
Китоби аввал 
 

КАЮМАРС ВА АВЛОДИ Ў 
 

 Дар ќадимтарин ривоятњои аљдодони мо – ќавму ќаби-
лањои Бохтария, Суѓд, Эронзамини бостонї чунин омадааст, ки 
инсонњо нахуст дар љангалњо мезистанд, хўрокашон мевањои 
ёбої, пўшокашон барги дарахтон будааст, на кишту корро 
медонистаанд ва на шикорро. 

Як ваќт аз байнашон Каюмарс ном марди доное баромада, 
ба онњо шикори љонваронро ёд додааст.  

Каюмарс ойини подшоњиро ба љањон овард ва нахустин 
подшоњ ў шуд. Бохирад марде буд, аќли љўяндаву офарандае 
дошт. Аз санг ва чўб олатњои бурандаву шикофанда таро- 
шида, ба воситаи онњо ба шикори љонварон пардохт, дар 
љангалзору кўњсорон даррандаю чаранда фаровон буд. 

Каюмарс маќомгоњашро аз љангалзор ба кўњсор кўчонида, 
пойтахти худро дар вай устувор кард. 

Мардумон чун шикорро ёд гирифтанд, ба хўроквориашон 
гўшт зам шуд, машаќќати пайдо кардани хўрок осонтар гардид. 
Аз ин гузашта, онњо метавонистанд акнун дар хунукињо тани 
барањнаашонро бо пўсти њайвонот пўшонанд. 

Нахуст худи Каюмарс пўшоки баргинашро ба палангина 
табдил дод. 

 Одамиён ром кардани љонваронро њам ёд гирифтанд. 
 Каюмарс дар бошишгоњи кўњии худ аз њар љинси љонвар 

љуфт-љуфт нару мода нигоњ дошта парвариш кард. Мардумон 
аз вай дўшидани шири буз ва модаговро омўхтанд. 

 Саги ёбої ба одамон унс гирифт ва боќадр шуд, зеро 
онњоро аз њуљуми душманон ва њайвоноти дарранда огоњ 
мекард. 

Мардумон хурўсро њам азиз медоштанд, зеро аќида дош-
танд, ки бонги хурўс торикиро мепароканад ва мардумонро ба 
ибодати сањаргоњї, ба кору мењнат даъват менамояд. 

Донишу ќудрати Каюмарсшоњ чандон боло гирифт, ки 
рафта-рафта њукмаш ба даррандагон њам раво гардид, шеру 
бабру палангон гала-гала ба даргоњи вай омада, фармонбар- 
дораш мешуданд. 

Каюмарс ба адлу дод подшоњї кард. Дар даврони вай киш-
вараш чун бањор шукуфт. 

Аммо давлати ўро душмани бадкине дар камин буд. 
Ањриман – деви бадї, зулмат ва аљал, ки бо Њурмузд – Худои 
некї, рўшної ва њаёт доим ба љангу љидол аст, аз тахту бахти 
Каюмарс рашк бурд ва роњи душманї пеш гирифт. Ањриман 
бачаи гургсурате дошт, ки аз сипоњиёни Каюмарс буд. Вай бо 
таълими Ањримани калон дар хуфия аз њамљинсонаш лашкаре 
сохт ва фитна сар кард. 

Чун ў беш аз њама аз писари шоњ – Сиёмаки далер њаросон 
буд, аввал вайро аз миён бардоштанї шуд. Шоњ аз душмании ў 
бехабар буд. Рўзе фариштаи некукор Суруш бо ќиёфаи марди 
палангинапўше назди шоњ омада, ўро аз ќасди девбача хабар-
дор кард ва шоњ ба писараш Сиёмак огоњї дод, шоњзода дар 
ѓазаб шуда лашкар гирд овард ва ба болои девон тохт. Љанги 
шадиде ба амал пайваст. Сиёмак тани барањнаашро танњо бо як 
сипари чармипалангї панањ карда, дар размгоњ љавлон мезад. 
Гурзи вай чандин девро њалок кард. 

Аммо љавонпањлавони љангнодида ва аз макри девон 
бехабар дар љанги тан ба тан бо ањриманбачаи гургсурат маѓ-
луб гардид; даме ки Сиёмак гурзро ба сари њарифаш фурў мео-
вард, дев як љањида ба китфи ў савор шуд ва зер карда миё-
нашро шикаст, ѓалтонд ва бо чанголи сиёњаш синаи ўро чок 
карда партофт.  

 
Њ У Ш А Н Г 

 
 Соле бар ин баромад, лекин Каюмарси пир њамоно ба доѓи 

фарзандаш месўхт, мегиристу менолид. 
 Суруши накукор бори дуюм аз љониби Њурмузд ба наздаш 

омад, салом кард ва гуфт: 
– Эй шоњ, беш аз ин манол, лашкар бисоз ва бар девони 

палид битоз, гардашонро ба осмон барор. Њурмузди бузург 
мададгори туст. 

Каюмарс шукри Худовандашро баљо овард ва ашки 
чашмонашро пок кард: 

Ва з-он пас ба кини Сиёмак шитофт, 
Шабу рўз орому хуфтан наёфт. 
 

Аз Сиёмак писаре монда буд, Њушанг ном; ў њушу хирадро 
аз бобояш, зўру тавоноиро аз падараш мерос гирифта буд, 
Каюмарс ба љон дўсташ медошт, њама корро бо машварати ў 
мекард. Набераи ба умр љавон ва ба аќл пир гўё вазири бобояш 
буд. Каюмарс рози худро бо ў дар миён гузошт ва гуфт:  

 – Ман лашкар месозам ва ба кини падарат бо девон мељан- 
гам. Солори лашкар ту мешавї, зеро ман пирам ва рафтаниам. 

 Ў лашкаре аз париён ва шеру палангон гирд овард: 
 

 Паси пушти лашкар Каюмарсшоњ, 
 Набера ба пеш-андарун бо сипоњ 

 
равона шуданд. Чун ба наздики ќароргоњи девон расиданд, 
Њушанг ба тале баромада нигоњ кард, дид девон фазои даштро 
аз гарду хок тира сохта пеш меоянд, онњо пешакї аз тараддуди 
Каюмарсу Њушанг огоњї ёфта, омодаи љанг шуда буданд. 

Сипањсолори зирак ба дарозї ва пањнои гард мулоњиза 
карда, аз тал фуруд омад ва ба шоњ гуфт: 

– Сипоњи девон аз мо ду-се карат зиёд ва ба илова мастии 
зафаре, ки бар падарам ёфта буданд, њанўз аз димоѓашон 
нарафтааст. Онњоро маѓлуб наметавон кард, магар бо тадбир. 

– Чї гуна тадбир? – пурсид Каюмарс. 
– Ту њоло инро хоњї дид, бобо, – љавоб дод Њушанг. 
Вай нисфи сипоњашро ба муќобили девон равона кард ва 

фармуд, ки ба љанг дароянду бардурўѓ гурезон шаванд, худаш 
бо ними дигари сипоњ дар паси кўњ шинак гирифт. 

Девњо лашкари «гурезон»-ро таъќибкунон аз наздики 
камингоњи Њушанг гузаштанд. Њушанг бо сипоњи шинакги- 
рифтааш якбора аз паси кўњ љаста худро ба онњо зад. Девњо 
саросема шуданд, сафњояшон дарњам шикаст, он гоњ гурезањои 
дурўѓї њам ќафо гашта њуљум оварданд. Ўрдуи девон аз пеш ва 
аќиб дучори њамла шуд ва торумор гардид. 

Њушанг яке чангол ёзонду деви гургсурат – кушандаи пада- 
рашро пўст дарид ва ба хок афканда сарашро бурид.  

Њамин тавр, ба туфайли фаросату тадбири диловарии 
Њушанг љанги пурхатари одамиён бо девон ба ѓолибияти 
одамиён анљомид. 

Дар поёни ин фатњи бошараф Каюмарс аз олам гузашт. 
Набера бар тахти бобояш нишаст. 
Њушанг аз бобояш на танњо тахту тољ, балки аќли кунљков, 

фикри ихтироъкорро њам ба мерос гирифта буд. Вай усули аз 
конњо оњан истењсол карданро ёфт ва нахустин худаш оњангарї 
оѓоз кард. Одамон дар замони вай оњангудозї, сохтани табар, 
теша, каланду арраро ёд гирифтанд. Ба замин тухм пошида 
њосил рўёнданро омўхтанд. Аммо оњангарї бе оташ намешавад, 
њол он ки одамон то замони Њушанг чї тавр даргирондани 
оташро намедонистанд. Инро аввал ў ёфт.  

Як рўз Њушанг бо чанде аз ёрони худ пайи шикор ба кўњсор 
рафт. Дар шикоргоњ ногањон аз дур як чизи дарозу сиёњи 
хазанда падидор гашт, ки ду чашми сурхаш гўё ду чашмаи хун 
буду аз дањонаш дуд фаввора мезад. Он чиз мори калони 
њавлангезе буд. Хушанг санги калонеро бардошта ба тарафи 
мор њаво дод, мор фавран ба як сў љањида љонашро халос кард, 
санги калон ба санги хурде бархўрд ва њар ду шикастанд, аз 
сангњо шарорањо ба атроф љаст ва шуоъ падид омад. 

Мор кушта нашуд, лекин сирри оташ кушода шуд. Њушанг 
ва ёронаш дар њайрат монданд. Ў гуфт: – «Ин шуоъ фурўѓи 
худовандист, ки ба мо ато шуд, онро бояд табаррук дошт ва 
парастид». 

Ин маросим, ки њар сол дар рўзи муайян такрор мешуд, ба 
љашн табдил ёфт ва Сада номида шуд. Дар ќадим халќњои эро-
нинажод љашни Садаро гиромї дошта, гулханњо меафрўхтанд, 
ки ин аз њамон шаби оташафрўзии Њушанг ба ёдгор монда буд. 

 
ТАЊМУРАС 

 
Баъд аз Њушанг писараш Тањмурас подшоњ шуд. Дар 

замони вай одамон пашми гўсфанд тарошидан, аз пашм 
либосворї ва намад бофтанро ёд гирифтанд. Аз даррандагон 

юз1 ва сиёњгўшро2, аз парандагон боз ва шоњинро барои шикор 
дастомўз карданд. 

Тањмурас девњоро дар банд андохт, девњо гуфтанд, ки агар 
подшоњ онњоро накушад, онњо ба вай як њунари нав ёд 
медињанд. Сипас ба ў навиштанро ёд доданд. Девњо хати румї, 
порсї, тозї, суѓдї, чинї, пањлавї ва ѓайраро медонистанд, 
њамаро ба Тањмурас ёд доданд ва Тањмурас ба дигарон ёд дод. 
Бо ин тариќ, аз рўйи ривояти ќадима, дар подшоњии Тањмурас 
хатту савод падид омадааст. 

 
ЉАМШЕД 

 
Баъд аз Тањмурас подшоњї ба писараш Љамшед расид. Ў 

њукмдори ѓаюр ва тавоное буд, ихтироъкории василањои 
бењбудии њаёти мардумонро давом дод; ба онњо риштатобї, 
матоъбофї, либосдўзї омўзонд. Иморат андохтан, њаммом 
сохтанро њам Љамшед бунёд кард. Нахуст ў аз оњан зирењ, 
љавшан, хўд3 ва дигар олатњои љанг сохт. Киштирониро њам 
аввал ў сар кард. 

Ваќте ки ин њама корњои нек анљом ёфта, кишвар ба 
ободию оростагї расид, Љамшед ба бузургї ва тавоної дар 
љањон овоза шуд. Он гоњ вай худро дар љањон ягона ва бењамто 
донист ва маѓрур шуд, бори шуњраташро бардошта натавонист. 
Бузургони мамлакатро гирд оварда гуфт: – «Дар љањон ѓайр аз 
ман подшоње нест. Ин њама њунарњоро кї эљод кард? Ман! 
Хўроку пўшок ва осудагии шумоён аз куљост? Аз ман, аз 
ќудрати ман! Пас шумо бояд маро Худо хонед ва љањонофарин 
гўед». 

Ин навъ маѓрурї ва худхоњии Љамшед сабаб шуд, ки 
мардумон кам-кам аз вай рў гардонданд. 

Зањњок чун шунид, ки мардумон аз Љамшед рўй гардо- 
нидаанд, ба ќасди гирифтани мамлакати ў ба Эронзамин 
лашкар кашид. 
 

                                                        
1. Юз – њайвонест аз паланг хурдтар. 
2. Сиёњгўш – њайвонест аз љинси гурбаи ёбої. 
3. Хўд – кулоњи љанговарон аз мис. 

ЗАЊЊОК 
 
Дар њамсоягии давлати Љамшед мамлакате буд бузург ва 

пањновар, ки биёбонњои бекарон дошт; подшоњи он мамлакат, 
ба ном Мардос, дар саховату некукорї машњур буд. 

Писари ў Зањњок љавони сабук, бодї, сангдил ва бедодгаре 
буд. 

Ањримани фитнаангез, ки барои корњои зишт њамин гуна 
одамони камхирад ва худкомро мељўяд, як пагоњ худро ба 
сурати марди некандеш дароварда, назди Зањњок омад ва бо 
забони нарму овози форам ба гўши вай афсун хондан гирифт: 

 
Фаровон сухан гуфт зебову наѓз, 
Љавонро зи дониш тињї буд маѓз. 

 
– Розе њаст, ба ту дахл дорад, онро ѓайр аз ман њељ кас 

намедонад, – афсуни худро оѓоз кард Ањриман. 
– Бигў, чист он роз? – пурсид Зањњок. 
– Аввал савганд бихўр, ки ба касе намегўйї, – талаб кард 

Ањриман. 
Зањњок савганд хўрд, Ањриман гуфт: 
– Падари пире, ки њамчун ту писаре дорад, чаро бояд дар 

тахт нишинад? То кай менишинад? Подшоњї ба ту мезебад. 
Чаро ту сустї мекунї? Агар хоњї, метавонї падаратро ба осонї 
аз миён бардорї ва ба љояш худат биншинї. 

Ба дили Зањњок алав афтод, њирси љоњталабиаш љўшид, 
лекин њар чї њам бошад, аз падаркушї андеша кард ва гуфт: 

– Ин кор шоиста нест. 
– Ту савганд хўрдї, – тарсонд ўро Ањриман, – агар гуфтаи 

маро накунї, савгандзада мешавї, ба балое гирифтор мешавї. 
Љавон ба доми Ањриман ѓалтида, пурсид: 
– Подшоњро чї тавр аз миён мебардорам? 
– Чораи инро ман месозам, – гуфт Ањриман, – сари туро ба 

ављи хуршед мерасонам, лекин ту њоли њозир хомўш бош, то 
ман ин корро ба анљом расонам. 

Мардос боѓи дилкушое дошт, њар бомдод худаш танњо ба 
он боѓ даромада тањорат ва намоз мекард. Деви бадсиришт 
шабона дар боѓ бар сари роњи подшоњ чоње канда, дањони онро 

хаспўш кард. Сањар Мардоси бахтбаргашта чун ба боѓ даро-
мад, ногањон ба он чоњ ѓалтида њалок шуд. 

Зањњоки падаркуш бар тахти подшоњї нишаст. 
 

МАКРИ ДИГАРИ АЊРИМАН 
 
Ањриман бори дигар худро ба сурати љавони донои сухан- 

варе дароварда, назди Зањњок омад, ўро ситоиш кард ва гуфт: 
– Ман пазандаи моњирам, таомњои шоњона мепазам. 
Зањњок вайро ошпази хоси худ таъйин кард. 
Ањриман: 
 

Зи њар гуна аз мурѓу аз чорпой 
Хуриш карда овард як-як ба љой, 
Ба хунаш бипарвард бар сони шер, 
Бад-он то кунад подшоро далер. 

 
Рўзи дигар ба ноштои шоњ хўрише аз кабку тазарв тайёр 

карда овард. Зањњоки шикампарвар хушнуд гашт. Рўзи сеюм 
дастархони шоњро бо чўљакабобу барракабоб ороста кард. Њар 
рўз хўроке бењтару лазизтар аз дирўз мепухт. Мењри Зањњок бар 
вай афзуд. Рўзи чањорум љавон аз гўшти гўсола хўроки дил- 
каше, омехта бо заъфарону гулобу шароби солхўрдаву мушки 
ноб, тайёр карда овард. Зањњок чунон табъаш болид, ки ба 
пазанда гуфт: 

– Аз ман њар чї хоњї, бихоњ! 
Ањриман, ки мунтазири њамин фурсат буд, гуфт: 
– Эй, подшоњ, њамеша шод ва фармонраво бизї: 
 

Маро дил саросар пур аз мењри туст, 
Њама тўшаи љонам аз чењри туст. 

 
Ягона орзуи ман ин аст, ки иљозатам дињї, то ба тариќи 

бандагї ду китфи туро бибўсам. 
Зањњок иљозат дод. Ањриман њар ду китфи ўро бўсид ва 

њамон дам нопадид гашт. Аз ду китфи шоњ ду мори сиёњ рўид. 
Зањњок тарсид, вањмид, фармон дод, ки морњоро аз бех бурида 
партоянд. 

Буриданд, лекин њамон дам боз ду мори дигар мисли шохи 
дарахт ќад кашид. 

Табибони донишманд чї ќадарњо кўшиданд, ки моронро 
нест кунанд, лекин натавонистанд. 

Он гоњ Ањриман худро ба сурати табиби пурдонише даро-
варда назди Зањњок омад ва гуфт: 

– Буридани морон суд надорад. Онњоро хўрок дода ором 
кардан лозим аст. Хўриши ин махлуќњо маѓзи сари одам аст. 
Барои он ки ором шаванду ба ту осебе нарасонанд, бифармой – 
њар рўз аз маѓзи сари ду кас хўрок пухта ба онњо хўронанд. 
Шояд морон оќибат аз ин навъ парвариш бимиранд. 

Душмани одамиён Ањриман бо ин чї мехост? Ў мехост, ки 
њамаи одамиён кушта шаванд ва насли инсон несту нобуд 
гардад. 

ТОХТАНИ ЗАЊЊОК БА ЭРОН 
 
Дар њамон ваќт буд, ки ѓурури Љамшед боло гирифт. 

Бисёрии саркардагон, њокимони вилоятњо аз вай рў гардонда 
буданд; аз њар гўшаи мамлакат сардоре сар бардошта даъвои 
истиќлол мекард, давлати Љамшедро шўру ошўб фаро гирифта 
буд. Раият ва сипоњ љўёи подшоњи дигаре шуда буданд, ки 
тавонад осудагии мамлакат ва халќро барќарор намояд. 

Зањњокро ба подшоњї даъват карданд. Онњо аз золимиву 
хунхории Зањњок бехабар буданд. 

Зањњок лашкари гароне бар зидди Љамшед равона кард. 
Љамшед тоб наёвард ва гурехт, лекин пас аз чанде ба даст 
афтод. Зањњок фармон дод – ўро бо арра бурида ду ним 
карданд. Фотењи бегона ќасрњо ва тахту тољу ганљи ўро ба даст 
даровард: 

 
 Саросар замона бад-ў гашт боз, 
 Баромад бар ин рўзгори дароз. 
 Нињон гашт ойини фарзонагон, 
 Пароканда шуд номи девонагон. 
 Њунар хор шуд, љодуї арљманд, 
 Нињон ростї, ошкоро газанд. 
 Шуда бар бадї дасти девон дароз, 
 Зи некї набудї сухан љуз ба роз. 

Оњу нолаи љафокашон чун абри сиёњ фазои Эронзаминро 
фаро гирифт. Навкарони Зањњок аз халќ хирољи яѓмогарона 
меситониданд, дењќону косибони нофармонї кардаро мекуш- 
танд, бисоташонро ѓорат мекарданд, хонањошонро оташ 
мезаданд. Аммо аз њама бадтар ин буд, ки њар шаб љаллодони 
шоњи аждањопайкар ба хонањои мардум шабехун зада, ду 
љавони солими навќиронро кашон-кашон ба дарбор бурда 
мекуштанду аз маѓзи сарашон барои морони Зањњок хўриш 
месохтанд. Морони аждањоваш шаб ором мешуданду сањар боз 
фаш-фашкунон гирди сари Зањњок печида, ўро ба ќину азоби 
тоќатнофарсо меандохтанд. 

Доду фарёди падару модарони мусибатзада ба њељ љо 
намерасид. 

АРМАИЛ ВА КАРМАИЛ 
 
Дар шањр Армаил ва Кармаил ном ду марди поксириште 

мезистанд, ки њам далер ва њам рањмдил буданд. Дуяшон чора 
андешиданд. 

Кармаил гуфт: 
– Медонем, ки љавононро баста оварда ба дари ошхонаи 

подшоњї мепартоянд, аммо баъд бо онњо чї кор мекунанд, њељ 
кас намедонад. 

Армаил гуфт: 
– Моро лозим аст, ки вориди ошхонаи подшоњ шавем, то ин 

розро дарёбем. 
Пас њар ду ба хизматгории ошхонаи подшоњї дохил 

шуданд. Муддате хизмат карданд, лекин воќифи асрор нашу- 
данд, зеро Ањриман хўриши моронро дар ѓайби хизматгорон 
мепухт. 

Шабе аз шабњо Армаил ва Кармаил дар ошхона монданд ва 
дар гўшае поида хоб рафтанд. Бомдод аз доду фарёде бедор 
шуда диданд, ки навкарон ду љавони хунолуда ва њаросону 
ларзонро кашон-кашон оварда ба фарши хона афканданд. 
Љаллоде табар ба даст њозир шуда сари онњоро бурид ва сипас 
ошпаз сарњои буридаро кафонда, маѓзи онњоро гирифта, бо 
дорувор омехта ба деги тафсон андохт… Армаил ва Кармаил 
бо дили пур аз ошўбу ѓазаб он амали дањшатангезро дида, рози 
пинњонии даргоњи Зањњокро донистанд. 

Ањриман он «хўрок»-и офатнишонро пухта ба табаќи 
заррин андохт. Хушњол буд, иблисона ришханд мекард. 
Армаил ба сараш фикри тозае омаду ба дил гузаронд, ки ин 
розро то охир бояд донист. Дўстон худњошонро ошкор сохта 
чунин вонамуд карданд, ки гўё њамин дам омада ба ошхона 
даромадаанд. Армаил бо таъзиму эњтирому фармонбарї назди 
Ањриман омада дастонашро дароз кард, то табаќи таомро 
гираду барад. Ањриман чобукию хизматгузории ўро хуш кард 
ва табаќро ба дасташ дод. 

Армаил бо он табаќ ба боргоњи подшоњ равон шуд. Чї дид? 
Дид дар боргоњи калони пурнаќшу нигор бар тахти зарандудї 
мурассаъ ба дурру гавњару лаълу фирўза як марди лоѓари зишт-
андоми карењманзаре бо ранги зарди заъфаронї нишастаасту 
ду мори сиёњи вањшатангез аз ду китфи ў ќад кашида фаш-
фашкунон гирди сари тољдораш печу тоб мехўранд. Армаил аз 
он пеш подшоњро надида буд, зеро Зањњок шамоили нафрат-
ангезашро ба халќ нишон намедод ва аз ќасраш намебаромад. 

Армаили њайратзадаи ба дањшат афтода дар дами дари 
боргоњ барљо монду маљоли ќадам бардоштан надошт. Он гоњ 
Зањњок бо асабияту беќарорї бо дасташ ба вай ишора кард, ки 
пеш биёяд. Армаил наздик рафта табаќи зарринро ба вай дароз 
карда буд, ки дарњол морњо фаш-фашкунон ба хўрок дарафти- 
данд ва онро дар як дам бо забонњои сурху дарози теѓмонан- 
дашон лесида тамом карданду ором шуда, рўйи китфи шоњ 
дароз кашида пинак рафтанд. 

Армаил ба ошхона баргашт ва он чї дида буд, њамаро ба 
Кармаил наќл кард. Кармаил аз љигар оњи дарднок кашид ва 
гуфт: 

– Њоло маълум шуд чаро он љавонони нагунбахт беному 
нишон мерафтаанд! Одамизодагони сарсабзи неруманд туъмаи 
морони манњус1 мешудаанд! Дод аз дасти шоњи аждањобардўш! 

– Мо ба ошхонаи Зањњок роњ ёфтем, хизматгори одамкушон 
шудем, то ки ба мардуми бахтбаргашта мададе расонем, – гуфт 
Армаил, акнун магар ин бадкирдории дањшатангезро дида дам 
меистем? 

                                                        
1. Манњус – шум, бадбахт. 

– Хўриши морон фаќат маѓзи сари одамї будааст, чора 
чист? – маъюсона пурсид Кармаил. 

Армаил ба андеша рафта, бо як умедворї чунин љавоб дод: 
– Маѓзи сари одамиро бо маѓзи сари гўсфанд омезем, чї 

шавад? Дар ин сурат њар рўз аз ду љавони гирифторшуда якеро 
наљот додан мумкин мебуд. 

Ин сухан писанд афтод ва ду дўсти далер пинњонї ба кор 
сар карданд. Бо њилаю найранг худњошонро ба иблиси ошпаз 
хуш карда, эътимоди ўро ноил шуданд ва он гоњ вай рухса-
ташон дод, ки аз он баъд њамон хўроки манњусро дуяшон 
пазанд. 

Ањримани бадсиришт њатто хушнуд шуд, ки ду шогирд – ду 
хизматгори чобук ва содиќе ба даст овард: акнун вай мета-
вонист ваќташро ба эљоди бадињо ва фитнаю фасодњои дигаре 
сарф кунад. 

Армаил ва Кармаил маѓзи сари одамиро ба маѓзи сари 
гўсфанд омехта мепухтанду бо ин тариќ љони яке аз ду љавони 
гирифторшударо халос мекарданд. 

Ба халќи мазлуми љафокаш фаќат њамин ќадар некї кардан 
аз дасташон омад, беш аз ин чорае наёфтанд. Бо љавони наљот 
додаашон видоъ карда мегуфтанд: – Бираву пинњон шав, аз 
шањрњо дур бош: 

 
Нигар, то набошї ба ободшањр, 
Туро дар љањон кўњу дашт асту бањр. 

 
Бо ин тариќ њар моњ сї нафар љавон аз кушта шудан наљот 

меёфтанд. Чун дусад нафар мешуданд, Армаил ва Кармаил ба 
онњо пинњонї аз рамањои подшоњї чанде гўсфанду буз дода, 
њамаашонро ба дашту кўњњо равона мекарданд. 

Ровиёни ахбори ќадим ривоят мекунанд, ки халќи бодия- 
нишини курд авлоди њамон љавонони гуреза аст ва курдњо 
мардумони шуљоъ, кўњу сањродўст, ба сахтињои зиндагї 
тобовар мебошанд. 

ХОБ ДИДАНИ ЗАЊЊОК 
 
Шабе аз шабњо Зањњоки ситамгар хоб дид, ки ногањон се 

пањлавони љанговар пайдо шуданд, ду нафари онњо калонсол 
буданд ва як нафарашон љавон. Хурдашон пањлавоне буд барно 
ва зебо, ќоматаш чун сарв, камари шоњворе ба миёнаш баста ва 
бар дасташ яке гурзи гарони говсар дошт. Вай хурўшону дамон 
омада гурзро ба сари Зањњок зад ва ўро ѓалтонда, дастњояшро 
баст, ба гарданаш каманд андохт ва баъд њар се пањлавон ўро 
дар гарду хок кашон-кашон ба сўйи кўњи Дамованд бурданд. 

 
Бипечид Зањњоки бедодгар, 
Бидарридаш аз бим, гуфтї, љигар. 

 
Вай аз тарс ба сони даррандаи захмхўрда: 
 

Яке бонг барзад ба хоб андарун, 
Ки ларзон шуд он хонаи садсутун. 

 
Сањар фармон дод, ки аз тамоми мамлакат мубадон1 ва 

ситорашиносонро ба дарбор даъват кунанд. 
Чун њозир шуданд, Зањњок ба онњо хоби машъумашро2 

гуфта, таъбир пурсид: 
  

Бигуфто: Маро зуд огањ кунед, 
Равонро сўйи равшанї рањ кунед, 
Ки бар ман замона кай ояд ба сар? 
Киро бошад ин тољу тахту камар? 

 
Мубадон се рўз муњлат хостанд. Агарчи таъбири хоби 

Зањњок ба онњо маълум шуда буд, лекин то се рўз ба гуфтан 
љуръат накарданд, метарсиданд, ки агар росташро гўянд, 
подшоњи золим онњоро мекушад. 

Рўзи чањорум Зирак ном мубади хирадманди ростгўй ва 
нотарс бо Зањњок рўёрўй истода гуфт:  

                                                        
1. Мубадон – доноён, донишмандон. 
2. Машъум – номуборак, манњус, бад. 

– Таъбири хобат ин аст, ки подшоњии ту дер намепояд. 
Фаридун ном бањодури љавоне аз насли шоњони ќадимии Эрон 
падид меояду туро сарнагун мекунад. Фаридунро њанўз 
модараш назоидааст, лекин ў ба дунё меояд, туро бо гурзи 
гарони говсар зада њалок мегардонад ва молики тахту тољ 
мешавад. 

Зањњок чун гуфтори Зираки донишманд ва далерро шунид, 
бењуш шуда аз тахт фурў ѓалтид. Чун ба њуш омад, амр кард, ки 
Зиракро фавран гирифта лабонашро буранд ва пўст кананд, 
лекин мубади њушманди оќибатандеш нопадид гашта буд. Ўро 
дар саросари шањр љустанду наёфтанд, вай аз шањр бадар рафта 
пинњон шуда буд. Аз њамон рўз Зањњок ба воњима афтод: 

 
Нишони Фаридун ба гирди љањон 
Њаме бозљуст ошкору нињон. 
На ором будаш, на хобу на-х(в) ард1 
Шуда рўзи равшан бад-ў лољвард. 

  
 

ЗОДАНИ ФАРИДУН АЗ МОДАР 
 
Дар он кишвари зулмобод, ки подшоњаш Зањњоки аждањо- 

бардўш буд, Отибин ном марди некусириште мезист, ки 
нажодаш ба шоњони Эронзамин ва ба Тањмураси девбанд мера- 
сид. Аёли вай Фаронак ном зани покдил ва мењрубоне буд. 

Боре Фаронак хоб дид, ки дар марѓзори сабзу шукуфоне 
сайр мекунад, баногоњ љавони барнои хушсурате падидор шуда 
ба вай мегўяд: 

– Эй зани покдил, ба хонаат биштоб ва ба шавњарат хабари 
хуш бирасон; шумоён писаре меёбед, ки ситораи иќболи 
кишвараш ва халќаш хоњад шуд. Ту номи писаратро Фаридун 
мегузорї; вай сарвари пањлавонони Эронзамин, ба ќомат чун 
сарв, ба чењра чун хуршед, ба шуљоат чун шер хоњад буд. Барои 
кишвари љафокаши худ вай чун борони пурфайзи бањорон ба 
замини хушку ташна хоњад буд. 

                                                        
1. Х(в)ард –  хўрд (хўрок). 

Гўянда Суруши1 некукор буд, ки худро ба сурати љавони 
зебое намудор карда буд. 

Фаронак бедор шуда, шавњарашро њам бедор ва ба вай 
хоби аљиби худро наќл кард. 

Отибин шодикунон гуфт: 
– Ман аз нажоди шоњони ќадими Эронзаминам, пас чї 

аљаб, агар фарзандам озодибахши кишвари мо гардад! 
Башорати Суруши некукор ба вуљуд омад, Фаронак писар 

зоид ва номи ўро Фаридун гузошт. 
Аммо шодии модару падари хушбахт дер накашид. Навка-

рони Зањњок, ки ба љустуљўйи Фаридун дар саросари кишвар 
такопў доштанд, пайи ўро гирифтанд. Отибин ва Фаронак дар 
пайи халосии љони фарзандашон ўро бардошта, сар ба кўњу 
биёбон гирифтанд. Шаб ба ѓоре ё бешазоре паноњ мебурданд. 
Њар гоњ, ки Отибин ба љустуљўйи хўрокворї мерафт, Фаронак 
бо кўдакаш дар њамон ѓор ё бешазор мемонд. Рўзе Отибинро 
навкарони Зањњок дар сањро дастгир карда ба дарбор бурданд. 

– Писарат Фаридун куљост? – дод зад Зањњок. 
– Писарамро одамњо, кўњњо, бешазорњо аз ту пинњон медо- 

ранд, то ба воя расад. Чун ба воя расид, зоњир хоњад шуд, тахту 
тољро аз ту хоњад рабуд, диёрашро аз ситами ту, ки подшоњи 
бегона њастї, озод хоњад кард! 

Зањњок хашмгин шуд, фармон дод, ки Отибинро сар бурида 
аз маѓзи сараш барои морон хўриш бипазанд. 

Фаронаки шўрбахт њамоно бо кўдакаш дар кўњу бешазорњо 
саргардон мегашт. Модари бечора хаставу нотавон шуда буд, 
бачааш аз гуруснагї мегирист. 

Боре Фаронак дар марѓзор ба модагови аљоибе дучор шуд. 
Модагов нињоят зебо, хушранг, назаррабо буд, њар тори мўяш 
чун пари товус ранги дигаре дошт. Фаронак аз дидани он 
њайвони рангини муъљизаосо чашмонаш хира гашт. 

Чун хастањол буд, нишаста бар рўйи сабза пањлу зад ва 
пинак рафт. 

Шарфаи поеро шунида чашм боз кард, дид, ки чўпоне таёќ 
ба даст дар болои сараш истодааст. Њаросон шуда пурсид; 

– Ту кистї? 

                                                        
1. Суруш – фаришта, фариштаи пайѓомовар. 

– Ман нигањбони њамин марѓзору бешазор њастам ва ин 
модагови аљоибро, ки номаш Бармоя аст, мепоям, – љавоб дод 
чўпон. 

– Ман зани Отибини номдор њастам, ки подшоњи ажда-
њопайкар ўро кушт; номам Фаронак ва ин кўдак писари ман 
Фаридун аст. 

– Номи Фаридуни бањодурро кї нашунидааст? – гуфт чўпон 
ва ба тарафи кўдак таъзим кард. – Халќон дар интизори озод-
кунандаи худанд. Ту хаставу бењол шудаї, дар кўњсору беша-
зорон овораву саргардон гаштани ту ба љони худат ва љони 
писарат хатар дорад, ту бачаатро ба ман бидењ, ман нигањ-
бонаш мешавам, аз чашми навкарони Зањњок пинњон ва бо 
шири Бармояи нестдарљањон парваришаш мекунам. 

Модари ѓамзадаи парешонрўзгор дилаш ба сидќи гуфтори 
пирамард гувоњї дод ва бачаро ба вай супурд. 

Чўпон Фаридунро бо мењрубонии падарона се сол 
парварид. 

Дар ин миён ба Зањњок хабар расид, ки дар фалон марѓзор 
модагови аљоибе мечарад ва Фаридун бо шири вай парвариш 
меёбад. 

Дили модар хатари ба љони фарзандаш омадаро њис кард; 
вай бо шитобу љадал дар козаи пирамарди чўпон њозир шуд ва 
бачаашро ба синааш пахш карда гуфт, ки ѓайр аз гурехтану 
пинњон шудан чорае нест: 

 
Бибуррам пай аз хоки љодуситон, 
Шавам бо писар сўйи Њиндустон. 
Шавам нопадид аз миёни гурўњ, 
Мар инро барам то ба Албурзкўњ. 

 
Фаронак пас аз тайи дашту биёбонњо бо Фаридун ба кўњи 

Албурз расид.  
Дар Албурзкўњ Фаридунро ба як марди порсо, ки тарки 

дунё карда дар он љо мезист, супурд ва гуфт: 
– Эй некмард, ман зани мусибатзадае њастам: шавњарам – 

падари ин кўдак ќурбони морони Зањњок шуд ва акнун он 
золими хунхор ба ќасди љони писарам афтодааст. Таваллуди 
писарам ва сарнавишти ўро Суруш ба ман хабар дода буд. 

Фаридуни ман рўзе пешвои халќ шуда, интиќоми ситамкашон 
ва кушташудагонро аз Зањњоки хунхор хоњад гирифт. Ту Фари-
дуни маро ба љойи падар бош ва чун фарзанди худат тарбия 
карда ба воя расон. 

Марди порсо ќабул кард ва тарбияи Фаридунро ба уњда 
гирифт. 

Навкарони Зањњок ба чарогоњи Бармоя рафта, Фаридунро 
дар он љо наёфтанд, марѓзорро поймол карданд ва он модагови 
яктои нестдарљањонро куштанд, сипас ба хонаи пештараи пада-
ру модари Фаридун рафта, онро оташ заданд. 

 
 

ОГОЊ ШУДАНИ ФАРИДУН  
АЗ НАСАБИ ХУД 

 
Фаридун дар Албурзкўњ бо парвариши пирамарди порсо 

дар шонздањсолагї љавони ќоматбаланд ва диловаре гардид, 
аммо намедонист падараш кист. Рўзе аз кўњ ба дашт фаромада 
назди Фаронак рафт ва гуфт: 

– Модар, ба ман нињонро ошкор кун: падарам кї буд? Аз 
насли киям ман? 

Фаронак рози пинњонро ошкор кард: 
– Писари далерам, падари ту марди хирадманд ва 

нексириште буд, аз нажоди шоњони ќадими Эронзамин буд, 
насабаш баъди якчанд пушт ба шоњ Тањмураси девбанд 
мерасид. Зањњоки золим ўро кушта, аз маѓзи сараш барои 
морони худ хўрок пазонд. Баъд Зањњок хобе дидааст, мубадон 
хоби ўро чунин таъбир кардаанд, ки аз эрониён Фаридун ном 
пањлавоне падид меояд ва ўро бо гурзи гарон зада мекушад. 
Зањњок ба љустуљўйи ту афтод, ман туро бардошта аз тарс ба 
кўњу даштњо гурехтам, нигањбони марѓзоре ба ман рањмаш 
омада гуфт: – «Бачаатро ба ман дењ, ман вайро бо шири гови 
хушзоти худам мепарварам». Розї шудам ва туро ба вай супур-
дам. Зањњок хабардор шуда, он гови хушзотро кушт, ба хонаи 
мо оташ зад. Ман боз ночор аз тарси шоњи аждањобардўш ба 
Албурзкўњ паноњ бурдам ва туро ба тарбияи марди порсо 
додам: 

Фаридун барошуфту бикшод гўш, 
Зи гуфтори модар баромад ба љўш. 
Дилаш пур зи дарду сараш пур зи кин, 
Бар абру зи хашм андаровард чин. 

 
Ба модараш гуфт: 
– Шамшер мекашам, аз Зањњок интиќоми зулмдидагон ва 

хонавайроншудагонро мегирам, рўзгорашро табоњ ва борго- 
њашро ба хок яксон мегардонам! 

Фаронак аз ѓаюрї ва диловарии писараш њам фахр мекард 
ва њам метарсид, ки мабодо вай фалокате, балое ба сари љавони 
худ оварад. Пандаш дод, ки: 

– Эй фарзанд, беандеша мабош, ба љањон бо чашми љавонї 
нигоњ накун. Зањњок подшоњи зўрмандест, сипоњи фаровон 
дорад, боз агар хоњад, аз њар вилоят сад њазор марди љангї ба 
хизматаш камар баста меоянд. Њар кас, ки шароби љавонї 
чашид, дар љањон танњо худашро мебинаду бас. Ту низ њамин 
тавр, аммо бидон, ки мастии љавонї мумкин аст сари касро ба 
бод дињад. Панди модаратро шунав, писар, аз ин ниятат 
баргард. 

 Аммо Фаридун бар азми худ устувор буд. 
 

КОВАИ ОЊАНГАР 
 
Дар ин миён Зањњок дар андешаи Фаридун рўзу шаб ба 

тарсу вањм буд; пайваста номи Фаридунро бар забон меронд. 
Медонист, ки Фаридун зинда ва ташнаи хуни ўст. 

Ќарор дод бузургон ва мубадони мамлакаташро даъват 
карда, бо ёрии онњо пояи салтанаташро мустањкам гардонад. 

Бузургон ва мубадон ба боргоњи ў љамъ омаданд. Зањњок 
тољи фирўза бар сар нињода бар тахти ољ нишаста ва ба 
мубадон рў оварда гуфт: 

– Эй номвар хирадмандони пурњунар! Ба шумо маълум аст, 
ки ман як душмани нињонї дорам. Агарчи ў љавон аст, лекин 
ман ўро хурд намебинам, ў далер ва номљўй аст, мехоњад маро 
сарнагун, давлатамро вожгун созад. Аз бади рўзгор метарсам. 

                                                        
. Ољ – устухони фил. 

Бояд чора љуст. Шумо як гувоњнома нависед, ки ман подшоњи 
одил, рањмдил, ростќавл њастам ва њамеша ба ростию некї амал 
кардаам, то ки душманонам бањонаи теѓкашию интиќомљўйї 
надошта бошанд. 

Бузургон магар њад доштанд, ки амри подшоњашонро баљо 
наёранд? Ночор аз тарс гувоњнома навиштанд ва њамаашон дар 
он гувоњнома имзо карданд. 

Њамин ваќт дар майдони пеши ќаср халќи ситамдида љамъ 
омада, аз дасти шоњи аждањобардўш дод мегуфтанд, ѓавѓо 
мекарданд. 

Як марди тануманди бокитфу бозу, ки дар чашмонаш 
оташи кину ѓазаб шуълавар буд, ба боргоњ зада даромад. 
Љўшону хурўшон даст бар сар зада, рўёрўйи Зањњок истода 
фарёд кашид: 

– Эй ситамгар, ман Коваи оњангарам: 
 

Бидењ доди ман! Омадастам давон, 
Њаменолам аз ту ба ранљи равон. 
Зи ту бар ман омад ситам бештар, 
Занї њар замон бар дилам нештар. 
Ситам гар надорї ту бар ман раво, 
Ба фарзанди ман даст бурдан чаро? 
Маро буд њаждањ писар дар љањон, 
Аз эшон яке мондааст ин замон. 
Бубахшою бар ман яке дарнигар, 
Ки сўзон шавад њар замонам љигар. 
Шањо, ман чї кардам, яке бозгўй, 
Агар бегуноњам, бањона маљўй. 
Љавонї намондасту фарзанд нест, 
Ба гетї чу фарзанд дилбанд нест. 
Агар њафт кишвар ба шоњї турост, 
Чаро ранљу сахтї њама бањри мост? 

 
Зањњок гуфтори Коваро шунида, дар њайрат монд ва боз 

бештар тарсид. Андешид, ки бењтар аст аз оњангари додхоњ 
дилљўйї кунад ва худро боадлу инсоф нишон дињад. Охирин 
фарзанди ў – писари њаждањумашро аз куштан барои хўриши 
морон озод карда, ба падараш баргардонд. Пас ба Кова 

гувоњномаро дароз кард ва фармуд, ки ба он имзо кунад. Кова 
онро гирифта хонду барошуфт, ба бузургон ва мубадон рў 
оварда бонг зад: 

– Эй беномусњо, бевиљдонњо, тарсуњо! Аз шоњи аждањо- 
пайкари худ тарсида њамаатон мункири њаќиќат шудед! Ба 
гуфтори ў дил супурдед! Бардурўѓ гувоњї додед! Ман аз 
подшоњи ситамгар наметарсам, бигузор маро кушад, лекин ман 
ба ин номаи мунофиќї даст намемонам, гувоњї намедињад! 

Инро гуфта, вай гувоњномаро бо ќањру ѓазаб дарронда 
партофт ва поймол кард. Сипас писарашро пешандоз карда 
хурўшону дамон аз боргоњ бадар рафт. 

Коваи оњангар дар берун пешдомани чарминашро ба нўги 
найза баст ва онро чун байраќ барафрошта бар сари бозор 
рафт ва нидо андохт: 

– Эй халќ! Дод аз дасти ситамгар! Дод аз зулми подшоњи 
аждањобардўш! То ин деви одамхорро аз сари худ дафъ 
накунем, ба мо зиндагї нест. Агар туъмаи аждањо шудан 
нахоњед, агар њамият доред, бо ман биёед! Меравем назди 
Фаридун! Он бањодурро ба худ сардор мекунем ва бо ситамгар 
мељангем, аз вай интиќоми фарзандони ќурбоншудаамонро 
мегирем! 

Гуфтори пурсўзу алами Кова шўре дар дилњои мардумон 
ангехт, издињоми косибон ва дењќонони ситамдида аз дунболи 
Кова, ки байраќи чармини сари найза ба даст, пеш-пеш ќадам 
мезад, равон гардиданд. Сари роњ ба онњо тўда-тўда мардумони 
шањру дењоти дигар њамроњ мешуданд. 

 
ВОХЎРЇ БО ФАРИДУН 

 
Чун ба нишемангоњи Фаридун расиданд, Фаридун нигоњ 

кард, дид, ки халќи бисёре хурўшону дамон аз роњ мерасанд ва 
пешопеши издињоми халќ марде тануманди ришсиёњ бо 
чармпорае, ки ба сари найза бастааст, меояд. Ба пешвози онњо 
баромад. Кова истода ба ў хитоб кард: 

– Эй Фаридуни бањодур, мо бар зидди шоњи бегонаи 
золими одамхор ќиём кардем, назди ту додхоњ омадем. Кини 
халќро аз ситамгар биситон, моро ба љанги ў бибар! Мо сипоњи 
туем ва ту солори мо! 

Фаридун байраќи чарминро ба фоли нек гирифт, шод шуд, 
гуфтори мардумони љафодидаро шунид. Нахуст фармон дод, то 
чармпораи Коваро бо порчањои гаронбањо ва бо зару гавњар 
оростанд ва онро «Дирафши коваёнї» хонданд. 

Аз он баъд њар касе, ки подшоњ мешуд, он чарми оњангарии 
коваёниро бо дурру гавњарњои нав ва порчањои нафиси гарон-
бањо меорост, ба тавре ки дирафш дар шаби тор низ чун ситора 
медурахшид, аз ин рў онро «Ахтари коваёнї» њам мегуфтанд. 

Фаридун тољи подшоњї бар сар нињода назди Фаронак 
омад ва гуфт: 

– Модар маро дуо кун, фотиња бидењ, ман ба корзор 
меравам, то Зањњокро сарнагун кунам. 

Фаронак гириста фотиња дод, фарзандашро ба љињоди2 
муќаддас равона кард. 

Бо фармоиши Фаридун аз растаи оњангарон бењтарин усто-
дони ин њунарро ба наздаш оварданд, вай бо паргор ба замин 
шакли гурзро кашида ба онњо нишон дод ва гуфт: «Барои ман 
ба њамин шакл гурзе бирезед». Сари гурз монанди сари барза-
гов буд. Оњангарон баъди чанд рўз гурзро сохта оварданд. 
Фаридун онро писандид ва ба устоњои оњангар сарулибос, симу 
зар бахшид. 

 
 

ЮРИШИ ФАРИДУН 
 
Фаридун бар аспи кўњпайкаре нишаста он гурзи говсарро 

ба даст гирифт ва дар сари лашкаре, ки аз халќ ба њам омада 
буд, рў ба сўйи пойтахти Зањњок нињод. Пешопеши лашкараш 
бо як азми ѓазаболуди љангљў асп меронд: 

 
Њамерафт манзил ба манзил чу бод, 
Саре пур зи кину диле пур зи дод. 
 

Шомгоњ дар манзиле фуруд омад, лашкараш бору буна 
афканд. Дар шаби тор љавоне бас хубрў бар сони парї назди 
Фаридун њозир гашт, ба ў суханњо гуфт, роњи кушодани 
тилисмњои Зањњок ва шикастани бандњоро ёд дод ва ѓоиб 

                                                        
. Дирафш – байраќ. 
2. Љињод – корзор, љанг. 

гардид. Фаридун донист, ки ин ёрирасони ногањонии ў боз 
њамон Суруши некукор аст, ки ин дафъа худро ба сурати љаво-
ни парипайкаре зоњир кард. Донисту аз шодї чењрааш чун гули 
арѓувонї шукуфт. Бахташро љавон ва давлатро њамъинон дид. 

 Хони1 зиёфат оростанд, бода нўшиданд. Фаридун аз бода 
сараш гарон шуд, майли хоб кард, дар пояи кўњи Бурд ба хоб 
орамид. Ногоњ садои ѓуррише бедораш кард, чашм кушода дид, 
ки санги калоне паррону ѓуррон аз кўњ ба болояш фурў меояд. 
Њамон лањза ба афсуне, ки Суруш ба ў ёд дода буд, сангро 
баргардонда ба танаи кўњ баст. Сипас чашмаш ба ду марде 
ѓалтид, ки дар болои кўњ истода аз паси харсанге бо тарсу њарос 
ба поин нигоњ мекарданд. Њар дуро шинохт – онњо писарони 
њамон пирамарди албурзкўњї буданд, ки Фаридунро тарбия 
карда буд ва ба Фаридун нисбати бародарї доштанд, зеро 
мураббии порсо падархондаи Фаридун њам буд. Бародарон чун 
бењунар буданд, ба љойи њунар бахилиро пешаи худ карда, аз 
бахти бедори Фаридун њасад бурда, ба ќасди куштани ў он 
санги калонро аз тори кўњ ба болояш ѓелонда буданд. 

 Фаридун камар баста, боз ба роњ афтод. Аз сирри он ду 
бедодгар огоњ будани худро ба онњо нафањмонд. 

 Кова байраќи коваёниро барафрошта пеш-пеши сипоњ 
мерафт. Лашкар ба сўйи Арвандрўд, ки арабњо Даљла 
хонандаш, равона буд. Ин дафъа бар лаби рўд дар шањри 
Баѓдод манзил карданд. 

 Фаридун ба рўдбонњо фармон дод, ки зуд бо киштию 
завраќњояшон лашкари ўро аз об гузаронанд, рўдбонњо ќабул 
накарданд, гуфтанд, ки бе фармон ва иљозати шоњ Зањњок 
киштї намеронанд. 

 Фаридун хашмнок шуда, аспи гулранги бодпойро бо тундї 
ба дарё ронд; аз паси ў ёронаш њам сар ба дарё нињоданд.. 
Аспњо то зинашон дар об ѓарќ шуданд, фаќат ёли онњо чун 
шањбози хаёл дар шаби тор, бар рўйи об намудор буд. Ба 
хушкї баромада, беист роњи Ганги Дижхухтро, ки арабњо 
Байтул – муќаддасаш меноманд ва он шањр пойтахти Зањњок 
буд, пеш гирифтанд. 

 
 
 

                                                        
1. Хон – дастархон. 

ФАТЊИ КОХИ ЗАЊЊОК 
 
 Чун аз дашт ба наздики шањр расиданд, Фаридун аз масо- 

фаи як мил ба он нигоњ кард, кохе1 дид, ки ба сипењр ќад 
кашида ва њамчун ситораи Муштарї фурўзон буд, донист, ки 
маќомгоњи шоњи аждањобардўш он љост. Гурзи гаронро 
бардошта сари аспи тезтакро сар дод, дар як дам ба кох расид, - 
гўё оташе гардиду ногањон дар пеши посбони ќаср аз зери 
замин барљаст. Зарби гурзи говсар дар як он кори посбону рўз-
бонњоро тамом кард. Бањодури љавон савора ба ќаср зада 
даромад. Њар кї пеш омад, бо гурзи говпайкар бар сараш зада 
њалокаш сохт. Љодугарон, наррадевони даргоњ низ аз зарбањои 
кушандаи гурзи вай амон наёфтанд. Тилисмеро, ки Зањњок дар 
ќасраш сохта буд, Фаридун дарњам шикаст, хароб кард. Њама 
љойи ќасрро кофтуков карда Зањњокро љуст, лекин наёфт: шоњ 
дар пойтахташ набуд. Фаридун бар тахти ў нишаст. Аз 
шабистони ў хоњарони Љамшед – Шањрноз ва Арнавозро, ки 
Зањњок бо зўрї ба њарами худ гирифта буд, берун овард. 
Хоњарон љавони сарвќомат, хуршедталъат ва шерсалобатеро 
диданд, ки бо карру фарри хусравона бар тахти ољ2 нишаста ва 
онњоро ба пањлуи худ мехонад. Њайратзадаву дилбохта, ба ду 
пањлуи ў нишастанд. Аввал Шањрноз ба забон омада пурсид: 

 – Ту кистї? Аз куљо омадї? 
 

Чї ахтар буд ин аз ту, эй некбахт, 
Чї борї? Зи шохи кадомин дарахт, 
Ки эдун ба болини шер омадї, 
Ситамгора марди далер омадї? 

 
Фаридун ному насабаш ва маќсадаш баён кард: 
 

Манам нури он некдил Отибин, 
Ки Зањњок бигрифт аз Эронзамин, 
Бикушташ ба зориву ман кинаљўй, 
Нињодам сўйи тахти Зањњок рўй. 

                                                        
1 . Кох – ќаср 
2.  Тахти ољ – тахте, ки аз устухони фили сафед сохта шудааст. 

Сипас вай бо теѓи љаллодони Зањњок кушта шудани дояаш 
Бармоя – он гови нестдарљањонро, ки «зи пайкар танаш њамчу 
пероя буд», бо аламу њасрат наќл кард. 

Хоњарони Љамшед чун донистанд, ки ў Фаридун аст, шодї 
карданд. Арнавоз гуфт: 

– Пас њалоки Зањњок дар дасти туст. Мо ду шоњдухтар чї 
ранљу балое, ки аз ин Ањриманзод накашидем! Мо аз бими 
њалок ба вай ром шудем. Чї азобе сахттар аз ин аст, ки кас 
њамхобаи љуфти мор бошад! 

– Ман пайи он аждањоро аз замин бармеканам, – барошуфт 
Фаридун, – љањонро аз вуљуди нопокаш пок мекунам! Шумо ба 
ман бигўед, њоло Зањњок куљост? 

 – Вай тарафи љануб рафт, – љавоб доданд хоњарон, мехоњад 
дар он тарафњо љодуе пайдо карда, аз банди ту рањо ёбад, зеро 
ахтаршиносон ба ў гуфта буданд, ки аљали ў ва заволи дав-
латаш ба дасти Фаридун аст. Ин фол оташе бар дилаш афканда 
зиндагониро барояш талх гардонидааст. Вай њазорон дарран-
даву чаранда ва марду занњоро кушта, хунашонро дар як њавз 
рехта, дар он танашро мешўяд, ба умеди он ки шояд бад-ин 
восита фоли ахтаршиносон мањв шавад. Аз ду мори сиёњаш 
пайваста ба ранљу азоб аст, ќарору ором надорад, кишвар ба 
кишвар мегардад. 

Фаридун ба ёфтани Зањњок чораљўй шуд. Дар набудани 
Зањњок нигањбонии кох ва хазина ба уњдаи вакили ў Кундрав 
буд. Вакил дар ваќти њуљуми Фаридун пинњон шуда буд. 

Кундрав рўзи дигар дар паноњгоњи худ аз дур овози дафу 
дуњул, суруду наѓмаро шунида, тарсону њаросон берун омад ва 
шањрро пур аз мардумоне дид, ки бо шамшеру шашпар, табару 
тешаву таёќњои одї мусаллањ шуда, дар раставу майдонњо 
гулхан афрўхта, љашни зафар барпо карда буданд. Пањлавонон 
гўштин мегирифтанд, њофизон суруд мехонданд, дорбозњо, 
шуъбадабозњо, масхарабозњо њунарнамої карда дил хуш мена-
муданд. Ањолии шањр, марду занњо ба шўришгарони фотењ- 
лашкари Коваю Фаридун дастархон мекашиданд. Аз гирудор 
ва ѓорату яѓмо, ки Кундрав ва монанди ў навкарони Зањњок 
мунтазири он буданд, нишоне набуд. Кундрав њайрон монд ва 
як ќадар аз тарсу њарос фориѓ шуда ба ќасри шоњ даромад. 
Дид, дар пешгоњ љавоне тољ бар сар бо карру фарри хусравї 

нишаста, дар дасти росташ Шањрнози паричењра ва дар дасти 
чапаш Арнавози моњлиќо љой гирифта, дар гирдаш сипоњиёни 
зарринкамар ва мулозимони кулоњ бар сар бастаанд. Саросема 
замин бўсид, Фаридунро ситоиш кард. Фаридун чун аз кї 
будани вай огоњї ёфт, фармуд ки биравад, асбоби базми шоњо-
наро муњайё созад. Кундрав хон орост, шаробњои ноб овард ва 
мувофиќи фармон созандаву сарояндагони номї, аъёну ашрофи 
шањрро ба маљлиси шоњ њозир кард. Шаби дарозро ба љашни 
шоњонаву зиёфату базми љамшедї ба сањар оварданд. 
 

РАФТАНИ КУНДРАВ БА НАЗДИ ЗАЊЊОК 
 
Дар бомдод Кундрав аз кох баромаду бар аспи роњворе 

нишаста шитобон назди Зањњок рањсипор гардид. 
Морбардўш он рўзњо дар шањре аз шањрњои Нимрўз таваќ-

ќуф карда буд. Кундрав ба он љо расида, њар он чї дар пойтахт 
дида буд, ба Зањњок наќл кард. Вакили шоњ Фаридунро наши-
нохта ва кї буданашро њам аз касе напурсида буд. Ба Зањњок 
чунин гуфт: 

– Ногањон аз кишваре се марди сарафроз лашкар кашида 
омаданд ва пойтахти туро забт карданд. Аз ин се яке љавон аст, 
ба ќомат чун сарви сињї, аз чењрааш фарри шоњї тобон; дуи 
дигар калонсоланд (гўянда Коваю Каёнуши пањлавонро дар 
назар дошт), лекин сардор ўст. Гурзе дорад, ки агар ба кўњ 
занад, кўњро мекафонад. Савора ба кох зада даромада, њамаи 
банду тилисмњои туро дарњам шикаст, пањлавонон ва девони 
туро зада маѓзи сарњошонро ба хунашон омехт. 

Ранг аз рў ва њуш аз сари Зањњок парид, морони китфаш 
мисли ин ки хатарро њис карда бошанд, бесаранљом шуда сар 
барафрохтанд. Вай тарси худро базўр пинњон карда гуфт: 

– Шояд мењмон бошанд. Ба мењмон шод бояд буд. 
– Мењмон бо гурзи говсар? – тааљљуб кард Кундрав. – Охир, 

вай посбонони кохро кушт, тахти туро забт кард, аз тољу камар 
номи туро тарошид! Ин тоифа мардумро ту агар мењмон 
шиносї, шинос! 

                                                        
. Систон ва Зобулистон. 

– Ту манол, мењмони густох ба фол бењтар аст, – гуфт Зањ-
њок. 

– Хуб агар он номвар мењмони туст, пас ба њарами ту чї 
кор дорад? Охир вай бо занони ту нишаста, гоњ мушки зулфони 
Шањрнозро мебўяд ва гоњ аќиќи лабони Арнавозро мебўсад. 
Њам аз ин бадтар – шаб гесувони онњоро ба худ болин мекунад! 

Аз шунидани ин сухан, ки барои вай аз зањри заќум кушан-
датар буд, Зањњок марги худро орзу кард, ба сони карг 
барошуфт ва морони сиёњаш њам фашфашкунон ба сараш 
печиданд. Ба вакили нагунбахт шўрид, тунду зишт дашномаш 
дод ва гуфт: 

– Аз ин баъд ту кадхудои хонаву шањри ман нахоњї буд! 
Кундрав ришханде карду љавоб дод, ки: 
– Эй шањриёр, ба гумонам, бахт аз ту баргаштааст; аз тахту 

тољ мањрум ки шудї, кадхудоии шањрро ба ман чї гуна медињї? 
Охир, ту чун мўй аз хамир, аз љоњи бузургї људо шудаї, чораи 
кори худ бисоз! 

 
НАБАРД БО ФАРИДУН 

 
Зањњок аз ин гуфтугў ба љўш омада бархост ва ба сипоњу 

навкаронаш фармон дод, ки аспњоро зин кунанд. 
Ва фавран бо сипоњи гароне, њама наррадевони љангљўй, 

сўйи пойтахташ ба роњ афтод. 
Чун наздик расид, дуздона ба берања рафта вориди шањр 

шуд. Дидбони Фаридун дарваќт огоњ шуда, бонги хатар заданд 
ва он гоњ сипоњи Фаридун шитобон савор шуда рў ба он бероња 
овард. Мухолифон дар љойи тангї ба њам даровехтанд. Дар 
шањр ошўбе бархост. Ањолї, ки: 

 

Њама дар њавои Фаридун буданд, 
Ки аз љаври Зањњок пурхун буданд, 

 

ба по бархоста ба мадади лашкари Фаридун расиданд. Ба бо-
лои сипоњи Зањњок чун жола аз бомњо санг борида, аз деворњо 
хишт борид. Љавонони шањр гурўњ-гурўњ омада ба сафи 
лашкари Фаридун дохил мешуданд. Дар кўчањои шањр сипоњию 
шањрї ба њам омехта мељангиданд. Кова ба як даст байраќи 
коваёнї, ба дасти дигар шамшер, шањриёнро сардорї карда, 

дар сафи пеш набард мекард. Теѓи буррони ў дањњо душманро 
дар хоку хун љўлонд. 

Зањњок дар байни ѓавѓои љанг њам хаёлаш ба Шањрнозу 
Арнавоз буд. Хандону шукуфон, бо нозу ишва дар ду пањлуи 
фотењи љавон нишастани онњоро ба пеши назар оварда, дар 
оташи рашк месўхт. Тоќат накард, дар байни љўши љанг аз 
лашкар људо шуда ба пойи ќалъа рафт ва камандашро бар 
кунгураи кох андохта боло баромад. Табдили пўшоку ќиёфа 
карда буд, то ўро нашиносанд. Аз болои боми кох нигоњ карда, 
дар айвон Шањрнози нозанинро дид, ки – «ду рухсора рўзу ду 
зулфон чу шаб» – дар айвон истода Фаридунро офарин мефи-
ристоду Зањњокро нафрин мекард. Морбардўш оташи рашку 
алам ба маѓзаш зада, камандро сўйи айвон поин андохт. Дар ин 
лањза на ёди тахт будаш ва на андешаи љон. Ташнаи хуни 
паричењрагон буду бас. Ханљари обгунро ба дандон газида бо 
каманд аз бом фуруд омад. Аммо толеи баргашта кай ба 
мадади ў мерасид? Даме ки пой бар замин нињод, Фаридун чун 
аљали беамон дар болои сараш падидор гашт. Вай ба тарафи 
ќалъа рафтани Зањњокро дида, аз паяш афтода буд. Бо гурзи 
говсар ўро зада бар замин наќш кард; морони сиёњи Зањњок аз 
тарс дар китфонаш фурў рафтанд. Фаридун боз гурзро 
бардошт, то бо зарби дигар раќиби шумро њалок созад, лекин 
Суруш њозир шуда, дасташро дошт ва гуфт: 

– Назан. Њоло аљали ў нарасидааст. Бибараш то љое, ки 
тангнои ду кўњ пеш ояд. Он љо ўро дар банд андоз, то аз ранљу 
азоб бимирад. 

Фаридун каманде аз чарми шер бофонда, бо вай њар ду даст 
ва миёни Зањњокро ба сутун чунон мањкам баст, ки ўро зўри фил 
њам аз он сутун канда наметавонист. 

Сипас, љорчиён дастгир шудани Зањњокро дар шањр эълон 
карданд. Љанг ба музаффарияти сипоњи Фаридун ва шўриш- 
гарони Кова анљомид. Аз лашкари Зањњок камтар касе љон ба 
саломат бурд. 

Зањњоки даступобастаро ба пушти шутур партофта аз байни 
издињоми халќ, ки ба тамошои ин њол љамъ омада буд ва шодї 
мекард, гузаронда ба сўйи кўњсори Шерхон ронданд. Дар он 
љониб вайро ба Дамованд бурданд ва бар танаи кўњ мехњои 
оњанин зада, аз ду дасташ ба он мехњо овехтанд. Он љо вай 
муддати дарозе бо азоби азим овезон монда, хунаш ќатра- 
ќатра ба замин чакида, оќибат туъмаи марги пурнангу нагбат 
гардид. 

ДОСТОНИ ФАРИДУН ВА ПИСАРОНИ Ў 
 

ЉАШНИ МЕЊРГОН 
 
Фаридун дар сари моњи Мењр тољ бар сар гузошт, 

подшоњ шуд. Халќ ўро сарнагункунандаи шоњи ситамгар ва 
озодкунанда аз салтанати бегонагон медонист, бинобар ин ба 
подшоњиаш хушнуд шуд ва тањнияташ кард. 

Ба ёди ѓалаба бар истилогарон ва озод шудани кишвар аз 
ситамгарони аљнабї рўзи тахтнишинии Фаридун – сари моњи 
Мењр рўзи муборак дониста шуд. Аз он баъд њар сол сари он 
моњро бо номи Мењргон љашн гирифта, дар он рўз гулханњо 
меафрўхтанд ва анбару заъфарон месўхтанд. 

Фаридун се фарзанд ёфт: ду писари калонї аз Шањрноз ва 
писари хурдї аз Арнавоз зода шуданд, ки њар се: 

 
   Ба боло чу сарву ба рух чун бањор, 
   Ба њар чиз монандаи шањрёр 
 
буданд. Писаронро ном нанињоданд, то замоне ки ба воя 

расанду аз худ коре нишон бидињанд. 
Ваќте ки писарњо ба воя расида зебандаи тахту тољ шуданд, 

падару модаронашон барои онњо арўсони муносиб љустанд. 
 

 
ХОСТГОРИИ ДУХТАРОНИ ШОЊИ ЯМАН 

 
Фаридун аз хизматгорони худ Љандал номеро: 
 
   Ки бедордил буду покизамаѓз, 
   Забончарбу шоистаи кори наѓз, 

фармуд: 
– Бирав, гирди љањон бипўй аз се духтар аз нажоди мењта-

рон биљўй, ки сазовори се фарзанди ман бошанд, аз як падару 
                                                        
. Мењтар – бузург, баландмаќом. 
2. Муаррифї кардан – шиносонидан.  
3. Дуруд – салом.  

модар бошанд ва чандон ба њам монанд бошанд, ки кас ната-
вонад якеро аз дигаре бишносад. 

Мувофиќи фармон Љандал бо якчанд нафар њамроњону 
хизматгорон ба сафар баромад. 

Онњо чандин моњу сол шањр ба шањр ва кишвар ба кишвар 
гаштанд, ба гуфтугўи мардумон гўш андохтанд, матлубањоро 
суроѓ карданд; нињоят ба Яман афтоданд ва шуниданд, ки шоњи 
он кишвар – Сарв се духтар дорад, ба дидор чун се гули як 
гулбун монанди њам ва аз як падару як модар. 

Љандал шодикунон назди шоњ рафт ва ўро ситоиш, худро 
муаррифї 2 ва маќсадашро баён кард: 

– Ман хизматгори шоњ Фаридунам, аз Эронзамин омадам, 
ба ту шоњам паём ва дуруд3 овардам. Шоњи ман љўёи дўстї ва 
хешии туст. Ў се нури чашми туро ба се фарзанди арзандааш 
хостгорї мекунад. 

Сарвшоњ, ки аз духтарони дилбандаш асло људо шудан 
намехост, аммо аз тарафи дигар хостгории љањондори бузург ва 
тавоное њамчун Фаридунро рад карда наметавонист, бо шуни-
дани суханони Љандал чун ёсуман дар оби ганда пажмурда 
гардид, ба худ гуфт, ки дар љавоб додан шитоб набояд кард. Ў 
ба фиристодагони Фаридун љойгоњ таъйин кард ва сипас дар 
хилват нишаста, ба андеша фурў рафт. Фармон дод, ки бузур-
гони мамлакатро ба дарбор даъват кунанд. Бузургон ва аркони 
давлат љамъ омаданд. Сарв пеши онњо рози нуњуфтаро аз ну-
њуфт берун овард ва гуфт: 

– Чашми ман ба се шамъ равшан аст ва ин се шамъ 
духтарони мананд. Фаридуншоњ мехоњад маро аз онњо ва 
онњоро аз ман људо кунад. Агар гўям, ки розї њастам, дурўѓ 
мешавад, зеро дилам розї нест ва дурўѓ гуфтан ба шоњ раво 
намебошад; агар духтаронамро ба вай супорам, рўзи равшан ба 
чашмам торик ва агар аз талабаш сар бипечам, дилам аз озори  
ў њаросон мешавад. Љањондоре чун Фаридунро ба худ душман 
кардан беандешагї мебуд. Чї бояд кард? Шумо чї маслињат 
медињед? 

Аркони салтанат – мардони корозмудаву љањоншинохта ба 
љавобаш як-як забон кушоданд. Хулосаи сухани онњо чунин 
буд: 

– Шоњо, ту набояд ба њар бод аз љой биљунбї. Агар 
Фаридун чунин подшоње бошад, пас мо магар бандагони 
содиќи ту нестем? Инону синони душманонатро тофтан одати 
мост. Агар Фаридун ба љанг ояд, мо бо ханљару найзањои хун-
резамон заминро майистон ва фазоро найистон мегардонем. Ту 
дари хазинаро бикушо ва лаб фурў бибанд. Агар аз ќањри 
Фаридун тарсї, ба ў шартњое пешнињод кун, ки ба љо овардани 
онњо номумкин бошад. 

Аммо сухани бузургон ба Сарвшоњи эњтиёткор ва оќиба-
тандеш маъќул наафтод, – ў фиристодаи шоњи Эронро хонда, 
пеши ў бо забони нарм чунин суханњо ронд: 

– Ман додари шоњи туям, њар чї ў фармояд, фармон 
мебарам. Аз забони ман ба ў чунин бигў: – «Агар писарони ту 
бароят азизанд, духтарони ман њам бароям азиз, њатто аз 
чашмонам, аз мамлакатам ва тахту тољам азизтаранд; агар як 
дам онњоро набинам, парешонњол ва ѓамгин мешавам. Бо ин 
њама, модоме хоњиши ту њамин бошад, хоњишат барои ман 
фармон аст ва маро аз фармони ту ёрои сар печидан нест, лекин 
духтарони ман њамон ваќте аз наздам мераванд, ки аввал ман 
њар се писари туро бо чашми худам бибинам: 

 
Биёянд шодон ба наздики ман, 
Шавад равшан ин љони торики ман. 
Шавад шодмон дил зи дидорашон, 
Бубинам равонњои бедорашон. 
Пас он гањ се равшан љањонбини хеш 
Бад-эшон супорам ба ойину кеш . 
 

Љандал љавоби Сарвро шунида, бандавор пояи тахташро 
бўсид ва бо иљозати вай баромада ба роњи бозгашт рў овард. 

Чун назди Фаридун расид, гуфтугўйи худро бо шоњи Яман 
ва љавоби шоњро ба ў расонд. 

Фаридун писаронашро талабида ба онњо натиљаи сафорати 
Љандал ва раъйи худро якояк баён кард ва илова намуд, ки: 

– Духтарони носуфтагавњари Сарв нестдарљањонанд; агар 
фаришта монанди онњо арўсе ёбад, хоки пояшонро ба чашмаш 

                                                        
. Кеш – дин, мазњаб. 

тўтиё мекунад. Акнун њар сеятон ба Яман биравед. – Сипас ў 
шоњзодагонро чунин насињат кард: – Гуфтори Сарвшоњро ба 
гўши њуш бишнавед, ба суханонаш бо забони чарбу гўё 
љавобњои оќилона бидињед. Парвардаи подшоњ бояд, ки порсо, 
ростќавл, љўяндаи донишу хирад ва њам: 

 
Сухангўю равшандилу покдин, 
Ба коре ки пеш оядаш, пешбин 

 
бошад. Ва боз Фаридун писаронашро огоњ кард, ки: – Шоњи 
Яман љоду ва афсун медонад, шояд афсунњо ба кор бурда 
шуморо озмуданї шавад: духтаронашро чун боѓи бањори пур аз 
рангу бўю нигор дар базмгоњ оварда, бар тахтњо менишонад. 
Њар се хоњарон ба ќаду баст ва њусну љамол яке мебошанд; шоњ 
аз шумо мепурсад: – «Аз инњо мењ кист, миёна ва кењ кадом 
аст?». Шумо бояд борикбин бошед ва мењу кењи хоњаронро 
тамиз кунед. 

Писарон ба гуфтањои падар дил нињода ба зудї омодаи 
сафар шуданд. Дар он сафар ба онњо боз њамон Љандал ва 
чанде аз мубадон њамроњї карданд. 

Чун ба сарњади Яман расиданд, дидбонњои сарњад пайкеро 
ба назди Сарвшоњ давонида, ба вай аз омадани шоњзодагони 
эронї огоњї доданд. Сарвшоњ ба истиќболи мењмонони оли-
ќадр сипоњи чун пари товус оростаеро фиристод. Чун шоњзо-
дагон вориди шањр шуданд, шањриёни марду зан ба пазирої 
баромада, дар ќадами онњо дурру гавњар рехтанд, ба аспњоя-
шон мушку анбар пошиданд. 

Шоњ домодњои ояндаашро дар кохи зарнигоре, ки њуљра- 
њояш бо ќолинњои рангин ва дебои румї зинат ёфта буданд, 
фуруд овард. Мењмонон чанд рўзи аввал дар он кох истироњат 
карданд. Љандал дар њамаи ин муддат парешонхотир буд ва 
меандешид, ки оё шоњзодагон дар озмоиши Сарв калону хурди 
духтарони ўро шинохта метавониста бошанд ё на; агар мабодо 
шинохта натавонанд, шарманда мешаванд ва балки нокому 
номурод ба ватан бармегарданд. 

                                                        
. Кењ – хурд; мењ – калон. 
. Пайк – ќосид, хабаррасон. 

Бо ин андеша вай аз љумлаи хизматгорони даргоњи Сарв 
касеро мељуст, ки воќифи асрори шоњдухтарон бошанду шояд 
ба ивази њадяву бахшиш чї гуна шинохтани калону хурди 
онњоро ба вай бигўяд. Љўянда ёбанда аст. Љандал чунин касеро 
пайдо кард ва аз вай ба ивази дираму динор он чиро ки 
донистан мехост, донист: шоњзодахонимњо њангоми даромадан 
ба даргоњи дигар одатан хурдиашон пеш-пеш медаромадаасту 
калонї аз ќафо ва миёна дар миёнаи хоњарон. 

Инак, Љандали корсоз рози нињонро ба шоњзодагон ошкор 
ва мушкилашонро осон кард. 

Сарв духтаронашро ба базмгоњ даровард. Хоњарон, ба 
ќавли Фаридун, дар воќеъ чун боѓи бањор пур аз рангу бўю 
нигор буданд ва њамчун се гули як гулбун ба њам монанд: чї 
дар сарви ќоматашон, чї дар либоси њариру дебояшон ва чї 
дар моњваш чењрањои дилрабояшон камтарин фарќе дида наме-
шуд. Оне, ки пеш-пеш меомад, назди бародари калонї нишаст, 
вопасин назди хурдї ва миёна ба пањлуи бародари миёна. 

Сарвшоњ суоле ки бародарон интизораш буданд, дод: 
– Ку бигўед, аз ин се ситора мењ кист, кењ кадом аст ва 

миёна кадом? 
Бародарон бехато љавоб гардонданд. Сарви Яман ва дарбо- 

риёнаш дар њайрат монданд ва бехабар аз кори Љандали корсоз 
ба фаросати шоњзодагон тан доданд. 

Сарв боз пурсид; 
– Чї гуна донистед? 
Бародарон ин дафъа дар љавобаш дармонданд, саросема 

шуданд; калонї бо назари таъну маломат ба Љандал нигарист, 
ки яъне: чаро ту ин суолро пешбинї накардї ва љавобашро ба 
мо ёд надодї? 

Лекин бародари хурдї, ки боњуштар буд, ба шоњ гуфт: 
– Яздони пок, ки духтарони туро насиби мо гардонида ва 

моро ба даргоњи ту рањнамо шуд, нахост, ки мо дар шинохтани 
калону хурди инњо дармонем, ў ин рози нуњуфтаро ба дили мо 
ошкор кард. 

Шоњ ва дарбориёнаш гуфтори ўро писандиданд ва офари- 
наш хонданд; бародарони калонї аз хиљолат баромаданд ва 
дар айни њол ба бародари хурдиашон рашк бурданд, ки чаро 
чунин љавобро ба шоњ ў дод, на онњо. 

Сарв дид, ки найрангаш ба кор наёмад, хост озмоиши 
дигаре бикунад, то шояд шоњзодагон ин дафъа дармонанду ба 
вай бањонаи радди хостгориашонро дињанд. 

Падар ба духтаронаш унс гирифта буд ва тоќати људои-
яшонро надошт. 

Фармуд, май кашиданд, созанда ва сарояндагонро њозир 
карданд. Хўру нўш, суруду наѓма то дили шаб тўл кашид. Пас 
аз он ки шароб аќлњоро тира ва сарњоро гарон кард, барои 
шоњзодагони эронї дар боѓ ба лаби њавзи гулоб, зери дарахти 
гулафшон љойи хоб андохтанд. 

Сипас шоњи љодушинос ба љоду дар боѓ шамоле дамонд ва 
сармое эљод кард, ки дар асари он боду сармо дарахтон якбора 
пажмуриданд ва мурѓони њаво аз парвоз монданд. 

Сањар офтоб аз паси теѓаи кўњ сар бароварда буд, ки шоњ 
ба боѓ омад, то ба дилхоњаш домодшавандагонро аз хунукї 
шахшудаву афсурда бубинад, аммо нишаста дид. Писарони 
Фаридун бо афсуне, ки аз падарашон омўхта буданд, љодуи 
Сарвро баста аз таъсири сармо рањо ёфта буданд. 

Сарвшоњ донист, ки љоду ва афсунаш кор надод, ночор 
сарон ва номдоронро ба дарбор хонда анљуман орост, дари 
ганљинањои куњанро кушод ва он сињиќадони хуршедрухашро, 
ки шояд дар боѓи бињишт њам монанди онњо санавбаре нарўида 
бошад, бо ганљи фаровон ба он се бародар супурд. Бо дареѓу 
надомат дар дилаш мегуфт: – «Гуноњи Фаридун нест, гуноњи 
худам аст, ки духтарон ёфтам, на писарон. Хушбахт касе, ки 
духтар надорад». 

Сипас тахтњои равони зарандуд ба пушти шутурони роњвор 
баста шуданд ва Сарв арўсу домодњоро дар он тахтњои равон 
нишонда ба Эрон гусел кард. 

 
 

ОЗМУДАНИ ФАРИДУН ПИСАРОНИ ХУДРО 
 
Дар Эрон Фаридун ба пешвози писаронаш ба роњ баромад. 
Писарон ба рушду камол расида ва инак акнун зандор њам 

шуда буданд, лекин Фаридун то њанўз дилу гурдаи онњоро наоз-
муда буд. Ў ќарор дод, ки онњоро дар њамин пешвозгирї биоз-

мояд, то якбора чигунагии њар кадомро бидонаду дилосуда 
шавад. 

Фаридун њам монанди шоњи Яман аз љоду ва афсун бохабар 
буд, бо ќувваи љоду худро ба ќиёфаи аждањо дароварду аз дањо-
наш оташу дуд дамонда, гард барангехта, сўйи писари калонї 
тохт, писар гурехт: падар ба писари миёна њамлаовар шуд, шоњ-
зодаи далер камонро зењ карду гуфт:  

– Љанг бошад љанг, чи бо шери жаён, чи бо љангисаворон! 
Дар он дам писари хурдї гурз ба даст назди онњо шитофт 

ва сўйи аждањо фарёд кашид, ки : 
– Дафъ шав! Зўри ту аз зўри паланге беш нест, сари роњи 

шерон магир. Агар номи Фаридуншоњро шунида бошї, бо мо 
зўрозмой машав, ки њар сеямон фарзанди ўем ва гурздорони 
шерафканем. Дур шав, вагарна бо њамин гурзи гарон ба сарат 
зада туро њалок мекунам! 

Фаридун андозаи мардонагии њар кадом писарро донисту 
нопадид гашт ва сипас дар ќиёфаи падар пеш омад. Писарон 
пиёда шуда ба пешвозаш давиданд ва наздаш замин бўсиданд. 

Ў дар боргоњ ба писаронаш гуфт: 
– Он аждањои оташнафас ман будам, хостам шуморо 

озмоям. Мардонагиатонро дидам – хушнуд шудам. Акнун 
ваќти он расид, ки њар кадоми шуморо номи наѓз ва муносибе 
нињам. Фаридун ба писари калониаш рў оварда гуфт: 

– Ту наѓз кардї, ки сари ваќт аз коми бало љастї; диловаре, 
ки дидаю дониста љони худро ба хатар меандозад, диловар 
нест, девона аст. Номи туро ман Салм менињам. – Падар ба 
писари миёна рў овард: – Ту, – гуфт, – аз аввал тезї кардї, 
оташи кину ѓазаб бар далериат афзуд; ту шере њастї, ки аз 
жандапил њам наметарсї. Туро ном Тур бошад. – Ба писари 
хурдї ишора карда гуфт: – ин диловар, чунон ки марди оќилу 
њушёрро шояд, њам бешитоб аст ва њам бо диранг – ў бе 
зарурат намешитобад; ў љавони боандешаест, ки аз хок ва оташ 
миёнаро ихтиёр кард. Ўро номи Эраљ муносиб аст.  

Фаридун дар оѓози пирии худ кишварњои зеридасташро ба 
писаронаш таќсим кард. Ќисмати ѓарбии мамлакат – Рум ва 
Ховарзаминро ба Салм дод ва ўро Ховархудой хонд. Ќисмати 

                                                        
. Диранг – оњистагї. 

шарќї – Тўронро, ки сарзамини туркон буд, бо њамроњии Чин 
ба Тур бахшид, аз он баъд лаќаби салтанатии Тур Тўронхудой 
шуд. Эрон бахши Эраљ гардид. 

Салм ва Тур бо лашкаре, ки шоњаншоњ барои њар кадома-
шон таъйин карда буд, ба мулкњои худ равон шуданд. Эраљ бар 
тахти зарандуди Эрон нишаст. 

Солиёни дароз бар ин баромад, оќибат розе, ки дар дили 
замона нињон буд, ошкор шудан гирифт. Таќсими мамлакат ба 
се подшоњї сарчашмаи љангу љидол нашуда наметавонист. 

 
ФИТНАИ САЛМ ВА ТУР 

 
Чун Фаридун куњансол шуд ва аз ќувват монд, писарони 

калониаш нофармонї ва саркашї оѓоз карданд. 
Нахуст дили Салм аз љой љунбид. Вай ба Эраљ рашк 

мебурд. «Падарам дар њаќќи ман ноинсофї кард, – андеша 
меронд ў. – Ман ки писари калонї њастам, тахту тољи Эрон 
њаќќи ман буд, лекин падарам онро ба писари хурдиаш дод». 
Аз чунин андешањо алами ў меафзуд, дилаш пуркин ва рухаш 
пурчин мегардид.  

Билохир вай аз хаёлот ба амалиёт гузашта, яке аз одамони 
муътамадашро назди бародараш Тур – шоњи Тўрону Чин 
фиристод ва ўро паём дод, ки: ман бародари мењтарам ва баъди 
ман мењтар туї, тахти шоњии Эрон мебоист ба ман ва пас ба ту 
мерасид, лекин падарамон онро ба бародари кењтари мо дод, 
дар њаќќи ману ту ноинсофї кард, ситам кард, оё ману ту 
метавонем ба ин ситам тан дињему хомўш биншинем? 

Тур, ки аслан марди тињимаѓзе буд, аз ин паём сараш 
пурбод шуда, яке барошуфт ва ба фиристодаи Салм чунин 
посух дод: 

– Ба Ховархудой бигў: – «Мо љавон будем, падарамон моро 
фиреб дод, ў бо дасти худ дарахте нишонд, ки мевааш хун аст. 
Ману ту бояд њарчи зудтар бо њам вохўрему чораи корро биян-
дешем». 

Фиристода бозгашта ин посухро ба Салм расонида буд, ки 
ў ба зудї ба асп савор шуда ба роњ афтод. Аз ин тараф Тур њам 
сўйи Ховарзамин пеш омад. Бародарон дар шањре аз шањрњои 
сарњадии Тўрон ба якдигар расиданд. Шаберо бо машварат ба 

сањар оварданд, машвараташон бар ин ќарор анљомид, ки 
вакили худро ба Эрон фиристода, бо забони ў талабу даъвоя- 
шонро ба Фаридун пешнињод кунанд.  

 
ФИРИСТОДАНИ ВАКИЛ  
БА НАЗДИ ФАРИДУН 

 
Сањар як нафар мубади суханварро ба ваколат интихоб 

карданд. 
Нахуст Ховархудой шарму њаёи фарзандиро аз чашму рўяш 

шуста, сухан пайванд кард ва ба мубад гуфт: 
Чандон бишитоб, ки бод ба ту расидан натавонад. Чун ба 

даргоњи Фаридун фуруд омадї, аввал дуруди маро ба ў бирасон 
ва сипас бигўяш: – «Дар дили мард ба ду љањон бояд тарси 
Худой бошад, љавонро орзуи пирї њаст, лекин пир наметавонад 
орзуи љавонї бикунад, мўйи сафед дигар сиёњ намешавад. 
Яздони пок љањонро аз хуршед то хок ба ту дод, лекин ту ба 
хилофи амри Яздон рафтї, дар бахшидани подшоњї ба 
писаронат ростї накардї: тахти Эрон њаќќи писари мењтарат 
буд, ту онро ба кењтар додї. Магар мо аз ў камтарем ва 
сазовори тахти подшоњї нестем! Ту тољро аз сари Эраљ бигиру 
ба ман дењ. Эраљро дар ягон гўшаи мамлакат бинишон. 
Вагарна мо гурдони Ховарзамин ва саворони турку чинро ба 
он сў кашида, дуд аз димоѓи Эрону Эраљ мебарорем». 

Мубад бар аспи бодпой нишаста бо шитоб равон гардид. 
Дар Эроншањр вай ба даргоњи Фаридун фуруд омада, шоњи 

пири нуронї ва пурсалобатеро дид: 
… Чу кофур мўю чу гул сурх рўй.  
 

Ду лаб пур зи ханда, ду рух пур зи шарм,  
Каёнї забон пур зи гуфтори нарм. 

 

Мубад ба вай саљда кард, замин бўсид. Фаридун ўро дар 
пањлуяш нишонда, нахуст ањволу саломатии писаронашро пур-
сид ва сипас љўёи њоли худи мубад шуд: 

                                                        
. Яздон – Худо. 
.  Гурд – пањлавон, љанговар. 

– Ин роњи дур ва душворро ба саломат паймудї? 
Монда нашудї? 
Фиристода гуфт: 
– Эй шањриёр, бо ёди ту њар душворро ба худ осон кардам. 

Аз њар касе, ки пурсї, њама зинда ба номи туянд. Мани ночиз, 
ки ба бандагии ту њам намеарзам, туро паёми нохуше овардам, 
лекин гуноњи ман нест, гуноњ ба фиристодаи пурхашм аст. Агар 
иљозат дињї, бигўям. 

Шоњ иљозаташ дод ва он гоњ фиристода суханони исён- 
корона ва пуртањдиди Ховархудойро ба ў як ба як наќл кард. 

Аз шунидани он суханони дурушт маѓзи Фаридун ба љўш 
омад. Салм ва Турро нопоку бадгуњар хонд. Ба Ноњиду  Моњ 
савганд хўрд, ки писарони мењтараш бад нигоњ накарда, балки 
кишварњоро ба онон аз рўйи адлу инсоф бахш карда буд. 
Худпарастї ва њирсу мулку љоњ ононро аз хирад бегона 
кардааст. Бигузор лашкар кашанд. Онњо сазои нохалафию 
носипосии худро хоњанд ёфт ва љазои бадкирдориашонро 
хоњанд кашид. 

Шоњ ба фиристода фармуд, ки њамин суханони ўро ба Салм 
ва Тур расонад. 

Сипас Эраљро ба наздаш талабида, њодисаро ба ў баён кард 
ва гуфт: 

– Акнун бародаронат бадхоњи ту шудаанд, пас ту њам кор 
бибанд, дари хазина бикушой, лашкар бисоз. Бародаронат то 
ваќте бародаронанд, ки ту тавоно бошї. Пеши шамшер мењр 
наёвар, ки ба сарат бало меоварї. 

Эраљ ба андеша рафт ва пас чунин љавоб дод: 
– Гардиши рўзгорро бубин, падар, ба сони бод мегузарад; 

рухи арѓувониро мепажмуронад ва дидори равшанро тира 
мегардонад. Дар аввал ганљ, дар охир ранљ. Пас хирадманд 
чаро ѓам хўрад? Замин њамчу мо тољдоронро бисёр дидааст ва 
боз хоњад дид. Рухсатам бидењ, то ман ба бародаронам бадї 
накунам. Салм агар тахту тољи маро мехоста бошад, бигирад, 
ман аз он даргузаштам. Худам назди бародарон бе сипоњу 
силоњ меравам ва мегўям: – «Шуморо чун тану љони худам дўст 
медорам, шумо хашму кин аз дил бадар кунед». Ман онњоро ба 

                                                        
. Ноњид – ситораи Зуњра. 

сулњу салоњ меоварам, ки ин сазовортар аз он аст, ки кина 
парварам. 

Аз ин суханони Эраљ, ки далели некандешї ва наљобати 
ахлоќи ў буданд, падари пираш мутаассир шуд. 

– Эй фарзанди хирадманд, – гуфт ў, – бародаронат кин 
мељўянд ва ту мењр. Оре, аз моњ рўшної аљаб нест, туро њамин 
гуна гуфтор месазад. Аммо хирадманд љону сари бебањоро чї 
гуна ба дами аждањо медињад? Хуб, агар раъйи ту ин бошад, 
биозмой, шояд муваффаќ шавї. Ман аз дарди дил ба барода-
ронат нома менависам. 

Ў дар номаи худ аз Салм ва Тур хоњиш кард, ки бародари 
кењтарашонро киромї доранд, бинавозанд ва баъди чанд рўзи 
дар назди онњо буданаш гуселонанд. 

Эраљ роњи сафар пеш гирифт. Чун ба наздики маќомгоњи 
бародаронаш расид, онњо бо лашкар ба роњ баромада ўро 
пешвоз гирифтанд. Ба зоњир вонамуд карданд, ки аз дидораш 
шоданд ва кинаро дар дилњошон пинњон карда, пурсупос 
намуданд. 

Эраљ њусни таваљљуњи лашкариёнро ба худ љалб кард. Вай 
чи ба њусну љамол, чи ба хулќу рафтор ва чи ба шеваи гуфтор аз 
бародаронаш ба куллї фарќ мекард, - дар муќоиса бо ў Салм ва 
Тур дурушти нотарошида ва камсалобат менамуданд. 

Дар бозгашт ба лашкаргоњ сарбозон ду-ду, се-се пароканда 
шуда, бо њам дар бораи Эраљ гуфтугўйи нуњуфта мекарданд. 
Баъзе суханони онњо ба гўши Салм расид, ки мегуфтанд: –
«Эраљ њаќиќатан зебандаи шоњаншоњист». Табъи Салм хира 
шуд ва сараш гаронї гирифт. Дар як манзил ў Турро ба саро-
парда дароварда, маломат кард, ки ту дар роњ ба лашкар нигоњ 
накардї, сарбозон љуфт-љуфт аз њам људо дар бораи Эраљ гуф-
тугузори нуњуфта мекарданд ва аз вай чашм намеканданд. 

– Метарсам ки, – гуфт Салм, – аз ин баъд лашкари Ховар-
замин њам, лашкари Тўрону Чин њам ўро ба шоњаншоњї бихо-
њанд. Агар мо Эраљро аз миён набардорем, оќибат аз тахту 
тољи худамон људо мешавем. 

КУШТА ШУДАНИ ЭРАЉ 
 
Шаб дар саропарда хоб карданд. 
Дар бомдод Салм ва Тур бархоста, теѓњои обгунро дар соќи 

мўзањошон пинњон карда, ба тарафи саропардаи Эраљ роњ 
гирифтанд. Эраљ аз дур онњоро дида, шодона ба истиќболашон 
давид. Њар се ба саропарда даромаданд, Эраљ бародаронашро 
дар курсињои пешгоњ нишонд. Нахуст гуфтугў бар чуну чаро 
рафт, сипас Тур суханро пўст канда гуфт: 

– Ту ки аз мо кењтарї, ба чї њаќ тољи шоњаншоњї бар сар 
нињодї? Ту бар сари тахти заррини Эрон нишинї ва ман дар 
Ховарзамини дур ба ранљ бошам? Падарамон рўйи мењр ба 
писари кењтар овард ва ба мо ситам кард! 

Эраљ ба ў чунин љавоб дод: 
– Бародарони арљмандам, осуда бошед. Ман на тољи 

шоњаншоњиро мехоњам, на Эрон ва на Тўронро. Фарљоми њар 
бузургї тирагист. Зини аспат ба сипењри баланд кашад њам, 
саранљом болини ту хишт аст. Кинаро аз дилњотон бадар кунед, 
ман тољу нигинро ба шумо супурдам: 

 
Маро бо шумо нест љангу набард,  
Набояд ба ман њељ дил ранља кард.  
Љуз аз кењтарї нест ойини ман,  
Набошад ба љуз мардумї дини ман. 

 
Бародаронаш сухани ўро макру риё донистанд, ба эътибор 

нагирифтанд. Тур бо хашму ситез аз љой љаст ва курсии гарони 
зарринро, ки бар он нишаста буд, бардошта ба сари Эраљ зад. 
Эраљ ѓалтид, сараш кафида, ба рўю гарданаш хун шорид. Ба 
дарди њушрабо тоб оварда ба по бархост ва гуфт: 

– Эй бародаркуш! На тарси Худой дастатро боздошт ва на 
шарми падар: 

 
Ба хуни бародар чї бандї камар? 
Чї сўзї дили пиргашта падар? 
Љањон хостї, ёфтї, хун марез, 
Макун бо љањондор Яздон ситез! 

– Бохабар бош! Маро мекушї, лекин рўзгор туро ба хуни 
ман хоњад гирифт. 

Бародарон, дил пур аз хашм ва сар пур аз бод, боз њам ба 
гуфтораш эътибор накарданд. Салм аз соќи мўзааш ханљари 
зањробгунро бароварда ба синаи ў зад. Эраљ афтид ва љон дод. 

Салм бо њамон ханљар сари ўро бурида аз тани ба хун 
оѓўштааш људо кард. 

Ба њамин равиш он ду нопокмард бо хуни бародар ташна- 
гиашонро шикаста, маѓзи сари шоњзодаи нокомро ба мушку 
анбар оганда карда, ба Фаридун фиристоданд. Сипас яке сўйи 
Чин ва дигаре сўйи Рум рањсипор шуданд. 
 

АЗОДОРИИ ФАРИДУН 
 
Дар Эрон чашми интизори падар ба роњи писар буд. 

Њангоми баргаштанаш расида буд, тамоми шањр ба пазироияш 
ойин баста, Фаридун барои ў тахти фирўза ороста, асбоби 
зиёфату базми шоњонаро муњайё сохта, созанда ва сароян- 
дагонро њозир карда буд. 

Шоњи пир бо сипоњ ба истиќболаш чанд манзил ба роњ 
рафта буд. Баногањ дар роњи дашт чанге бархост ва аз даруни 
чанг уштуре намудор гашт, марде савори уштур буд ва њой-њой 
мегирист. Чун наздиктар омад, диданд, ки ў тобути зарринеро 
дар канор гирифтааст. Фаридун ўро марди мотамзадае 
пиндошт ва дилаш ба ў сўхт. Уштурсавор назди Фаридун 
расида, ба нолаю фиѓон фољиаро баён кард ва тобутро фуруд 
оварда тахтаи онро бардошт. Фаридун њанўз њам ба њалоки 
писараш бовар намекард, аммо ваќте ки пардаи парниёнро 
кашиданду аз зери он сари буридаи Эраљ падид омад, Фаридун 
фарёде кашиду аз асп ѓалтид. Лашкариён љомањо чок карданд 
ва хок бар сар пошиданд. Фаридун ба њуш омада дод зад, дар 
хок љўлид. Дуњулњо, аспон ва сари пилонро нил молида сиёњ 
карданд, байраќњоро дарронданд. Баъд тобутро бардошта њама 
пиёда равон шуданд. 

Дар шањр Фаридун ба тахти фирўзаи Эраљ хоки сиёњ 
афшонд, ќасри ўро оташ зад, гулистонашро аз бех барканд ва 
сарву санавбарњоро сўзонд. Сари буридаи Эраљро дар канор 
гирифта мўю рўй меканд ва менолид: 

Њаме гуфт, к-эй довари додгар,  
Ба ин бегунањ кушта-андар нигар,  
Ба ханљар сараш хаста дар пеши ман, 
Танаш хўрда шерони он анљуман.  
Дили њар ду бедод з-он сон бисўз,  
Ки њаргиз набинанд љуз тирарўз. 

 
МАНУЧЕЊР 

 
Солиёни дароз бар ин баромад, аз духтари Эраљ, ки зани 

бародарзодаи Фаридун буд, писаре зода шуд. 
Ба Фаридун гуфтанд, ки бача ба Эраљ монанд аст. Бобока-

лони куњансол, ки аз чашм монда буд, надомат кард, ки абера-
ашро дида наметавонад, лекин шод гардид ва ба интиќоми 
хуни Эраљаш навид ёфт. 

Ў номи писарро Манучењр гузошт. Кўдакро доя ва парас-
торњо гумошта парвариш карданд. Дертар ба Манучењр њунари 
љанговарї омўхтанд.  

Ваќте, ки ў ба воя расид, бобокалонаш тољи шоњии Эронро 
ба сари ў гузошт ва калиди ганљњои куњна ва анборњои асли-
њаро ба дасташ супурд. Пањлавонони номї ва лашкаркашони 
сафдар аз ќабили Ќоран – писари Кова, Ширўя, Гуршасп, Соми 
Наримон, Ќубод, Кашвод ба хизмати ў камар бастанд. 

Чун хабари тахтнишинии Манучењр ба Ховарзамин ва 
Тўрону Чин расид, Салм ва Тур ба вањму њарос афтоданд. Њис 
карданд, ки ситораи толеашон рў ба нишеб овардааст. Ба зудї 
якдигарро дида машварат карданд ва чора андешиданд. Аз 
рафтан ба љанги шоњи нав метарсиданд, зеро шавкати сипоњи 
Эрон ба онњо маълум буд. Чорае наёфтанд љуз ин ки назди 
Фаридуну Манучењр кас фиристанд ва узр оваранд. Акнун уме-
дашон аз њиссу мењри падарашон Фаридун буду бас.  

Аз љумлаи наздикони худ марде хушманд ва сухандонро 
вакил карда, бо вай ба шоњаншоњи пир ва шоњи љавон туњфањои 
фаровону гаронбањоро бар пилњо бор карда фиристоданд. 
Вакил бояд ба Фаридун ва Манучењр пушаймонї аз хиёнат ва 
тавбаи онњоро расонаду бахшоиши гуноњашонро пурсад, аз 
забони онњо гўяд, ки: «моро душмани одамизод – Ањриман ба 
васваса андохта аз роњ бароварда буд, бигузор Манучењр бо 

сипоњи гарон назди мо биёяд, мо ба хунбањои падараш Эраљ ба 
вай тољу тахту хазинањоямонро мебахшем, дар пешаш чун 
бандагони ў ба по истода хизмат мекунем ва гуноњамонро бо 
оби дида мешўем». 

Вакил ба Эрон рафта, он чи Салм ва Тур ба вай супориш 
карда буданд, њамаро назди Фаридун бар забон ронд ва туњфа-
њоро дар пеши ў ва Манучењр рехт. 

Лекин Фаридун тавбаи писаронашро напазируфт. 
Ба вакил чунин љавоб дод: 
– Он нобакорон Манучењрро нахоњанд дид, магар бо 

сипоњу гурзу дирафши коваёнї. Вай меравад, лекин чун шери 
жаён ба интиќоми хуни падараш миён баста меравад. Ин 
туњфањои овардаатро бибар, ман хуни писарамро ба зару сим 
намефурўшам. Ту баргард ва ин љавоби маро ба он нопокњо 
бирасон. 

 Вакил пажмурдаву ларзон бархост ва њамон соат савор 
шуда, ба роњи омадааш бозгашт. Чун аз сарњади Ховарзамин 
гузашт, дар њомун саропардаи хисравонае дид ва донист, ки 
саропардаи Салм аст, рафт ва ўро бо Тур дар хаймаи парниён 
ёфт. 

Бародарон ўро нишонда, ба гуфтораш гўш нињоданд. 
Фиристода ба онњо љавоби Фаридунро расонд, љоњу љалоли ў, 
шавкати шоњи љавон, њайбати сипоњ ва пањлавонони ўро таъ-
риф кард, азми лашкаркашї доштани онњоро њам баён карда ба 
дили бародарон воњима андохт: 

 
Гар оянд зї мо ба љанг он гурўњ, 
Шавад кўњ њомуну њомун чу кўњ. 
Њама дил пур аз кину пурчин барў  
Ба љуз љангашон нест чиз орзу. 
 

Бародарон бо хотири парешон ба андеша рафтанд. 
Тур гуфт: 
– Осуда набояд нишаст. Нашояд бигузорем, ки он бачаи 

наррашер тездандон ва далер гардад. Чунин номвар, ки омўз-

                                                        
. Њомун – сањро, водї. 
. Парниён – матои нафиси абрешимї, њарир. 

гораш Фаридун бошад, магар камњунар хоњад буд? Мо бояд 
тадоруки љангро бикунем ва пеш аз он ки ў ба љанг ояд, ба 
Эрон лашкар бикашем. 

Салм сухани ўро маъќул донист. 
Њардуяшон фавран одамони худро сўйи ѓарбу шарќ ба роњ 

андохта фармон доданд, ки дар он кишварњо лашкар гирд 
оваранд. 

Дере нагузашта лашкари бешумору беканоре гирд оварда 
шуд.  

 
ЉАНГ 

 
Лашкари ду кишварро Салм аз Ховарзамин ва Тур аз 

Тўрону Чин ба Эрон кашиданд. 
Фаридун ва Манучењр аз хатар ваќте огоњ шуданд, ки 

лашкари Тур аз Љайњун гузашта буд. Фаридун шоњи љавонро 
фармуд, ки бе таъхиру диранг сипоњи худро ба дашти канори 
Љайњун бароранд. Ваќти гуселониданаш ба ў чунин насињат 
кард: 

– Далер бош, аммо далери боњуш. Марди боњушу хирад 
шери жаёнро ба дом меоварад. 

– Хотират осуда бошад, бобо, – гуфт Манучењр, – ман миё-
намро бо зирењи румї бастам ва то кини Эраљро нагирам, наме-
кушоям. 

Аз сипоњдорони ў писари Кова – Ќорани далер дирафши 
коваёнро барафрошта лашкарро ба дашт саф кард. Сесад њазор 
савору пиёда бо пилони љангї, аз гарди дашт рўзи равшанро 
тира ва рўйи хуршедро лољувард гардонида, гурўњ-гурўњ пеш 
мерафтанд. Аз он тараф Тур ва Салм силоњи худро аз бешаи 
Норван ба дашт бароварданд. 

Тур чун бод пеш омада сўйи Ќубод, ки талояро сардорї 
мекард, фарёд кашид: 

– Назди Манучењр баргард ва бигў: – «Эй бепадар, аз Эраљ 
духтар шуда буд, пас ту чї тавр сазовори тољ шудї?». 
                                                        
. Талоя – дастаи пешгарди лашкар. 
2. Ќалб – дастаи асосии дар миёна, дар маркази лашкар амалкунанда. 
3. Маймана – болои рост, майсара – боли чапи лашкар. 
4. Пайкор – њарбу зарб.  

– Сазовории ўро имрўз хоњї дид! – посух дод Ќубод. – 
Љавоби туро ин љангали теѓњои бунафш, ки мебинї, хоњанд дод 
ва он гоњ Норван то Чин њамаи даррандаю чарандањо њам ба 
њоли шумо бигирянд, меарзад. 

Дар сапедадам љангро пайвастанд. Манучењр љавшан ба 
тан, кулоњи пўлодини румї бар сар ва шамшери хунрез ба даст, 
савор шуда ќалби2 лашкарашро ба муќобили ќалби лашкари 
душман кашид, маймана ва майсара3 низ њуљумовар шуданд: 
љанговарон сар пур аз хашм ва љабину абрувон пурчин, бо 
хурўшу њаёњу бар мухолифон тохтанд. Аммо љўшу ѓайрати 
сипоњи душман њам аз онњо намемонд. Љанги ќаттол то шом 
тўл кашид, дашт аз хун сурх гашт, лекин ба њељ яке аз тарафайн 
зафар даст надод. 

Чун сипоњи њар ду тараф њам хаста шуда буданд, рўзи дигар 
ба љанг надаромаданд. Шабонгоњ Тур шабохун зад, лекин 
Манучењр дар ѓафлат набуд, ба эњтимоли шабохун задани 
душман лашкарашро омода нигоњ медошт. Ў лашкарро ба 
Ќоран супорида, худаш ба сї њазор сарбози яккачин дар љойи 
шоистае камин гирифт. Тур бо лашкари садњазора омада, 
сипоњи душманашро побарљо ёфт ва ба љуз љангидан чора 
надид. Ў бо сипоњи Ќоран гарми пайкор4 буд, ки Манучењр аз 
камингоњаш љаста ба вай аз пушт зарба зад. Тур шикаст хўрд, 
лашкараш ба њар љониб гурезон шуд. Манучењр аз паси Тур 
расида бонг зад: 

– Куљо мегурезї, эй бародаркуш?! Аз теѓи интиќоми ман 
халосї намеёбї! 

Ў аз пушт як найза андохт, найза тани Турро шикоф карда 
аз шикамаш баромад, вай аз зин сарнагун ѓалтид! Манучењр 
сари ўро бурид. Сари буридаи ў бо њамроњии фатњномаи 
Манучењр ба Фаридун фиристода шуд. 
 

ГИРИФТАНИ ЌОРАН ДИЖИ АЛОНОНРО 
 
Сипоњи Салм ба шабохуни Тур њамроњї накарда буд; ў 

шикаст хўрдани сипоњи бародараш ва кушта шудани худи ўро 
шунида ба тарсу њарос афтод. 

Дар сарњади Тўрону Эрон ба даруни рўди Љайњун ќалъае 
буд, ки онро Дижи Алон мегуфтанд. Салм, ки аз љанг сар 

печида буд, метавонист ба он ќалъа паноњ бурда, Манучењрро 
ба љанги дурударози дармоншикан кашад. Манучењр сари ваќт 
ќалъаро фатњ ва хароб карданї шуд. Ќорани эњтиёткор ўро 
пешгирї карда гуфт: 

– Дижи Алон ба баландию мустањкамї машњур ва дар вай 
чандин њазор сипоњи Тўрон љойгир аст, гирифтанаш осон нест. 
Бифармой, то ман андеша карда чораи фатњи онро бисозам.  

Пас вай дирафши шоњ ва ангуштарини Турро, ки ба дасташ 
афтода буд, гирифта шабонгоњ ба шаш њазор љанговари 
корозмуда сўйи Љайњун равон шуд. Дар лаби дарё сипоњро дар 
камингоњ нишонда ва ба Ширўя супурда, худаш бо ду нафар 
љанговари шамшерзан аз даруни об љониби ќалъа рафт; ба 
дарвозаи ќалъа расида дижбонро талабид ва ба вай ангуш- 
тарини Турро нишон дода гуфт: 

– Ман аз назди Тўронхудой омадам, ў маро фармуд: – «Ба 
Диж бирав, дижбонро бигў, ки бедору њушёр бошад ва худат 
ёрирасони ў бош». 

Дижбон бовар кард ва дарвозаро кушода Ќорану њамроњо-
нашро даровард. Наздики бомдод шамшерзанњои Ќоран дарво-
забонњои хоболудро кушта ба љойи онњо истоданд, худи Ќоран 
дар бурљи ќалъа дирафши коваёниро баланд кард, – ин барои 
Ширўя ишора буд, ки яъне бархезу њуљум овар. Ширўя бо 
дидани дирафш, ки дар фазои сањаргоњї чун моњи пур метофт, 
сипоњро аз шинак љањонда ба њамла афканд. Шаш њазор љанго-
вари њузарб чун сели дамон ба ќалъа рехтанд. Муњофизони 
фиребхўрдаи ќалъа то аз фалокат огоњ шуда даст ба силоњ 
бурданд, ки сарњошон аз гарданњо париданд, дар даруни ќалъа 
љўйњои хун љорї гашт. 

Ќоран гурзро бардошта буду ба сарњои саркашон мекўфт. 
Баъд фотењон ќалъаро хароб карданд ва оташ заданду бадар 
рафтанд. 

Ваќте ки офтоб ба гунбази фалак баромад, он ќалъаи сар ба 
сипењр кашида гўё ки ба ќаъри дарё фурў рафта буд: 

 
Яке дуд дидї, сар андар сањоб, 
На диж буд пайдо, на киштї бар об. 

ТОХТ КАРДАНИ КОКУЙ 
 
Дар ваќте, ки Ќоран ва Ширўя ба фатњи Дижи Алон андар-

мон буданд, яке аз шоњони араб – Кокуй ногањон ба ўрдугоњи 
Манучењр њуљум овард ва чанде аз љанговарони ўро кушта бору 
бунаашонро ба ѓорат бурд. Кокуй – набераи Зањњок, бо даъвати 
Салм ба мадади вай омада буд. 

Чун Ќоран аз кори Дижи Алон фориѓ гашт, Манучењр ба ў 
воќеаро наќл кард. Ќоран ба љанги Кокуй рафтанї шуд, лекин 
Манучењр иљозаташ надод: 

– Ту, – гуфт, – дам бигир, ки дар кори Дижи Алон ранљ 
кашидї, акнун навбати љангидан аз ман аст. Бобои Кокуйро 
бобокалони ман Фаридун банд карда буд, набераашро ман 
банд мекунам.  

Парвардаи Фаридун дар шамшерзанї ва найзаандозї 
бењамто буд. Дар љанге, ки ба амал пайваст, ў бо Кокуй набард 
кард. Шоњи араб њам ба њунари љанг аз вай намемонд, – ў яке 
найза ба камари њариф зада вайро ќариб аз асп ѓалтонда буд, 
зирењи тани Манучењр то миёнаш дарид, лекин вай суст наёмад 
ва бо як зарбаи шамшер љавшани тани Кокуйро чок кард. То 
нисфи рўз набард карданд, аз сўрохњои љавшанњо ва дасту 
ронњои њарду хун мечакид, лекин њељ кадоме бар дигарї ѓолиб 
наёмад. Манучењр нињоят ба танг омад ва дар охир бо хашму 
ѓазаб рон фишурда аспашро барангехту яке чанг андохт ва 
Кокуйро аз камарбандаш гирифта аз асп ѓалтонду бо шамшер 
синаашро чок кард. Сипоњи Кокуй, ки аз њалоки шоњи худ 
рўњафтода шуда буд, ба гурезогурез рў нињод ва пароканда 
гашт. 

КУШТА ШУДАНИ САЛМ 
 
Маѓлубияти лашкари Кокуй ва њалоки ў пушти Ховар- 

худойро суст кард. Вай аз љанг сар тофта ба тарафи Љайњун 
гурехт. Манучењр ўро сур кард. Салм дар Љайњун киштињо љуст, 
то лашкари њазимат1 кардаашро ба соњили рост гузаронад, 
лекин ягонто њам киштї наёфт, – Ќоран њамаи киштињои тўро- 
ниёнро хароб карда буд. Салм ноилољ ба сипоњи Манучењр, ки 

                                                        
1. Њазимат – аќибравї, фирор. 

аз аќибаш зер карда меомад, рў оварда, ба муќобилат љанг сар 
кард. Ду лашкар љўшону хурўшон њарб карданд; дашти канори 
дарё пур аз кушташудагон ва маљрўњон гардид. Манучењр 
савора бар аспи сафеди густувондор1 ба болои Салм тохт, Салм 
рў ба фирор овард. Манучењр аз аќиби ў суркунон бонг мезад, 
ки: – «Э номљўй, ту тољи шоњаншоњї хостї, инак ман онро 
овардам: тољ аз хун! Бар сарат мепўшонам! Аз тољ чаро мегу-
резї? Дарахти љиноят бор овард, бичин! Бораш агар ногувор 
аст, чї чора, охир худат нишонда будї!». Шоњи Эрон ба вай 
расида яке шамшер зада буд, ки дами шамшер тани Салмро аз 
китфи чапаш то пањлуи росташ бурида ду ним кард.  

Манучењр сари ўро бурида, њамчунин ба Фаридун фирис-
тод. 

Боќияи лашкари Салм бе сардор монда, ба сони рама 
гурўњогурўњ дар дашту кўњу дарањо парешон гардид. Сарбозо-
наш як нафар њамяроќи оќилу чарбзабони худро назди 
Манучењр фиристоданд, ки ба таслим розї буданашонро арз 
дошт кунад ва ба љонашон амон хоњад. Фиристода назди шоњ 
омада зону зад ва аз забони шарикони бахтбаргаштааш чунин 
гуфт: 

– Шањриёро, мо њама силоњ афкандаем2 акнун мутеъ ва 
фармонбардори туем. Аслан мо ањли теѓу камон нестем, балки 
чўпонон ва барзгарони3 хокпошем, бо фармони шоњи худ, аз 
ѓайри ихтиёри худамон, сарбоз шуда ба љанги ту омада будем. 
Агар ѓазаб кунї ва хуни мо бирезї, бирез, ки мо ёрои муќо- 
вимат кардан надорем, лекин умедвори адолати туем. 

Манучењр аз гуноњи њамаашон даргузашт ва ба наѓзї њар 
касро ба ватани худаш – Тўрон, Чин ва Ховару Рум равона 
кард.  

 
ДОСТОНИ «СИМУРЃ ВА ЗОЛ» 

 
Њукмдори Зобулистон Соми Наримон аз бефарзандї дилаш 

доѓ буд, дер боз орзуи фарзанд мекард. 

                                                        
1. Густувондор – зирењпўш, љавшанпўш. 
2. Силоњ афкандан – яроќ партофтан ва таслим шудан. 
3. Барзгар – зироаткор, дењќон. 

Як ваќт зани барнои гулрухсораш обистан шуд. Сом шодї 
кард, умедвор гашт. 

Чун ваќту соаташ расид, зан писар зоид. Кўдак ба чењра 
бисёр неку, лекин мўйи сараш сафед буд. 

Модараш ва дояњо таваллуди ўро як њафта аз падараш 
пинњон доштанд. Љуръат намекарданд ба вай гўянд, ки зани 
мањбубааш бачаи пир зоид. Нињоят яке аз дояњои далертар 
назди пањлавон даромада, ба вай аз таваллуди фарзандаш 
мужда дод: 

 – Эй љањонпањлавон, имрўзат фархунда ва дили бадхоњонат 
канда бод. Худо ба ту он чї мехостї, дод: занат писари 
нозанине зоид, танаш чун нуќраи пок ва рўяш чун бињишт: дар 
андомаш як љойи зишт надорад, ягона айбаш њамин ки мўяш 
сафед аст. Толеат чунин будааст, дилозурда машав ва ношукрї 
макун. 

Сом аз боргоњ баромада ба њарамсарояш рафт. Дар баѓали 
занаш кўдакеро дид, ки монандашро на дида ва на аз касе 
шунида буд. Бача гулрўй ва басо дилкаш буд, лекин мўйи сар ва 
абрувонаш чун барф сафед. 

Сом якбора маъюс шуд. Вай аз мазоњу масхараи мардумон 
метарсид. Аз њарамсаро баромада бо њасрату надомат мегуфт: 

– Худовандо, чаро фарзанди бо ин њама орзу ёфтаамро дар 
шиками модараш пир кардї? Чї гуноњ карда будам, ки чунин 
љазоеро бар ман раво дидї? 

 

Аз ин бачча чун баччаи ањраман, 
Сияњчашму мўяш ба сони суман, 
Чу оянду пурсанд гарданкашон1 
Бибинанд ин баччаи баднишон, 
Чї гўям, ки ин баччаи дев чист? 
Паланги дуранг аст ё худ парист? 
Биханданд бар ман мењони љањон 
Аз ин бачча дар ошкору нињон.  
 

Пас фармон дод, ки кўдакро ба љое њарчи дуртар аз он дару 
диёр бурда партоянд. 

                                                        
1. Гарданкашон ба маънои пањлавонон, љанговарон. 

Навкарони Сом кўдакро аз баѓали модари зору гирёнаш 
рабуданд ва ба кўњи Албурз бурда партофта омаданд.  

Аз бемењрии падар он пањлавонзодаи бегуноњ дар кўњсор 
њаволаи барфу борон гардид. Бача ба хорї њалок мешуд ё 
туъмаи даррандагон мегардид, агар сарнавишт ба вай симурѓи 
рањмдилро намефиристод. 

Симурѓ дар он кўњ ошён1 дошт. Ў дар пайи ризќи бачањояш 
аз ошён парида буд, аз баландї чашми тезбинаш ба кўдак 
ѓалтида, ба наздаш фуруд омад. Бачаи одамизодро дид, ки дар 
офтоби сўзон хобидааст, ангушт мемакад ва фарёд мекашад. 

Санги хоро барояш гањвора, доя хок, тан аз љома дуру лаб 
аз шир пок. 

Агар бачаи хирс ё паланг њам мебуд, ба њар њол модараш ба 
сояи шахе ё харсанге мекашидаш. Симурѓ рањмаш омад, дар 
дилаш нисбат ба кўдак мењре тавлид шуд, – охир, вай њам 
модар буд. Кўдакро бардошта ба ошёнаш бурд ва назди 
бачањояш гузошт. Гумон кард, ки симурѓчўљањои гурусна ба 
вай дармеафтанд, то кананду хўрандаш ва дар ин сурат симурѓ 
ба муњофизати ў њозир буд, лекин чўљањо ба кўдак њайрон-
њайрон менигаристанду дам меистоданд. 

Симурѓ ўро ба љойи модар шуд ва ба парваришаш пардохт. 
Бачањояш бародарон ва хоњарони вай шуданд. Кўдак ба 
хўриши симурѓчўљањо одат кард, тани барањнааш, ба гармою 
сармо ва боду тўфонњо хў гирифта, обутоб меёфт.  

Замоне бар ин гузашт, кўдак љавони тануманд ва ќомат- 
баланде шуд.  

Аз пояи кўњ корвонњои бозаргонон мегузаштанд, корво- 
ниён гоњ-гоњ ўро медиданд. Онњо рафтанду овозаи марди 
симтани кўњгардро ба кишварњо бурданд. 

Аммо аз ин овозањо пештар Сом дар Зобул шабе аз шабњо, 
аз бефарзандї доѓдил ва аз кори замона ошуфта, хоб рафта буд, 
дар хоб дид, ки аз Њиндустон марди сарафрозе савори аспи 
тозї давон-давон наздаш омада, аз писараш мужда дод ва гуфт: 
– «Писарат зинда ва барўманд аст». 

Сом бедор шуда мубадонро талабид ва хобашро ба онњо 
гуфта пурсид: 

                                                        
1. Ошён – лона, хона. 

– Шумо дар бораи чунин хоби ман чї мегўед? Оё аќлатон 
мегирад, ки писарам зинда бошад, аз гуруснагї ва гармову 
сармо намурда бошад? 

Мубадон ўро маломат карданд, ки: 
– Чи шеру паланг дар хушкї ва чи моњї ё нањанг дар об 

бачањошонро ба мењр мепарваранд, аммо ту ки одамизодї, 
бачаи бегуноњатро ба кўњсор афкандї ва хор кардї, аз мўйи 
сафедаш ор кардї, лекин мўйи сафед дар тани равшану пок чї 
айб дошт? 

Ва боз гуфтанд: 
– Магў, ки ў зинда нест. Касе, ки Худованд нигоњаш 

медорад, аз гармиву сармо намемирад. Писаратро биљўй, ки 
љўянда ёбанда аст. 

Пас аз чанд рўзи гуфтугў ба гўши Сом овозаи марди 
симурѓпарварди албурзї расид. Вай зуд бо њамроњии сарони 
сипоњаш сўйи Албурзкўњ саворї намуд.  

Рафтанд ва кўњи сар ба Сурайё кашидае диданд, ки гўё ба 
ситорањо роз мегуфт. Болотар баромада, дар тори кўњ ошёни 
симурѓро диданд; ошёнаи баланди ў бар рўйи хоросанге 
устувор ва сутунњояш аз чўбњои ба њам бофтаи сандалу обнўс 
рост карда шуда буд.  

Сом аз њайбати симурѓ ва азамати ошёни ў дар њайрат 
монд. Љавоне бокитфу бозу ва неруманд, ба андом монанди 
Сом, дар гирди ошён мегашт. Сом ва њамроњонаш сўйи ошёна 
роњ љустанд, лекин ба он сў роњеву гузаргоње наёфтанд. Симурѓ 
аз фазои кўњ онњоро дид ва донист, ки аз барои парвардаи ў 
омадаанд. Ба парвардааш гуфт: 

– Эй писар, бибин, падарат ба ин кўњ фарзандљўйї 
омадааст. Ту ранљи кўњу ошён ва љаври барфу борон кашидї, 
ман доя ва њимоягари ту будам, туро калон кардам, акнун 
равост, ки туро бардошта назди падарат фуруд орам. 

Љавон ин суханони симурѓро шунида ѓамгин шуд ва гирист, 
ки инак акнун аз парварандаи мењрубонаш људо мешавад. Вай, 
агарчи бо одамон наомехта буд, лекин аз симурѓ гуфтугў 
омўхта ва бо овози ў сухан мегуфт, љавони боњушу хираде буд, 
ба симурѓ гуфт: 

– Чї, магар ту аз ман безор шудаї? Охир, ошёни ту љойи 
дилхоњи ман ва ду боли ту сарпаноњи ман аст. Аз ту бењад 
миннатдорам, ки маро аз њалокат рањонида тарбият кардї.  

– Ман, – гуфт симурѓ, – туро аз худ ба љињати безор будан 
дур намекунам, на! Туро ба подшоњї мефиристам. Тахту тољ 
дар интизори туст. Бо ман буданат бароям хуш аст, лекин он аз 
ин хуштар. Ту якто пари маро бо худ бигиру нигоњ дор. Агар 
мабодо туро бадї кунанду хор доранд, пари маро бисўзон, ман 
њамон дам чун абр дар болои сарат њозир шуда, туро мебар- 
дораму беозор ба ин љо меоварам. Мењри ту дар дилам то абад 
хоњад монд, ту њам мењри дояатро аз дил набарор.  

Сипас симурѓ пар кушода, ўро бар фарози абрњо бардошт 
ва назди падараш фуруд овард. Падар рухи чун бањор ва тани 
пилвори писарашро дида ба вай дил бохт ва дар оѓўшаш 
гирифта аз шодї гирист. Пеши симурѓ ба сипос сар фуруд 
овард, ўро ситоиш кард ва офарин хонд.  

Симурѓ сўйи ошёнаш парвоз кард, чашмони Сом ва њамро- 
њонаш ба вай нигарон монданд. 

Падар њамоно гириста, ба писар гуфт: 
– Дилатро ба ман бад макун ва аз гузашта ёд манамо. Ман 

то абад дўстдор ва мењрубони ту хоњам буд. Акнун, ки туро 
ёфтам, њамаи хоњишу орзуятро ба љо меорам.  

Омадагон бо љавон шоду хуррам ба роњи бозгашт рў 
оварданд.  

Сом номи писарашро Золи Зар гузошт. 
Дар Зобулистон вай ба Золи Зар аспсаворию шикору шам- 

шерзанию найзаандозї ва дигар њунарњои лозимаи шоњонро 
омўзонд.  

Ситорашиносонро талабида фармуд, ки толеи Золро 
бибинанд. Ситорашиносон толеи вайро аз гардишу ќирони 
сайёрањо љўё шуданд ва гуфтанд, ки вай пањлавони номдор ва 
сарафрозе хоњад шуд. 

Соми Наримон аз ин фол дилшод ва аз ояндаи писараш 
осудахотир гардид.  

ДОСТОНИ ЗОЛ ВА РЎДОБА 
 
Рўзе аз рўзњо Золи Зар сайру саёњат ихтиёр карда, бо сипоњу 

дарбориёнаш ба тарафи Кобулистон равон гардид. 
Дар манзилњо базму зиёфатњои пурнозу неъмат меоростанд, 

дилхушї мекарданд. Пас аз чанд рўз хурраму дилшод дохили 
марзи Кобулистон шуда, наздики пойтахти он дар дашт бар 
лаби рўд чодар заданд. 

Мењроб, шоњи Кобул, ки хирољгузори шоњи Зобул буд, аз 
омадани мавлои худ огоњ шуда, дар бомдод бо сипоњ ва бо 
пешкашњои лоиќ ба зиёрату хизмати Зол њозир гашт. Зол ўро 
навохт ва ба шарафаш зиёфату базми шоњонае бо наѓмаю суруд 
ва майи минофому соќиёни гуландом биёрост. 

Дидори Золи сафедмўй ба Мењроб хуш омад, њамчунин ў 
хулќу атвор ва хираду дониши мавлои љавонашро писандид. 

Дар поёни зиёфат, ваќте ки кобулшоњ аз сари хон бархоста 
ба хаймаи худ рафт, яке аз мењтарони зобулї, ки воќифи њоли ў 
буд, ба Зол гуфт, ки Мењроб дар паси парда духтари њурлиќое 
дорад: 

 
Рухонаш чу гулнору лаб нордон, 
Зи симин бараш руста ду норвон. 
Ду чашмаш ба сони ду наргис ба боѓ, 
Мижа тирагї бурда аз парри зоѓ, 

 
Ду абрў ба сони камони Тароз, 
Ду рў тўз1 пўшида аз мушки ноз. 
Агар моњ љўйї, њама рўйи ўст, 
В-агар мушк бўйї, њама мўйи ўст. 

 
Зол аз ин таърифњо худро бохт, ба дилаш оташ афтод. Шаб 

аз хаёли он паризоди кобулї хобаш набурд. 
Дар бомдод дарбориёнаш ба саропардаи ў ба салом 

омаданд. Мењроб њам омад. Зол ўро беш аз пеш навохт ва њатто 
аз пањлавони номдори худ болотар нишонд. Гуфт: 

                                                        
. Марз – хок, њудуд, сарњад. 
1 Тўз – матои нафиси бофта. 

– Аз ман њар чї хоњї, бихоњ. 
– Эй фармонраво, – посух дод Мењроб, – ман фаќат як орзу 

дорам, ки ба хонаи ман биёї ва мењмони ман шавї, ба хуршеди 
рўят равони маро равшан кунї. 

Зол тааммул карду гуфт: 
– Ба хонаи ту рафтан салоњ нест. Падарам Сом агар 

шунавад, ки ман мењмони бутпарастон шудаам ва бо онњо 
майгусорию мастї кардаам, хоњад ранљид. Љуз ин њар чї 
бихоњї, мепазирам. 

Мењроб аз нажоди Зањњок ва бутпараст буд. Аз ин рў, дар 
боргоњи Золи Зар њамаи дарбориёни ў, ки зардуштимазњаб 
буданд, ба шоњи Кобулистон бидуни таваљљуњ ва бо назари 
бегонагї менигаристанд. Агар эњтиромаш мекарданд, ба 
хотири фармонфармои худ мекарданд, ки ў ба хирољгузори 
содиќу њушмандаш иродаи хосе дошт. 

Мењроб агарчи аз сухани мавлои љавонаш ботинан ранљида 
буд, боз ба вай њамду сано гуфт, лекин дар дилаш ўро нопокдин 
хонд. 

Золи Зар ба Мењроб менигаристу хаёлаш ба духтари ў буд. 
Вай нодида ошиќ шуда буд, аммо боз меандешид: мабод, ки 
ишќи духтари бутпараст обрўйи ўро дар назди хосу ом 
бирезонад. 

Чун Мењроб аз боргоњи даштии Зол баргашт, ба шабистони 
худ даромад. Занаш Синдухт ва духтараш Рўдобаро навозиш 
кард. Њар бор ки ў духтарашро медид, духтар ба назараш беш 
аз пеш нозанину дилрабо менамуд. Падар аз дидори фарзандаш 
сер намешуд. Ин бор зевари дурру гавњар, дебои нозуктар аз 
барги гул, зулфони анбарбўй њусн бар њусни Рўдоба афзуда 
буданд. Мењроб ба дил гузаронд: – «Оё дар зери гунбази фалак 
шоње ё шоњзодае њаст, ки лоиќи духтари ман бошад?». 

Синдухт аз шавњараш писхандомез пурсид:  
– Писари Сом чї марде будааст? Барояш тахти шоњї 

азизтар аст ё лонаи симурѓ? Хўйи одамї гирифтааст ё не? 
Мењроб, ки аз мењрубонии Золи Зар шод ва аз мардонагию 

фарохдастии ў мот шуда омада буд, писханди занашро напи–
сандид. 

– Эй моњрўйи симинбар, – гуфт ў, – чашми замона 
шањсаворе, родмаде, сарафрозе њамчун Золро надидааст. Дар 

боргоњаш пайваста зар мепошад ва дурру гавњар меафшонад. 
Мегўянд, ки дар майдони разм љавлонаш чун шери жаён аст; аз 
андомаш пурсї, ба рух гули арѓувон, ба ќомат сарви равон. 
Айбаш њамин ки мўяш сафед аст, дигар заррае айб надорад, 
лекин мўйи сафедаш ба худаш мезебад. 
 
 

РЎДОБА 
 
Духтарашон ин таърифњоро шунида барафрўхт, рўяш ба 

ранги гулнор гашт. Золе, ки падар тасвираш кард, дили 
духтарро рабуд. Хирадмандон гуфтаанд: – «Зи мардон макун ёд 
дар пеши зан». Нек гуфтаанд. 

Панљ нафар занони барно ва духтарони зебо парасторони 
Рўдоба буданд. Баъди ду-се рўз вай ба онњо гуфт: 

– Шумо роздор ва ѓамѓусори манед; бидонед, ки ман ошиќ 
шудаам, ошиќи Золи Зар: 

 
Дилу љону њушам пур аз мењри ўст, 
Шабу рўзам андешаи чењри ўст. 

 
– Шумо чорае бисозед ва диламро аз ин ѓам бирањонед. 

Аммо ин рози маро ѓайр аз шумо касе надонад. 
Парасторон гуфтори бонуяшонро ба бешармию беномусї 

нисбат доданд, ки асло аз духтари шоњ раво нест. Њар панљ 
Ањриманвор аз љой љањида чунин посух доданд: 

– Охир, ту маликаи хубони љањонї, тољи сари шоњдух- 
таронї, овозаи њусну љамоли ту аз Њинд то Чин рафтааст. Дар 
Ќаннуљу Рум ба сурати ту саљда мекунанд, пас ин чї бешар- 
мист, ки мехоњї мардеро, ки падараш дур афкандаасту парва- 
рандааш мурѓи кўњист, дар канор бигирї? Њам вай аз модар 
пир зоида шуда ва ангуштнамои мардумон аст. Њамчун ту 
паризоде хоњони марди дар кўдакї пиршудае бошад? Эй аљаб! 
Охир:  

 
Туро бо чунин рўю болову мўй, 
Зи чархи чањорум хур ояд-т шўй! 

Рўдоба аз ин гуфторњо дилаш чун оташ аз бод бардамид. Аз 
парасторон бо хашм рў тофт, чашмонашро пўшид. Сипас чин 
бар абрувон оварда гуфт: 

– Гуфторатон хом аст, ба шунидан намеарзад. Дили ман ба 
хуршеди тобоне табоњ шудааст, пас чї гуна ба моњ шод шавад? 
Шумо гулро аз гил фарќ намекунед. Воќеан гилхор ба гул 
наменигарад. Њар киро сирка доруи љигар бошад, ангубин 
дардашро даво намешавад. Ман на султонро мехоњам, на 
фаѓфури Чин ва на касеро аз шоњони Эронзамин. Хоњ пир 
бошад ва хоњ нављавон, писари Сомро мехоњам. Дилам ўро 
надида ихтиёр кард, ман на ба рўю мўйи ў, балки ба њунараш, 
ба камолоташ ошиќ шудам.  

Парасторон сари бандагї хам карданд. Калони онњо аз 
забони њамаашон гуфт: 

– Мо канизони туем, фармон мебарем. Чун мо сад њазорон 
фидои ту бод. Агар фармої, афсунгар мешавем, мурѓи љоду 
мешавем – мепарем, оњу мешавем – медавем ва зобулшоњро ба 
наздат меоварем. 

Рўдоба шодона табассум кард ва рўйи муасфар сўйи 
парасторон оварда гуфт: 

 – Агар ин гирењро кушоед, дарахте менишонед, ки њар рўз 
бароятон лаълу ёќут бор меоварад. 

 
РАФТАНИ КАНИЗОН  

БА НАЗДИ ЗОЛ 
 
Ин ваъда кўшиши канизонро дар пайи иљрои супориши 

бонуяшон дучанд кард. Онњо худњошонро бо њариру дебо ва 
чанбари гулњо зеб дода, ба лаби дарё рафтанд ва дар соњил 
рўбарўйи ќароргоњи Золи Зар ба гулчинї машѓул шуданд. 

Зол аз он сў чашмаш ба духтарон ѓалтида пурсид: – «Ин 
духтарон кистанд?». Яке аз дарбориёни кобулшоњ, ки дар 
хизмати мењмонони зобулї буд, љавоб дод, ки канизони 
духтари Мењробанд ва бо супориши бонуяшон ба гулчинї 
омадаанд. 

                                                        
.  Муасфар – ба ранги гули усфур (заъфарони ёбої) ранг молида. 

Дили Зол тапид. Бо як нафар ѓуломи худаш шитобон ба 
лаби дарё омад. Дар мобайни дарё найзоре буд. Зол камон хост, 
ѓулом камонро зењ карда ба дасташ дод ва бонг зада мурѓони 
даштиро аз найзор парронд. Зол бо шитоб тир андохта як 
мурѓро ба он лаби дарё ѓалтонд, ба ѓулом фармуд, ки зуд ба он 
сў гузашта сайдро биёрад.  

Ѓулом бо завраќ ба он сў гузашт. 
Канизон бо ѓулом дар гуфтугў шуданд. Канизаки калонї 

пурсид: 
– Он камонкаш кист, ки бо як тир мурѓи парронро сайд 

кард? 
Ѓулом лабашро газида посух дод: – Оњиста бигў. Вай 

писари Соми Дастон, шоњи Нимрўз аст. Дар ин замона аз ў 
пањлавонтару номдортар касе нест. 

Каниз хандида гуфт: 
– Эй содадил, шоњи ту аз духтари Мењроб номдортар 

набудагист. Овозаи њусну љамоли Рўдоба дар саросари љањон 
рафтааст. 

Канизи дуюм дебочаи суханро дароз накарда якбора ба 
сари маќсуд омад: 

 – Мо, – гуфт, – парасторони Рўдобаем, ба назди шоњи ту 
омадем. Овозаи шону шавкат ва њусну љамоли ўро шунидаем, 
ќасди он дорем, ки сари бонуи нозанинамонро бо сари фар– 
занди Сом љуфт кунем, ки њар ду арзандаи якдигаранд. 

Ѓулом сухани канизро шунида, аз шодї рухаш лаълфом 
гашт, зеро аз ишќи ѓайбии мавлояш ба духтари Мењроб огоњ 
буд. Гуфт: 

– Чї бењтар! Хуршед бо моњ хуб аст. 
Ў назди Зол хандону шукуфон баргашт. Зол пурсид: 
– Духтарон ба ту чї гуфтанд, ки ин гуна шодону хандон 

омадї? 
Ѓулом он чї аз канизон шунида буд, бозгуфт.  
Зол аз њаяљони шодї шукуфт, чашмонаш барќ заданд. Ба 

ѓулом фармуд: 
– Зуд ба он сў баргард, канизонро бигў, ки нараванд, каме 

сабр кунанд, то ба бонуяшон бо њамроњии гулдастањо зару 
гавњар баранд. Ман мехоњам ба Рўдоба паёме фиристам. 

Ѓулом боз бошитоб ба он лаби рўд завраќ ронд. Зол аз 
хазинааш зару гавњар ва панљ даст дебои зарбофт гирифта, ба 
дасти хизматгораш дод ва фармуд, ки пинњонї бурда ба 
канизон супорад. 

Бурданд ва супурданд.  
Канизи калонї ба хизматгор гуфт: 
– Роз пинњон намемонад, магар танњо миёни ду кас бошад. 

Се кас ифшои роз аст ва чањор кас анљуман. Ман мехоњам бо 
писари Сом танњо ба танњо гуфтугў кунам.  

Хизматгорон рафтанд. 
Канизон ба якдигар мегуфтанд, ки: «Шер ба дом афтод, 

акнун Рўдоба њам, Зол њам ба коми дил мерасанд, ки ин фоли 
нек аст».  

Хизматгор сухани канизи калониро ба Золи Зар расонда 
буд, ки ў дарњол ба соњили дигар равон шуд. 

Канизон дар пешаш таъзим ба љо оварданд. Зол аз чигу- 
нагии духтари кобулшоњ пурсон шуд ва канизонро огоњ кард, 
ки рост бигўянд, ки агар ў дар гуфторашон камтарин норостї 
эњсос кунад, онњоро ба зери пойи пил хоњад андохт. 

Канизи калонї бо Зол хилват карда, аввал ўро ситоиш ва 
баъд љамоли оламоро ва камоли бењамтои Рўдобаро васф 
намуд. 

Золи Зар ошиќ буд, ошиќтар шуд. 
– Хуб, – гуфт, – ман чї гуна метавонам ба назди ў роњ љўяму 

ба висолаш бирасам? 
– Ту бо каманд ба наздики кохи ў биё, – посух дод каниз. – 

Камандатро бар кунгураи девори ќалъа андохта ба кохаш 
мебарої. Ба мо рухсат фармой, ки пештар биравему ба бонуя- 
мон њикояти дидор ва гуфтори туро карда, дилашро бифиребем 
ва ўро ба истиќболи ту омода созем. 

Канизон бо гулдастањо ва њадяњои Золи Зар бозгашта 
шомгоњ ба кохи Рўдоба расиданд. Дарбон онњоро љанг кард, ки 
куљо рафта буданд ва чаро дар ин беваќтї дар берунњо 
мегарданд. 

– Охир, бањор аст, – ваљњ гуфтанд канизон, – мо гулчинї 
рафта будем, Чї метарсї, дар гулистон дев нест, ки моро 
бидуздад. 

– Магар намедонед, ки Золи Зар омада дар соњили даръё 
хиргоњ задаст, – тез шуд дарбон, – кобулхудой њар бегоњ баро- 
мада назди ў меравад, агар ў шумоёнро дар кўю кўча гулдаста 
ба даст бинад, сарњотонро мебуррад. 

– Золи Зар омадааст? Рост? – гўё ки њайрон шуданд макко- 
рањо. – Мо бехабар будем. Ўро нављавони пирнамо ва мўсафед 
аст мегўянд, як медидем! 

Дарвоза боз шуд ва канизон ба кох даромаданд. 
Рўдоба дар интизори онњо буд. Ба якдигар навбати сухан 

надода, њар чи гузашта буд, њамаро ба бонуи худ наќл карданд. 
Дидори Золро ба гули арѓувон, ќоматашро ба сарви бўстон 
монанд карданд, мўйи сафедашро зевари њусни нестдарљањон 
хонданд, салобаташро ба шери дамон нисбат доданд ва 
донишашро аз њикмати мубадон боло гузоштанду бар дили 
Рўдоба оташи иштиёќро барфурўзонданд. Халтањои зару 
гавњарро дар пешаш рехтанд. Аз ќасди омадан доштани Зол 
башорат доданд ва гуфтанд, ки бонуи њам ошиќу њам маъшуќа 
зудтар тадоруки пазироии мењмони олиќадрашонро бикунад.  

Рўдоба, шавќу шодї дар дил ва нешханд бар лаб, 
канизонро истењзо кард, ки : 

– Ба ин зудї фикратон, гуфторатон дигаргун шудааст?! 
Њамон Золи мурѓпарварди писар акнун ба рух гули арѓувону ба 
ќад сарви бўстон шуд? Сурати маро њам дар пешаш кашидед ва 
бањо кардед? 

Сипас вай аз падару модар пинњонї бо канизонаш хонаеро, 
ки дар саќфу деворњояш њар гуна суратњо ва манзарањо тасвир 
ёфта буданд, барои мењмондорї бо дебои чинї биёростанд ва 
мушку анбар афшонданд, табаќњои заррин оварданд, ба њар 
гўша гулдонњои мусаввару мунаќќаш бо гулњои садбаргу 
бунафшаю наргису арѓувону савсану ёсуман гузоштанд. Њавои 
кох саросар ба бўйи хуши диловез оганда шуд. 
 

МУЛОЌОТ 
 

Дар шаби торик Зол пинњонї ба Кобул омад. Яке аз 
канизони Рўдоба ўро дар љойи ваъдагї пешвоз гирифта ба 
пушти кохи бонуяш овард. 

Рўдоба дар боми кох чашм ба роњи ў буд. Чун Зол дар поён 
падидор шуд, духтар чодир аз сар афканда овоз дод: 

– Шод омадї, эй шерзод! 
Зол боло нигоњ карда ўро дид. Дар назараш бом гўё аз рухи 

рахшони шоњдухтар равшанистон гардида буд. Љавобаш дод, 
ки: 

– Дуруд аз ман ва офарин аз сипењр ба ту, эй њурнажод. 
Басо шабњо, ки ман дар хаёлат ситора шумурдам ва аз Парвар- 
дигор хостам, ки боре дидоратро ба ман бинамояд. Инак ба 
муродам расидам; сипосу шукри бењад ба Яздони пок. 

Рўдоба мўйи шабгуни дутобаашро ба њам печонда сўйи Зол 
фуруд овард ва гуфт: 

– Бигир инро ва ба наздам баро. 
Зол аз ин кори ў дар њайрат монд. Гесуи мушкинашро 

гирифта бўсиду гуфт: 
– На, на, маро ба теѓ дил аз сина баркандан бењ аз он аст, ки 

торе аз гесуи ту канда шавад ва ё ба ту як зарра озор бирасад.  
Сипас ў каманди худро бароварда ба боло њаво дод, њалќаи 

каманд дар кунгура даромад, Зол бо вай ба бом баромад. 
Рўдоба дасти Золро ба дасташ гирифта бо вай аз боми кох 
фуруд омад. 

Зол аз зебу шукўњи хилватхонаи Рўдоба дар њайрат монд, 
аммо аз он бештар шефтаи љамоли оламорои маъшуќааш 
гардид. Духтар низ Золро бењтар аз он ёфт, ки канизонаш 
таъриф карда буданд. 

Зиёфати шоњвор оѓоз ёфт ва пас аз он бўсу канори ушшоќ 
ба амал пайваст. 

Зол ба Рўдоба чунин гуфт: 
– Ёри симинбари мушкбўям, агар Манучењр ин достони 

ишќи маро шунавад, дар ѓазаб мешавад ва падарам низ бар ман 
мехурўшад, ки чаро аз хонаводаи бутпарастон љуфт хостам, 
аммо ман љон месупорам ва кафан мепўшаму аз паймони ту 
намегузарам. Ба даргоњи Яздони пок лобаю зорї мекунам, то 
магар аз дили шоњаншоњ ва падарам хашму кинро бишўям. 

Рўдоба гуфт: 
– Ман њам инчунин. Барои ман ѓайр аз ту подшоњ нест ва 

нахоњад буд. Худои љањонофарин ба суханам гувоњи барњаќ аст. 

Аз дарбор овози дуњули субњидамї баланд шуда буд, ки Зол 
ба тараддуди рафтан афтод. Чашмони њар ду пуроб шуданд. 
Ушшоќ ёрои аз њам људо шудан надоштанд. Ба офтоби 
тулўъкарда менигаристанду гўё ба вай таъна мезаданд, ки чаро 
шитоб кардї ва ба ин зудї шаби висолро ба сањари фироќ 
овардї. 

Билохир бо њам видоъ карданд. Зол камандашро поин 
афканда аз он кохи фаррух фуруд омад. 

 
МАШВАРАТНОМАИ ЗОЛ БА СОМ 

 
Дар роњи бозгашт ў ѓарќи хаёлу андеша буд. Ба ќарор- 

гоњаш расида мулозими худро фармуд, ки бузургон, мубадон ва 
сарони сипоњро ба назди ў бихонад. 

Онњо як-як ба саропардаи Зол омада салом карданд. Чун 
њама љамъ шуданд, Золи Зар сухан оѓоз карда чунин гуфт: 

– Шумо медонед, ки ободии љањон ба одам аст, лекин агар 
љуфтии марду зан намебуд, мардумон зиёд намешуданд. Дар 
љањон љавоне нест, ки љўёи љуфти худ набошад. Агар љавоне аз 
нажоди бузургон бељуфт бошад, бузургии ў боќї намемонад. 
Барои пањлавонони номвар чї чизе некутар аз фарзанд аст? Ў 
худро дар фарзандаш такрор мекунад, тавассути фарзанд 
зиндагии нав меёбад. Акнун ман ба шумо рози дили худро 
мегўям. Офтоби ман аз кохи Мењроб тулўъ кард; ман ба 
духтари ў дил бастам. Шумо мубадон ва фарзонагон чї мегўед, 
оё Сом ин кори маро меписандад? Манучењр чї мегуфта 
бошад? Оё вай инро бар љавонии ман њамл хоњад кард ё гуноњ 
хоњад донист? Охир, зан гирифтанро ба мо Худо ва дин мефар- 
мояд, хирадмандон ин корро айб ва нанг намегиранд, њамин 
тавр не?  

Мубадон хомўш монданд, сухан бар лабонашон баста шуд, 
зеро Мењроб набераи Зањњок буд ва Зањњок баддину бадкеш 
њисоб меёфт. Онњо бо кадом љуръат ба шоњ гўянд, ки 
маъшуќааш баддин аст ва издивољаш бо ў раво нест? 

Зол аз хомўшии фарзонагони даргоњаш дар ќањр шуд ва 
суханро дигаргун ронд. 

– Медонам, – гуфт, – шумо барои ин кор маро дар дилњотон 
сарзаниш мекунед. Лекин ман аз шумо маслињат мехоњам. Агар 

ба ман роњ бинамоеду ин гирењро бикушоед, ба шумо чандон 
некї хоњам кард, ки дар љањон њељ мењтаре ба кењтари худ он 
гуна некї накарда бошад. 

Мубадон гуфтанд: 
– Мо бандагони ту дар ин кор њайрону саргум мондаем. 

Аммо ба аќидаи мо, аз издивољ бо чунин духтар маќому 
мартабаи щоњ коста намешавад. Мењроб агарчи њамдини мо 
нест, лекин марди бузург ва пањлавони шањсаворест. Фаќат 
њамин ќадар дорад, ки шоњи тозинажоди аждањонасаб аст. Ба 
пањлавон Сом нома бояд навишт. Ту аз мо хирадмандтарї ва 
худ медонї чї бинависї. Магар ин ки вай ба навбати худ 
ризояти шоњаншоњро њосил намояд. Манучењр раъйи Сомро 
намегардонад. Ба ин тариќ шояд ин гирењ кушода шавад.  

Зол ин маслињатро пазируфт ва дабирро талабида ба 
Мозандарон ба номи падараш нома нависонд. Соми Наримон 
бо фармони Манучењр дар Мозандарон бо девњо машѓули љанг 
буд. 

Дар аввали нома Золи Зар ба падар дуруд фиристод ва баъд 
суханро чунин ронд: 

– «Дар майдони љанг ба мардї саворе чун Соми Наримон 
нест ва нахоњад буд. Ман ба сони як нафар бандаи ў њастам, ки 
дилу љонам фарогирифтаи мењри ўст. Аз модар њамон тавре, ки 
ў дид, зода шудам ва аз чархи гардон ситамњо кашидам. 
Падарам аз неъмату лаззатњои зиндагонї бархурдор буд, аммо 
ман дар ошёни кўњии симурѓ ба љойи шири модар хун меошо– 
мидам, умедам танњо ба симурѓ буд, ки шикор оварад ва дар 
ќатори бачагонаш ба ман аз он шикор хўриш дињад. Пўстам аз 
офтоб сўхта, аз боду борон пажмурда буд, њар замон гарду хок 
мижгонамро ба њам дўхта, чашмонамро нобино мекард. 
Шоњзода будам, падарам тахтнишин, аммо нишемани ман 
лонаи мурѓ буд. Офаридгор дар азал таќдири маро чунин 
навишта будааст ва аз таќдир гурез нест; пањлавон агарчи теѓро 
ба дандон бихояд ва наърааш пўсти шерро бидарад, боз тобеи 
амри Яздон аст. Маро кори дилшикане пеш омадааст, ки 
наметавон ба мардумон бозгуфт, аммо ба падар бояд бигўям. 
Ман гирифтори духтари Мењроб шудаам. Маќомгоњам канори 
рўд ва шаб ёронам ситорањоянд. Њарчанд ки ситам кашидаам 
ва ранљ мебарам, лекин ба љуз фармони ту коре нахоњам кард. 

Акнун падари љањонпањлавонам чї мефармояд? Оё маро аз 
дарду алам мерањонида бошад? Иљозат медода бошад, ки ман 
ба оину дин духтари Мењробро ба занї бигирам?». 

Пайки савор бо ин нома ба Мозандарон равона шуд. Зол ба 
вай амр кард, ки дар њељ љо наистода, аспи тезтакро чорнаъл 
тозонад ва њар асперо, ки рост ояд, бигираду савор шавад. 

Пайк шабону рўзон асп тохта ба марзи Мозандарон расид. 
Аз дур сипоњро дид, ки ба гирди кўњсор мегашт ва дар сари он 
сипоњ Соми сипањсолорро шинохт. Сом низ савори ба сўйи 
худаш шитобандаро дида ба њамроњонаш гуфт: – «Ин мард 
савори аспи зобулист, яќинан фиристодаи Зол аст». Пайк 
расида аз асп фуруд омад ва пеши Сом замин бўсида номаро ба 
ў супурд.  
 

ЉАВОБИ НОМА АЗ СОМ 
 
Сом номаро хонда чењрааш тира гашт ва ба андеша фурў 

рафт. Рафтори писарашро написандид. Ба худ мегуфт: – «Зол 
фитрати пасти худро зоњир кард. Омўзгораш мурѓи вањшї, ки 
буд, бо чунин ношоистагї коми дил мељўяд. Агар гўям, ки ин 
кори ту беандешагист ва назди Худованд њам, назди мардумон 
њам писандида нест, – дилаш мешиканад, ва агар гўям ки оре, 
чунин майлу хоњиши ту равост, он чї дилат мехоњад бикун, – 
намедонам аз пушти ин мурѓпарварда ва он девнажод чї насле 
ба вуљуд хоњад омад». Аз ин андешањо сари Сом гарон шуд. 
Шаб хобаш набурд. Пагоњї ситорашиносонро талабида 
фармуд, ки толеи Зол ва ояндаи ањволро бубинанд. Онњо рўз ва 
шаб аз осмон роз љустанд ва сипас шодон назди Сом омада 
гуфтанд, ки ќирони сайёрањо ба њам хеш шудани ду душманро 
нишон медињанд, пас фоли духтари Мењроб ва писари ту 
фаррух аст, аз онњо пањлавонписаре, ба неру чун пили дамон, 
ба дунё меояд, ки ў љањонро аз бадхоњону бадандешон пок 
мекунад ва решаи љангу љидолро барканда, ба Эронзамин 
пирўзї ва хушбахтї меоварад, дар њамаи кишварњо, чи Руму чи 
Њиндустон ва чи Эрону Тўрон подшоњон номи ўро дар тољу 
нигини худ менависанд. 

Ин фоли ситорашиносон дили ошуфтаи Сомро таскин дод. 
Ў шодмон гашта ба онњо симу зар бахшид. Ба пайки Зол низ 

дираму динор дод ва фармуд, ки баргардад ва ба Зол гўяд, ки 
падарат ба издивољи ту бо духтари Мењроб розист, аммо ту 
андаке сабр кун, то вай ин матлабро ба шоњаншоњ арз карда, 
фармони ўро бигирад. 

Пайк бо шитобу љадал роњ паймуда ба Кобул расид. Золи 
Зар аз паёми падар шодмон гашта, ба дарвешон дираму динор 
садаќа кард ва инчунин дарбориёни худро низ аз бахшишњои 
шоњона мањрум нагузошт.  

 
 

ИФШОИ РОЗИ РЎДОБА 
 
Зани кобулии чарбзабоне дар миёни Зол ва Рўдоба миёна- 

рав буд, аз вай ба ин ва аз ин ба вай паём мебурд.  
Зол ўро ба наздаш талабид. Занак чењраи хандону шуку- 

фони Золро дида њайрон шуд, аз он пеш ўро њаргиз чунин шоду 
хуррам надида буд. Зол ба вай паёми аз падараш расидаро 
гуфта, фармуд, ки назди Рўдоба равад ва ин хабари хушро ба ў 
расонад. 

Зан гўё болу пар бароварду ба кохи Рўдоба парид. Муждае 
ки вай овард, яъне ризояти Сом ба издивољи писараш бо 
духтари шоњи Кобул, Рўдобаро нињоят шод кард. Ў мужда- 
расонро дар курсии зарандуд нишонда, аз сараш дирам пошид 
ва як даст сарулибос, як сарбанди зардўзии мунаќќаш, як љуфт 
ангуштарини гаронбањо бахшида, ўро боз бо паёму дуруд назди 
Зол фиристод. 

Зан аз пеши Рўдоба баромада равон шуда буд, ки ногоњ 
чашмонаш ба модари ў ѓалтид, – Синдухт дар айвони кох 
истода ба вай нигоњ мекард. 

Ў занакро аз роњ боздошт ва итоб карда пурсид: 
– Ту кистї? 
Зан аз саросемагї забонаш лол гашт. 
– Њар чї пурсам, љавоби рост бидењ, – амр кард Синдухт, – 

каљї макун. Њар замон аз ин љо мегузарї, ба ман нигоњ 
намекунї, ба њуљраи Рўдоба мешитобї. Кистї ту? Чикораї? 
Камон њастї ё тир? 

Занак аз тарс ранги рўяш ба ранги кањрабо гашт, назди 
шоњбону замин бўсиду гуфт: 

– Ман ба хонањои мењтарон барои фурўш њар гуна матои 
нафис ва дурру гавњар мебарам ва аз њамин роњ ризќу рўзї 
меёбам. Рўдоба аз ман пероя хоста буд, барояш афсари зарни-
гор ва як њалќаи гавњар оварда будам. 

– Он афсару њалќаро ба ман нишон дењ! – талаб кард 
Синдухт. 

– Ба Рўдоба фурўхтам, – гуфт зан, – ў фармуд, ки боз 
перояњои дигар биёрам. 

– Ба чанд фурўхтї? Пули гирифтаатро ба ман бинамой! – 
исрор кард шоњбону.  

– Пулашро Рўдоба фардо доданї шуд, – љавоб ёфт зан. 
Синдухт ба ў бовар накард, бо тундї омада баѓалу 

остинњои занакро кофтуков кард, буѓчаашро кушода сарулибос 
ва зеварњои аз Рўдоба гирифтаашро дид ва барошуфт, занакро 
аз мўяш кашида ба замин ѓалтонда бо мушту лагад кўфт ва 
баста монд. Сипас ба кох даромада дари хонаашро баст ва 
ѓарќи хаёлу гумонњои андуњнок шуда нишаст. Бо тарсу бим 
меандешид, ки мабодо ин занак далла бошаду Рўдобаро ба 
роњи беномусї кашида бошад. Ба духтараш кас фиристод. 

Рўдоба омада модарашро гирён дид. Синдухт бо аламу 
андуњ ба ў гуфт: 

– Љони модар, чаро ту роњеро ихтиёр кардї, ки дар вай чоњ 
аст? Аз ман чї рози нињон дорї? Ту он сарбанду ангуштаринро 
ба кадом мард њадя фиристодї? Њамаро ба модарат рост бигў. 

Рўдоба аз шарм барљо монда, сар ба зер афканду ба пошнаи 
пояш чашм дўхт. Дар њоле ки оби дида ба рўяш мешорид, 
иќрор кард: 

– Модари мењрубонам, ишќ љони маро мешикофад. Эй кош 
ту маро намезоидї. Золи Зар дар Кобул монд ва ишќаш маро 
бар оташ нишонд. Љањон бар дилам танг шуд. Ман ошкору 
пинњон мегирям. Бе вай зиндагї намехоњам. Назди ман љањон 
ба як тори мўйи ў намеарзад. Бидон ки ў ба кохам омад ва бо 
ман нишаст. Дасти якдигарро гирифта ањду паймон кардем, 
аммо байни мо дидор буду бас, дигар чизе набуд. Зол назди 
падараш пайк фиристода буд, пайк ризояти Сомро овардааст, 
ин зан ба ман аз Зол њамин паёмро расонд, ман сарулибос ва 
перояро ба вай муждагонї додам. 

Синдухт моту мабњут гашт, њаросон шуд. Он чи аз духта- 
раш шунид, тамоман ѓайри чашмдошти ў буд. Вале бо ин њама 
шоњбону дар тањти дилаш аз хостгории Зол ба духтари ў 
хурсанд буд, ба шавњарии Рўдоба аз шоњзодаи Зобул, аз писари 
Соми љањонпањлавон муносибтар кист? 

Лекин Синдухт њамон дам шоњаншоњ Манучењрро ба ёд 
овард; шоњаншоњ душмани авлоди Зањњок аст, вай албатта ба 
издивољи Зол ба Рўдоба иљозат нахоњад дод ва балки ѓазаб 
хоњад кард. 

Ба Рўдоба гуфт: 
– Ин кор њазл нест. Зол, албатта, бузург ва номдор аст, як 

айби ўро, ки сафедии мўяш бошад, сад њунару фазилаташ мепў- 
шонад, аммо, эй љони модар, аз хашми шоњаншоњ андеша кун, 
вай Кобулро бо хок яксон хоњад кард, вай намехоњад, ки аз 
авлоди мо касе замоне савори зин шаваду тољ бар сар нињад. Ту 
хоњу нохоњ бояд аз Зол даргузарї ва ўро фаромўш кунї. 

Модар инро мегуфту аммо њис мекард, ки гуфтораш ба 
Рўдоба њељ дарнамегирад. Синдухт занаки миёнаравро рањо 
кард ва узр овард, ки нашинохташ; ўро мењрубонї кард, аммо 
таъкид намуд, ки ин розро дар њамин љо гўронаду дар ин бора 
пеши касе дањон накушояд. 

 Синдухт парешонхотир ва ѓамгин буд. Шаб Мењроб аз 
ќароргоњи зобулињо, ки дар он љо аз Золи Зар лутфу мењру- 
бонии зиёд дид, шоду хуррам баргашта, занашро дар бистар, 
валекин бедор ёфт. Ўро дилошуфтаву ѓамгин дида пурсид: 

– Чї хабар? Гулбарги рўят аз чї пажмурдааст?  
Синдухт оњи њазине кашиду чунин суханњо бар забон ронд: 
– Дарахте, ки шинондему ба ранљ парваридемаш, зањр бор 

овард; чун ба хуршед сар кашиду соядор шуд, сари парваран- 
даашро дар хок кард. Ин аст фарљоми кори мо.  

– Во аљабо! – њайрон шуд Мењроб. – Чї шуд, чаро чунин 
мегўї? 

– Гардиши фалак на ба муроди мост. Писари Сом ба 
Рўдоба дом нињода, дилашро бурдааст. 

– Чї? – Мењроб ларз-ларзон аз љой љаста ба ханљараш даст 
бурда ва бонг зад: – Рўдобаро мекушам! 

Синдухт бархоста дастњояшро бар камари ў њалќа кард ва 
ба зорї даромад: 

– Эй сарафроз, сухани ман тамом нашудааст, нахуст 
бишнав, сипас њар чї хоњї, бикун. 

Мењроб занашро тела дод, аз худ дур кард ва чун пили маст 
хурўшиду гуфт: 

– Духтар чун зоида шуд, мебоист дарњол сарашро мебу- 
ридам, чунон ки бобоям ва падарам њамин тавр мекарданд, 
лекин ман ба равиши онњо нарафтам ва духтаратро накуштам, 
акнун дидї, ки ў ба сарам чї овард? Љони худам акнун дар 
хатар аст, чаро ту маро аз куштани ў боз медорї? Сом Кобулро 
оташ мезанад, кишварро харобазор мегардонад, дар ин сарза- 
мин як ваљаб љойи кишту дарав боќї намегузорад.  

– Эй пањлавон, – гуфт Синдухт, – ту аз Сом натарс, вай аз 
кори Золу Рўдоба хабар дорад ва ба издивољи онњо раъй 
додааст. 

– Дурўѓ мегўйї! Оё аќл бовар мекунад, ки бод фармонбари 
хок шавад? Агар бовар кунад, ман њам ба гуфтаи ту бовар 
мекунам. Аммо агар ба фармони Худовандї ин кори ношуданї 
шуда монаду дили ман биёсояд, барои мо бењтар аз Зол домоде 
нест. Хешии Сомро кї намехоњад? Аз Ањвоз то Ќандањор 
биљўйї, чунин домоди номварро намеёбї. 

– Эй шавњари сарфарозам, ман ба ту рост гуфтам. Ман њам 
аввал дар тарсу њарос афтодам, ту дидї, ки ношоду бимнок 
хуфта будам; лекин агар нек бисанљем, ин кор чандон 
ношуданї њам нест. Сом розї шуда бошад њам, чї аљаб? Охир, 
Фаридун ба хешии шоњи Яман шод шуда буд. Бод аз хок 
фармон намебарад ва оташ њам љуфти об нест, аммо замин аз 
пайвастани инњо тоб гирад ва борвар мешавад. 

Мењроб суханони Синдухтро бо хотири парешон гўш кард 
ва сипас боз беќарор шуда фармон дод: 

– Бархез, Рўдобаро назди ман биёр! 
Синдухт тарсид, ки ў дар ин њолат метавонад Рўдобаро 

зада тикка-тикка кунад. Талаб кард: 
– Нахуст яке паймон бикун, ки духтарамро ба ман танду- 

руст месупорї.  
Мењроб паймон кард. 
– Савганд бихўр, – гуфт Синдухт. 
Мењроб ноилољ савганд хўрд, ки ба як тори мўйи Рўдоба 

осеб намерасонад. Он гоњ Синдухт рафт ва парешонии хоти- 

рашро пинњон карда, бо лаби пурханда назди духтараш 
даромад. 

– Љони модар, чанги падаратро аз ту кўтоњ кардам; зуд 
пероя аз сару тани худ биафкан ва пеши падар бираву зор-зор 
гириста бахшоиш бихоњ. 

– Чаро пероя афканам? – эътироз кард духтар. – Ман арўси 
Зол њастам, ў маро љуфти љон аст; чаро ман инро аз падарам 
пинњон кунам? 

Рўдоба бо зевари лаълу ёќути зард чун хуршеди тобон 
назди падараш њозир шуд. Мењроб паризоде ё њури бињиштиро, 
ки шунида буду лекин надида буд, дар пеши назар медид ва дар 
дилаш ба духтари худ мефахрид. 

– Эй бехирад, – чин ва љабин оварда хитоб кард ў, – оё парї 
метавонад љуфти Ањриман бошад? Агар моргири дашти Ќањтон 
яке муѓ шавад, ўро бояд кушт. 

Бо шунидани ин гуфтори падар, ки ба киноя Золи Зарро 
Ањриман ва моргир номид, дили Рўдоба пурхун ва рўяш ба 
ранги гули шанбалид гашт; мижгони сиёњашро фурў хобонида 
хомўш истод. 

Мењроб хашмгину оташин боз чанде ба ў шўрид, итоб кард, 
танбењ дод. Чун духтараш овозе набаровард, ночор лаб фурў 
баст. Рўдоба бо дили шикаста бадар рафт. 
 

ЃАЗАБИ МАНУЧЕЊР 
 
Хабари ошиќу маъшуќии писари Сом ва духтари Мењроб 

ба дарбори Манучењр њам расид. 
Шоњаншоњ масъаларо бо мубадон ба миён гузошт. 
– Ин кор, – гуфт ў, – ба рўзгори мо тирагї хоњад овард. 

Ман бо тадбир ва бо љанг Эронро аз чанголи палангон 
рањонидам; Фаридун љањонро аз офати Зањњок наљот дод. 
Мењроби кобулї аз тухми Зањњок аст. Набояд гузошт, ки аз 
пушти Зол ва Рўдобаи Зањњокнажод фарзанде падид ояду сипас 
он сарафканда сарафрозї биљўяд. Фарзанди онњо аз як сў на аз 
гавњари мо хоњад буд. Тарёк њамтои зањр аст. Агар фарзанди 
онњо ба модараш равад, дар талаби тољу тахт Эронро дар 
ошўбу ранљ хоњад андохт. Пас чора чист? Андешаи шумо дар 
ин бора чї гуна аст? 

– Эй шањриёр, ту хирадмандї, аз мо донотарї, худ медонї, 
– посух доданд мубадон. 

Манучењр писараш Нўзарро талабид ва фармуд: 
– Ба Мозандарон назди Сом бирав ва бипурс, љангро тамом 

кардааст ё на. Бигўяш, ки дар бозгашт ба Зобулистон аз наз-
дики мо гузараду ба боргоњ ояд. 

Нўзар аз боргоњи падар баромада фавран ба роњ афтод. 
Дар Мозандарон Сом бо њамаи пањлавононаш баромада 

шоњзодаро пешвоз гирифт. Нўзар ба ў фармони Манучењрро 
расонд. Сом гуфт: – «Фармон мебарам, аз дидори шоњаншоњам 
ромиши љон мекунам».  

Нўзар ва њамроњонаш он рўз ва шаб мењмонони Сом 
шуданд. Сом ва мењтарони дигар ба ёди Манучењру саломатии 
Нўзар шароб нўшиданд. 

Дар бомдод Сом бо лашкараш сўйи Эроншањр ба роњ 
афтод. 

Дар Эрон фотењи Мозандаронро сипоњиёни шоњаншоњ бо 
хурўши карнаю сурнаю дуњул бо камоли тантана истиќбол 
карданд. Манучењр дар боргоњаш ўро пањлуи худ бар тахт 
нишонда сари суњбату пурсупосро боз кард. Сом аз љанги 
Мозандарон, аз зафар ёфтанаш бар девњо, аз набарди худаш бо 
солори сипоњи девњо Каркўй наќлњо кард. 

Сипас Манучењр ба ў чунин гуфт: 
– Аз пањлавонони ман ба худ њамроњ бигиру бирав ба 

Кобулистон, Мењроби зањњокнажодро бикуш, кохаш ва 
пойтахташ Кобулро оташ бизан; њамаи авлоди Мењроб ва 
дигар хешу таборашро сар бибур. 

Дили Сом ба изтироб афтод; вай писараш Золро, ишќи ў ва 
номаи ўро, ба издивољаш ба Рўдоба раъй додани худро ба ёд 
овард; аз ин фармони шоњаншоњ чун шери захмхўрда тапидану 
хурўшидани Золро ба пеши назар овард. Фармони Манучењр 
берањмона ва хунхорона буд. Дили Сом амр мекард: – «Эътироз 
кун, бањона љўй, рад кун!» аммо аќлаш мегуфт: – «Суд надорад, 
шоњаншоњ ин дам бар сари хашму ситез аст; агар бањона љўйї, 
туро аз миён мебардораду ба Кобулистон каси дигарро мефи- 
ристад». Љањонпањлавон ноилољ ошўби дилашро пинњон карда 
тахти шоњаншоњро бўсид ва ба муњри ангуштаринаш рўй 
молиду гуфт: – «Фармон мебарам». 

Њам ба зудї роњи Зобулистонро пеш гирифт. 

МУЛОЌОТИ СОМ БО ЗОЛ 
 

Хабари фармони шоњаншоњ ба Мењроб ва Зол расид. 
Мењроб, Рўдоба, Синдухт ба дањшат афтоданд, аз љони худ 
навмед гаштанд. 

Золи Зар бархурўшиду: 
– Агарчи аждањои оташфишон ба сўзондани Кобул биёяд, 

нахуст бояд сари моро бибурад! – гуфта, фавран ба роњи Зобул 
баромад. Љигар пурхун, дил пурандеша, сар ба табу тоб, вай 
шитобон асп меронд. 

Сом, ки он ваќт ба пойтахти худ Зобул расида буд, чун аз 
омадани писараш огоњї ёфт, дар сари сипоњи савор ва пилони 
ороста бо байраќњои фаридунии сурху зарду бунафш ва бо 
дуњулу карнайњо ба пешвозаш баромад. 

Золи Зар ба он њама тантанаю њаёњу нанигарист, бо пада-
раш сард воњўрдї кард. Чун њамроњ равон шуданд, то Зобул 
чини абрувонаш њамвор нашуд. 

Дар боргоњ ў ба падараш гуфт: 
– Ту шоњи додгарї, сарсабзии замину ободии кишвар аз 

додгарии туст, фаќат ман, писарат, аз доди ту бебањраам. Чун 
зода шудам, маро ба кўњ афкандї, модарамро ба мотамам 
нишондї, акнун ки ба мардї расидааму чун Мењроби кобулї 
дўсти шоистае пайдо кардаам ва бо фармони худат дар Кобул 
нишастаам, ба ман аз Мозандарон њаминро њадя овардї, ки 
мехоњї биравї Кобулу кохи маро хароб кунї. Оё доди ту бар 
ман њамин аст? Гуфта будї, ки маро њаргиз намеозорї ва њамаи 
майлу хоњишамро ба љо меорї – куљост он паймони ту? Инак 
ман дар пешат истодаам, маро метавонї бо арра ду ним кунї, 
лекин ба Кобул даст нарасон. Њар чї хоњї бикун, лекин агар ба 
Кобул осебе расад, он осеб ба ман мерасад.  

Падар суханони писарро мешуниду сари сафедаш торафт 
хамтар мешуд. Ба худ мегуфт, ки њаќ сад дар сад бо Зол аст, 
аммо бо фармони Манучењр чї бояд кард? Агар аз фармон сар 
бипечад, шоњаншоњ бар вай ѓазаб карда, ба љояш сипањсолори 
дигареро хоњад фиристод ва он сипањсолор бо њамроњии 
Мењробу хешонаш ўро њам аз миён хоњад бардошт ва шояд 
Зобулро њам ба оташ хоњад супурд. Манучењр якрав ва берањм, 
ѓазабаш мудњиш аст. 

Ё фарзанд, ё шоњаншоњ. 
Сом дар умраш њаргиз ба чунин њоли танг наяфтода буд. 

Дар ин дам вай маргро орзу кард. Ба дилаш надомат кард, ки: 
«Эй кош дар љанги Мозандарон њалок мешудам». 

Пас аз хомўшии дуру дароз ба Зол гуфт:  
– Њаќ бо туст. Он чї бо ту кардам, бедод буд. Аммо ту тез 

машав. Ба ман фурсат бидењ, то чораи ин корро бияндешам. 
Шояд чорае пайдо кунам.  

 
 

ХАШМ ГИРИФТАНИ  
МЕЊРОБ БА СИНДУХТ 

 

Мењроб њаросону ошуфтањол њамаи хашмеро, ки ба Рўдоба 
дошт, бар сари Синдухт рехт. 

Ханљар барањна карда бар сари вай хурўшиду гуфт: 
– Акнун ки шоњаншоњ бар ман ѓазаб кард, чора ин аст, ки 

туро бо духтари нопокат бикушам. Бо ин шояд, ки хашму кини 
шоњаншоњ фурў нишинад, вагарна дар Кобул кист, ки дилу 
гурдаи бо Сом љангидан дошта бошад? 

Синдухти њушманд ва ботадбир гуфт: 
– Нахуст сухани маро бишнав, сипас њарчї хоњї бикун. 
Мењроб ба курсї нишаст ва фармуд: 
– Бигў. 
Синдухт ба курсии дигар нишасту гуфт: 
– Агар молу сарвати ту барои тан аст, барои саломатиат 

онро бубахш. Шаб обистан аст, бубин, ки фардо чї мезояд. Њар 
шаберо сањаре њаст, аз пайи шаб рўз меояд, равшану дурахшон 
чун лаъли Бадахшон. 

– Ту масалњои бостониро пеши ман наёр! – сухани занашро 
бурида бонг зад Мењроб. – Он чї медонї, бигў ва ба халосии 
љонат бикўш, ё ки љомаи хун бар танат бипўш! 

Маро бо њадяњои гаронбањо назди Сом бифрист, – гуфт 
Синдухт. – Аз ман ранљ, аз ту ганљ. Ман њадяро ба ў месупорам 
ва он чї мебоист гуфтан, мегўям. Агар раъйи ўро гардонда 
тавонам, ту ниёзманди хуни ман ва духтарат нахоњї буд. 

Мењроб чанде ба андеша рафт ва розї шуд. 

– Инак калиди ганљ, – гуфт ва калидро ба Синдухт дароз 
кард. – Тахту тољ, зар, дурру гавњар, аспони тозї, канизони 
хубрўйро бигиру бирав. Шояд, ки Кобул аз оташ амон ёбад ва 
толеи тирагаштаи мо боз барфурўзад. 

Синдухт ба тараддуди рафтан афтод, аммо ба љињати 
Рўдоба хавотир мекашид: мабод ки дар набудани ў Мењроб 
духтарашро озор дињад. 

– Мењроб, ман ѓами худамро намехўрам, ѓами духтарамро 
мехўрам. Як паймони сахт бикун, ки то ман дар пайи чорасозї 
бошам, ту ба Рўдоба њељ озоре намерасонї? 

Мењроб паймон кард. 
Синдухт халтањои динор, мушку анбару кофур, аспони тозї 

ва порсї, ѓуломону канизон, уштурони модаи сурхмўй, тољу 
тахти заррини мурассаъ ва гавњару фирўзаро гирифта ба роњ 
афтод. 

Чун ба Зобул расид, кї буданаш ва номашро маълум 
накарда, ба дарбонњои даргоњи Сом гуфт, ки ба љањонпањлавон 
хабар дињанд, ки фиристодаи кобулшоњ омадааст. 

Синдухт чун бор ёфт, пеши Сом замин бўсид ва паёму 
дуруди кобулшоњро ба ў ва бузургони даргоњаш расонд ва 
корвони худро, ки аз дари боргоњ то ба ду мил тўл кашида буд, 
ба сарой дароварда њадяњоро пешкаш кард. Сом он њама молу 
сарватро дида дар њайрат монд ва андешид, ки: «Ин миќдор 
њадяро бо зане фиристодан ба чї маънї бошад?... Ќабул кунам 
ё на? Ќабул карданам чунин маънї хоњад дошт, ки аз куштани 
кобулшоњиён ва сўзондани шањрашон даст мекашам. Аммо 
агар ќабул накунам, ягона фарзандамро душмани худ 
мегардонам. Чї бояд кард?». 

Пас ба чунин ќарор омад, ки њадяи Мењробро на барои 
худаш, балки барои Зол ва ба номи Рўдоба ќабул намояд. Ба 
хизматгоронаш фармуд: 

– Инњоро ба хазинадори Зол супоред. Хазинадор њамаро ба 
номи Рўдоба нависад ва нигоњ дорад.  

Синдухт ќабул ёфтани њадяро рафъи бадї ва омади некї 
дониста, дилаш шод ва забонаш гўё гашт. Ваќте ки Сом хонаро 
аз бегона холї карда бо Синдухт ба гуфтугў нишаст, Синдухт 
суханро аз ситоиши ў сар кард: 



 73

– Љањонпањлавоно, панди ту пирро љавон мекунад, 
бузургон аз ту хирад меомўзанд, дари бадињо бо мењри ту баста 
мешавад ва гурзат роњи эзидї боз мекунад. Гунањкор агар буд, 
Мењроб буд, лекин мардумони Кобул чї гуноњ доранд, ки ту ба 
рехтани хуни онњо ва сўзонидани шањрашон камар бастаї? 
Бегуноњонро мекушї, магар аз оне, ки Хуршеду Ноњид ва зўру 
њуш офарид, наметарсї? 

Сом гуфт: 
– Ба ман бигў ва њар чї пурсам, љавоби рост бидењ. Ту ба 

Мењроб кї мешавї? Зол духтари ўро дар куљо ва чї тавр дид? 
Оё духтараш ба њусну љамол ва фарњангу њуш лоиќи Зол аст? 

– Хуб, – гуфт Синдухт, – аммо ту нахуст ќавл бидењ, ки ба 
љони ман ва ба љони онњое, ки бар ман азизанд, осебе 
намерасонї. Ман кохи обод дорам, ганљ дорам, хешони номвар 
дорам, њар гоњ, ки аз љони худам ва хешонам эмин шудам, њар 
чї хоњї, бипурс, посух медињам ва инчунин мекўшам, ки 
калиди ганљинаи нињонии Кобул ба дасти ту бирасад. 

Сом ќавл дод. 
Он гоњ Синдухт бархоста ба ў таъзим карду гуфт: 
– Эй номвар, бидон ки ман хеши Зањњок, зани Мењроб ва 

модари Рўдобаам. 
Сом дар њайрат монд, чашмонашро калонтар кушода ба 

гўянда нигоњ кард. Њаргиз гумон намекард, ки худи шоњбонуи 
Кобул ба назди вай меояд. Занро аз ягон хонаводаи давлат- 
манди Кобул ва яке аз ходимањои дарбори Мењроб пиндошта 
буд. 

Синдухт суханашро идома дод: 
– Ман ба назди ту омадам, то нияту маќсадатро бидонам. 

Дар Кобул душмани ту кист? Агар мо гунањкор ва 
бадгавњарему лоиќи шањриёрї нестем, инак дар пешат 
истодаам, маро бастанї бошї, бубанд, куштанї бошї, бикуш, 
аммо ба љони кобулињои бегуноњ ситам раво мадор, ки назди 
Худованд гуноњи азим мекунї ва равони худро тира мегардонї. 

Сом дид ва донист ки шоњбонуи Кобул, ин љавонзани 
сарвќади гуландоми товусхиром, далер ва хирадманд њам њаст. 
Ў мот шуд. Њис кард, ки акнун ба њељ ваљњ ба Кобул лашкар ва 
ба кобулшоњиён теѓ кашида наметавонад. Дудилагии ў 
бартараф шуд. Ба Синдухт гуфт. 

– Ман ба ќавли худ устуворам; аз љон мегузарам, валекин 
ќавли худро намешиканам. Ту ва хешу таборат дар Кобул 
шодондилу тандуруст бимонед. Агар Зол духтари туро ба арўсї 
хоста бошад, ман ба ин розиам. Шумоён агарчи зоту насабатон 
дигар аст, лекин дархури шањриёрї њастед. Модоме ки 
Кирдигор ба шумо подшоњї додаст, бо Кирдигор љанг нест. 
Ман лобаю зории туро шунидам, акнун дар пайи кори ту 
мекўшам. 

Синдухт гўё кўње аз дўшаш афканда шуд ва дилаш пур аз 
шодию сурур гашт. Ба Сом чунин гуфт: 

– Эй кош љањонпањлавон сари самандашро сўи кохи мо 
метофт ва мењмони мо мешуд. Сари ин канизаш ба осмон 
мерасид. Агар ман чун ту шоњеро ба Кобул барам, кобулињо 
љони худро нисори ту хоњанд кард. 

Ў лаби Сомро дар табассум дида, ба дилаш гуфт: – «Сипоси 
бешумору ќиёс ба Яздони пок, ки акнун бехи кина аз дили ин 
номвар канда шуд!». 

Сом њангоми бозгашти Синдухт ба ў ва њам барои Мењробу 
Рўдоба муносиби њар кадомаш сарупои шоњона ва дигар 
њадяњои гаронбањо дода, ўро ба Кобул гусел кард. 

Сипас вай нависандаро пеш хонда ба номи Манучењр нома 
нависонд. Сом имло мекард, нависанда менавишт. 

Дар нома, чунон ки расм буд, аввал ба Худо њамду сано 
хонд, сониян шоњаншоњро ситуд ва баъд чунин суханњо ронд: 

«Шањриёро! Саду бист сол аст, ки ман бандавор дар 
хизматам. Бар сарам гарди кофурии пиронсолї нишастааст. 
Њамчу ман пањлавони инонпечи гурдафканро замона ба ёд 
надошт. Њар гоњ ман ба гурзи гарон даст мебурдам, зањраи 
гурдони Мозандарон об мешуд. Агар ман намебудам, аждањои 
Кашафрўд баромадаро кї мекушт? Дар болои он аждањо аз 
шањрњо љой мешуданд ва пањнояш аз кўњ то кўњ мерасид. Дили 
љањоне аз вай њаросон, парандаю чаранда дар вањми љон 
буданд; аз тафти дамаш пари каргас дар њаво месўхт, нањанги 
дижамро2 аз об ва уќоби парронро аз осмон ба чангаш 
мегирифт. Чї бисёр мардумон ва чорпоёнро ба комаш кашид. 

                                                        
.  Ситоиш кард, мадњ кард. 
2. Дижам – бадхашм.  

Ман будам, ки миён баста бар саманди пилпайкар нишастам ва 
бо гурзу камону сипар ба љангаш рафтам. Маро дида ба хашм 
омаду ѓуррид, забонаш чун дарахти сиёње ба дашт ёзида буд, аз 
дањонаш дуди сиёњ фаввора мезад; аз ѓурришаш замин 
меларзид. Тири хаданги алмоспайконро дар камон нињода ба 
дањонаш паррондаму забонашро аз як сў ба комаш дўхтам; бо 
тири дувум сўйи дигари забонашро низ ба комаш дўхтам. Тири 
сеюмро ба њалќумаш зада будам, ки хун аз љигараш љўшида 
баромад. Аспи пилтанро барангехта гурзи говсарро бар сараш 
чунон кўфтам, ки гўё кўње бар вай фуруд омаду маѓзи сараш 
рехт ва зањраш чун нањр равон гардид, дар рўди Кашаф зардоб 
љорї шуд. Аз издињоми марду занњо, ки кўњсорон пур аз онњо 
буду љанги маро бо аждањо назора мекарданд, хурўше бархост, 
– њама ба ман офарин мехонданд. Чун аз љанг фориѓ шудам, 
љавшан бар танам тикка-тикка ва баргустувони аспам пора-
пора шуда фурў рехта буданд. Аз зањри аждањо чанд гоње дард 
мекашидам. 

Аз диловарињои дигарам чї гўям, ки шањриёр худ медонад. 
Њар љо ки аспам по нињод, дили наррашерон дарид ва њар љо ки 
теѓ кашидам, сари душманон бар хок рехт. Солиёни дароз бис-
тарам зини асп буд ва оромгоњам майдони љанг. Дар набарду 
размњо ёди хонаю љо ва хешу аќрабо накардам, пайваста љўёи 
амонии кишвар, осудагии мардумон, пирўзї ва шодмонии 
шоњаншоњ будам, то ба пирї расидам. Акнун навбатро ба 
писарам Золи Зар медињам. Љањонпањлавониро ба вай 
месупорам, то кори маро давом дињад ва бо њунару далерию 
размоварї шањриёрамро хушнуд гардонад. Ў пањлавоне бас 
њунарвар, дар љанг сафдар ва дилаш аз мењри шоњаншоњ 
мунаввар аст. 

Зол орзуе дорад, ки накуст, зеро дар зимнаш накуї њаст. 
Чун ба хизмат бирасад ва аз дидори шоњаншоњ шодон шавад, 
орзуяшро баён хоњад кард.Љањонбонам аз паймони ман бо Зол 
огоњ аст; паймон карда будам, ки њар орзуе ки дошта бошад, 
барорам. Ошуфтаю парешонњол ба наздам омад ва мегўяд: 
«Маро бикушї бењтар аз он аст, ки ба Кобул лашкар бикашї». 
Ў ба Рўдоба – духтари Мењроб дил бохтааст ва њушу ёдаш ба 
ўст. Ўро ба даргоњ фиристодам, то дарди дилашро худаш ба 
шоњаншоњам бигўяд. Чї љойи тааљљуб аст, ки мурѓпарварди аз 
мардум дурафтода дар Кобул моњрўеро дидаасту якбора 

ошиќаш шудааст. Шоњаншоњ њам ба ин ваљњ бар вай хашм 
нахоњад гирифт. Бо дили мустаманд гуселаш кардам. 
Умедворам бо вай тавре, ки шоистаи бузургон аст, рафтор 
кунанд. Шањриёр албатта намехоњад, ки бандагонаш 
паймоншикан бошанд ё паймондоронро биёзоранд. Маро дар 
љањон њамин як фарзанд аст, ѓайр аз вай ѓамгусоре надорам». 

Сом писарашро ба назди худ талабида номаро ба ў дод ва 
гуфт: 

– Бихон. 
Зол номаро хонда ба чашмонаш молид ва бо миннатдорї 

дасти падарашро бўсид. 
– Зуд савор шав, ба роњ даро, – фармуд Сом. 
Золи Зар бо номаи падар сўйи пойтахти шоњаншоњ 

рањсипор гардид. 
 

ЗОЛ ДАР БОРГОЊИ МАНУЧЕЊР 
 

Чун Золи Зар бар пойтахти Эрон расид, ўро зуд ба назди 
Манучењр дароварданд. 

Зол пеши тахти шоњаншоњ замин бўсид ва лањзае чанд сар 
боло накард. Таваљљуњи Манучењрро тани пањлавонвор, китфи 
фарох ва миёни борики ў ба худ љалб кард. Фармуд, рўйи ўро аз 
гарду хок покиза карда мушк молиданд. Сипас ў Золро дар 
наздики тахташ нишонда њолпурсї кард: 

– Роњи душвори пурчангу гардро ба саломат паймудї? 
– Бо фарри ту душворињо осон, бо номи ту ранљњо роњат 

мегарданд, – посух дод Зол ва номаи Сомро ба ў дароз кард. 
Манучењр пас аз хондани нома сарашро поин андохт ва 

чашм пўшида замоне ба андеша рафту гуфт: 
– Ранљи диламро афзудї. Сом ин номаро бо дарди дил 

навиштааст. Ман бояд дар номааш каму беш андеша биронам. 
Ту чанде назди мо бош, то ман кори туро нек бисанљам.  

Дарбориёни шоњ Золро се рўз ба зиёфат ва сайру саёњат 
машѓул доштанд. Дар ин миён Манучењр ситорашиносонро 
фармуд, ки толеи Золро бубинанд. Ситорашиносон тавассути 
зиљи њиндї се рўз толеи вайро аз сипењр љўё шуда, рўзи љањорум 
ба шоњаншоњ гуфтанд: 

– Аз ситорањо чунин падид омад, ки аз духтари Мењроб ва 
писари Сом пањлавоне зода хоњад шуд, ки умри дароз хоњад 

дид, ба зўру тавоної якто, камандаш шергир, худ некном ва 
машњури љањон, паноњи саворони Эронзамин хоњад буд. 

Манучењр аз ин фол хушнуд шуд ва ба ситорашиносон 
гуфт: 

– Ин розро ба њељ кас нагўед, пинњон доред. 
Шоњаншоњ Золро озмуданї шуда, мубадонро ба боргоњ 

талабид ва Золро дар миёни онњо нишонд; фармуд, ки ба вай 
суолњо дињанд, то аз љавобњои ў пояи донишу хирадаш маълум 
гардад. 

Мубадон суолњои чистонмонанди худро аз чизњои осонтар 
сар карданд. 

Яке гуфт: 
– Дувоздањ дарахт дидам, њар дарахт сї шох дошт. Маъ- 

нояшро дарёб. 
Дигаре гуфт: 
– Ду аспи даванд, яке сафед ва дигар сиёњ, аз паси њам беист 

медаванд, лекин ба якдигар намерасанд. 
Зол бидуни душворї посух дод, ки дар чистони якум 

муддао дувоздањ моњ ва шумораи рўзњои њар як моњ, дар 
чистони дуюм аспи сафеду сиёњ рўз ва шаб аст, ки аз якдигар 
чун нахчир аз саги шикорї гурезонанд. Ташбењи нахчиру саг 
Манучењр ва мубадонро хуш омада онњоро хандонд. 

Чистони мубади сеюм печидатар буд: 
– Сї савор, – гуфт ў, – аз назди шоњ мегузаранд. Саворон ба 

як шумор сї нафаранд, ба шумори дигар якто кам. 
Мубади чањорум чистони дигаре пеш овард: 
– Марѓзоре њаст, сар то сараш њама сабзаю љўйбор. Марде 

бо доси бузурге омада њамаи хушку тарро медаравад, ба нолаю 
зории касе гўш намекунад. 

Панљумї гуфт: 
– Дар миёни бањри пурмавље ду сарв ќад кашидаанд; мурѓе 

бар тораки њар ду сарв лона дорад; њар гоњ, ки аз лона мепарад, 
шоху барги сарви якум пажмурда ва хушк мешавад ва сарви 
дувум – сабз. Дарёб, ки бањру сарв чист ва мурѓ ба чї маънист. 

Зол љавоби ин чистонњоро њам ёфт. 
– Сї савор, – гуфт, – сї рўзи моњ аст, лекин гўянда на 

моњњои порсї, балки тозиро дар назар дорад. 



 78

Донишварони Зобул ба Зол таќвими халќњои гуногунро 
њам ёд дода буданд. 

– Дар таќвими тозиён, – суханашро давом дод Зол, – баъзе 
моњњо як рўз кам меоянд. – Ў ба гўяндаи чистони марѓзор рў 
оварда гуфт: – Марѓзори сар то сар сабзаю љўйбори шумо 
љањон аст ва марди даравгар аљал. Мардумон ба сони гиёњо- 
нанд, ки доси аљал медаравад… Омадем ба сарв ва лонаи мурѓ. 
Ду сарв ду бурљи осмон – барра ва тарозуст, мурѓ – Офтоб. 
Офтоб ба бурљи барра, ки омад, бањор сар мешавад, ва аз барра 
то тарозу нисфи сол њаво софу гарм аст ва дарахтону гиёњон 
сабз. Сипас мурѓ ба лонаи дувум мепарад – Офтоб ба бурљи 
тарозу меояду фасли хазонро сар мекунад ва аз он пас 
зимистонро меоварад, ки дар ин ними дигари сол њаво тира ва 
дарахту гиёњ пажмурдаанд. 

– Офарин! – нидо кард Манучењр ба тарафи Зол. 
– Ањсан! Шод бош! – хитоб карданд мубадон. 
Аммо озмоиши Зол бо ин тамом нашуд. Чун рўзи дигар ў 

назди Манучењр омада рухсати бозгаштан хост ва гуфт, ки 
падарашро пазмон шудааст, Манучењр рухсаташ надод. 

– Як-ду рўзи дигар ист, – гуфт, – ман мехоњам дар майдон 
низ њунари туро бубинам. – Баъд шоњаншоњ хандида илова 
кард: – Медонам, ту на дидори Сомро, балки чењраи Рўдобаро 
пазмон шудаї. 

Пас фармуд, зангўлаи њиндї ва дуњулу карнайњоро баро- 
варда навохтанд. Пањлавонон бо гурзу камону найзањо дар 
майдон њозир шуданд. Мусобиќаи зўрозмої, њунарнамої оѓоз 
ёфт. Манучењр дар суфа нишаста тамошо мекард. Зол њам 
савора ба майдон даромад. Дар майдон дарахти куњансоле буд, 
љанговарони камондор ба он дарахт тир меандохтанд. Тирњои 
бисёре ба танаи дарахт халиданд. Зол асп тозонда омаду тире 
андохт, тираш танаи дарахтро шикоф карда аз он сў баромад. 
Сипас найзабозї сар шуд; шарти мусобиќа – сипари њарифро 
найза андохта шикоф кардан буд, Золи Зар яке найза андохта 
буд, ки найзааш се ќабат сипари барояш дошташударо шикоф 
карда гузашту дар хок фурў рафт. 

                                                        
. Њамал ва мизон. 

Дар дашт љанговарон машќи набард мекарданд ва њар 
саворе бо саворе зўрозмої менамуд. Зол асп барангехт, ба яке 
аз зўртарин пањлавон њамла бурд, ў гурехт, Зол аз байни гарду 
чанги ѓализ палангвор љаста аз ќафои пањлавон расиду ўро аз 
камарбандаш гирифта ба замин афканд. Њам шоњ ва њам 
сипоњиёнаш аз он зўру тавоної дар њайрат монданд, зеро он 
пањлавон то он рўз аз њељ марде маѓлуб нашуда буд.  

Ба ин равиш Золи Зар аз имтињони љанговарї њам бо 
ѓолибият гузашт. 

Манучењр дар љавоби худ ба номаи Сом аз дидори писари 
бањодури вай изњори хушнудї ва ўро таъриф кард: 

 
Њамин пури  фархунда Золи далер, 
К-аз ў хира гардад гањи разм шер, 
Диловар, њунарманду гурди савор, 
К-аз ў монад андар љањон ёдгор. 

 
Шоњаншоњ инчунин навишт, ки ў дар бораи издивољи Зол 

бо Рўдоба хоњиши падару писарро мепазирад ва ба ин розист. 
Ў дар бораи сўзондани Кобул ва куштани Мењробу хешонаш 
фармони худро бекор кард. 

Золи Зарро бо хилъати хоса ва дигар њадяњои фаровон ба 
Зобул гусел карданд. 

 
ШОДЇ ДАР КОБУЛ 

 

Чун хабари ризояти Манучењр ба Кобул расид, шодии 
Кобулшоњ ва ањли хонадони ў поён надошт. Мењроб наме– 
донист ба Синдухт миннатдории бењад ва љўши муњаббаташро 
чї тавр изњор кунад. 

– Ёри хирадманд ва љасурам, – мегуфт ў, – мањбубаи ба љон 
баробарам, нозанинам, аќлу тадбири ту буд, ки рўзи тираи 
маро равшан кард. Ту љони киромиатро ба дами шамшери Сом 
сипар кардї ва кини ўро ба мењр гардонидї, Кобулро аз оташ 
ва кобулињоро аз марг наљот додї. 

                                                        
. Пур – писар. 

Рўдоба дар њоле, ки аз чашмони фаттон бар чењраи гулгу- 
наш ашки шодї мешорид, модарашро оѓўш карда мебўсиду ба 
мазмуни: 

Ман аз хоки пои ту болин кунам, 
Ба фармонат оромиши дин кунам,  
Зи ту чашми Ањриманон дур бод, 
Дилу љони ту хонаи сур бод! 

 
ба ў сипосгузорї мекард. 

Дере нагузашт, ки аз паси хабари хуш худи домод њам бо 
падараш ба Кобул ташриф оварданд. 

Ба хайра маќдами онњо шањри Кобулро ойин бастанд. 
Сипас тўйи арўсї сар шуд. Рўдоба ва Зол ба муроду 
маќсадашон расиданд. Ишќ бар таассуби мазњабї ѓалаба кард 
ва кинаро ба мењр табдил дод, душманонро бо њам дўст ва хеш 
гардонид. 

 Кобулистон ва аз он пас Зобулистон се њафта ѓарќи љашну 
шодї ва айшу нўш буданд. 
 

ЗОДАНИ РУСТАМ АЗ МОДАР 
 

 Моњњои обистании1 Рўдоба ба дарду ранљ мегузашт; 
шикамаш нињоят калон ва сахт, танаш фарбењ ва гарон, бањори 
дилафрўзи њуснаш пажмурдаву заъфарон гашта буд. Аз 
гаронии бори бача базўр роњ мерафт ва агар нишаста бошад, 
хеста наметавонист. Модараш Синдухт бо ў буд ва 
парасториаш мекард. 

 Чун ваќту соати зодан расид, Рўдобаро дарди сахт гирифт 
ва ў аз њуш рафт. Синдухт ва Золи Зар тарсиданд. Дар байни ин 
тарсу хавф ва андешаи илољ пари симурѓ ба ёди Зол омад. Зуд 
миљмар2 дар оташ андохт ва дар вай порае аз пари симурѓро 
сўзонд, – њамон дам њаво тира гашт ва симурѓ: 
 

Чу абре, ки борон-ш марљон бувад, 
Чї марљон, ки ороиши љон бувад, 

 

                                                        
1. Обистанї – ҳомилагї. 
2. Миљмар – зарфест, ки дар он ангишт, уд ва ѓайра шукуфонанду гирд  
     гардонанд бањри рафъи дарде. 

аз осмон фуруд омад. Зол вайро фаровон ситоишњо кард ва 
саљда бурд; симурѓ гуфт: 

 – Ѓам хўрдану гиристан набояд. Як љарроњи пуртаљрибаи 
чобукдаст биёред, бонуро шароб нўшонда маст кунед, то ки 
биму андеша аз дилаш бадар шавад, љарроњ шерро аз сандуќ 
берун хоњад овард. 

Љарроњ оварданд, вай бо ханљари тез пањлуи Рўдобаи 
мастро чок карда, бачаашро берун овард, модар ба њолати 
мастї дардро чандон њис накард. Сипас љарроњ чоки пањлуи 
Рўдобаро дўхт; симурѓ гиёњеро оварда фармуд, ки онро бо 
ширу мушк омехта ва дар соя хушконида ба захми модар 
пошанду пари симурѓро ба он захм моланд. Њамин тавр 
карданд. Рўдоба аз таъсири шароб як шабонарўз хуфта буд, 
ваќте ки бедор шуд, захми пањлуяш сињат ёфта буд. 

 Синдухт, Зол, доя ва канизњо кўдакро дида дар њайрат 
монданд. Писарак бачаи яксолаи солиму баќувватро мемонд. 
Модараш ба вай нигоњ карда хушнудона хандиду сабук оње 
кашида гуфт: «Рустам», яъне аз дарду ранљ рањо ёфтам. Ин 
нахустин калимае, ки модари љавон бо дидани фарзандаш бар 
забон ронд, номи бача шуд Рустам. 

Ўро дањ доя мемаконданд. 
Чун аз шир баромад, хўроки панљ бачаро мехўрд. 
Дар њаштсолагї вай нављавони неруманди пањлавон-

пайкареро мемонд, ба ќаду баст, андом ва рафтор нусхаи 
бобояш Соми Дастон буду бас. 
 

КУШТАНИ ПИЛИ САПЕД 
 
Ба зудї нахустин корнамоии шербача ба амал пайваст. Рўзе 

вай бо рафиќони худ аввалин бор шароб нўшид. Шароб аввал 
ба сарњои љавон зада шўре хезонд ва сипас хобро овард. Рустам 
дар хуљраи худаш хуфта буд, ногоњ шўру ѓавѓои дар берун 
бархоста ўро бедор кард. 

Пили сапеди љангии Зол, ки аз дањшати душманон занљи- 
рашро канда буд, њар кї ва њар чизи пешомадаро хартум зада 
меафканд, бо ду ханљари дандонаш мешикофт, бо чањор сутуни 
пояш пахш мекард. Аз ѓурришу наъраи вањмангези вай хун дар 
рагњо як мебаст. 

Рустам аз љой љањиду гурзи гаронро бардошта берун давид. 
Хизматгорони даргоњи Зол аз тарси ин ки мабодо ў дучори 

њамлаи пил шавад, дар сањни сарой сари роњашро гирифтанд. 
Рустам барошуфта муште ба сари хизматгор зада буд, ки ў бо 
сари торс кафидаву гардани шикаста ба замин фурў ѓалтид, 
хизматгорони дигар тарсида гурехтанд. Љањонпањлавон дарво- 
заи оњанкўби саройро бо гурзаш зада банду занљири онро пора- 
пора карда берун рафт. Нигоњ кард, кўњи хурўшоне дид, ки 
замин дар зери пойи ў меларзид. Рустам наъраи шеронае 
кашида далерона ба наздики пил рафт, пили дамон хартуми 
балоангезашро баланд ва ду ханљари дандонашро рост карда 
њамлавар шуд. Инак, њамин замон Рустамро бо хартумаш 
печонда мебардораду ба замин мезанад. Раъша1 бар андоми 
хизматгорон афтод ва ѓиреве аз онњо бархост ки: «Гурез! 
Гурез!», лекин Рустам аз љояш наљунбид, пил ба вай расида буд, 
ки гурзи гаронро ба сараш зад. Пил мисли ин ки хорасанги 
њазорманї бар сараш фуруд омада бошад, ларзида хам хўрду 
ѓалтид. 

Ваќте ки ин набарди Рустами ба сол хурду ба неру бузург 
бо пили љангї дар шањрњо ва кишварњо овоза шуд, њатто 
пањлавонони корозмуда њам ангушти њайрат ба дандон 
газиданд. Бовар намекарданд, ки аз дасти бачаи нуњсола чунин 
коре ояд, агарчи набераи Соми љањонпањлавон ва фарзанди 
Золи гурд њам бошад. Аммо ба зудї њама диданд ва бовар 
карданд, ки дар Эрон њаќиќатан пањлавони пилпайкари 
кўњќудрате падид омадааст, ки то кунун назирашро чашми 
олам ва гўши оламиён нашунида буд. 
 

САФАРИ КЎЊИ СИПАНД 
 
Боре Золи Зар ба писараш чунин њикояте кард: 
– Аз бобоят Сом шунидаам, ки дар кўњи Сипанд њисоре 

њаст, сараш дар абрњо – баландиаш чањор фарсанг ва бараш 
њамин ќадар; девораш њама аз санги хоро. Дар ин њисор 
мардумон ва љонварони бисёре мезистанд, дарахтони мевадор 
ва киштзорњо фаровон будаанд. Падари Сом – бобои ман 
Наримони далер бо фармони шоњ Фаридун ба фатњи он њисор 
рафта, бо њисориён мељангад. Нохост онон аз боло ба тарафи 
бобоям санге меандозанду ўро мекушанд. Лашкари ў бесардор 
монда бармегардад. Сом пас аз як њафтаи гиряву азодорї 

                                                        
1. Раъша – ларзиши дасту по аз тарс. 

лашкар гирд оварда ба хунхоњии падараш меравад, чандин моњ 
љангида њисорро кушоданї мешавад, лекин даромадгоњи онро 
ёфта наметавонад; дар њамаи ин муддат аз њисор касе 
намебарояд, ки љойи даромаду баромади он маълум шавад. Дар 
њисор њамаи лавозимоти зиндагонї мављуд буда ва бошан- 
дагонаш ба пари коње муњтољ набудаанду аз берун чизеро 
вориди њисор намекардаанд. Оќибат Сом интиќоми хуни 
падарашро нагирифта аз он љо ноумед бармегардад. 

Зол дар поёни њикояташ ба Рустам гуфт:  
– Акнун, писар, набарди ту бо пили сапед гувоњї дод, ки 

замони пањлавонию размовариат расидааст. Ба Сипандкўњ 
бирав, њунар бинамой ва даромадгоњи њисорро пайдо бикун. Ба 
хунхоњии бобокалонат беху буни он бадкирдоронро баркан. 

Рустам замоне ба андеша рафту пурсид: 
– Падар, оё сипандкўњиён ѓайр аз куштани бобоям гуноњи 

дигаре њам доранд? 
– Чї, магар ин гуноњ кам аст? – тааљљуб кард Зол. 
– Љангро-ку онњо сар накарда буданд, аввал бобоям лашкар 

кашида буд? 
– Бо ин ту чї гуфтан мехоњї? 
– Маълум мешавад, ки гуноњ ба сипандкўњиён набудааст? 

Оё ту розї мешавї, ки ман хуни бегуноњонро бирезам? 
– На, – посух дод Зол, – розї намешавам, аммо њисориёни 

Сипанд, ѓайр аз ин ки хуни бобокалонат ба гардани онњост, аз 
шоњаншоњи мо фармон намебаранд, хирољ намегузоранд, њоло 
он ки Сипандкўњ дар дохили шањриёрии Эрон аст. Кадом шоњ 
мегузорад, ки дар порае аз мулки ў худсарон ва нофармон- 
бардорон њукм биронанд? Фармон ба Наримон аз Фаридун 
буд, ин бор аз Манучењр аст.  

Рустам донист, ки вай бояд ин саркашонро љазо бидињад. 
Ба тараддуди лашкаркашї афтод. Аз куњансолони љањондида 
љўёи ањвол ва авзои њисориёни Сипандкўњ шуд ва огоњї ёфт, ки 
њисориён фаќат ба намак эњтиёљ доштаанду онро аз берун 
мехаридаанд. 

Пас ќарор дод ба он љо њамчун корвонсолор бо корвони 
намак биравад, ба тавре ки дидбонњои њисор ўро нашиносанд. 

Аз лашкари гарон даст кашида, бо худ чанде аз хешон ва 
дўстони далеру њушёрашро њамроњ гирифт. Њамаашон аслињаи 
худро дар даруни бори уштурњо пинњон карданд. 

Њамин тавр ба сафар баромаданд. Ба њилаи худашон 
хандида-хандида ба Сипандкўњ расиданд. 

Дидбони њисор инњоро аз болои кўњ дида, назди сардори 
худ давид ва хабар дод, ки бозаргонњо омаданд. 

Сардор якеро назди «бозаргонњо» давонд, то бидонад, ки 
бори онњо чист. Ў назди «корвонсолор» Рустам омада чї 
будани бори уштурњоро пурсид, гуфтанд намак. 

Фиристода ин хабарро зуд ба сардораш расонд, сардор 
хурсанд шуд ва фармуд дарвозаи пинњониро кушода корвонро 
ба њисор дароранд. 

Корвон аз паст ба боло баромада, вориди њисор шуд. 
Мардумони бисёре ба вай гирд омаданд. Рустам назди сардори 
њисор замин бўсид, сардор бо вай аз барои намак оварданаш 
сипос гуфт. Марду занњо ба ивази намак яке љома, дигаре 
палос, савумї табаќ ё косаи сафолин, чањорумї симу зар 
оварда, харидњошонро бардошта бурдан гирифтанд. 

Чун шаб шуд ва торикї фаромад, Рустам ва пањлавононаш 
гурзу камону шамшерњоро аз даруни намак бароварда омодаи 
њарбу зарб шуданд. Аммо њаракати бадќасдонаи онњо аз 
њисориён пинњон намонд, онњо аз хатар пай бурда ба по 
хестанд. Кутволи њисор ба сари Рустам теѓ кашид, аммо аз 
зарби гурзи бешафќати вай устухонаш лахт-лахт шуда бар 
замин наќш баст. Дар шаби тор теѓи хунрези ёрони Рустам дар 
гардану сарњои саркашон медурахшид. Рустам гоњ гурз мезад, 
гоњ шамшер мекашид, гоње каманд меандохт ва њар бор 
њисории љанговаре оѓуштаи хоку хун мегардид. Чун пардаи 
сиёњи шаб афтиду рухи тобони хуршед намудор гашт, аз 
њисориён ягон нафар љанговари тандуруст намонда буд, 
њамаашон кушта ё захмдор шуда буданд. 

Ба њамин равиш Рустами љавонпањлавон бо фармони 
падараш – шоњи Зобул ба макру њила љўйњои хуни бегуноњонро 
равон сохт. 

Ў ба Зобул зафарнома навишт; дар љавобаш аз Золи Зар ба 
вай фармон омад, ки дар њисор њар чизи шоистае, ки пайдо 
кунад, њамаро ба уштурњо бор карда ба хазинаи зобулшоњ 
фиристонад ва њисорро оташ занад. Рустам ин фармонро њам 
ба љо овард: 

 
Зи њар чиз, к-он буд шоистатар, 
Зи муњру зи теѓу кулоњу камар, 

Њам аз луълуву гавњари шоњвор, 
Њам аз дебањи чин саросар нигор, 
Гузиду фиристод зї пањлавон. 
Њамешуд ба рањ-андарун корвон. 
Ба кўњи Сипанд-андар оташ фиганд, 
Ки дудаш баромад ба чархи баланд. 

 
 

ЉАНГ 
 

ВАФОТИ МАНУЧЕЊР. НЎЗАР 
 
Манучењр аз олам гузашт. Ба љойи ў писараш Нўзар ни-

шаст. 
Вафоти њукмдори тавоно Манучењр њар гуна саркаш ва 

душманони ўро далер кард. Њокимон ва сарлашкарон дар 
талоши љоњу нуфуз афтоданд. Дар мамлакат бенизомї, њарљу 
марљ сар шуд. Ноуњдабарої, бетадбирии шоњи љавон вазъиятро 
боз њам тезу тунд кард. Нўзар тундхў ва бедодгар омад; ба 
ањолї хирољњои гарон меандохт, њатто молу мулки чандин 
соњибмансабони бонуфузи падарашро мусодира кард. 
Мардумон аз ў дилозурда шуданд. Аъёну ашроф Соми 
Наримонро ба шоњї даъват карда, ба забти тахту тољи Нўзар 
барангехтанї шуданд, аммо ў ќабул накард. 

Сустии бунёди њокимият дар Эрон шоњи Тўронро ба васва–
саи лашкаркашї ва истилогарї андохт. Шоњони Эрону Тўрон 
аз ќадим раќиб ва душмани якдигар буданд. 

 
 

МАШВАРАТИ ТЎРОНШОЊ 
 
Тўроншоњ Пашанг барои љанги истилогарї ва ѓорат дар 

Эрон фурсатро мусоид дониста, аркони давлаташро ба маш–
варат хонд. Бузургони мамлакаташ, писаронаш Афросиёб ва 
Аѓрерас, сарлашкаронаш Виса, Бормон, Гарсеваз, Шамосос, 
Хазарвон, Гулбод дар боргоњ љамъ омаданд. Њамаи онњо, ѓайр 
аз шоњзодаи бохирад ва дурандеш Аѓрерас, фикри шоњи љанг–

љўйи худро тарафдорї карданд. Хусусан валиањдаш Афросиёби 
пањлавон нияти падарашро гарму љўшон њимоя кард. 

Аѓрерас падарашро аз оќибати шуми чунин љанг огоњ кард, 
аз њунари лашкаркашони Эрон – Соми Наримон, Ќорани Кова, 
Кашвод, Золи Зар, Гев сухан ронд, сиёсати бобояш Зодшамро, 
ки хоњони сулњу дўстї бо Эрони њамсоя буд, ба ёди шоњ овард, 
аммо судманд наяфтод. 
 

АФРОСИЁБ – САРЛАШКАР 
 
Пашанг Афросиёбро сипањсолорї дода, ба Аѓрерас гуфт, 

ки валиањд дар љанг наррашер аст, сафшикан аст, њатман зафар 
меёбад ва ў, Аѓрерас, бояд њамроњи бародараш биравад ва дар 
зери фармони ў биљангад. 

Бањонаи расмии љанг интиќоми хуни тўронхудой Тур ва 
инчунин ховархудой Салм буд, ки њар ду дар љанги Манучењр 
кушта шуда буданд. 

Чањорсад њазор лашкари Тўрон ва саду чанд њазор лашкари 
Эрон гарди дашту биёбонњоро ба осмон бароварда аз ду љониб 
ба сўйи Љайњун њаракат карданд. 

Сарлашкари Эрон боњунартарини лашкарашон Ќоран, 
писари Коваи оњангар буд.  

Дар соњили Љайњун ба Афросиёб хабари вафоти Соми 
Наримон расид. Золи Зар дар Зобулистони дур азодор ва 
машѓули дахмасозї бар ќабри падараш буд. Афросиёб ин 
хабарро ба фоли нек гирифта, ба тўроншоњ навишт, ки ман пеш 
аз њама аз ин падару писар бим доштам, акнун ки онњо нестанд, 
лашкари Эрон ба осонї сайди ман хоњад шуд.  

Вай Шамосос ва Хазарвонро бо сї њазор савор ба љанги 
Зол ва фатњи Зобулистон равона кард. 

 
ОЃОЗИ ЉАНГ 

 
Сипас лашкари ду љониб дар мавзеи Дењистон ба њам 

наздик шуданд. Љанг бо набарди пањлавони тўронї Бормон бо 
Ќубод – бародари Ќоран оѓоз ёфт. Ќубод дар ин љанги тан ба 
тан кушта шуд. Ќоран бо алами њалоки бародараш лашкарро 
тезу тунд ба њуљум бурд. Худаш ба њар сў асп давонда шамшер 

мезад, найза меандохт, гурз мекўфт. Наздик буд, ки эрониён 
ѓалаба кунанд, ин њолро дида худи Афросиёб дар сари сипоњи 
хосаи яккачинаш ба љанг даромад, њарбу зарб то шаб давом 
кард, ба њељ тараф зафар даст надод. Аз њар ду тараф сарбози 
бисёре кушта шуд, эрониён панљоњ њазор љанговари худро 
талаф доданд, вале бо вуљуди ин сахт истодагї карданд. 

Пагоњи дигар тарафайн боз њам дарафтиданд. Шоњ Нўзар 
шахсан бо Афросиёб набарди тан ба тан кард. Дар набард 
дасти сарлашкари тўронї боло шуд, сипоњи эрониён боз њам 
талафоти бисёр дода аќиб нишаст. 

 
ШИКАСТИ ЛАШКАРИ ЭРОН 

 
Рўзи сеюм Ќоран сипоњи хастањол ва парешонашро 

мураттаб сохта, худаш бо Нўзар дар ќалб истод, ба сардории 
маймана пањлавон Шопури Настўњро ва ба майсара пањлавон 
Талимонро гузошт. Љанги ќаттоле ба амал пайваст. Майсараи 
тўрониён майманаи эрониёнро пахшу пароканда кард. Шопури 
Настўњ кушта шуд. Лашкари Эрон шикаст хўрд. Шоњ Нўзар бо 
Ќоран ба њисори Дењистон паноњ бурданд. Афросиёб Дењис- 
тонро муњосира карда чандин рўз бо њисориён љангид, лекин 
њисорро гирифта натавонист. 

Ў як ќисми лашкарашро бо сардории Курухон шабона ба 
аќибгоњи дури эрониён – ба сўйи Порс равона кард. Ќоран аз 
ин њол огоњї ёфта, парешонхотир гашт, зеро бору бунаи сипоњи 
Эрон ва инчунин оилањои љанговарони эронї ва ањли хонадони 
шоњ Нўзар њама дар Порс буданд. Агар онњо ба дасти тўрониён 
асир афтанд, лашкари Эрон якбора маъюс ва давом додани 
љанги зидди истилогарон номумкин мегардид. Ќоран хост 
фавран аз пайи Курухон афтад ва нагузорад, ки ба Порс 
бирасад, лекин шоњ Нўзар иљозаташ надод ва гуфт ки ў, шоњ, 
пештар ба Порс барои муњофизати оилањо Тус ва Густањамро 
фиристодааст. 

 
АМАЛИЁТИ ЌОРАНИ ДИЛОВАР 

 
Аммо Ќоран бекор иcтода наметавонист, вай марди 

њаракату амал буд. Ба болои ин, сарони лашкар ба њуљраи 

Ќоран омада аз ў таъќиб кардани тўронињои Курухонро талаб 
карданд ва гуфтанд, ки шоњ Нўзар бепарво машѓули айшу нўш 
аст ва њол он ки оилањо ва номуси онњо дар хатаранд. Ќоран ба 
ќарори ќатъї омад, ки ба фармони шоњ итоат накунад ва 
мустаќилона, ба тавре ки таљрибаи лашкаркашиаш мефармуд, 
амал намояд. Вай лавозимоти зиндагонии шоњро дар њисори 
Дењистон муњайё ва ба муњофизати ў лашкар гузошта амнияти 
њаёташро таъмин карду худ шабонгоњ баромада роњи Порсро 
пеш гирифт. 

Лашкари вай он шаб ва рўзи дигар бо суръат ва беист роњ 
паймуда, шомгоњ ба ќалъаи Сапед расид. Шаб дар ќалъа 
хобида аспњоро дам доданду бомдод боз ба роњ афтоданд ва як 
манзил њам нарафта нохост ба сипоњи тўрониён дучор шуданд; 
тўрониён аз њаракати Ќоран ба тарафи Порс огоњ шуда, аз 
Дењистон баромада, ба паяш афтода, шаб аз наздики ќалъаи 
Сапед гузашта, дар сари роњаш камин гирифта буданд. Онњо бо 
пилони љангї омада буданд ва солорашон Бормон буд. 
 
 

ШИКАСТ ХЎРДАНИ БОРМОН 
 
Ќоран ба ин пањлавони тўронї ќасди хунї дошт – хуни 

бародараш Ќубод дар гардани Бормон буд. Лашкаркаши ѓаюр 
аз тасодуф на фаќат бедасту по нашуд, балки њатто хурсанд 
шуд, ки инак метавонад њисобашро бо кушандаи бародараш 
баробар кунад. Дар њарбу зарб, ки фавран ба амал пайваст, 
Ќоран ба Бормон набарди тан ба тан кард. Ду савор ба њам 
дарафтида соате набарди бољўшу хурўше карданд, нињоят 
Ќоран ба камари Бормон яке найза халонда ўро аз асп ѓалтонд. 
Маѓлуб шудани солор дили лашкарашро шикаст, љанговарони 
Ќоран он лашкари рўњафтодаро торумор карданд. 

Сипоњи музаффар бо шитоб бо роњи Порс пеш рафт. 
Аз он пас чунон шуд ки тўронињо интиќоми Бормонро аз 

шоњ Нўзар гирифтанд, Нўзар чун аз рафтани Ќоран огоњї ёфт, 
ба тарси њолу љони худ афтод ва чора бар он дид, ки фавран аз 
паси Ќоран биравад. Вай ба асп савор шуда дар сари сипоњи 
хосаи худ бо шитобу љадал равон гардид. 

Ин саросемагии шоњ хатое буд, ки ба сараш бало овард. 
Афросиёб зуд аз паяш афтода дар биёбон ба вай расид. Дар 
поёни як задухўрди кўтоњ Нўзар гирифтор шуд. Бо њамроњии ў 
њазору дусад љанговараш асир афтоданд. 

Тўрониён ин ѓалабаи калони худро тантана мекарданд. 
Охир, онњо худи шоњаншоњро асир гирифтанд! Боварї 
доштанд, ки акнун љанг тамом ва Эрон мусаххари онњо 
мешавад. 

Њама шодї мекарданд, фаќат як нафар солори номї ѓамгин 
буд, – ин солор Виса буд, ки ба маѓлубу маљрўњ шудани 
писараш Бормон азо мегирифт. 

 
 

ЗАФАРИ ЌОРАН БАР ВИСА 
 
Виса бо як фављи сипоњи љаррори размљўй ба роњ афтод. 

Дар роњ писари маљрўњашро дар хоку хун ёфт, фиѓон ба осмон 
баровард ва бо ташнагии интиќом аз паи Ќоран шитофт: 

 
Зи дарди писар Висаи љангљўй 
Суйи Порс чун бод бинњод рўй. 

 
Ќоран дар Порс хабари омадани Висаро шунида, сипоње аз 

саворони тозї ба мудофиаи Систон фиристод ва худаш ба 
муќобили Виса равон шуд. Чун ба дашт баромад, аз дасти 
чапаш аз дур гарде дид, аз даруни гард дирафши сиёње намудор 
гашт. Гард аз суми аспони тўронсипоњ бархоста буд ва дар сари 
он сипоњ Виса меомад.  

Сафњои њар ду лашкар ба љанг ороста шуданд. Виса аз 
ќабили сипоњи худ овоз дод, ки: 

– Эй Ќоран, шоњи ту ба мо асир афтод, тољу тахти Эрон 
вожгун шуд. Аз Ќаннуљ то Кобулу Зобул њама дар чанги мост. 
Акнун ту куљо меравї, дар куљо ором меёбї? Таслим шав! 

– Маро Ќорани Кова мегўянд, – посух дод оњангарзодаи 
диловар, – ман аз њељ пешомаде намењаросам. На аз тарс 
рафтам аз Дењистон, балки ба љанги писари ту рафтам. Аз кини 
ў диламро холї кардам, акнун бо ту мељангам, туро њам 
мардона дастбурди худ мекунам. 

Карнайњо бонги љангро навохтанд, тарафайн ба њам 
даровехтанд, гарде ки аз дашт бархост, њаворо тира сохт. Хок 
аз хун лаълфом гашт. Ќоран хурўше бароварда ба Виса њамла 
бурда буд, ки вай тоб наёвард, гурехт. Садњо љанговарони 
маќтулу маљрўњи ў дар дашт монда туъмаи палангон ва 
каргасон гардиданд.  

Дар ин миён лашкаркашони тўронї Шамосос ва Хазарвон 
сипоњи сињазораи саворонро ба тарафи Зобулистон кашида то 
рўди Њирманд расиданд. 

 
 

ТАДБИРИ МЕЊРОБ 
 
Дар Зобул Мењроб истода буд, Золи Зар дар Гўроба ба азои 

падар нишаста буду ба турбати ў дахма месохт. Мењроб, ки бо 
сипоњи камшуморе монда буду неруи муќобилат кардан 
надошт, назди Шамососу Хазарвон вакил фиристода арзи 
итоат кард ва изњор дошт, ки ман нажоди Зањњокам, аз тарси 
љон ба Золи Зар пайваст ва духтар дода будамаш, њоло, ки Зол 
ба азои падар дар Гўроба нишастааст, тамоми Зобулистон дар 
ихтиёри ман аст, акнун фурсатам дињед то вакили худамро бо 
нисору туњфањои шоиста назди Афросиёб фиристам ва мунта-
зири фармони ў бошам; агар ў гўяд, ки ба наздам биё, меравам 
ва подшоњиро ба вай месупораму худам аз бандагони ў меша-
вам. Ба њамин тарз Мењроб аз ин сў дили Шамососро баста, аз 
сўйи дигар пайки худро назди Золи Зар фиристод, ки пару бол 
барору паррон биё, ки душман инак ба Њирманд расидааст. 

Зол падарарўси худро дер интизор накарда, бо сипоње, ки 
зери фармонаш буд, ба Зобул шитофт. Мењробро пой барљо 
дида хушнуд шуд ва ба њилаю тадбири вай офарин хонд. Бе 
чунин њилаи ў Зобулистон кайњо лагадкўби аспони Шамосос 
мегардид. 
 

СЕ ТИРИ ЗОЛ 
 
– Акнун, – гуфт Зол ба Мењроб, – ман мераваму ба 

Шамосос яке даст меёзам. Ваќте донистанд, ки ман омадаам, 
њоли онњоро хоњї дид. 

Пањлавон дар шаби тор номаълумак ба наздики дарёи 
Њирманд рафта, аз камон се љуба тир ба се љойи ќароргоњи 
тўрониён парронд. 

Пагоњї сарбозони тўронї он се тирро ба назди солорњои 
худ оварданд. Шамосос ва Хазарвон нигоњ карда дар њар се тир 
нишони Золи Зарро диданд. Шамосос ба хавотир афтода гуфт: 

– Золи Зар дар Зобул аст! Мо ѓафлат кардаем. Хазарвон 
хавфи аз тирњо ба дилаш воридшударо фурў нишонда далерї 
карду гуфт: 

– Зол як тан аст, вай оњантан не, дев њам не. Ту хавф мабар, 
ман худ кори ўро месозам. 

Офтоб ба ќиём омада буд, ки хурўши таблу дуњулњо оѓози 
љангро эълон кард. Љангисаворони тарафайн бо шамшеру 
найзаю гурзњои гаронсар ба болои якдигар тохтанд. Дар як дам 
дашт дар абри гард ва хун ѓарќ шуд. Хазарвон ногоњ аз байни 
гард пайдо шуда бо амуду сипар ба Зол њамла овард. Яке амуд 
зад, аз зарбаш љавшан бар тани Зол пора шуд. Тўрониён сипоњи 
Золро ба танг оварданд, аммо сипоњи кобулии Мењроб ба 
мадад расида њуљуми онњоро гардонд. Зол ба танаш кабр 
пўшида аз нав ба љанг даромад: 

 
Ба даст-андарун дошт гурзи падар, 
Сараш гашта пурхашму пурхун љигар. 

 
Хазарвон боз дар миёни гарду чанг намудор гашт. Зол 

хурўшону дамон бар вай тохта гурзи говсарро бар сараш фуруд 
овард, пањлавони тўронї оѓуштаи хун шуда аз зин фурў ѓалтид. 
Сипас Зол пањлавон Гулбодро њам як тири хаданг андохта 
миёнашро ба кўњаи зин дўхт.  
 

ТОРУМОР 
 
Шамосос њалокати он ду њамсафи худро дида дилашро бой 

дод ва гурехт. Боќимондаи сипоњи тўрониён, чун рама дар 
борону жола, пароканда гашт. 

                                                        
. Пўшоки љангии бо пахтаю абрешим пур ва лагандашуда.  

Лашкаркаши бахтбаргашта Шамосос њангоми фирор дар 
биёбон ба Ќоран дучор шуд, ки аз љанги Виса баргашта буд. 
Ќоран сипоњи ўро торумор кард, худи Шамосос танњо бо 
якчанд нафар сарбозонаш рў ба гурез оварда, дар нињояти 
абгорию табоњии њол ба ўрдугоњи Афросиёб расид. 

Ба њамин тарз дар натиљаи њунару тадбиру диловарии 
Ќоран ва Золи Зар юриши истилогарон сўйи Порс ва 
Зобулистон ба нокомї ва њалокати лашкари онњо анљомид.  
 

КУШТА ШУДАНИ ШОЊ НЎЗАР 
 
Нобуд шудани сипоњи сињазории Шамосос, кушта шудани 

пањлавонони номї Хазарвон ва Гулбод сипањсолори Тўронро 
нињоят дилтанг кард. Бе ин њам вай аз шикасти сипоњи Бормону 
Виса аламзада буд. Ў кину ѓазаби худро бар сари асирони 
эронї рехт. 

Фармон дод, ки шоњ Нўзарро бо њамроњии асирони дигар 
аз зиндон ба дашт бароваранд. Афросиёб сари шоњаншоњро бо 
шамшер бурид ва танашро ба хок афканд. Асирони дигарро 
њам, ки беш аз њазор нафар гурдони номдор буданд, ба дами теѓ 
супурданї шуда буд, ки бародари ў – шоњзода Аѓрерас 
хурўшида ба њимояти онњо бархост: 

 – Асирони бесилоњро куштан раво нест! – гуфт ў ба 
Афросиёб. – Асиркушї номардї ва пастист. Ту онњоро ба ман 
супор, ман њамаашонро дар зиндон нигоњ медорам, то он ки ба 
аљали худашон бимиранд. 

Афросиёб бо бародари худ низоъ кардан нахост, ночор 
асиронро ба вай супурд. 

Сипас вай лашкарашро аз Дењистон ба тарафи Рай, ба 
вилоятњои марказии Эрон кашид. 

Эрон забт карда шуд ва Афросиёби фотењ бар тахти 
подшоњии он нишаст. 

Истиќлоли Эрон мањв, салтанати бегонагон барќарор гашт. 
Бедодгарї, гирудор, ќатлу ѓорат шуѓли њаррўзаи истилогарон 
буд. Халќ ва мамлакат дучори бадбахтии азиме гардиданд. 

САВГАНДИ ЗОЛ 
 
Аммо ватандўстони Эронзамин ба салтанати бегонагон сар 

нафароварданд. Онњо ба Зобул назди Золи Дастон рафта, ўро 
ба сардории мубориза барои озодї ва истиќлоли ватан даъват 
карданд, гуфтанд, ки њозиранд њамагон дар зери байроќи ў ба 
љанги озодихоњии ватанї бархезанд: 

 
Њама теѓи зањробгун баркашем 
Ба кин љустану душманонро кушем. 
Бипўшем љавшан њама кинаро, 
Бисозем нав кини деринаро. 

 
Золи Зар баъд аз Сом сари пањлавонони Эронзамин буд, 

марди пурдониш ва хирадманде буд. Сахт маъюс буд аз ин ки 
шоњ шањид шуд ва Эрони маѓлуб бе сару бе пешво монд. Аммо 
гуфтори ватандўстонро шунида, гўё аз нав љон гирифт. Савганд 
хўрд, ки: 

– То истилогаронро наронам ва Эронро озод накунам, 
шамшер ба ниём наменињам ва зин тахти ман, рикоб пойгоњи 
ман аст. 

Ў ба атрофу акноф одамони худро фиристода, халќро ба 
ќиём даъват ва ба тањияи сипоњу силоњ шурўъ кард. 
 

ОЗОД ШУДАНИ АСИРОН 
 
Нахуст барои халосии њамватанони асирафтода кўшише 

кардан лозим буд. Зол ќосиде ба шањри Сорї, назди Аѓрерас, 
ки асирон дар он љо ба зери дасти ў буданд, фиристод. Ќосид ба 
ќароргоњи шоњзодаи тўронї расида мувофиќи фармони Зол ба 
ў чунин гуфт: – «Ту медонї, ки Золи Дастон бо кобулшоњ 
Мењроб дар Зобулистон побарљо истодаанд ва пањлавонони 
размоваре чун Ќоран, Харрод, Кашвод ва дигарон њамроњи 
ўянд, агар вай инон ба сўйи шумо тобаду ба љанг ояд, 
Афросиёб тез шуда њамаи асирони эронии бегуноњро мекушад. 
Аммо агар ту асиронро озод кунї, Зол аз љангу љидол даст 
мекашад ва сипоњашро пароканда мекунад». 

Аѓрерас ба ќосид чунин посух дод: 

– Агар асиронро рањо кунам, Афросиёб маро ба хиёнат 
гунањкор хоњад кард. Ман чораи дигаре месозам; бигузор Золи 
Дастон ба ин љониб лашкар кашида ба љанги ман ояд; вай ба 
наздики Сорї ки расид, ман асиронро монда ба тарафи Омул ва 
Рай аќиб меравам, баъд асирон зиндаю саломат ба Зол 
мепайванданд. 

 
Ќосид ба Зобул бозгашта паёми Аѓрерасро ба Зол расонд, 

Зол тадбири шоњзодаи тўрониро писандид ва ба њиммату 
мардонагии вай офарин хонд. Ба пањлавон Кашвод фармон 
дод, ки фавран бо сипоњ ба тарафи Сорї њаракат кунад. 

Чун Кашвод ба наздики Сорї расид, наќшаи Аѓрерас 
амалї гардид; шоњзодаи тўронї, гўё ба њуљуми Кашвод тоб 
наоварду асиронро гузошта лашкарашро ба тарафи Рай аќиб 
бурд. Њамаи љанговарони асири эронї рањо ёфта ба Кашвод 
пайвастанд ва бо ў равонаи Зобул гардиданд. 

Аммо некукории Аѓрерас барои ў беоќибат намонд; ваќте 
ки вай ба Рай омад, Афросиёб аз халосии асирон огоњ шуда 
бародарашро итоб кард: 

– Ин чї коре буд, ки ту кардї? Бо гуфтори шакарин маро аз 
куштани душманонам боздоштї ва оќибат ба шакар зањр 
омехтї! Магар ба ту нагуфта будам, ки онњоро бикуш? Дили 
љанговар љойи хашм аст, на љойи шафќат ё хирад. Ту њанўз 
нафањмидаї, ки хирад бо кин њаргиз намеомезад! 

– Ба љанговар андаке шарму њаё низ даркор аст, – посух дод 
Аѓрерас ба Афросиёб, – на њама ваќт ки дасти ту боло шуд, 
бояд бадї кунї. Аз Яздон битарс. Тољи нигин њамчун ту љањон- 
љўёнро бисёр мебинад ва ба комронии њамаашон зомин шудан 
намегирад. 

Бо шунидани ин сухан Афросиёб барошуфт, оташи ѓазабаш 
шуълавар гардид. Он љо марди хирад бо деви хашм рўбарў 
истода буд, аммо хирад кай бо хашм меомезад. Афросиёб яке 
шамшер кашиду ба миёни бародараш зада ўро ду ним кард. 

Золи Зар хабари бародаркушии сарлашкари Тўронро 
шунида гуфт: 

– Ин нишонест аз заволи кори Афросиёб. Шањриёрии ў 
вожгун хоњад шуд. 

Вай аз Зобулистон ба вилояти Порс њаракат кард.  

Афросиёб аз њаракати вай огоњ шуда њамчунин ба он сў рўй 
овард. 

Талояњои ду лашкар ба њам расида љангро пайвастанд. 
Муњориба ду њафта давом кард, зафар на ба зобулињо даст дод 
ва на ба тўронињо. Савору пиёдањои ду тараф нињоят монда 
шуда, ночор аќиб гаштанд. 

Дар ваќте ки талояњо машѓули љанг буданд, Золи Зар ва 
ёронаш ба тахти холимондаи Эрон аз авлоди Фаридун шоњ 
мељустанд. Саранљом интихобашон ба Зави Тањмосп ќарор 
гирифт, ки насабаш дар пушти чањорум ба Фаридун мерасид. 
Зав пири њаштоду сесолае буд ва дар гўшае дур аз кашма- 
кашињои замон зиндагї ба сар мебурд, – ўро оварда ба тахт 
нишонданд. 

Пирамарди порсо ва беозор Зави Тањмосп аз љангу љидол 
безор буд, сулњ мехост ва то метавонист лашкарро аз разму 
набард бозмедошт. 

Дар замони подшоњии Зави Тањмосп ќањтии азиме рўй дод; 
зимистон камбарф омад ва бањору тобистон як ќатра борон 
наборид. Хок ва гиёњ хушк шуданд, нонро бо дирам барка- 
шиданд. Дар њамин вазъият ду лашкари гуруснаву бемадор, бе 
он ки камтарин маљоле ба љангидан дошта бошанд, панљ моњ рў 
ба рўйи њамдигар истоданд. Бештарини аспон ва шутуронро 
кушта хўрданд: 

 
Зи тангї чунон шуд, ки чора намонд, 
Зи лашкар њаме пуду тора намонд.  

 
СУЛЊ 

 
Аз лашкарњо ѓавѓо бархост. Мегуфтанд: Худо ба мо ќањр 

карда, ин ќањтиро ба мукофоти бадињоямон ба мо фиристод. 
Ба љанг хотима доданро талаб мекарданд. Сипоњи Эрон 

назди шоњ Зав намояндагони худро фиристода дархост кар- 
данд, ки бо њар воситае, ки бошад, бо душман сулњ бандад. 

Вакилони шоњ бо тўронињо дар музокира шуданд. Музо- 
кираи сулњ бар он ќарор гирифт, ки аз Љайњун он тараф то 
Чину Хутан мамолики Афросиёб аст ва Эрон ба он сарзаминњо 
њељ тамаъ ва даъвое надорад, инчунин тўронињо низ ба ин 
тарафи Љайњун дасти таарруз дароз намекунанд. 

Чун сулњнома имзо шуд, сипоњи Тўрон мамлакатро холї 
карда ба ватани худ рў нињод. Зав низ лашкарашро ба љониби 
Порс аќиб кашида буд, ки осмон њам гўё аз ќањр фаромаду ба 
замини ташна борони мўл1 фиристод; гўё аз файзи сулњ буд, ки 
љањон аз нав шукуфт, замин сабзи гулпўш гашт: 

 
Пур аз ѓулѓули раъд шуд кўњсор, 
Замин шуд пур аз рангу бўю нигор. 
Љањон чун арўсе расида љавон, 
Пур аз чашмаю боѓу оби равон. 
Чу мардум надорад нињоди паланг, 
Нагардад замона бар ў тору танг. 

 
 
ЌИССАИ ШОЊ КОВУС ВА ЉАНГИ МОЗАНДАРОН 
 

Дарахти барўманд чун шуд баланд, 
Гар ояд зи гардун бар ў-бар газанд, 
Шавад барг пажмурдаву бех суст, 
Сараш сўйи пастї гирояд нахуст. 
Чу аз љойгањ бугсилад пойи хеш,  
Ба шохи навойин дињад љойи хеш, 
Мар ўро супорад гулу баргу боѓ, 
Бањоре ба кирдори равшанчароѓ. 
Агар шохи бад хезад аз бехи нек, 
Ту бо бех тундї маёѓоз лек.  
Падар чун ба фарзанд монад љањон, 
Кунад ошкоро бар ў-бар нињон, 
Гар ў бифганад фарру номи падар, 
Ту бегона хонаш, махонаш писар. 
Агар гум кунад роњи омўзгор, 
Сазад, к-ў љафо бинад аз рўзгор. 

 
Бо њамин панд Фирдавсї ќиссаи подшоњии Кайковусро 

оѓоз менамояд. 
 
 

 
                                                        
1 . Мўл – зиёд, бисёр. 

ВАСВАСАИ КИШВАРКУШОЇ 
 
Кайковус баъд аз падараш Кайќубод бар тахт нишаст. Ў 

марди худраъй, худком ва тундмизоље буд. Аз рўзњо як рўз бар 
тахти булўринпоя нишаста дар Гулшани зарнигор майи хушгу- 
вор мехўрд ва ба надимону сарони лашкараш аз бешу кам сухан 
меронад; дар байни сухан њар дам ба ганљи фаровону сипоњи 
гўшбафармонаш болида мегуфт: – «Дар љањон бартар аз ман 
шоњу зебандаи тахту тољ кист?». Надимону пањлавонон аз ин 
худписандии шоњи љавон дар тааљљуб монда хомўш менишас- 
танд. 

Пардадори шоњ омада хабар дод, ки: 
– Марде барбат ба даст омадааст, мегўяд, ки хушовоз 

ромишгаре њастам, шоњро бигў, агар маро лоиќи бандагиаш 
бинад, ќабулам фармояд. 

Шоњ фармуд, ромишгарро дароварда дар ќатори созандаву 
сарояндагон нишонданд. Ромишгар деве буд љодугар, аз 
Мозандарон омада буд. Барбаташро навохта бо овози баланди 
дилнавоз суруди мозандаронї оѓоз кард:  

 
Ки Мозандарон-шањри мо ёд бод, 
Њамеша бару бумаш обод бод, 
Ки дар бўстонаш њамеша гул аст, 
Ба кўњ-андарун лолаву сунбул аст,  
Њаво хушгувору замин пурнигор  
На сарду на гарму њамешабањор. 
Навозанда булбул ба боѓ-андарун. 
Гурозанда оњу ба роѓ-андарун. 
Гулоб аст гўї ба љўяш равон, 
Њаме шод гардад ба бўяш равон, 
Саросар њама кишвар ороста. 
Зи дебову динору аз хоста 
Бутони парастанда бо тољи зар, 
Њама номдорони зарринкамар, 
Касе, к-андарин буми обод нест, 
Ба ком аз дилу љони худ ёд нест. 

Суруди љодугари хушовоз ба дили Ковус њаловат бахшид 
ва аммо таърифи хубињову неъматњои Мозандарон дар сари ў 
тоза андешае падид овард: 

– «Ман бояд ба он сў лашкар кашаму он кишварро ба даст 
дарорам », ки – ин буд андешаи ў. Ба бузургон чунин гуфт: 

– Мо њама ба базму айш дил нињодаем, њол он ки марди 
далер агар коњилию танпарвариро пешаи худ созад, њељ аз 
осудан сер намешаваду шахсияташ паст, равонаш тира 
мегардад. Охир ман ба бахту нажод аз Љамшеду Зањњоку 
Кайќубод бешї дорам, пас бояд њунарам низ аз онњо бештар 
бошад. Маро лозим аст, ки ба Мозандарон лашкар бараму бо 
гурзи гарон он кишварро саросар бигирам. 

Бузургон сухани ўро шунида: 
  

Њама зард гаштанду пурчин рўй… 
 

зеро Мозандарон кишвари девон буд ва пеш аз Ковус њељ як 
фикри љанги он девонро накарда буд. Аз њозирон њељ кас ёрои 
гардонидани сухани шоњро надошт, њама андуњгин шуданд, 
пањлавони сипоњ Тўс, Гударз, Кашвод, Гев, Хуррод, Гургин, 
Бањром гуфтанд: 

– Мо њама ба фармони туем, љуз ба фармони ту дар замин 
ќадам наменињем. 

  
ДАЪВАТ КАРДАНИ ПАЊЛАВОНОН ЗОЛИ ЗАРРО 

 
Аммо баъд пањлавонон дар љойи дигар анљуман сохта шоњи 

худписанди камандешро маломат карданд ва гуфтанд: «Аз 
бахти бад ин чї балое буд, ки ба сари мо омад? Агар шањриёр 
он чиро ки гуфт, ба амал орад, Эронро табоњ ва њамаи моро 
њалок мегардонад. Мо бояд чорае созему ин балоро аз сари 
кишварамон дафъ кунем». 

Сари пањлавонон Тўс гуфт: 
– Эй размдида диловарон, чора ин аст, ки акнун якеро бар 

уштури таковар нишонему сўйи Золи Дастон давонем, ўро паём 
дињем, ки агар сар ба гил дорї, машўй, гул ба даст дорї, мабўю 
ба зудии зуд биё! Магар ки ў шоњро панд дода аз нияти пурха- 
тараш гардонад. 

Таклифи Тўс маъќул афтод, њамон рўз якеро бар уштури 
роњвор нишонда сўйи Нимрўз давониданд. 

Пайк ба Нимрўз расида воќеаро ба Золи Зар баён кард ва 
аз номи пањлавонон чунин гуфт: 

– Эй номвари вологавњар, ба ин кор агар ту камар набандї, 
дар кишвари мо як тани зинда ва як марзи обод намемонад. 
Шоњро Ањриман аз роњи рост берун кардааст; вай ганљи 
беранљро соњиб шуда, худро аз Љамшеду Кайќубод афзун 
медонад ва мехоњад ба љанги Мозандарони девмакон биравад.  

Золи Дастон ин хабарро шунида сахт ба худ печид ва гуфт: 
– Ковус њанўз гарму сарди љањонро наёзмудааст, сухани 

љањондидагонро намешунавад. Ин шоњи худкоми хомтамаъ, ки 
аз андешаи теѓаш шоњони љањон меларзанд, аљаб нест, ки панди 
маро њам нагирад. Аммо ман меравам ва аз панду насињат њар 
чї њаст ба ў мегўяму диламро холї мекунам. Дар ин гуна вазъу 
њол ба шоњи љавон панд надодани маро на Офаридгор хоњад 
писандид ва на бузургони Эронзамин. Агар панди маро 
пазирад, суди ўст, напазирад – ихтиёраш. 

Зол он рўзу шаб пурандеша буд, то сањар нахуфт. Сањар 
савор шуда ба роњ афтод, бузургони Зобул њамроњаш рафтанд. 
 

ПАНДИ ЗОЛ 
 
Чун ба наздики шањри Тайсафун – пойтахти Эрон 

расиданд, сарону пањлавонони сипоњ аз шањр ду манзил пеш 
омада Золи Дастонро истиќбол карданд.  

Вай дар боргоњ, чунон ки расм буд, аввал шоњро ситоиш 
кард ва сано хонду баъд дари суханњои гуфтаниро боз намуда, 
ба вай сангинї, бурдборї ва дурандеширо, ки шоистаи шоњон 
ва бузургон аст, талќин кард. Гуфт:  

  
Шунидам яке нав сухан бас гарон, 
Ки шањ дорад оњанги Мозандарон.  
Сухан бишнав, эй номвар шањрёр 
Ба родї1 яке панди омўзгор,  
 

                                                        
1. Родї – олињиматї. 

Ки родї сари хубию мењтарист. 
Зи родї фузунию њам бењтарист, 
Зи ту пештар подшањ будаанд, 
Мар ин роњ њаргиз напаймудаанд. 
Або1 лашкари гашну2 гурзи гарон 
Накарданд оњанги Мозандарон,  
Ки он хонаи деви афсунгар аст,  
Тилисм асту дар банди љоду – дар аст. 
Мар онро ба шамшер натвон шикаст, 
Ба ганљу ба дониш наёяд ба даст. 
Мар он ганљро њељ натвон кушод, 
Мадењ марду ганљу дирамро ба бод. 
Ту аз хуни чандин сари номдор  
Зи бањри фузунї дарахте макор,  
Ки бори бадандеш нафрин бувад, 
На ойини шоњони пешин бувад. 

 
ЉАВОБИ КОВУС  

 
Шоњ ба Зол чунин посух дод: 
– Аз панди ту бениёз нестам, вале мардиву њунару ганљу 

сипоњи ман аз Љамшеду Фаридун ё Манучењру Кайќубод, ки 
ёди Мозандарон накарданд, афзунтар аст. Ё аз он девнажодон 
якеро зинда намегузорам ё бар онњо бољу хирољи гарон 
меандозам. Ман аз афсуну љодуи онњо наметарсам. Албатта, 
медонам, ки дар роњи ин маќсад басе ранљ бояд кашид, лекин: 

 
Љањонофаринанда ёри ман аст, 
Сари наррадевон шикори ман аст. 

 
Эронро ба ту ва писарат Рустам месупорам, њар ду то 

баргаштани ман нигањбони кишвар бошед. Аммо агар шумо 
дар љанг ёри ман набошед, туро дар ин љо зиёд истодан хољат 
нест, метавонї баргардї. 

Зол донист, ки ба Ковус панду њикмат бесуд аст. 

                                                        
1. Або – бо. 
2. Гашн – анбўњ, фаровон. 

Ў маъюс шуд. Гуфт: 
– Ту он чи аз ман шунидї, њама аз дилсўзї ва некхоњї буд. 

Одамї на маргро аз тани худ дур кардан метавонад ва на 
чашми замонаро ба сўзан кўр кардан. Парњез њам касро аз 
ниёзмандї намерањонад.  

Ва шоњ низ аз ин се чиз озод нест. Мабод ки баъд панди 
маро ба ёд ориву аз кардаи худ пушаймон шавї. 

Золи Дастон инро гуфта ба шоњ сабук хайрбод карду аз 
боргоњи ў бо дили ѓамгин берун рафт.  

Ў ба пањлавонони сипоњ панд ношунидану бар азми носа- 
воби худ устувор будани шоњро гуфта буд, ки онњо низ ѓамгин 
шуданд. Гев барошуфту ба Зол гуфт: 

 
Пас аз Кирдгори љањонофарин 
Ба ту дорад уммед Эронзамин. 
Кунун чораи мо њамин асту бас,  
Ки љуз пањлавон шоњи мо нест кас!  

  
Яъне шоњи мо туї, Ковусро мо дигар шоњ намехоњем . 
Зол исёни зидди Ковусро нораво ва хатарнок дониста, ба 

пањлавонон насињат кард, ки: 
  

Шумо гўш доред фармони шоњ, 
Мапечед як тан аз ин размгоњ, 
Умедам чунон аст бар бениёз, 
Ки бинам шуморо њама шод боз. 

 
Вай онњоро як-як оѓўш карда хайрбод гуфт ва савор шуда 

роњи Систон пеш гирифт.  
 

САФАРИ МОЗАНДАРОН 
  
Ба пойтахт аз њар сў лашкар гирд омад. Ковус лашкар- 

каширо ба Тўс ва Гударз фармуд. 
Дар бомдод шоњ ва лашкар сўйи Мозандарон њаракат 

карданд. 
Пас аз тайи биёбону кўњсору дашту њомун ба кўњи Испирўз 

расида дар пояи он ќарор гирифтанд. 

Наздики сањар бонги таблу карнайњо ўрдуро аз хоби роњат 
бедор кард. Шоњ пањлавон Гевро фармуд, ки аз лашкар ду 
њазор љанговарро људо карда ба њуљум барад:  

 
Чунин гуфт бо Гев Ковуси Кай, 
Ки букшой чанголу бугзор пай,  
Бирав то дари шањри Мозандарон,  
Њаме то ба шамшеру гурзи гарон. 
Њар он кас, ки бинї зи пиру љавон,  
Чунон кун, ки ўро набошад равон, 
Дар ў њар чї обод бинї, бисўз! 
Шаб овар њамон љо, ки бошї ба рўз! 

 
Гев камари азму љазм баста, дар сари ду њазор гурздору 

теѓзан сўйи шањри Мозандарон рў нињод. То дари маркази он 
кишвар њамаи марду зан, пиру љавон ва кўдаконро аз дами теѓ 
гузарониданд, шањрњо ва дењањоро ѓорат карданд, оташ заданд. 
Чун ба пойтахти кишвар расиданд, Гев шањре дид бињишт 
барин, кўю кўчањо, гузарњо пур аз мардумони хушсимо, зану 
духтарон ба чењра чун тобанда моњ, бозору растањо пур аз молу 
матоъ ва дар њар як дукон сандуќњои пур аз дурру гавњар. Дар 
гирди шањр гала-гала аспони хушзот ва рама-рама гўсфандони 
фарбењ мечариданд. 

Ковусро аз чигунагии шањри Мозандарон огоњї доданд, 
вай бо баќияи лашкараш омада, кишварро бењтар аз он дид, ки 
ромишгари дев васф карда буд: 

  
Њаме гуфт: – «Хуррам зиёд1 он ки гуфт,  
Ки Мозандаронро бињишт аст љуфт!». 

 
Урдуи Ковус шањрро як њафта ѓорат кард.  
Шоњи Мозандарон бо дили пурдарду сари гарон Санча ном 

деверо, ки дар хизматаш буд, амр кард: 
 – Назди Деви Сапед биштоб ва бигўяш: – «Љањонљўй 

Ковусшоњ аз Эрон сипоњи гарон овард, њамаро ѓорат кард, 

                                                        
1. Зиёд – зияд,  зиндагї кунад. 

шањру дењотро оташ зад, агар ту фарёдраси мо нашавї, дигар 
дар Мозандарон якеро зинда нахоњї дид». 

Санча назди Деви Сапед рафта, њодисаро ба ў баён кард ва 
сухани шоњи худро расонд. 

  

Чунин посухаш дод Деви Сапед, 
Ки аз рўзгорон машав ноумед, 
Маяндеш аз шоњи эронсипоњ, 
Гар омад або лашкари кинахоњ. 
Биёям кунун бо сипоњи гарон, 
Пайи ў бибуррам зи Мозандарон! 
Бигуфт ину чун кўњ бар пой хост, 
Сараш гашт бо чархи гарданда рост. 

 
 Аз он сў Ковус бо сипоњаш дар дашт саропарда кашида буд: 

 
Зи бас хаймаву хиргањи сурху зард 
Њаме чашми бинандаро хира кард. 
Чу бар хаймањо тофтї офтоб, 
Шудї рўйи кишвар чу дарёи об. 
Зи аспону мардони ороста  
Замин чун бињиште пур аз хоста.  
Даруни саропарда тахте булўр:  
Ту гуфтї њаме тобад аз чарх њур1, 
Нишаста бар он тахт Ковусшоњ, 
Ба сар барнињода каёникулоњ, 
Бузургони лашкар нишаста ба љой, 
Ки буданд бар неку бад рањнамой. 
Чунин гуфт Ковус бо мењтарон, 
Ки эй сарфарозону кундоварон!2  
Шумо як ба як некхоњи манед, 
Бар ойину фармону роњи манед, 
Кунун шоњи Мозандаронро ба даст  
Биёрам, барорам ба девон шикаст! 
Чу фардо барояд хур1 аз ховарон, 

                                                        
1. Ҳур – Офтоб 
2. Кундовар – љанговар 

Бароем яксар ба Мозандарон. 
На шоњаш бимонему на лашкараш, 
Бигирем то сарбасар кишвараш. 
Бикўбем саршон ба наъли сутур2. 
Ба девон намоем якдаст зўр, 
Њама марзро зери пой оварем, 
Муроди дили худ ба љой оварем. 

  
Сарони лашкар ба шоњ таъзим карданд ва гуфтанд: 
 – Мо њама парвардаи ганљи шоњ њастем, аз ў љонамонро 

дареѓ намедорем ва мељангем, аммо кошки Деви Сапед ба љанг 
наёяд, ки љодугари гузаро ва сари девони Мозандарон аст. 
Агар вай ба корзор наёяд, мо димор аз љони девони дигар 
мебарорем. 
 

ЊАЛОКАТИ ЛАШКАРИ ШОЊ. 
ГИРИФТОРЇ ВА АСИРЇ 

 
 Он рўз то шаб шоњ ва аркони давлаташ саргарми њамин 

навъ гуфтугў буданд, Ковуси љангљў њай лоф мезаду дар сари 
пурбодаш савдои хом мепухт. 

Шаб ногањон абре падид омаду љањонро чун рўйи зангї 
сиёњ гардонид. Тундбоде бархост, бисёр сахт ва шадид, ки 
одамро ба одам мезад ва чодарњоро кандаю печонда мебурд. 
Лашкар дар дашт парешон ва як ќисми он њалок гардид. 
Чашми Ковус ва лашкариён дар зулмоти шаб њељ чизро наме-
дид, дар байни тундбод чун кўрон дастњоро ба пеш ёзонда сар-
гардон ва афтону хезон мегаштанду ба њамдигар дакка 
мехўрданд. 

 Шаб гузашту сањар шуд, лекин эрониён њамоно чизеро 
намедиданд: донистанд, ки кўр шудаанд. Њама асир афтода 
буданд, ганљи шоњ ва бору бунаи сипоњ ба торољ рафта буд. 
Ковуси кўр мегирист, пањлавононашро ном ба ном фарёд карда 
мадад металабид, лекин аз њељ тарафе мадад намерасид; бо 

                                                                                                                           
1.  Хур – Хуршед 
2. Сутур – асп 

њасрату надомат мегуфт: – «Панди марди бедордил бењ аз ганљ 
аст, дареѓо ки панди Золи љањондидаро гўш накардам ва ба ин 
вартаи бало афтодам». Ў ва бозмондаи лашкараш як њафта дар 
дашт ба њамин њол буданд; рўзи њаштум овози ѓурронеро 
шуниданд, ки ба Ковус мегуфт: – «Эй шоњи хомтамаъ! Чаро 
худатро аз њама бартар донистї, ба ганљу сипоњат маѓрур шудї, 
мулки дигаронро тамаъ кардї, ба љанги ноњаќ омадї ва 
Мозандаронро тохтї, бисёр мардумонашро асир кардї ва 
куштї? Надонистї, ки аз ту зўртаре њаст, Деви Сапед њаст, ки 
агар хоњад осмонро аз ситора холї мекунад! Инак акнун сазои 
бадкирдориатро ёфтї, љазоятро бикаш! 

Ин гўянда Деви Сапед буд. Суханашро давом дод: 
– Агар панди омўзгорам Гаршосп намебуд, аз лашкарат 

якеро зинда намегузоштам ва кишваратро саросар ба њам 
мезадам. Бо Гаршоспшоњ паймон карда будам, ки ба Эрон- 
замин наметозам, вагарна имрўз дар кишвари шумо растохезе1 
барпо мекардам. Ман шуморо ба ранљу ѓам медорам, то ки бо 
аљали худатон бимиред. 

Деви Сапед аз лашкари худ дувоздањ њазор наррадеви 
ханљаргузорро ба эрониён нигањбон кард. Њамаи сарони 
сипоњро пой дар банд андохт. Ба асирон каме хўроки љонсипўз2 
дод, ки рўзе ба рўз гузаронанду аз гуруснагї намиранд. 

 Сипас ба бошишгоњи кўњии худ баргашт.  
 

ПАЙЃОМ БА ЗОЛ ВА РУСТАМ 
 
 Як нафар сарбоз аз шоњу аз лашкар људо монда буд, шоњро 

љуст ва љойи ўро ёфта ба наздаш омад. Ковус ўро зуд ба Зобул 
назди Золи Зар равона кард ва фармуд, ки ба вай аз ањвол хабар 
бараду аз номи шоњ чунин гўяд: 

 
Кунун чашм тира шуду хира бахт,  
Нагунсор гашта сари тољу тахт. 
Чунин хаста дар чанги Ањриманам, 
Њаме бугсилонад равон аз танам. 

                                                        
1.  Растохез – ќиёмат. 
2.  Љонсипўз – аз мурдан нигањдоранда. 

Чу аз пандњои ту ёд оядам, 
Њаме аз љигар сард бод оядам. 
 

– Агар ту ба ин кор миён набандиву омада маро аз чанги 
девон нарањонї, ман ба хорї њалок мешавам. 

 Сарбоз чун мурѓи паррон сўйи Зобулистон шитофт ва ба 
зудї назди Золи Дастон њозир шуда, ўро аз фољиаи шоњу 
лашкараш огоњ кард.  

Зол аз аламу андуњ љома бар тан дарид ва аммо ин хабари 
шумро аз дўсту душман пинњон дошт. Бо дили равшани худ 
оќибати бади фољиаро диду Рустамро ба наздаш хонда ба ў 
чунин гуфт: 

 – Эй фарзанд, ману ту аз ин пас бояд хўру хобро фаромўш 
кунем. Шоњи Эрон дар дами аждањо ва эрониён дар гирдоби 
балоянд. Акнун ту бабри баёнатро бипўш, Рахшро зин кун ва 
теѓи кин бардору ба мадади шоњ биштоб. Туро Парвардигор аз 
бањри њамин гуна рўзњо парварид. Соли ман аз дусад гузашт, 
акнун ин корњо туро мезебад. Ту шоњро аз бало рањонида номи 
баланд меёбї . Охир: 

  
Њар он тан, ки чашмаш синони ту дид,  
Кї гўяд, к-аз он пас равон-ш орамид? 
Агар љанги деве кунї, чун шавад, 
Аз овози ту кўњ њомун шавад. 
Набояд, ки Аржангу Деви Сапед 
Ба љон аз ту доранд њаргиз умед!  
Пас аз рафтанат ном монад ба љой  
Ба Мозандарон пўю эдар мапой, 
Ки равшан кунї номи Соми савор,  
Ба гетї набуда чун ў номдор. 
Аз ин зистан гар барорї ту ном, 
Парканда гардад зи номи ту ком, 
В-аз он пас бигардад љањон роми ту, 
Биларзанд девон њам аз номи ту.  

 
Рустам ба мадади Ковус меравад. 
Тањамтан гуфт: 

– Хуб, падар, лекин роњ бисёр дароз аст. Ковус ин роњро то 
Мозандарон ба шаш моњ тай кард. То ман ба он љо мерасам, ки 
Ковус ва эрониён њалок мешаванд. 

Зол гуфт: 
– Аз ин љо то Мозандарон ду роњ аст, њар ду пурранљу 

хатар; яке он ки Ковус рафт, дигар ба ду њафта тай мешавад, 
аммо ин роњ пур аз тирагињост ва дар вай шерону девон 
бисёранд. Бо вуљуди ин ту бо њамин роњи кўтоњ бирав, ки 
Љањонофарин ёри туст ва пойи Рахши фаррух ин роњро, агарчи 
бо ранљу машаќќат њам бошад, месипарад. Ман шабњо то сањар 
ба Яздони пок намоз мегузорам, то магар туро боз ба саломат 
бубинам. Аммо агар Яздони пок ба дасти девон љони туро 
бигирад, ин аз ќисмат хоњад буд ва ќисматро касе дигаргун 
карда наметавонад. Одамї раванда аст, ваќту соаташ ки расид, 
агарчи њама мардум гўянд «нарав!», меравад.  

Оё Рустам сухани падари љањондидаашро гардонида 
метавонист? На.Ў гуфт: 

– Эй падари хирадмандам, агарчи одамї набояд ба пойи 
худ ба оташ дарояд ва кас то аз љони худ сер нашуда бошад, 
пеши шери дарранда намеравад, лекин ман аз фармони ту сар 
наметобам, меравам: 

  
Кунун ман камарбаставу рафта гир, 
Нахоњам љуз аз додгар дастгир. 
Тану љон фидои сипањбуд кунам,  
Тилисми тани љодувон бишканам. 
Њар он кас ки зинда-ст аз эрониён, 
Биёрам, бибандам камар бар миён . 
На Аржанг монам, на Деви Сапед, 
На Санча, на Пўлоди Ѓандї, на Бед1. 

 
Пагоњи дигар офтоби љањонтоб сар бароварда буд, ки 

Рустам бабри баёнашро пўшида, бардаму пуразм бар пушти 
Рахш барнишаст. 

Модараш Рўдоба гирёну синадоѓ бо ў видоъ кард: 

                                                        
1 Номњои девони калони Мозандарон. 

– Писари љањонпањлавонам, ба роњи дури пурхатар меравї, 
маро дар ѓами худ менишонї. 

– Эй модари мењрубонам, – гуфт Рустам, – ман ин роњро на 
бо майли худ пеш гирифтам, балки аз таќдир насиби ман њамин 
будааст. Ту љону тани маро ба Яздон супору осуда бош. 

Падару модар, ёру дўст, сипоњ як-ду манзил њамроњаш 
рафта, ўро гуселониданд. 

ЊАФТ ХОНИ РУСТАМ 

 
ХОНИ АВВАЛ 

 
ЉАНГИ РАХШ БО ШЕР 

 
Рахши пўлодсум «ба тобанда рўзу шабони сиёњ» тайи 

мароњил намуда, роњи дурўзаро ба як рўз мепаймуд. Њам худаш 
ва њам савораш гурусна шуданд. Яке дашт пеш омад, дар вай 
гўрони бисёре мечариданд; Рустам рон фушурда Рахшро ба 
болои гўрон ронду каманди каёниро андохт, гўри фарбење ба 
хамми каманд омад, пањлавон гўрро кашида афканд, сар бурид 
ва пўст канд, хору хошок ѓун кард, пайкони пўлодини тирро 
бар санг зада шарора бароварду хасро дар шарора даргиронда, 
ѓарами хору хошокро оташ дод ва гўрро дар он оташи тез 
бирён карду канда- канда хўрдан гирифт: 

 
Бихўрду бияндохт дур устухон-  
Њамин буд дегу њамин буд хон. 

 
Рахшро аз зину лаљом холї карда, дар марѓзор ба чаро сар 

дод. Баъд дар найистон сипарро зери сар нињода ба истироњат 
хобид. 

Ў вартаи хатарро љойи эманї шинохта буд, бехабар аз он 
ки найистон «мулк»-и шер буд. Посе гузашт, шер омад, марди 
пилтанеро хуфта ва дар наздикии ў асперо ошуфта дид. Ба худ 
гуфт: – «Аввал аспро бояд бидаррам, соњибаш худ туъмаи ман 
хоњад шуд». Ба Рахш њамла бурд, Рахш чун оташ дамону хурў- 
шон ду пойи пешашро бар сари шер чунон кўфт, ки косаи сари 
ў кафид, пушти ўро газида порае пўсту гўшташро канда 
партофт, шер аз по афтод, суми хорошикану дандони тези асп 
тани вайро лахт-лахт карданд. 

Рустам чун бедор шуд, лошаи пурхуни даррандаро дар хок 
дида, дасти навозиш бар сару пушти асп молиду гуфт: – «Эй 
Рахши њушёр, туро кї гуфт, ки бо шер биљангию љонатро дар 
хатар андозї? Агар кушта мешудї, ман ин бабри баён, каманду 
камон, миѓфару теѓу гурзи гаронро ба Мозандарон чї гуна 
мекашидам? Ба ростї, ки ман чун ту асперо ба ин зўру тундию 

тезї њаргиз надидаам! Охир чаро хурўшида назди ман наёмадї 
ва бедорам накардї, ки бо шери жаён ман корзор кунаму ту аз 
хатари марг бирањї?». 

Пањлавон инро гуфта боз хобид ва дер биёсуд. 
Пагоњї чун офтоб аз пушти кўњи тира сар баровард, Тањам-

тан Рахшро сутурд ва зин барнињоду савор шуда рў сўйи хони 
дуюм равон гардид.  

 
ХОНИ ДУЮМ 

 
ЁФТАНИ ЧАШМАИ ОБ 

 
Аз он пас роњи душвортаре пеш омад: 
 

Биёбони беобу гармои сахт, 
К- аз ў мурѓ гаштї ба тан лахт-лахт. 
Чунон гарм гардид њомуну дашт, 
Ту гуфтї, ки оташ бар ў баргузашт. 

 
 Аз шиддати гармию ташнагї њам Рахш ва њам савораш 

бењол гардиданд. Рустам пиёда шуда найзаро асокунон дар 
ѓояти хастањолї ќадам мезад, Рахш базўр-базўр по бардошта, 
сархаму забон кашол, аз ќафои ў равон буд. Пањлавон рў ба 
осмон карда аз Худояш мадад мехост, мадад аз барои он ки ў 
тавонад шоњро ва эрониёнро аз чанголи девон наљот дињад. 
Фикраш ва ѓамаш фаќат њамин буд, дар бораи мурдану зистани 
худаш намеандешид. Мегуфт: – «Худоё, агар коре, ки ман аз 
паяш меравам, њаќ ва савоб бошад, дастгирам бош; ин њама 
ранљи маро барбод мадењ, ба эрониёни гирифтор рањм кун, 
падари пирам, модари зорам, кишвари интизорамро шод 
гардон. Агар рўбарўям душман мебуд; мардона мељангидаму 
бо њамлањои шерона торумор мекардамаш, агар кўњ садди 
роњам мешуд, бо гурзи гарон пасташ месохтам, ё агар дарёи 
Љайњун монеъ мебуд, бо неруи худодод мебастамаш, аммо ба 
ин биёбони оташтобу ин ташнагии маргбор чї афсун кунам, чї 
чора созам, ки дар муќобилаш мардонагию зўрї ба кор 
намеравад». Оќибат гармию ташнагї мадори тани пилворро ба 
куллї хушконд: 

     Бияфтод Рустам ба он гармхок, 
Забон гашта аз ташнагї чок-чок, 

 
Њамон гоњ як меш пайдо шуда аз наздик гузашт. Тањамтан 

андешид, ки ин меш бояд обхўрае дошта бошад. Мешро ало-
мати бахшоишу карами Худовандаш донист. Бо охирин ќувва-
таш шамшерро ба замин фушурда ба по бархост. Ба як даст 
шамшеру ба як даст полањанги асп, калавида-калавида аз паси 
меш равон шуд. Меш ўро ба сари чашмае расонд. Тањамтан 
дид, ки дар гирду пеши чашма њељ пайи чорпо нест, њайрон 
шуд; шукр кард ва  

  
Бар он ѓурм1 бар офарин кард чанд 
Ки аз чархи гардон мабодат газанд, 
Гиёњи дару дашти ту сабз бод,  
Мабодо зи ту бар дили юз ёд. 
Ба ту њар кї ёзад ба тиру камон,  
Шикастакамон боду тираравон, 
Ки зинда шуд аз ту тани пилтан, 
Вагарна пурандеша буд аз кафан, 
Ки дар синаи аждањои бузург  
Нагунљад, бимонад ба чанголи гург. 

 
Аз чашма бо њаловат оби зулол нўшид, Рахшро њам аз зин 

холї карда об дод, њам ўро ва њам тани худро шуст. Чун сероб 
шуда, танаш неру гирифту ба тобу тавон омад, бо камону тар-
каши пур аз тир ба шикор баромад ва гўри калонеро сайд карда 
сар бурид ва пўст канду дар оби чашма шуста, оташ афрўхта, 
кабоб карда серу пур хўрд. Сипас боз оби чашма нўшиду 
оњанги хоб кард. Ба Рахш гуфт: 

 
Агар душман ояд сўйи ман, бипўй, 
Ту бо деву шерон машав љангљўй. 
Маро Эзад аз бањри љанг офарид, 
Туро аз пайи зину танг офарид. 

                                                        
1. Ѓурм – меш, гўсфанди кўњї. 

Бихуфту биёсуду накшод лаб, 
Чамону чарон Рахш то ними шаб. 
 

  
ХОНИ СЕЮМ 

 

ЉАНГ БО АЖДАЊО 
  

Зи дашт-андар омад яке аждањо, 
К-аз ў пил, гуфтї, наёбад рањо. 
Чї гўям аз он аждањои дижам, 
Ки њаштод газ буд аз дум ба дам. 
Бад-он љойгањ будаш оромгоњ, 
Наљустї зи бимаш бар ў дев роњ. 
Биёмад, љањонљўйро хуфта дид, 
Бари ў яке аспи ошуфта дид. 
Пурандеша шуд, то чї ояд падид? 
Кї ёрад бад-ин љойгањ орамид? 
Наёрист кардан кас он љо гузар 
Зи девону пилону шерони нар. 
Њамин низ к-омад, наёбад рањо  
Зи чанги бадандеш нарраждањо. 
Нахустин сўи Рахш бинњод рўй, 
Равон Рахш шуд назди дайњимљўй, 
Њамекўфт бар хок рўйинасум, 
Чу тундар хурўшиду афшонд дум. 

  
Рустам бедор шуда ба атрофаш нигоњ карда, чизе надид; 

аждањо дар торикї нопадид гашта буд. Аз Рахш ранљида ба вай 
хурўшид, ки чаро бедарак аз хоби ширин бедорам кардї? 

  
Дигар бор чун шуд ба хоб-андарун, 
Зи торикї он аждањо шуд бурун. 
Ба болини Рустам так овард Рахш, 
Њаме канд хоку њаме кард пахш. 
Дигарбора бедор шуд хуфта мард, 
Барошуфту рухсор гулранг кард. 
Биёбон њама сар ба сар бингарид, 
Љуз аз тирагї ў ба дида надид. 

Бад-он мењрубон Рахши бедор гуфт 
Ки торикии шаб нахоњї нањуфт?! 
Сарамро њаме боз дорї зи хоб! 
Ба бедории ман гирифтат шитоб? 
Гар ин бор созї чунин растхез, 
Саратро бибуррам ба шамшери тез! 
Пиёда шавам сўйи Мозандарон, 
Кашам хўду шамшеру гурзи гарон! 
 

Тањамтан боз бабри баёнро ба болояш кашида ба хоб рафт: 
   

Биѓуррид боз аждањои дижам, 
Њаме оташ афрўхт, гуфтї, ба дам. 

 
Рахш ошуфтањол ва бетоќат шуда бошад њам, ба бедор кар-

дани соњибаш љуръат намекард, меандешид, ки мабодо аждањо 
ин бор њам нопадид шаваду пањлавон боз ба вай ѓазаб кунад. 
Лекин дар охир тоќат накард, мењри Рустам бар андешааш 
ѓолиб омаду чун боди дамон ба сари ў тохта: 

  
Хурўшиду љўшиду барканд хок, 
Зи наълаш замин шуд њама чок-чок. 

 
Тањамтан бедор шуда нигоњ кард, аждањо ин бор падидор 

буд:  
Бад-он тирагї Рустам ўро бидид,  
Сабук теѓи тез аз миён баркашид, 
Биѓуррид бар сони абри бањор, 
Замин кард пуроташи корзор. 
Бад-он аждањо гуфт: – «Баргўй ном, 
К-аз ин пас набинї ту гетї ба ком! 
Набояд, ки бе ном бар дасти ман  
Равонат барояд зи торик тан!». 
Чунин гуфт дужхим нарраждањо 
Ки аз чанги ман кас наёбад рањо! 
Сад андар сад ин дашт љои ман аст, 
Баланд осмонаш њавои ман аст, 

Наёрад паридан ба сар-бар уќоб, 
Ситора набинад заминаш ба хоб. 
Бад-ў аждањо гуфт: – «Номи ту чист, 
Ки зояндаро бар ту бояд гирист?». 
Чунин дод посух, ки ман Рустамам, 
Зи Дастони Сомам, њам аз Найрамам, 
Ба танњо яке кинавар лашкарам, 
Ба Рахши диловар замин биспарам. 
Бубинї зи ман дастбурди набард, 
Саратро њам акнун барорам ба гард. 
Баровехт бо ў ба љанг аждањо, 
Наёмад ба фарљом њам з-ў рањо. 
Бад-он сон биёвехт бо пилтан, 
Ту гуфтї, ба Рустам даромад шикан. 
Чу зўри тани аждањо дид Рахш, 
Ки з-он сон баровехт бо тољбахш, 
Бимолид гўшу даромад-шигифт!-  
Биканд аждањоро ба дандону кифт, 
Бидаррид чармаш, бад-он сон ки шер,  
Дар ў хира шуд пањлавони далер, 
Бизад теѓу андохт аз тан сараш, 
Фурў рехт чун рўд хун аз бараш. 
Замин шуд ба зер-андараш нопадид, 
Яке чашмаи хун аз ў бардамид. 
Чу Рустам бад-он аждањои дижам 
Нигањ карду бар ёли он тездам, 
Биёбон њама зери ў дид пок, 
Равон хуни гарм аз бари тирахок, 
Ба Яздон чунин гуфт, к-эй додгар, 
Ту додї маро донишу зўру фар, 
Ки пешам чи шеру чи деву чи пил, 
Биёбони беобу дарёи нил. 
Бадандеш бисёру гар андакест, 
Чу хашм оварам, пеши чашмам якест! 

ХОНИ ЧАЊОРУМ 
 

КУШТАНИ РУСТАМ ЗАНИ ЉОДУРО 
 

Боз ба зин барнишасту равон шуд. Таковари рўйинасум то 
гашти рўз масофати дарозеро тай кард. 

Хуршеди ховар аз фарози ќиём ба нишеби бохтар сарозер 
шуда буд, ки аз пеш чаманзори шодобу хурраме баромад. 
Тањамтан дар вай чашмае дид, чун чашми тазарвон соф, дар 
сари чашма хони алвоне густурда ва рўйи хон љоми заррини 
пурмай бо ќадањи булўрин ва як меши бирён бо намакдону нон 
нињода. Якто танбўр њам дида мешуд, ки ба танаи дарахт такя 
дода шуда буд. Рустам он чаманзори хуррам ва он хўроку 
нўшокро атои ѓайбии худовандї дониста шукр гуфт, фуруд 
омад, Рахшро аз зин холї карда ба чаро сар дод, дар оби сарду 
зулоли чашма дасту рўй шуста, омодаи хўру нўш гардид. Он 
хўроку нўшок аз они љодугаре буд, љодугар бо шунидани садои 
суми Рахш ва овози Рустам пинњон шуда буд. Пањлавон ќадањи 
булўринро ду-се навбат май пур карда нўшиду ба хўрдани 
гўшту нони гуворо шурўъ кард. Пас аз серу пур хўрдану нўши-
дани шароби ноб сархуш шуда, танбўрро гирифту навохтан ва 
сурудан оѓоз кард. Аз ќисмати пурмашаќќати худ шиквакунон 
месароид: 

  
Ки овораи баднишон Рустам аст, 
Ки аз рўзи шодиш бањра кам аст, 
Њама љойи љанг аст майдони ўй, 
Биёбону кўњ аст бўстони ўй, 
Њама љанг бо деву нарраждањо, 
Зи деву биёбон наёбад рањо; 
Маю љому бўё гулу марѓзор  
Накардаст бахшиш маро рўзгор. 
Њамеша ба чанги нањанг-андарам, 
Дигар бо палангон ба љанг-андарам. 

 
Зани љодугар аз љойи пинњоншудааш суруду наѓмаи ўро 

гўш мекард: 

Ба гўши зани љоду омад суруд, 
Њамон чомаи1 Рустаму захми руд. 
Биёрост рухро ба сони бањор, 
Агарчанд зебо набудаш нигор. 
Бари Рустам омад пур аз рангу бўй, 
Бипурсиду биншаст наздики ўй. 

 
Пайдоиши он зан Тањамтанро аввал ба њайрат андохт, 

лекин сониян вай инро њам атои худовандї дониста хушнуд 
гардид ва Худовандашро ситоиш кард, ки дар биёбони Мозан-
дарон ба вай он хону маю ин майгусори нозанинро расонд. На-
донист, ки «майгусори нозанин» љодугари пурфан асту нањуфта 
ба ранг-андар Ањриман аст. 

Ќадањи май бар кафи зан нињоду «Худованди бахшояндаи 
мењрубон»-ашро ёд кард. Гўянд, љодугар бо шунидани номи 
«Худованди бахшояндаи мењрубон» яке ларзиду чењрааш ди-
гаргун гашт, сиёњ шуд, аз љой љаста рў ба гурез овард. Тањам-
тан донист, ки љодугар аст, дарњол камандро гирифта ба вай 
андохт, хамми каманд ба гардани љодугар њалќа гардид. Теѓ 
баркашиду ба вай амр кард, ки: 

 
– Худро он тавре ки њастї, бинамой! 
 
«Паричењра» ба асли худ баргашта:  

 
Яке гандапире шуд андар каманд, 
Пурожангу найрангу банду газанд. 

 
Ханљари тези пањлавон бо як зарба тани зишти ўро ду ним 

кард: 
 
Дили љодувонро пур аз бим кард. 
 

                                                        
1. Чома-ѓазал 

ХОНИ ПАНЉУМ 
 

ГИРИФТОР ШУДАНИ АВЛОД БА ДАСТИ РУСТАМ 
 

Аз он љо ў боз рў ба роњ нињод. Он рўз ва шаб роњ паймуда 
ба ободие расид, ки заминаш аз алафи мањин чун парниён ва 
њама љо сабзаву обњои равон буд. Рустам аз мондагию гармии 
њаво саропо ѓарќи араќ шуда буд, майли осоишу хоб дошт; 
бабри баёну миѓфари аз араќи бадан таршудаашро кашида дар 
офтоб пањн кард, Рахшро аз зину лаљом холї карда, ба киштзор 
рањо намуд; баъд бабри баёну хўди хушкидаашро ба тан 
пўшида, сабзаро ба худ бистар ва сипарашро болишт карда ба 
хоб рафт. 

Соњиби кишт омад, дид, ки асп дар киштзори ў мечараду 
онро поймол мекунад, барошуфта ба сари Рустам тохт ва чўби 
ѓафсеро бардошта сахт ба пойи ў зад; Рустам бедор шуд, дењ-
ќони хашмгин ўро дашном дод, гуфт: – «Эй Ањриман, чаро 
аспатро ба кишт сар додї?». Пањлавон аз гуфтори ў тез шуда 
барљасту аз ду гўши ў гирифта кашид, њар ду гўшаш аз бех 
канда шуд. Дењќон аз дард фарёд зада, гўшњояшро ба даст 
гирифта сўйи Авлод ном пањлавоне, ки дар он ќарибї мезист, 
давид ва ба вай арз кард, ки марде палангинапўши оњанинку-
лоњ дар дашт хуфта буду аспаш дар киштзорам мечарид, ман 
аспи ўро аз киштзор ронданї шуда будам, ки вай бархосту дам 
назада ду гўши маро канда партофт ва боз ба хоб рафт. 

Авлод бо як даста пањлавононаш нишаста буд, дили њама- 
ашон ба дењќон сўхт ва њамаашон зуд бархоста, ханљарњоя- 
шонро ба даст гирифта ба дашт шитофтанд. 

Рустам он мардони пурхашми ханљаргузарро дида барљасту 
назди Рахш давид ва онро зуд зин карда савор шуда тундарвор 
ѓуррону теѓкашон ба болояшон тохт. Авлод ба вай «Ист!» гўён 
хитоб намуд ва суолборонаш кард:  

– Ту чї марде њастї? Номат чист? Шоху паноњат кист? Бо 
кадом дилу гурда ба ин макони наррадевони пархошљў омадї? 
Чаро аспатро дар кишт сар додї ва гўши ин даштбонро кандї? 
Њар касе, ки бошї, ман њамин дам рўзи равшанро ба ту сиёњ 
мегардонаму кулоњатро бар хок меафканам!  

Рустам љавоб дод, ки:  

– Номи ман абр аст, агар абр зўри шер дошта бошаду теѓ 
бораду сари саркашон бибуррад: 

  
Ба гўши ту гар номи ман бигзарад, 
Дами љону хуни дилат бифсурад! 
Наёмад ба гўшат ба њар анљуман  
Камону каманди гави пилтан? 
Њар он мом, к-ў чун ту зояд писар, 
Кафандўз хонемашу мўягар. 
Ту то ин сипањ пеши ман рондї, 
Њаме гавз1 бар гунбад афшондї! 
 

Инро гуфта, вай: 
  

Чу шер андаромад миёни рама, 
Бикушт, он ки буданд гирдаш њама, 
Ба як захм ду-ду сари сарфароз 
Бияндохт аз тан ба кирдори гоз2. 
Саронро зи захмаш ба хок оварид, 
Сари саркашон зери пай густарид. 
Шикаста шуд он лашкар аз пањлавон, 
Гурезон бирафтанду тираравон. 
Дару дашт шуд пур зи гарди савор, 
Пароканда гаштанд бар кўњсор. 

 
Вай Авлодро сур карду каманд андохта сари ўро ба њалќаи 

каманд овард, пиёда шуда њар ду дасти ўро баст ва гуфт: 
– Агар ту ба ман љойи Деви Сапед, љойи Пўлоди Ѓандї ва 

Бедро намої, ман шоњи Мозандаронро сарнагун карда тољаш-
ро бар сари ту менињам ва бар тахт менишонамат, аммо агар 
каљї ба кор оварию дурўѓ гўйї аз ду чашмат љўйи хун равон 
месозам. 

Авлод гуфт: 

                                                        
1. Гавз – чормаѓз 
2.Гоз – дукорд, ќайчї, миқроз.  

– Њар чї пурсї, љавоби рост медињам, туро ба љойи баста- 
шудаи Кайковус роњ менамоям, љойи Деви Сапеду фарсанг, аз 
он љо то макони девон боз сад фарсанг роњи душворе њаст. 
Онњо дар миёни ду кўњи сар ба фалак кашида, ки мурѓи њумой 
њам бар фарози он намепарад, воќеъ аст, шаб дувоздањ њазор 
деви љангї бар он кўњсор посбонї мекунад, сипоњдоронашон 
Пўлоди Ѓандї, Бед ва Санча, сардори њамаашон Деви Сапеди 
пилпайкар аст, ки аз њайбаташ кўњ чун бед меларзад. Ту њар 
ќадар зўру тавоно њам бошї, бо он наррадевон пайкор карда 
наметавонї: 

  
Бихандид Рустам зи гуфтори ўй,  
Бад-ў гуфт: – «Гар бо манї, роњ љўй! 
Бубинї к-аз ин як тани пилтан  
Чї ояд бад-он номдор анљуман. 
Ба неруи Яздони пирўзгар, 
Ба бахту ба шамшеру тиру њунар, 
Чу бинанд тови бару ёли ман,  
Ба љанг-андарун захми кўполи ман, 
Бидаррад паю пўсташон аз нањеб, 
Инонро надонанд боз аз рикеб»1. 
Бигуфт ину биншаст бар Рахш шод, 
Давон буд Авлод монанди бод. 

 
Тањамтан шабони тираву рўзони равшан роњ паймуда, ба 

љое, ки Ковус ва лашкараш ба љоду афтода буданд, расид ва 
ќарор гирифт. Чун аз шаби торик як нима гузашт, аз дашт 
хурўшу ѓавѓое бархост, аз дур шуълаи чароѓон намудор гашт, 
Рустам аз Авлод чї будани он шуълањои оташу чароѓонро 
пурсид, Авлод гуфт, ки он шањри Мозандарон аст ва Пўлоду 
Аржангу Бед бо дигар пањлавонони лашкари дев ду бањра аз 
шаб нахобида базму сур мекунанд. 

Рустам хуршеди тобон рух намуда буд, ки бархоста 
Авлодро ба њалќаи каманд мањкам баст ва худ гурзи ниёро2 ба 
болои зин партофта сўйи шањри Мозандарон саворї намуд.  

                                                        
1. Яъне лаљомро аз рикоб (узангу) фарќ намекунанд. 
2 Ниё – бобо (маќсуд гурзи Сом, бобои Рустам). 

ХОНИ ШАШУМ 
 

ЉАНГИ РУСТАМ БО АРЖАНГДЕВ 
 
Миѓфари хусравї бар сар, бабри баёни араќолуд дар бар, 

Тањамтан дар нишемани солори девон Аржанг њозир гардида, 
яке наъра кашид, аз наъраи раъдосои ў гўё кўњ таркиду дарё 
талотум кард. Аржангдев ва дигар девон аз хаймањо берун 
љастанд. Рустам чун алангаи оташ ба болои Аржанг асп 
барангехт ва аз буни ду гўши ў гирифта сарашро канда партофт 
ва он сари ба хун оѓуштаро ба миёни девон афканд. Онњо аз 
зўри чанголу њайбати пањлавон дилашон даррид, тарсону њаро-
сон ба њар сў гурехтанд; Тањамтан шамшери кин баркашида 
онњоро сур карду чандин нафарашонро кушт. 

Сипас ба кўњи Испирўз баргашта Авлоди бастаро кушоду 
аз ў дар куљо будани Ковусро пурсид. Авлоди пиёда пеш-пеши 
Рустам давон ўро ба шањре, ки Ковус дар он љо буд, рањнамун 
шуд. 

Тањамтан чун ба он шањр расид, Рахш раъдосо шињае 
кашид, шињааш то љое, ки Ковус ва эрониён дар банду баст 
буданд, расид, Ковус шунид: 

– Шињаи Рахш! – аз њаяљон ба худ ларзида нидо кард шоњ 
ба эрониён, ки шарики асораташ буданд. – Шинохтам! Дар 
замони падарам Ќубод, њангоме, ки вай бо шоњи Тўрон 
мељангид, Рахш њамин тавр шиња кашида буд. Рустам омад, 
бадрўзии мо ба охир расид! 

Лашкариён бовар накарда, гуфтори Ковусро ба васвосу 
њазён нисбат доданду гуфтанд: – «Шоњ аз банди гарон љонаш 
табоњ шуда, њушу хирад аз сараш паридааст ё балки хоб дида- 
асту хобашро мегўяд». 

Онњо дар ин гуфтугў буданд, ки яке Рустам пайдо гардид. 
Асирон ба њаяљону изтироб афтоданд, ба дида бовар намекар- 
данд. Тањамтан назди Ковус шитофт, пањлавонони эронї Гу-
дарз, Тўс, Гев, Густањам, Шидўш, Бањром ва дигарон дар гир-
даш љамъ шуданд, Ковус бо гиряву фиѓони шодї сўйи Рустам 
саљда кард ва сипас ўро дар оѓўш гирифта аз ранљи роњ, аз Зол 
ва дигар хешу табораш пурсон шуд ва дар охир гуфт:  

– Рахшро аз дев пинњон бояд кард. Агар ба Деви Сапед 
огоњї расад, ки Аржанг кушта шуда ва пайи ту хоњад афтод, он 
гоњ мумкин аст, ки њамаи ранљу машаќќати ту бар бод равад. 
Акнун ту боз ба ранљи охирин тан дода ба љойгоњи Деви Сапед 
бирав. Магар боз Яздони пок туро ёр шаваду сарњои он љодуга- 
ронро њам дар хок кунї, аммо то нишемани ў бояд аз њафт кўњ 
гузарї ва он гоњ: 

  
Яке ѓор пеш оядат њавлнок, 
Чунон чун шунидам, пур аз тарсу бок, 
Гузораш пур аз наррадевони љанг, 
Њама размро сохта чун паланг. 
Ба ѓор-андарун гоњи Деви Сапед,  
К-аз ўянд лашкар ба биму умед. 
Тавонї магар кардан ўро табоњ, 
Ки ўяст солору пушту паноњ. 

  
«Тундбоди ѓам чашмњои сипоњиёни маро тира кард, 

чашмони худам низ аз тирагї нобино гащтанд. Як пизишки1 
фарзона ба ман гуфт: давои чашмат хуни Деви Сапед аст, агар 
аз хуни ў се ќатра ба чашмонат чаконї, он хун тирагии чаш-
матро шуста берун мерезад. Умедворам, ки ба бахшоиши Офа-
ридгор ту он деви љангиро њалок созї». 

Пањлавон ба љойгоњи Деви Сапед азми рафтан намуда, ба 
эрониён навиди озодї дод ва хайрбод кард. 

  
ХОНИ ЊАФТУМ 

 
КУШТАНИ РУСТАМ ДЕВИ САПЕДРО 

 
Аз он љойгањ танг баста камар  
Биёмад пур аз кинаву љанг сар. 
Або хештан бурд Авлодро, 
Њамеронд мар Рахши чун бодро. 
Наёсуд дар рањ гави некхоњ,  
Намоянда Авлод будаш ба роњ. 

                                                        
1. Пизишк – табиб. 

Чу Рахш андаромад бад-он њафт кўњ,  
Бад-он наррадевон гурўњогурўњ, 
Ба наздики он ѓори бебун расид, 
Ба гирд-андараш лашкари дев дид. 
Ба Авлод гуфт: – «Он чи пурсидамат, 
Њама бар рањи ростї дидамат, 
Яке кори сахт аст эдар1 маро, 
Сазад, гар бигўї ту, некахтаро!2  
Кунун чун гањи рафтан омад фароз, 
Маро роњ бинамою бикшой роз».  
Бад-ў гуфт Авлод: – «Чун офтоб  
Шавад гарм, дев андарояд ба хоб, 
Бар ишон ту пирўз бошї ба љанг, 
Кунун як замон кард бояд диранг. 

 
Рустам сабр кард, то ки офтоб баланд баромад, он гоњ 

дасту пойи Пўлодро ба њалќаи каманд мањкам баст ва савор 
шуда шамшери аз ниёзро кашиду «Манам Рустами Дастон! 
Меканам сарњои девон!» гўён бо наъраи раъдосои худ дар 
кўњсор ѓулѓула андохта, ба болои девон асп афканд. Дар миёни 
сипоњи девон растохезе барпо кард. Аз зарбњои шамшери ў 
сарњои девон ба њар сў париданд. Чандеро Рахш бо наълњои 
пўлодинаш лагадкўб карда кушт. Оне, ки аз теѓи хунхори 
пањлавон ё аз зарби хорошикани суми Рахш наљот ёфт, дар 
бими љон гурехт. Аз наррадевон њељ яке дар муќобили њамлаи 
шеронаи Тањамтан истодагї накард. Тањамтан аз он љо сўйи 
нишемани Деви Сапед шитофт. Љањаннамвор ѓоре дид, нигоњ 
кард, дев аввал дар тирагии ѓор нопадид буд, чашму мижго- 
нашро молида дурусттар нигоњ кард, дид – дев, мўйи сару 
баданаш чун шир сафед ва рўяш сиёњ, хоб рафта буд, Рустам ба 
куштанаш шитоб накард, палангвор яке ѓуррид, дев бедор шуда 
чун як кўњ ба по хест, ронњояш оњанпўш буданду кулоњи оњанин 
бар сар дошт, сангеро ба калонии санги осиё аз кўњ канда 
гирифта ба наздики Рустам омад; чунон дањшатангез буд, ки 

                                                        
1. Эдар – дар ин љо. 
2. Некахтар – хушбахт, хуштолеъ. 

њатто ба дили Рустам аввал нињебу њаросе роњ ёфт, аммо баъд 
пањлавон чун шери жаён яке барошуфту теѓи тезашро ба миёни 
ў зад, як дасти дев канда шуда афтод, теѓи дигар зад – як пояш 
канда шуд: бо як дасту як по ба Рустам дарафтид, зўр овард, 
даруни ѓорро зеру забар кард; аз китфу гардани Рустам 
гирифта ўро ѓалтониданї шуд, Рустам дошт дод; ин аз он ва он 
аз ин пора-пора гўшти бадан меканд; аз хун замини ѓор саросар 
гил шуд. Тањамтан ба дилаш мегуфт: – «Агар ман бо дасту пойи 
бурида ва паю пўсти канда аз чанголи ин аждањо рањо ёбам, 
дигар љангу љидолро абадї тарк хоњам кард». Њамин тавр, 
араќу хун аз тани њар ду чун љўй равон, бо якдигар разм мекар- 
данд. Рустам бо дарду кин бисёр кўшид, бисёр зўр зад, саран- 
љом њамаи ќуввати тану љонашро љамъ карда яке чанг заду 
девро ба гарданаш бардошта бар замин зад. Дев ниммурда дар 
замин ёзид, пањлавон бо ханљар синаи ўро дарронда љигарашро 
берун кашид. Њам бо љигари дев ба назди Ковус баргашт: 

 
Ба шодї баромад зи гурдон фиѓон, 
Ки омад сипањдори равшанравон, 
Ситоишкунонаш давиданд пеш, 
Бар ў офарин буд з-андоза беш. 
 

Рустам банду занљирњои асиронро шикаста њамаашонро 
озод кард. Сипас ба чашмони кўршудаи шоњ ва дигар эрониёни 
асирафтода аз љигари Деви Сапед хун чаконда буд, ки: 

  
Њама дидањошон бишуд равшано, 
Љањоне бишуд сарбасар гулшано! 

 
Сониян, Рустам дар сари сипоњи бозмондаи Ковус ба љанги 

шоњи Мозандарон рафта, ўро њам сарнагун кард ва тољу тахти 
ўро мувофиќи ваъда ва бо ризояти Ковус ба Авлоди бегўши 
ростќавл бахшид. Авлодшоњ фармонбарию хирољгузории шоњи 
Эронро ба зимма гирифт. Он гоњ Ковус бо Рустам ва бо лашка- 
раш музаффару мансур ба Эрон баргашт. Аз он љо вай Рустам- 
ро бо атоњои фаровон сарафроз гардонида ба Зобулистон 
гуселонид. 

КОРИ КАЙКОВУС ДАР БАРБАРИСТОН  
ВА ДИГАР ДОСТОНЊО 

 
Мубади пурдониш наќл карда ва шоир аз пири дењќон- 

нажоде, ки ривоятњои бостониро ба ёд дошт, низ шунидааст, ки 
Кайковус пас аз љанги Мозандарон боз ба њамсоякишварњои 
наздику дур њуљум, ба Тўрону Чин юриш мекунад, ба Микрон- 
замин мегузарад, то сарзамини Зирењ меравад. Пањлавонони 
сафдару сипоњдорони боњунараш Тўс, Гев, Гударз, Фарибурз, 
Густањам, Гургин, Хуррод лашкари он тарафњоро торумор ва 
шоњонро хирољгузори шоњи Эрон мегардонанд. 

Аз он пас Ковус ба Африќо сафар намуда, бо шоњи Барба- 
ристон љангида, ўро њам ба итоат меоварад. Аз Барбаристон ба 
љануби Эрон – Зобулистон, ки номи дигараш Нимрўз асту боз 
Систон њам меномандаш, баргашта, мењмони Рустами Дастон 
мешавад. 

Аммо фарозињо нишебї њам доранд, касе, ки бар фароз 
шуд, нишебаш пеш меояд: 

 
Бибуд шоњ як моњ дар Нимрўз, 
Гање руду май хост, гањ бозу юз. 
Бар ин барнаёмад басе рўзгор, 
Ки бар гўшаи гулситон руст хор. 
 

яъне хабар расид, ки Њомоварон, Барбаристон, Мисру Шом аз 
шоњи Эрон гашта, ањди бољу хирољгузориро шикаста, бар вай 
шўридаанд. 

Чї бояд кард? Кайковус боз ба љанги он «саркашон» раф- 
танро лозим донист. 

Сипоњи ў омодаи сафар шуд, сипоњиён бар сипарњошон 
номњои худро навиштанд. Ковус ин бор ба он сў бо роњи бањр 
рафтанї шуд, ки кўтоњтар буду душманонаш ўро аз ин роњ 
мунтазир нахоњанд буд. Киштињо ва завраќњои бисёре созонда, 
сипоњро ба онњо нишонда равон шуд.  

Пас аз якчанд њафтаи шиноварї дар бањр, Миср ба дасти 
чап монду ба дасти рост – Барбаристон. Дар пеш Њомоварон, 
ба соњил фуромаданд.  



 125

Сипоњи се кишвар – њомоварињо, барбарињо ва мисрињо аз 
омадани Кайковус бохабар шуда, муттањидона ба љанги вай 
омаданд. Сипоњи онњо фаровон буд: 

 
Сипоње, ки дарёву сањрову кўњ,  
Шуд аз наъли аспони ишон сутўњ, 
Набуд шери даррандаро љойгоњ, 
На гўри жиён ёфт бар дашт роњ, 
Паланг аз бари сангу моњї дар об, 
Њам андар њаво абру паррон уќоб. 
Њаме роњ љустанду кай буд роњ 
Даду домро1 бар чунин љойгоњ! 

 
Ковус њам бидуни таъхир лашкарашро ба муќобили мутта- 

фиќон ронд:  
      Ду лашкар чу бар њам расиданд танг, 

Дил аз кина огандаву сар зи љанг, 
Зи њар ду тараф баркашиданд саф, 
Ба каф ханљару бар лаб оварда каф. 
Фиганданд бар ёли аспон инон, 
Ба зањр об доданд нўги синон. 
Чу бар кўњаи зин нињоданд сар, 
Хурўш омаду чок-чоки табар; 
Зи чашми синон оташ омад бурун, 
Замин шуд ба кирдори дарёи хун, 
Ту гуфтї њаво жола борад њаме, 
Ба санг-андарун лола корад њаме. 

 
Муттафиќон бо њамлањои тунду тез эрониёнро ба танг 

оварданд, лашкари Ковус ќариб буд ки њазимат кунад, он гоњ: 
 

Яке наъра зад Гев, гуфт: – «Эй сарон! 
Бикўшед дар разми бадгавњарон!  
Раво нест баргаштан аз корзор, 
Агар љон супорем дар корзор!» 
 

                                                        
1 Даду дом – њайвоноти даштї ва ањлї. 

Зи гурдони эронсипањ њар кї буд, 
Барангехтанд асп монанди дуд, 
Яке аждањо гашту дигар паланг, 
Яке пилноме, яке шерчанг, 
Нињоданд бар душманон теѓи кин, 
Басо сар, ки афканда шуд бар замин! 
Баромад хурўши «дењ!-у «дор»-у «гир!» 
Чу борон биборид жўпину1 тир, 
Њаво гашт аз найза чун бешае, 
Дили њар саворе дар андешае. 
Зи бас хун, ки шуд рехта бар замин, 
Яке лолазоре шуд он дашти кин. 
 

Оќибат лашкари се кишвари муттафиќ шикаст хўрд. Нахуст 
сипоњдори Њомоварон таслим шуд, аз паси ў шоњони Барба-
ристон ва Миср њам силоњ афканданд. Вакилони онњо ба Ковус 
хазинањои зару гавњару силоњи шоњони худро оварда таслим 
карданд. 

  
БА ЗАНЇ ГИРИФТАНИ КОВУС ДУХТАРИ 

 ШОЊИ ЊОМОВАРОНРО 
 

ХОСТГОРЇ 
 

 Фиристодаи шоњи Њомоварон, барои он ки аз шоњи Эрон 
атою эњсон ёбад, дар хилват ба ў гуфт: 

 – Шоњи ман духтаре дорад, ки сазовори њарами туст, ту 
агар ўро ба занї хоњї, шояд. Вањ, чї њурнажод духтаре: 

 
Ки аз сарв болош зеботар аст, 
Зи мушки сияњ бар сараш афсар аст, 
Ба боло баланду ба гесу каманд, 
Забонаш чу ханљар, лабонаш чу ќанд, 
Фурў њишта гесу зи сар бар замин, 
Зи Эзад бар он моњ бод офарин! 
 

                                                        
1.  Жўпин (зўпин, зўбин) – найзаи кўтоњ 

Бињиштест ороста пурнигор, 
Чу хуршеди тобон ба хуррам бањор! 

 
Дили Ковус аз љой љунбид. Гуфт: – «Ман ўро аз падараш 

хостгорї мекунам». Дарњол аз дарбориёнаш як марди доно ва 
сухангўйро ба хостгорї назди шоњи Њомоварон равона карду 
ѓурур ва худписандиро ба осмони њафтум бароварда ба ў 
фармуд: 

– Аз забони ман ба падараш бигў: – «Бузургони љањон 
хешии маро орзу мекунанд; равшании хуршед аз гавњари тољи 
ман ва пањнои замин пояи тахти ман аст, њар он кас, ки дар 
сояи ман паноњ наљўяд, пойгоњаш паст мешавад. Ман бо ту пай- 
ванди хешї мељўям. Шунидам, дар паси пардаат духтаре дорї, 
ки лоиќи ман аст. Ту писари Ќубодро домод мегирї, фахр кун 
ва чунон дон, ки сар ба хуршед баровардаї». 

Фиристода ин сухани ўро ба шоњи Њомоварон расонида, бо 
забони чарб ва гуфтори нарм духтари ўро барои шоњи худ 
хостгорї кард. 

Шоњи Њомоварон аз ин хостгорї дилтанг ва саргарон шуд. 
Аввалан, Судоба ягона фарзанди ў буд, падар бењад дўсташ 
медошт ва намехост, ки вай дур афтад. Эрон куљою Њомоварон 
куљо! Аммо сониян – аз он муњимтар – андешаи истиќлоли мам-
лакат буд; домодии Ковус тобеияту хирољгузории Њомова- 
ронро ба шоњи Эрон мустањкам ва бардавом мегардонад. 
Духтарат маликаи Эрон бошад, бар шоњи Эрон чї тавр мешў- 
рї? Њол он ки шоњи Њомоварон ният дошт, баъди ба Эрон бар-
гаштани Ковус пинњонї ќувва љамъ карда, бар вай ќиём кунад, 
истилогарони бемурувватро аз мамлакаташ биронаду истиќ-
лоли аз даст рафтаашро аз нав барќарор намояд. Аммо њозир 
вай маѓлуб буд, зери даст буд, ёрои рад кардани талаби фотењи 
худро надошт. Бисёр андешиду ба фиристодаи Ковус гуфт:  

– Пуштгармии ман аз дороиям буду дилам ороста ба фар-
занд. Дороиямро ба Ковусшоњ супурдам, акнун вай мехоњад 
диламро рабояд. Хуб, маро чї њадди он, ки аз раъю фармонаш 
сар тобам? Диламро њам месупорам. Лекин таомули кишвари 
мост, ки дар арўсї ризояти духтарро мепурсанд. Рухсат шавад, 
аввал раъйи Судобаро пурсам.  

ЃАМИ ПАДАР ВА ШОДИИ ДУХТАР 
 
Вай аз боргоњ ба хонаи хоса гузашта, Судобаро ба наздаш 

талбид. 
Духтари гуландом њозир шуда, бо хуршеди љамолаш гўё 

хонаро равшантар кард. 
Шоњ бо вай аз ќиёму истиќлоли оянда сухан нагуфт, зеро 

бо занон дар ин мавзўъ сухан ронданро бесуд ва њатто хатарнок 
медонист (мабод ки рост пеш аз ваќт ошкор шавад!). Духтарро 
аз хостгории шоњи Эрон огоњ карда раъяшро пурсид. Дар тањти 
дилаш умеде дошт, ки шояд Судоба ин хостгориро ќабул наку-
наду бо њамин ба падараш барои гардонидани талаби Ковус 
бањонае дињад. Аммо – њайњот! Умедаш якбора барбод рафт:  

– Чї хуш! – хандону шукуфон гуфт Судоба. – Шањриёри 
љањон љўёи хешии туст, шодї кун, падар имрўз ба мо аз Ковус 
бењтар ѓамхоре нест.  

– Охир, ту ягона фарзандам, ягона тасаллои дилам њастї, 
духтарам? – бо дилшикастагї гуфт шоњ. – Модаратро аљали 
берањм аз ман рабуд, акнун ту њам маро тарк мекунї? Танњою 
бекас мегузорї? Ба падари пират дилат намесўзад?... Ман 
мехостам, ки барои ту аз бузургони кишвари худамон домоди 
шоистае бигираму туро њар ваќт ки хоњам, дидан тавонам…  

– Магар аз шоњаншоњи Эрон шоистатар домоде њаст? – 
љавоб дод Судоба. – Ман маликаи Эрон ки шудам, њар ваќт, ки 
ту маро талаб кунї ё худам хоњам, ба наздат омадан мегирам. 
Аз тарафи дигар, ту дар паноњи шоњаншоњ бар тахтат осуда 
нишаста подшоњї хоњї кард, падарљон! Ба фиристодаи Ковус 
бигў: – «Аз хостгории шањриёри љањон сарафрозам, розї 
њастам, духтарам низ розист». 

Падари навмед бо њасрат ба дилаш гуфт: – «Бадбахт касе, 
ки духтар дорад»: 

  
«Киро дар паси парда духтар бувад, 
Агар тољ дорад, бадахтар бувад». 

Вай ноилољ ба боргоњ баргашта, бо фиристодаи Ковус 
мувофиќи дину ойини худаш паймон баст. 

Арўси њурлиќо бо љињози фаровон ва канизакону ѓуломони 
бисёр дар тахти равон ба назди Ковус фиристода шуд. 

Чун Судоба дар пеши хаймаи шоњи Эрон аз тахти равон 
фуруд омад, Ковус, ки ўро надида ошиќ шуда буд, дида ошиќ- 
тар шуд: 

 
Яке анљуман сохт бо бихрадон1 
Зи бедордил пирсар мўбадон. 
Сазо дид Судобаро љуфти хеш, 
Аз ў ком бистад ба ойину кеш. 
В-аз он пас бад-ў гуфт: «Чун дидамат, 
Ба мушкўи2 заррин писандидамат». 

 
 

ЊИЛАИ ШОЊИ ЊОМОВАРОН 
  
Ба алами маѓлубияту аз даст рафтани истиќлолият ва 

хирољи яѓмогаронаи шоњи истилогар акнун хиёнати духтари 
камхирадаш зам шуда, ќарору ороми шоњи Њомоваронро ба 
куллї бурда буд. Суоли «Чї бояд кард? Чора чист?» пайваста 
маѓзи сарашро мешикофт. 

Ў як њафтаро дар ин кайфият гузаронида, сари њафтаи 
дуюм ќарор дод, ки ба озмоиш њилае созаду Ковусро аз миён 
бардорад. Барои халосї аз истилои аљнабиён ва барќарор 
кардани истиќлолияти кишвар њељ чорае нест, ки раво набо- 
шад. Њила чунин буд; ў домоди олимаќоми худро бо њамроњии 
сипоњдоронаш ба мењмонї хонда, дар ваќти зиёфату базм 
њамаашонро ѓофилгир карда мебандаду ба зиндон меандозад. 
Он гоњ лашкари Ковус бесару сардор монда худ ба худ паро- 
канда шуда меравад. 

Кайковус њафтод фарсах дур аз пойтахти Њомоварон дар 
пояи кўњ хайма зада, лашкаргоњ сохта буд. Шоњи Њомоварон 
ба назди ў вакилони худро фиристода ба мењмонї даъваташ 
кард: 

                                                        
1. Бихрадон – хирадмандон, доноён. 
2. Мушкў – њарамсаро, ќаср. 

Ки гар шоњ бинад, ба мењмони ман, 
Биёяд хиромон сўйи хони ман, 
Шавад шањри Њомоварон арљманд, 
Чу бинад рухсори шоњи баланд. 

 
Зоњири даъваташ нек буду ботинаш бад. Фиристода ба 

лашкаргоњи Ковус рафта ўро хабар кард. 
Судобаи зирак аз кайфияти падараш бохабар ки буд, аз ин 

даъвати ногањонї гумони бад бурд:  
 

Бидонист Судоба ройи падар,  
Ки бо сур пархош дорад ба сар; 
Ба Ковуси Кай гуфт, к-ин рой нест,  
Туро худ ба мењмони ў љой нест, 
Мабодо, ки бо сур љанг оварад, 
Туро бе бањона ба чанг оварад. 

 
Шоњдухтари худпараст ин ќасди нињонии падарро танњо аз 

боиси худаш дониста, илова кард:  
 

Зи бањри ман аст ин њама гуфтугўй, 
Туро з-ин наёяд љуз андуњ ба рўй. 

 
Ковус ба гуфтори Судоба бовар накард, вай шоњи Њомо- 

варону атрофиёни ўро ба чунин мардонагї намешинохт ва 
писанд намекард. 

Бо сипоњдоронаш ба даргоњи падарарўсаш равон шуд.  
Шоњи Њомоварон асбоби мењмондорию зиёфаташро дар 

шањри Шоња, ки љойи суру љашнњояш буд, тањия карда буд. 
Шањрро ойин1 бастанд: 

 
Чу дар Шоња шуд шоњи гарданафроз, 
Њама шањр бурданд пешаш намоз. 
Њаме гавњару заъфарон рехтанд,  
Ба динору анбар баромехтанд. 
 

                                                        
1.  Ойин бастан – ороиши махсус. 

Ба шањр-андар овози руду суруд 
Ба њам баркашиданд чун тору пуд. 
Чу дидаш сипањдори Њомоварон, 
Пиёда шудаш пеш бо мењтарон. 
Аз айвони солор то пеши дар 
Њама дурру ёќут бориду зар. 
Ба заррин табаќњо фурў рехтанд, 
Ба сар мушку анбар њаме бехтанд. 
Ба кох-андарун тахти заррин нињод, 
Нишаст аз бари тахт Ковус шод. 

 
Мењмонони њумоюнмаќом як њафтаро бо хушию хуррамї 

ва айшу нўш гузарониданд.  
Шоњи Њомоварон бо шоњи Барбаристон пинњонї забон як 

карда буд, ки ў ба Њомоварон лашкар мефиристад. Лашкар 
номаълум омада, шабњангом ба Шоња расид. Наздики сањар, 
дар њоле ки мењмонон масти аласт хоб рафта буданд, баногоњ 
садои таблу дуњул баланд шуду лашкариён чун барќ ба мењмон- 
саро тохта Ковусро бо пањлавононаш Тўс, Гев, Гударз, Гургин, 
Зангаи Шоварон ва дигар муќаррабонаш зер карда гирифтанд 
ва бастанд. (Шоир аз ин њодиса чунин панде мебарорад, ки кас 
агар бо ту пайвастаи хун набошад, яъне љигаргўша набошад, аз 
вай чандон эмин набош, њол он ки кам воќеъ намешавад, ки 
њатто пайвастаи хунї њам аз бахилї, рашк ё ваљњи дигар мењр 
аз ту меканаду душманат мегардад). 

Шоњи Њомоварон Ковусро бо сипоњдорон, бузургони 
даргоњаш ба яке аз ќалъањое, ки дар болои кўњи баланд воќеъ 
буд, фиристода њабс кунонд ва њазор сарбозро ба нигањбонии 
ќалъа гузошт. Сипоњиёни њомоварию барбарї лашкаргоњи 
эрониёнро тохта, њар чї дар вай ва дар саропардаи Ковус буд, 
њамаро торољ карданд. Лашкари бесару сардормондаи Ковус 
муќобилат карда натавонист, пароканда гардид. 

Ба лашкаргоњи Ковус бо њамроњии лашкариён як тўда ка-
низон њам рафта буданд, ки Судобаро гирифта оваранд. Судоба 
аз онњо гирифтору ќалъабанд шудани Ковусро шунида фарёд 
бардошт, гиребон дарид, мўю рўй канд, бонг зад, ки: – «Шоњро 
номардона гирифтанд! Агар мард буданд, мебоист ўро рўзи 
љанг мегирифтанд!». Боз гуфт: – «Ковус агарчи дар гўр бошад 

њам, ман аз вай људо шудан намехоњам! Агар ўро банд мекарда 
бошанд, сари маро њам бибуранд!». Канизонро дашном дода аз 
наздаш ронд. 

Канизон ба пойтахт баргашта, рафтору кирдори Судобаро 
ба падараш арз карданд. Шоњ аз ѓам љигархун шуда, ноилољ 
ўро назди шавњараш – ба ќалъаи болои кўњ фиристод.  

– Судоба дар он ќалъа ѓамѓусори шавњараш шуда, ўро 
парасторї мекард. 

 
ТОХТАНИ АФРОСИЁБ БА ЭРОНЗАМИН 

 
Лашкари бесару сардормондаи Кайковус бо киштию 

завраќњо ба ватан баргашта, дар тамоми Эрон пароканда гар-
дид. Дар мамлакат њарљу марљ сар зад. Амирон, њокимони 
вилоятњо дар талоши тахту тољи бесоњиб бо њам ба љангу љидол 
афтоданд.  

Аз ин вазъият истифода бурданї шуда, шоњи Тўрон 
Афросиёб ба Эрон тохт1. Чанде аз амирони Арабистон њам аз 
сарњад гузашта, даст ба ѓорату яѓмо заданд. Байни тўронињову 
арабњо задухўрдњои сахт ба вуќўъ омад, кишвар пур аз љангу 
љўш гардид. Арабњо шикаст хўрда баргаштанд. Халќи Эрон ба 
муњофизати ватан ва молу љони худ бархост. Як ќисми лашкари 
парешоншудаи шоњ низ аз нав гирд омада ба халќи ќиёмкарда 
њамроњ гардид, лекин лашкари фаровони низомї, корозмуда ва 
саропо мусаллањи истилогаронро дафъ кардан душвор омад. 
Ўрдуи Афросиёб мамлакатро пахш карда, берањмона ѓорат 
менамуд ва марду зану кўдаконро мекушт.  

Вакилони халќ ба Зобулистон рафта Рустами Дастонро ба 
сардории љанги ватанї даъват карданд ва гуфтанд: 

 
Ки моро зи бадњо ту бошї паноњ, 
Чу гум шуд кунун фарри Ковусшоњ. 
Бигуфтанд њар кас, ки шўрид бахт,  
Ба пеш-андар омад кунун кори сахт. 
Дареѓ аст Эрон, ки вайрон шавад,  
Куноми палангону шерон шавад. 

                                                        
1. Тохт – њуљум намуд. 

Оё љањонпањлавони ватандўст њангоми бадрўзии ватанаш 
ва халќаш осуда нишаста метавонист? На. Вай дарњол сипоњи- 
ёни худро ба њар тараф фиристода фидоиёнро даъват кард. Ба 
зудї сипоње иборат аз зобулињо, кобулињо, њиндустонињо ва 
ѓайра гирд омад. Рустам ќарор дод, ки бо он сипоњ аввал ба 
мадади Кайковус рафта ўро аз банд озод кунад.  

 
РУСТАМ ДАР ЊОМОВАРОН 

 
Бо ин маќсад Тањамтан лашкарашро сўйи Њомоварон 

кашид. 
Аз сарњади он кишвар вай пинњонї ба назди Ковус кас 

фиристода, ўро аз омадани худ огоњ кард. Ба шоњи Њомоварон 
нома навишта, бо тањдиди љанг аз вай озод кардани Ковусро 
талаб намуд. Лекин шоњи Њомоварон аз тањдиди ў натарсид, 
талабашро рад кард ва лашкарашро ба муќобили Рустам ронд. 

Пањлавон, азбаски роњи хушкї дароз буд, сипоњашро дар 
киштию завраќњо нишонда ба суръат пеш бурду дар дашт аз 
ѓайри чашмдошти њомоварињо дар пеши лашкари онњо нохост 
пайдо гардид. 

Љанг даргирифт. Душман ба зарби теѓи буррону гурзи 
гарони Рустам ва фидоиёни ў тоб наёвард ва талафоти бисёре 
дода гурехт. 

Шоњи Њомоварон аз шоњони Мисру Барбаристон мадад 
хост, онњо лашкар фиристоданд, лашкари се кишвар аз се 
љониб омада эрониёнро миёнагир карданд. 

Тањамтан боз назди Ковус кас фиристода, ўро аз гирд ома- 
дани сипоњи се кишвар огоњ ва андешаи худро изњор кард, ки 
агар ман бо ќуввањои мусаллањи се шоњ ба љанг дароям, мабод 
ки онњо ба ту осебе расонанд:  

 
Маро тахти барбар наёяд ба кор, 
Агар бад расад бар тани шањрёр. 

 
Аз Ковус љавоб омад, ки андешаи маро накун ва биљанг! 
 

Чунин буд, то буд гардонсипењр, 
Ки бо нўш зањр асту бо кина мењр. 

Ту мар Рахши пўяндаро дењ инон, 
Биёрой гўшаш ба нўги синон. 
В-агар з-он ки моро зи чархи баланд 
Расад аз бадандеш захми газанд,  
Ту Эронзаминро нигањдор бош, 
Ба доду дињиш кўшу њушёр бош! 

 
Он гоњ Рустам ба љанг миён баст. Сипоњаш сафњоро орост, 

пањлавон ба боли росту боли чап бањодуртарини бањодуронро 
гузошт ва худ дар ќалб истод. Љанговаронашро бо хитобати 
оташин рўњбаланд мекард:  

 
Чунин гуфт бо лашкари сарфароз,  
Ки имрўз мижгон бидоред боз! 
Агар сад саворанду гар сад њазор, 
Фузунии лашкар наёяд ба кор. 
Чу моро бувад ёр Яздони пок, 
Сари душманон андарорем хок! 
 

Аз пагоњї то гашти рўз муњориба кардан, аз њар ду тараф 
њазорон љанговар кушта шуданд, размгоњ аз хун лолагун гашт, 
аз карон то карони дашти васеъ аз кушташудагону маљрўњон, 
танањои бесару сарњои бе тан, дасту пойњои аз тан људошуда ва 
аспони ѓалтидаи хуншор пур шуд.  

Шоњи Мисрро Рустам ба каманд гирифта аз зин бар замин 
афканд ва баст.  

Шоњи Барбаристон бо чињил сипоњдораш ба дасти 
пањлавон Гуроз, ки бар боли рости сипоњи Рустам сардорї 
мекард, асир афтод. Лашкари њар ду шоњ бе сардор монда 
љабњаро тарк карданд.  

Шоњи Њомоваронро ба љуз амон хостан чора намонд: 
  

Бидонист, к-он рўз рўзи балост, 
Ба Рустам фиристоду зинњор хост. 

 
ва паймон кард, ки Ковусро аз ќалъаи тори кўњ оваронда ба 
Рустам месупорад. 

Оваронд ва супурд. Њамроњи шоњ пањлавононаш Тўс, Гев, 
Гударз, Гургин, Зангаи Шоварон ва дигар номдорони эронї 
њам аз асирї халос шуда омаданд. 

Ковус аз гуноњи падарарўсаш гузашт. Сулњ бастанд, 
паймон карданд, ки дигар бо њам душманї нахоњанд кард ва 
њар ду тараф асирони љангро озод намуданд. 

 
 РОНДА ШУДАНИ ИСТИЛОГАРОН АЗ ЭРОНЗАМИН  
 
Кайковус аз Њомоварон ба ќайсари Рум нома навишта аз 

вай мадад хост, ќайсар ба ў лашкар фиристод. Аз халќу сипоњи 
Эрон вакил бо нома назди Ковус омад; онњо озодии шоњро аз 
банди душман тањният мегуфтанду ба Рустами лашкаршикан 
офарин мехонданд, Ковусро њарчи зудтар ба Эрон омадан 
даъват менамуданд, навишта буданд, ки њар гоњ ў биёяд, сипоњи 
ў бо сардории Рустам аз он сў ва инњо аз ин сў њуљум бурда, 
ўрдуи Афросиёбро торумор хоњанд кард. 

Ковус аз ин паём ва аз расидани сипоњи Рум хушнуду далер 
шуда, ба Афросиёб номае пур аз тањдиду нињеб навишт, ки зуд 
аз Эрон берун рав, мамлакатро холї кун. Аммо Афросиёб 
напазируфт ва љавоби дурушт гардонд. Ў худро аз нажоди Тури 
Фаридун ва аз ин рў, вориси ќонунии тахту тољи Эрон 
мешумурд: 

 
Ба кина даровехтанд аз ду сўй,  
Зи хуни далерон равон гашт љўй. 

 
Аммо боз љањонпањлавон Рустами Дастон, ки ќалби 

лашкари шоњро сардорї мекард, кор дод:  
  

Тањамтан биѓуррид дар ќалбгоњ,  
Ба як њамла бидрид ќалби сипоњ. 
Ба њар њамла аз найзаи љонситон  
Сар овард бар номдорон замон. 

 
Афросиёб дар пасу пеши лашкараш ба сони тундбод асп 

метозонду љанговаронашро ба њарбу зарби беамон тањрик 
мекард: 

Ба овоз гуфт: – «Эй далерони ман! 
Гузида бузургону шерони ман! 
Шуморо зи бањри чунин рўзгор 
Њаме парваронидам андар канор,  
Ки бо душманам теѓбозї кунед, 
Бад-ин гуна-дар љангтозї кунед,  
Бикўшеду њам пушти љанг оваред,  
Љањонро ба Ковус танг оваред, 
Њамон сагзии1 бадраги шердил, 
Ки аз теѓи ў гашт гардун хиљил, 
Бувад к-аз далерї ба банд оваред, 
Сарашро ба доми каманд оваред». 

 
Њам ў ба гиранда ва кушандаи Рустам мансабу мартабањои 

баланд ваъда мекард: 
 

Њар он кас, ки ўро ба дашти набард  
Зи заррин паланг2 андарорад ба гард, 
Бад-ў подшоњию духтар дињам, 
Њамаш номи испањбудї3 барнињам, 
Њамон шањри Эрон супорам варо, 
Ба гардуни гардон барорам варо. 

 
Аммо ин хитобату ваъдањо сипоњи тўрониро аз шикаст 

наљот дода натавонистанд. Аз се ду њиссаи лашкар талаф шуд, 
баќияи он њазимат кард. Афросиёб бо як даста сипоњи хосааш, 
дар њоле, ки Рустам ўро тезу тунд таъќиб мекард, сўйи Тўрон- 
замин гурехт. 

Кайковус ба мамлакати худ баргашта бар тахташ нишаст. 
 
 
 
 

                                                        
1 . Сагзї –  систонї (Афросиёб Рустамро чунин меномад). 
2. Зарринпаланг – яъне зини Рахши Рустам, ки бо пўсти паланг оро 
ёфта буд. 
3.  Испањбуд – сипањбуд, сарлашкар. 

РУСТАМИ ДАСТОН 
 

ПАДАР ВА ПИСАР 
 
Чордањ сол сулњ буд, халќњои Эронзамон то як андоза ба 

амонию осудагї зистанд. 
Аз он пас боз љангу љидоли хонумонсўз бархост. 
Зави Тањмосп мурд, ба љойи ў писараш Гаршосп нишасту 

лекин баъди нуњ соли подшоњї вай њам бо ин љањони фонї 
видоъ кард. Гаршосп авлод ва ворис надошт, аъёну ашрофи 
Эрон боз аз нажоди Фаридун шоњ љустанд. 

Аммо то он ки онњо шоњ пайдо кунанд, Афросиёб тахти 
Эронро холї ва мамлакатро бесарвар дида, сулњро вайрон 
карду бори дувум бо лашкари беш аз пеш ба Эрон тохт: 

 
      Баромад њама кўю барзан1 ба љўш, 

 Аз Эрон саросар баромад хурўш. 
 
Аъёну ашроф дар талаби сардор ва лашкараш боз ба Зобул 

рафта, рўйи ниёз ба Золи Дастон оварданд. 
Зол ба онњо гуфт:  
– Акнун пирї пушти пањлавонии маро чанбар кардааст, 

шамшери кобулї ба дастам гаронї мекунад. Аммо сипос мегу- 
зорам ба Яздони пок, ки аз бехи ман як шохи фаррух рўид; 
Писарам Рустам љойи маро мегирад. Ў бо писари пањлавонаш 
матлабро дар миён гузошт: 

  
Ба Рустам чунин гуфт, к-эй пилтан, 
Ба боло сарат бартар аз анљуман, 
Яке кор пеш асту ранљи дароз, 
К-аз ў бугсилад хобу орому ноз. 
Туро нўз, пуро,2 гањи разм нест, 
Чї созам, ки њангомаи базм нест. 
Њанўз аз лабат шир бўяд њаме, 
Дилат нозу шодї биљўяд њаме, 

                                                        
1. Барзан – мањалла, гузар. 
2. Нўз, пуро – њанўз, эй писар, 

Чї гуна фиристам ба дашти набард 
Туро назди шерону мардони мард?! 

 
Рустами љавон ба падараш чунин посух дод: 
– Эй номвар, чандест, ки ту маро фаромўш кардаї, њол он 

ки ба гумонам, аз воќеаи пили сафед ва кўњи Сипанд огоњ будї. 
Замон замони љанг аст ва љойи мард дар майдон. Душмани 
берањми хунхор омадааст, ки кишвари маро хароб ва халќи 
моро асир гардонад, дар ин ваќт ман бо ин ќуввату ќудрате, ки 
дорам, агар ба ќавли ту шодию базм љўяму ба љињод барна- 
хезам, номардам, бењамиятам. Маро ба љанги Афросиёб бифи-
рист, падар. 

Зол аз гуфтори писараш хушнуд гашт, ба вай офарин хонд. 
Хоњишашро пазируфт. 

– Маро гурзе мебояд, ки чун як пораи кўњ бошад, – гуфт 
Рустам. 

Падараш фармуд, гурзи Соми Наримонро, њамон гурзеро, 
ки падар то падар ба мерос омада, то ба Сом расида буду 
љањонпањлавон бо вай дар Мозандарон ва дар чандин разму 
набардњои бузург корзор карда буд, оварданд, Зол онро ба 
Рустам супурд. 

 
ГИРИФТАНИ РУСТАМ РАХШРО 

 
– Акнун, – гуфт љањонпањлавон, – аспе даркор аст, ки маро 

бо ин гурзу љавшану сипару камандам бардорад. 
Дар Зобулистон асп кам набуд, лекин боз аз Кобулистон 

њам якчанд галаи аспони хушзотро оварда аз пеши Рустам 
гузарониданд. Вай дар онњо доѓи шоњонро медид. Њар аспе, ки 
Рустам ба пушти он даст мефушурд, ќат шуда шикамаш ба 
замин мерасид. Њамин тавр вай аспони якчанд галаро санљид, 
њељ кадоми онњо ба фишори дасти ў тоб оварда натавонист. 

Дар охир як модиёни тезтаки пуштфарохи фарбењсинаи 
кўтоњлинги миёнборик аз пеши ў гузашт, ки ду гўшашро мисли 
ду ханљари обдор рост карда медавиду якзайл ёли дарозу 
ѓафсашро афшонда баланд-баланд шиња мекашид. Аз паси вай 
куррааш, ки ба ќаду бару сурин баробари модараш буд, 
медавид, он тое буд: 

Сияњчашму бўрабрашу1 говдум, 
Сияњхояву тунду пўлодсум, 
Танаш пурнигор аз карон то карон  
Чу барги гули сурх бар заъфарон. 
Ба шаб мўрча бар палоси сиёњ, 
Бидидї ба чашм аз ду фарсанг роњ. 
Ба неруй пилу ба боло њаюн,2 
Ба зањра чу шери куњи Бесутун. 

 
Рустам ба он той каманд андохт, аммо галабони пир ўро 

боздошт ва гуфт: 
– Эй мењтар, ўро магир, ки модараш бисёр хашмгин аст. 
Пањлавон тойро пеш кашида нигоњ кард, дар тани вай доѓ 

надид, аз галабон пурсид: 
– Ин аспи кист, ки њар ду ронаш аз доѓ холист?  
– Доѓ маљўй, – посух дод галабон, – дар бораи ў њар гуна 

гуфтугў њаст. Модиён бо ин куррааш аз куљое омада ба галаи 
ман даромад. Курра сесола аст. Соњибаш кист, ман намедонам. 
Мо номи курраро Рахш нињодем. Модараш агар савореро бо 
каманд бубинад, чун шер ба вай дармеафтад. Бо ин оча-бача 
намедонам чї рози пинњонї бошад. Ту аз ин модиёни аждањо- 
кирдор эњтиёт бош, ки агар хашмгин шаваду њамла орад, дили 
шеру љигари палангро ба дандон медарад. 

Њар гуна хатар хуни Рустамро ба љўш меовард ва ў бемуњо-
бот худро ба он хатар мезад. Њозир низ њамин тавр шуд, вай 
каманд андохт, гардани той ба њалќаи каманд омад. Њамон 
лањза модиён шињаи пурѓулѓулае кашида сўйи пањлавон тохт, 
мехост ба дандон сари ўро канад. Рустам шервор хурўше баро-
вард, модиён рамид, пањлавон муште ба сараш зад, асп як 
ларзиду ѓалтид ва боз фавран ба по љаста сўйи гала равон шуд. 

Пањлавон бо каманд Рахшро сўйи худ кашид ва ба пушти 
вай даст фушурд, пушташ хам нахўрд. 

                                                        
1. Абраш – сурху сафед, ало. 
2.  Њаюн – уштур. 

«Ин аст аспи савории ман!» – ба дилаш гуфт Рустам ва яке 
љаста бар вай нишаст. Аспи гулранг ба тундї љастухез кард, то 
саворро аз пушташ барафканад, аммо натавонист. 

– Асп не, аждањост ин! – ба завќ омад Рустам ва аз галабон 
пурсид: – Бањои инро кї медонад? Ба чанд мефурўшї? 

– Агар ту Рустам бошї, – гуфт галабон, – бигиру бирав. 
Бањои ин тамоми мулки Эрон аст. Ту бо Рахш кори Эронза-
минро рост мекунї. 

– Шод бош, бобо, – хушнудона изњори миннатдорї кард 
пањлавон, – ин некии туро њаргиз фаромўш намекунам. Агар аз 
ман нагардад, Худованд ба ту мегардонад. 

Ў гулрангро ба зин даровард. Аспи пўлодсуми филќудрати 
оњусуръат, ки тани пањлавонро бо гурзу сипару љавшану каман-
даш кашида кўњу биёбон мепаймуд, гўё саворашро ба майдон, 
ба разму набард мехонд. Шињаи раъдосои вай аз чанд мил 
шунида мешуд. Нињоят зирак ва хушфањм буд, ки аз камтарин 
љунбиш ё ишораи савораш ба маќсади ў пай мебурду амал 
мекард. Шабњо ба Рахш аз чашми бад испанд месўхтанд.  

  
БА АЛБУРЗ АЗ ПАЙИ КАЙЌУБОД 

 
Рўзи бањор, фасли гулу лола, дар Зобул хурўши таблу 

дуњулу карнайњо растохезе барпо карда буданд, бонгу ѓулѓулаю 
њаёњу мурдаро ба по мехезонд. Дусад њазор сипоњи Золи Дастон 
бо жандапилони љангї аз Зобул баромада ба тарафи Рай, ба 
љанги сипоњи истилогари Афросиёб њаракат мекард. 

Аз он љониб Афросиёб њам лашкарашро ба муќобили 
сипоњи Зол баровард. 

Лашкарњои тарафайн аз якдигар ба фосилаи ду фарсанг 
ќарор гирифтанд. 

Золи Зар сарони сипоњи худро ба наздаш хонда гуфт: 
– Бе шоњ кори мамлакату сипоњ бесару нўг аст. Акнун мо 

бояд аз нажоди каён1 шоње бихоњему бар тахти Эрон биншо- 
немаш. Мубадон ба ман номзади бофарру шукўњеро нишон 
доданд, ки номаш Кайќубод аст, аз нажоди Фаридун. Бошиш- 
гоњаш дар Албурзкўњ аст, ўро бояд ба шоњї даъват кард. 

                                                        
1. Кай – лаќаби шоњони Эрон баъд аз Фаридун. 

Рафтан ба Албурзкўњ ва овардани Кайќубод ба Рустам 
вогузор шуд. 

Зол ба ў фармуд: 
– Аз лашкар гурўњеро њамроњ бигиру бирав. Ба Кайќубод 

бигў, ки сипоњи Эрон ўро ба шоњї хост. Беист роњ бипаймо ва 
ба ду њафта шоњро дар ин љо њозир бикун.  

Рустам дар сари як даста саворон ба роњ афтод. 
Роњи ў ба Албурзкўњ аз болои вилоятњое мегузашт, ки дар 

забти душман буда, дар онњо дастањои лашкари Афросиёб тох- 
тутоз доштанд. Ба пањлавони љавон коре бас душвор супурда 
шуда буд. 

Фавље аз тўронсипоњ сари роњи Рустамро гирифта, ба вай 
њамла овард. Рустам гурз ба даст, Рахшро барангехт ва худро 
чун пили дамон ба ќалби душман зада дањшате барпо кард. 
Ќалби сипоњи душман рахна шуд, пањлавон шервор наъра 
мезаду ба чапу рост гурз мекўфт ва дар њар кўфтан чандин 
саворро сарнагун месохт. Љанговарони тўронї ибтидо њамла- 
њои далерона карданд, куштанд ва кушта шуданд, аммо баъд 
дар гурзи дањшатангези Рустам аљали худро ќоим дида њаросон 
шуданд ва рў ба гурез оварданд.  

Онњо афгору хуншор ба лашкаргоњи Афросиёб баргаш- 
танд. Сарлашкари Тўрон чун аз воќеа огоњї ёфт, Ќулун ном 
саркардаи далери худро бо як гурўњи калони саворони яккачин 
ба нигоњбонии роњ фиристод, то ки њангоми бозгашти Рустам 
ба ў бубандад. 

Рустам аз њарбу зарби сари роњ фориѓ шуда бо шитоб пеш 
рафт. 

Дар ќарибии Албурзкўњ вай ба љўйборе расида, дар канори 
љўйбор бўстони пурсафое дид. Дар лаби об як гурўњ мардони 
пањлавоннамои зарринкамар базми шоњворе ороста буданд ва 
шароб менўшиданд, дар байнашон љавоне чун моњи тобон бар 
тахт нишаста буд. Онњо пањлавони богурзу камандро дида, ўро 
ба хони зиёфат таклиф карданд. Рустам ташаккур кард ва гуфт, 
ки ў бо кори таъљилї ба Албурзкўњ шитоб дорад. Пурсиданд- 
чї кори таъљилї? Гуфт: – «Ман бояд дар он љо Кайќубоди 
фаридуннажодро пайдо кунам» Пурсиданд: – «Ўро мешиносї 
ва манзилашро медонї?». Гуфт: – «На». Љавони тахтнишин 

гуфт: – «Мо њама хайли Кайќубодем, фуруд ой ва мењмони мо 
бош, мо туро сўйи Кайќубод рањнамої мекунем».  

Рустам фуруд омад, љавон ўро дар пањлуи худ нишондода 
љоми шаробаш дод ва пурсид: 

– Эй пањлавон, ту кистї? Номи Кайќубодро аз кї шунидї? 
Ба ў чї кор дорї?  

Љавоб дод, ки: 
– Ман писари Золи Дастонам. Эрон бе шоњ монда, тамоми 

кишварро душман пахш карда, дар њар хона азо ва шеван аст. 
Бузургони мамлакат Кайќубодро ба шоњї хостанд. Падарам 
маро фармуд, ки бе камтарин таъхиру диранг ўро ёфта ба 
пойтахт биёрам. Агар ту ба сўйи ў роњнамоям шавї, бар ман 
миннат менињї.  

Дар чењраи љавон табассум ях кард; ёронаш њама якбора ба 
по хеста ба ў таъзим карданд. Ў ба Рустам гуфт:  

– Эй сарафроз, Кайќубод манам.  
Рустами Дастон ва сипоњаш назди Кайќубод замин бўси- 

данд. Дастон ба вай дуруди Золи Зарро расонд.  
Онњо дар биёбони Кавир ба сипоњи Ќулун бархўрданд, ки 

сари роњро гирифта буд. Ќубод шамшерро аз ниём кашид ва 
хост пешопеши сипоњи худ разм кунад, лекин Рустам ўро нигоњ 
дошт: 

– Туро разм љустан нашояд. Ману Рахшу ин гурзу каманд 
ва ин сипоњи сафдар на барои онем, ки љони киромии шоњро ба 
хатар андозем.  

Инро гуфта, љавонпањлавон чун деви азбандљаста бар си-
поњи душман тохт. Љанговаронаш шамшерњои хунрезро барањ-
на карда, аз паси ў ба њуљум афканда шуданд. Ќулун чун бод ба 
Рустам њамла оварда бо зарби найза банди љавшанашро канда 
партофт. Рустам найзаро аз дасти ў рабуда ба худаш зад, Ќулун 
аз зин парида лагадкўби Рахш гардид. 

– Офарин, Тањамтан! – ба Рустам хитоб кард Ќайќубод. 
Аз њамон рўз Тањамтан, яъне пањлавони бузург ва бењамто, 

лаќаби Рустам гардид.  
Баќияи сипоњиёни Ќулун љасади солори худ ва маќтулу 

маљрўњонро ба кафтору каргасони лошахўр њавола карда, рў ба 
гурез нињоданд.  



 143

Кайќубод тандурусту шод ба лашкаргоњи Зол расид ва бар 
тахти каёнї нишаст. 

 
МУЊОРИБА.  

ЌОРАНИ БАЊОДУР 
  
Пас аз тантанаи тахтнишинии шоњи нав сипоњи Эрон аз 

љой љунбид. Ба муњориба саф оростанд: майманаро Мењроби 
кобулї майсараро пањлавон Густањам ва ќалби лашкарро 
Ќорани Кова сардорї карданд. Пешопеши лашкар Рустам ва аз 
паси ў пањлавонони дигар, дар пушти онњо Золи Зар бо Кай-
ќубод мерафтанд. Љанги шадиде оѓоз ёфт. 

Сараввал ќањрамонони чандин муњориба, фотењи Дижи 
Алон, Ќоран чандон корзор кард, ки њатто Тањамтан аз ў дар 
њайрат монд. Ќоран дар анбўњи душманон бо шамшеру гурзу 
синон мељангид, гоњ ба рост ва гоњ ба чап метохт ва дар њар 
њамла дањ-дувоздањ савораи Афросиёбро ба хоку хун меафканд. 
Лашкаркаши тўронї пањлавон Шамосос, он ки чордањ сол пеш 
дар биёбони Зобул сипоњаш ба дасти Ќоран рў ба рў омад ва 
шамшер кашида ба ќасди љони ў тохт, аммо љони худро ба теѓи 
обдори Ќоран бохт: 

  
Чунин аст кирдори гардуни пир, 
Гање чун камон асту гоње чу тир. 

 
НАБАРДИ РУСТАМ БО АФРОСИЁБ 

 
Ќоран барои Рустам намунаи диловарї гардид. Љавонпањ-

лавон дар корзори Ќоран дид, ки сози разму набард чї гуна 
мешавад. 

Ў назди падараш омада пурсид: – Афросиёб, он марди бад-
андеш, он кони фитнаю офат рўзи љанг дар куљо меистад, чї ме-
пўшад, дирафши худро дар куљо меафрозад, ки ман мехоњам ба 
ў сарпанља занам?  

– Рўзи љанг вай одатан дар як љо намеистад, – посух дод 
Зол. – Дирафшаш сиёњ аст, хафтонаш1 њам сиёњ; кулоњаш 

                                                        
1. Хафтон – љомаи љанговарон, ки аз зери зирењ мепўшиданд. 



 144

пўлодин, ронаш њам пўлодпўш, рўйи пўлод бо зарњал 
пўшонида. Ту њушёр бош, писар: Афросиёб чунон гурди 
размоварест, ки аз њайбаташ гурдаи нањанг мекафад. 

– Ман бо ў набард мекунам, – гуфт Рустам. 
 
Ба фармони љонофарин як Худой, 
Агар кўњ бошад, барорам зи љой; 
Маро љуз бад-ў нест имрўз љанг. 
Ману гурзу майдони пури Пашанг. 

 
Рахши пўлодсумро барангехта, хурўшону дамон сўйи тў-

ронсипоњ тохт. Афросиёб ўро дида аз гурдони худ пурсид: 
– Ин љавони аждањокирдор кист? 
Гуфтанд:  
– Бо гурзи Сом омадааст, маълум мешавад, ки писари Золи 

Дастон аст. 
– Рустам?! – Афросиёб чун киштии оббури мављафкан аз 

байни сипоњ ба пеш баромад. 
Тањамтан ўро аз нишонањояш шинохт, ба пањлуи Рахш рон 

фушурд ва гурзи гаронро ба гардан баровард. Ба Афросиёб 
расида гурзро гузошту яке ба камарбанди њариф чанг андохта 
ўро аз зин људо кард, мехост кашон-кашон пеши Кайќубод 
барадаш, лекин нохост камарбанд канда шуду Афросиёб ба 
замин ѓалтид, њамон лањза саворони тўронї атрофашро печон-
да гирифтанд. 

Сайд аз чанги Рустам љаст. Тањамтан ба њасрат пушти даст 
газид, ки: – «Э дареѓ, чаро баѓал карда нагирифтаму аз камар- 
бандаш кашидам!». 

Афросиёби сахт латхўрдаву дар хок љўлидаро љанговаро-
наш баѓал карда бурданд. Сипас ў савор шуда ба роњи биёбон 
аќиб рафт. 

Тўронињо аз маѓлуб ва ѓариб њалок гардидани шоњи худ 
дилшикаста шуданд. Сипоњи Эрон якбора ба њуљум гузашт: 

 
Баромад хурўшидани доругир,  
Дурахшидани ханљару захми тир. 
Зи сумми сутурон бар он пањндашт 
Замин шаш шуду осмон гашт њашт. 

Лашкари Тўрон тоб наёвард, шикаст хўрд ва њазимат кард. 
Фирдавсї љавлони Рустамро дар он љанг бо байти машњури 

худ тасвир карда мегўяд, ки ў: 
 

Буриду дариду шикасту бибаст 
Ялонро1 сару синаву пою даст. 

 
Ба њамин тарз Рустами Дастон ба гоњи сахттарин бадбахтї 

ва мусибате, ки ба сари ватанаш омада буд, ба майдон баро- 
мада, дар роњи озодї ва истиќлоли он мардона корзор кард ва 
ќањрамонињои њайратбахше аз худ ба зуњур овард. 

Тўроншоњ Пашанг бо исрори Афросиёб, барои пешгирї аз 
тамоман ќир шудани лашкари Тўрон, аз Кайќубод сулњ хост. 
Кайќубод ба сулњ розї шуд. Лашкари Тўрон ба ватани худ бар-
гашт ва дар Эронзамин боз осоишу амонї барќарор гардид. 
 

ДОСТОНИ «РУСТАМ ВА СУЊРОБ» 
ШИКОР 

Як пагоњ Рустам аз хоб бархоста фикр кард, ки имрўз чї 
коре дар пеш аст. Коре дар пеш набуд. На разм буду на базм. 
Пањлавон зиќ шуд. Ќарор дод, ки ба шикор дилашро хуш 
кунад. 

Таркашро2 тир пур кард ва гурзу камону камандро гирифту 
бар Рахши пилтан нишаста паи нахчир сўйи марзи Тўрон рў 
нињод. 

Ба наздикии Самангон, ки шањре аз шањрњои Тўрон буд, 
расида, даштро пур аз гўр3 дид. Зуд якчанд гўрро ба тиру 
каманд шикор кард. Он гоњ аз хасу хор гулхане барафрўхт, 
дарахтеро афтонда шохи калонашро тарошид ва наррагўреро 
бар он кашида дар оташ бирён карду канда-канда хўрдан 
гирифт.  

Чун сер шуд, Рахшро дар марѓзор ба чаро сар дод ва худаш 
зинро зери сар гузошта ба хоб рафт. 

 

                                                        
1. Ял – сарбоз, љанговар. 
2. Таркаш – тирдон. 
3. Гўр – гўрхар, оњу. 

ГУМ ШУДАНИ РАХШ 
 

Чанде аз саворони тўронї, ки аз он дашт мегузаштанд, дар 
марѓзор наќши суми аспро дида аз паяш афтоданд. Ваќте ба 
вай расиданд, аспи кўњпайкаре диданд, ки чун наррашер ёл 
афрохта дар дашт мечарид. Аз њар сў бар вай тохта каманд 
андохтанд. Рахш ѓуррон шуда худро ба саворон зад, якеро бо 
дандон сар аз тан биканд ва дигареро бо лагад бар хок афканд. 
Аммо дар охир сараш ба каманд омада асир афтод. Саворон 
гардани ўро дар њалќаи каманд фушурда кашон-кашон бур- 
данд. 

Рустам бедор шуда ба њар сў нигоњ кард, Рахшро надид. 
Дар гирду атроф ўро љуст, наёфт. Акнун пиёда бо гурзу камону 
таркаш даштро чї тавр паймояд ва таънаи мардумонро чї гуна 
бардорад, ки хоњанд гуфт: – «Рустам хуфта ва аспашро дуздон- 
дааст?». 

Тањамтан ба њамин хаёл буд, ки чашмаш дар хок ба паи 
Рахш ѓалтид. Аслињаро бар дўш гирифта бо хотири парешону 
табъи хира дар паи аспаш равон шуд. 

  
ДАР КОХИ ШОЊИ САМАНГОН 

 
Чу наздики шањри Самангон расид,  
Хабар з-ў ба шоњу бузургон расид, 
Ки омад пиёда гави1 тољбахш, 
Ба нахчиргањ з-ў рамидаст Рахш. 
Пазиро шудандаш бузургону шоњ, 
Касе, к-ў ба сар барнињодї кулоњ. 
Њамегуфт њар кас, ки ин Рустам аст, 
Ва ё офтоби сапедадам аст? 
Пиёда бишуд пеши ў зуд шоњ, 
Бар ў анљуман шуд фаровон сипоњ. 

 

Шоњи Самангон ўро ситоиш кард ва хайрамаќдам гуфт: 
– Хуш омадї, эй љањонпањлавон, мо ба дидори ту шод ва 

сарафрозем, дар ин шањр мо њама дўст ва хайрхоњи туем, тану 

                                                        
1. Гав – пањлавон. 

љони мо фидои ту ва њар чї дорем, они туст. Чї рўй дод, ки 
пиёда омадї? Рахши љањонпаймоят куљост? 

Гуфтори шоњ бадгумонии Рустамро аз дилаш баровард. 
– Хуфта будам, – гуфт, – чун бедор шудам, Рахшро дар 

марѓзор надидам. Аз паяш, ки дар хок пайдо буд, афтодам, 
паяш маро ба Самангон овард. Бегумон, Рахши ман дар ин 
шањр аст. Ту бояд ўро биљўї. Агар ёфтї, миннат менињї ва 
подоши1 сазовор меёбї, вагарна њамаи шумо бо теѓи ман 
сарукор хоњед дошт. 

– Хотири Тањамтан осуда бошад, – гуфт шоњ, – њољати 
тунду тез шудан нест, Рахши Рустам пинњон нахоњад монд, мо 
вайро мељўему меёбем. Љањонпањлавон имшаб ба хонаи ман 
мењмон шавад, то ба шукронаи дидор бода нўшему шодї 
кунем. Дар бомдод Рахш ин љо хоњад буд. 

Рустам ќабул кард, шоњ ўро ба кохаш бурда маљлиси 
зиёфату базми бошукўње орост. 

 
ТАЊМИНА 

 

Чун зиёфат ба поён омад, Рустам шоду хуррам дар хонаи 
махсусе, ки барояш ороста буданд, ба хоб рафт. 

Посе аз шаб гузашт, дар кох њамаро хоб бурда буд, ногањон 
ба гўши Рустам аз паси дар нарм-нарм овози гуфтугў ва 
шарфаи по расид, сипас дар оњиста боз шуда, зане бо ходимае 
шамъ ба даст орому оњиста ба дарун даромад. 

Рустам сар боло кард, то бидонад кист ва чї мехоњад; 
духтаре дид нозукандом ва гулрухсор, ки дар нимторикии хона 
чун ситораи рахшон метофт; ба дилаш гуфт: – «Худовандо, ин 
хоб аст ё бедорї?». Ходима ѓоиб гашт. Тањамтан аз духтар 
пурсид: 

– Кистї? Чї мегўї? 
Рухсори гулгуни духтар аз шарм гулгунтар шуд. 
– Тањминаам ман, – гуфт, – духтари шоњи Самангонам. – 

Њаргиз марде рўйи маро надида ва овозамро нашунида буд. 
– Пас назди ман чаро омадї? 
Чењраи духтар барафрўхт. Гуфт: 
– Басо достони туро аз њар касе мешунидам:  
  

                                                        
1. Подош – мукофот. 

Ки аз деву шеру палангу нањанг  
Натарсию њастї чунин тезчанг. 
Бидаррад дили шеру чарми паланг  
Њар он гањ ки гурзи ту бинад ба љанг. 
Барањна чу теѓи ту бинад уќоб,  
Наёрад ба нахчир кардан шитоб. 
Нишони каманди ту дорад њижабр1  
Зи бими синони ту хун борад абр. 
 

Чунин достонњоро мешунидаму ба диловарї ва зўри бозуи 
ту офарин мехондам ва дидоратро орзу мекардам. Сипос ба 
Яздон, ки туро ба шањри мо овард ва маро ба орзуи деринам 
расонд. Инак, ман хирадро ќурбони њавас карда ба пешат 
омадам. Орзуи дигарам ин ки Офаридгор аз ту ба ман фарзанде 
ато кунад, ки ба зўру тавоної монанди ту бошад ва монанди ту 
дар љањон ном барорад. 

Куљост марде, ки аз духтари маъсумаи њурлиќое чунин 
суханони пок ва бошарофатро шунаваду дилашро бой надињад? 
Тањамтан таслим шуд. Ба хидматгороне, ки шоњ барои ў 
гумошта буд, фармуд мубадеро дар наздаш њозир карданд; 
мубад бо хоњиши Рустам духтарро барои вай аз падараш хост-
горї кард.  

Шоњи Самангон бо шодї ва ифтихор, аз ин ки сари пањла- 
вонони замон домоди вай мешавад, љашни арўсии бошукўње 
ороста, духтарашро ба никоњи Тањамтан даровард. 

Зану шавњари хушбахт танњо як шаб бо њам буданд. 
Пагоњї Рустам аз хона баромада Рахшро ба дараш њозир 

дид.  
Ў бояд ба Эрон бармегашт. Дар он љо падару модари 

пираш, дўстонаш ва хидмати шоњ дар интизори ў буданд. 
Бозубанде аз гавњар дошт, онро аз бозуяш бароварда ба 

Тањмина дод ва гуфт: 
– Инро нигоњ дор. Агар фарзанди мо духтар омад, инро ба 

гесуяш бидўз, ва агар писар ёфтї, дар бозуяш бубанд, то 
нишоне аз падар дошта бошанд.  

                                                        
1. Њижабр – шер. 

Сипас занашро дар бар гирифта аз сару рўяш бўсид ва 
хайрбод кард, падарарўсашро ба љињати мењмоннавозии ў 
сипос гуфт ва Рахшро савор шуда ба роњи бозгашт рў овард. 
Тањмина зору гирён монд. 

 
ЗОДАНИ СУЊРОБ АЗ МОДАР 

 
Нуњ моњ бар ин баромад. Тањмина ба орзуяш расид, писаре 

чун моњи тобон зоид. 
Писарак ба чењра монанди падараш буд. Бо мењри рўз- 

афзуни модар, бобо ва дояњо парвариш меёфт. Чун якмоња шуд, 
кўдаки яксоларо мемонд, дар сесолагї ба майдон асп метохт. 
Дар панљсолагї бо нављавонон зўрозмої мекард. Чун дањсола 
шуд, китфу бозуи љавонони расида ва зўри пањлавонон дошт, 
дар саворию тирандозию шикору набардозмої њељ марде аз 
мардони он сарзамин бо ў баробар намеомад. Вай нахле буд аз 
решаи чанор ва њамчун чанор тана мемонду ќад мекашид. 
 

ПУРСИДАНИ СУЊРОБ ПАДАРИ ХУДРО 
  
Аммо Суњроб падарашро надида буд ва кї будани ўро 

намедонист. Ў дар Тўронзамин мезист ва Рустам дар Зобулис- 
тони дур. Тањмина аз бими подшоњи Тўрон – Афросиёб номи 
Рустамро пинњон медошт. Афросиёб, ки душмани хунии Рустам 
буд, агар хабар меёфт, ки љањонпањлавони эронї дар Тўрон- 
замин фарзанде дорад, метавонист ба Суњроб осебе расонад. 

Рўзе Суњроб аз назди ёрони њамбозии худ оташин баргашта 
бо модараш ба тундї сухан ронд.  

– Бигў, аз нажоди киам ман? Падарам кист? Охир, ба зўри 
бозу, аспсаворию тирандозї касе њамбози ман нест, аммо зоту 
насаби худамро намедонам, падарамро намешиносам. Марду- 
мон пурсанд, ки «фарзанди кистї?», чї љавоб дињам? То кай ту 
ин розро аз ман пинњон медорї? Агар кї будани падарамро ба 
ман нагўйї, дигар аз ман мењри фарзандї чашм мадор. 

Тањмина донист, ки дигар ин розро аз писараш пинњон 
дошта наметавонад. Гуфт:  

– Тез машав, Суњроб. Шод бош, ки ту фарзанди Рустами 
Дастонї, аз нажоди Соми Наримонї. Фахр кун, ки падарат 

љањонпањлавон ва сари бањодурони замон аст. Аз бозе ки 
Офаридгор оламро офарид, оламиён мисли ў пањлавонеро 
надидаанд. Ў фотењи душманони Эронзамин, нигањбони киш- 
вар ва посбони тахти шоњ Кайковус аст. 

Рустам ваќти зодани Суњроб ба Тањмина номае бо се пора 
ёќут ва се бадра1 зар фиристода буд, Тањмина он нома ва зару 
ёќутро ба Суњроб нишон дода суханашро давом дод:  

– Бингар, инак паём аз падарат ва инњо њадяи ўянд ба ману 
ту. Аммо зинњор ту ин розро пинњон бидор, ки мабодо 
Афросиёб огоњї ёбад. Вай ки аз падарат зарбањо хўрда ва 
шикаст ёфта буд, душмани хунии ўст, агар туро бишносад, 
мабод ки интиќоми падаратро аз ту гирифтанї шавад. 
 

АЗМИ СУЊРОБ 
 
Огањї аз рози куњан Суњробро ба њаяљон андохт. Ў хитоб 

кард, ки: 
– Чї ифтихори бартар аз ин аст? Диловарињои Рустам дар 

олам достон шудааст, касе, ки нажод аз Рустам дошта бошад, 
чаро бояд пинњон ва гумном бимонад? То Рустам дар љањон 
њаст ва чун ман фарзанде дорад, чаро Афросиёбу Кайковус 
бояд подшоњї кунанд? Љањонпањлавоне чун Рустам дар Зобу- 
листон нишинаду Кайковуси камхирад бар тахти Эрон? Ё ки 
Афросиёби ношуди бадкин бар тахти Тўрон? На, бо ин њол 
созиш кардан раво нест. Ман аз далерони Тўронзамин сипоње 
гирд меоварам ва ба Эрон метозам, Ковусро сарнагун мекунам, 
падарамро меёбам ва бар тахти шоњаншоњии Эрон мешинонам, 
сипас ба Тўронзамин лашкар мекашам, Афросиёбро аз тахт 
бармеандозам ва ин кишварро њам мулки Рустами Дастон 
мегардонам. То хуршеду моњ њастанд, чаро бояд ситорагон 
сарварї кунанд? 

 Тањмина гуфтори писари диловарашро бо шодї ва ифти- 
хор мешунид. 

 
 

                                                        
1. Бадра – халта, њамён. 

ИНТИХОБИ АСП 
 
Суњроб боз гуфт: 
– Акнун маро аспе мебояд, ки суми хорошикан, неруи 

пилон ва чобукии оњувон дошта бошад. 
Бобояш – шоњи Самангон фармуд, ки галањои аспонро аз 

пеши Суњроб гузаронанд, то вай аспи дилхоњашро интихоб 
кунад. 

Галањоро аз кўњу дашт оварданд. Суњроб бо каманд ба 
миёни аспон даромад. Ў њар асперо, ки ба назараш шоиста 
менамуд, бо каманд мегирифт ва айнан мисли оне, ки падараш 
Рустам дар љавонї њангоми интихоби асп карда буд, бар пушти 
он асп даст мефушурд ва њар бор ки чунин мекард, шиками асп 
ба замин мерасид. Аз фишори дасти љавонпањлавон пушти 
аспони бисёре бишкаст. 

Пањлавони љавон аспи матлубашро наёфта ѓамгин шуд ва 
ин ѓамгиниаш ба маъюсї мегузашт, агар яке аз мардони шањр 
ба ў чунин муждае намерасонд: 

– Ман, – гуфт он мард, – тое дорам, ки наслаш аз Рахши 
Рустам аст, чун бод медавад ва чун барќ мељањад, аз кўњу дашту 
дарё шоњинвор паррон мегузарад. Неруи шер ва зањраи бабр 
дорад. Агар фармої, ба хидматат меоварам. 

Аз ин мужда рухсори Суњроб шукуфт. Аспро наздаш овар- 
данд, Суњроб бо ќуввате ки дошт, ба миёни вай даст фушурд, 
асп чун кўњ устувор истод. Љавонпањлавон вайро бинавохт, зин 
кард ва савор шуд.  

Он гоњ ба гирд овардани сипоњ пардохт. Барои лашкар- 
кашї ба Эрон аз бобояш ёрї хост, шоњи Самангон лавозимоти 
сафару љангро барояш муњайё сохт. 
 

ТАДБИРИ АФРОСИЁБ 
 
Ба подшоњи Тўрон Афросиёб хабар расид, ки дар шањри 

Самангон пањлавони рустамзоде сар бардошта ва лашкар гирд 
овардааст, мехоњад бо шоњи Эрон љангида, ўро аз тахт 
ѓалтонаду ба љояш падари худро биншонад, аммо падарашро 
њаргиз надидааст. 

Афросиёб ба андеша рафт, ки чї бояд кард, ва сипас дар 
фикраш наќшае кашиду хурсанд шуд. Сипоњдорони худ Њумон 
ва Бормонро пеш хонда гуфт: 

– Хуб аст, ки Суњроб падарашро намешиносад, аз ин бояд 
истифода бурд. Шояд ин наррашер душмани хунии ман 
Рустамро аз пой барандозад. Шумо бо сипоњ назди Суњроб 
биравед ва ўро ёрӣ кунеду њамроњаш ба Эрон равон шавед. Он 
љо коре кунед, ки Суњроб падарашро нашиносаду бо сипоњи 
Эрон ба љанг дарояд. Њамин тавр ки шуд, ночор Рустам бо 
Суњроб набард хоњад кард. Магар Рустам ба дасти ин диловар 
кушта шаваду мо аз осеби он пањлавон рањо ёбем. Рустам, ки 
нест шуд, ман Эронро ба осонї фатњ ва Кайковусро сарнагун 
мекунам ва пас аз он Суњробро њам аз миён мебардорам. Аммо 
агар Суњроб дар набарди Рустам кушта шавад, Рустами пир аз 
марги фарзандаш дилшикаста хоњад шуд, ки ин њам ба коми 
мост. Шумо ба Суњроб аз ман паёму нома ва њадяњои гарон- 
бањо мебаред. Чун њамроњаш ба Эрон тохтед, њушёр бошед.  

Номаи Афросиёб ба Суњроб саросар мењрубонї ва некхоњї 
буд, навишта буд, ки: – «Зебандаи тахту тољи Эрон туї, агар 
бар тахти Эрон нишинї, дар замона осоишу амонї њукмрон 
хоњад шуд, Эрон аз Самангон он ќадар дур нест. Инак, ман 
лашкаркашони бузурги худ Њумон ва Бормонро ба ёрии ту 
равона кардам ва њар чї ќадар сипоњ хоњї, мефиристам. Ба 
лашкари Кайковус зафар ёбї, Эрон аз они туст». 

Суњроб аз номаю њадяњои Афросиёб шод шуд ва Њумону 
Бормонро наѓз пазирої кард. 

Тањмина њангоми видоъ бо писар пораи гавњареро, ки 
Рустам ба вай супурда буд, ба бозуи Суњроб баст ва гуфт: 

– Љони модар, туро ба паноњи Яздон супурдам. Тандуруст 
ва фотењ ба ман баргард. Рустам ин гавњарро ба ман дода, 
васият карда буд, ки ба бозуи ту бандам. Падарат туро аз рўйи 
њамин нишона хоњад шинохт. Таѓоят Жандаразмро њамроњи ту 
мефиристам, ў Рустамро дидааст ва мешиносад; чун ду лашкар 
ба њам наздик шуданд, ў Рустамро ба ту нишон медињад, то ки 
ту аз падарат ѓофил намонї. 

Сипас Тањмина писарашро дар оѓўш гирифта, аз сару рўяш 
бўсид ва гирёну сўзон ба сафар гуселаш кард. 

ГИРИФТОР ШУДАНИ ЊАЉИР 
  
Лашкар љониби Эрон њаракат кард. Суњроб пешопеши 

сипоњи худ асп меронд. 
Эрониён дар сарњадди шимоли шарќии кишвари худ ќалъае 

доштанд устувор ва баланд, ки онро Дижи Сапед мегуфтанд. 
Ду сипоњдор ва пањлавони эронї – Гуждањам ва Њаљир он љо 
дижбон буданд. 

Дар биёбон аз сўи Тўронзамин гарди пањну ѓализе бархост 
ва сипас аз миёни гард сипоње савораву пиёда бо пилону 
шутурон намудор гашт. Дижбонњо донистанд, ки лашкари 
Тўрон меояд.  

Пањлавон Њаљир зуд љомаи разм пўшиду савор шуда ба 
майдон тохт. 

Лашкари Суњроб ба наздикии Дижи Сапед расида 
бозистод. 

Њаљир чорнаъл асп тозонда рафт ва овоз дод, ки:  
– Дар сипоњи Тўрон пањлавони далер кист, то барояду бо 

ман набард кунад? 
Суњроб чун бод аз лашкар берун тохт ва бонг зад: 
– Эй савори нагунбахт, ту кистї ва ному нажодат чист? 

Магар аз љон сер шудаї, ки танњо ба љанг омадаї? Хуб, акнун 
пойдорї бикун ва набарди мардонро бубин! 

– Ба љанги ту маро ёр даркор нест, – посух дод Њаљир, – ман 
пањлавон ва сипоњдор Њаљирам, њам акнун саратро аз танат 
меканаму назди шоњаншоњ мефиристам, танатро пеши каргасон 
меафканам!  

Суњроб хандиду оташвор бар вай тохт.  
Њаљир найза андохт, найзааш ба њариф нахалид.  
Суњроб сари найзаи ўро ќапида бар камари худаш зад ва 

сипас ба ў дарафтиду аз зин бардошта чун як лахти кўњ бар 
заминаш кўфт, сарашро буриданї шуд, Њаљир тоб хўрд ва 
зинњор хост, Суњроб даст нигоњ дошт ва зинњор дод, фармуд то 
ўро дар банд андохта ба лашкаргоњ назди Њумон фиристоданд. 

ГУРДОФАРИД 
 
Љанговарони Дижи Сапед, ки аз боло набарди он ду танро 

назора мекарданд, аз асир афтодани пањлавони номдори худ 
ѓамгин шуданд. 

Гуждањами дижбон духтаре дошт, Гурдофарид ном, далер 
ва размовар, ки захми тиру шамшерашро душманони Эрон- 
замин на як бору ду бор озмуда буданд.Ў ба нанги гирифтории 
Њаљир тоб наёвард, зирењ бар тан пўшид ва силоњи разм бар-
дошт, гесувонашро зери кулањхўди румї пинњон кард, бар аспи 
тезтак барнишаст ва аз дари диж тирвор бадар рафта ба разм-
гоњ тохт ва ба лашкари Суњроб нидо андохт, ки: 

– Солори шумо кист ва пањлавон кадом аст? 
Барояд, бо ман набард кунад! 
Суњроб лабханде зад, ки инак, боз як нахчир ба дом омад, ў 

чун бабр пеш љањид. Гурдофарид камонро зењ карда ўро ба зери 
тирборон гирифт. Суњроб дар паноњи сипар хашмгин ба болои 
вай асп ронд. Гурдофарид камонро бар бозу овехта, бо найза 
њамла бурд. Суњроб љавони зебочењраи диловареро дар муќо-
били худ дид. Ў низ найза рост карда пеш тохт ва сахт бар 
камаргоњи Гурдофарид зад, духтари љанговар, чун гўй аз зарби 
чавгон, аз зин як ќад парид, аммо худро набохт, чобук шамшер 
аз ниём кашиду бар миёни найзаи Суњроб зад, найза ду ним 
шуд, аммо Гурдофарид донист, ки ёрои набарди Суњробро 
надорад, инон сўи диж тофт ва мањмиз зад.1 

Суњроб дид, ки сайд аз чанги ў мегурезад, аз ќафояш асп 
монд ва расиду яке ба кулањхўдаш чанг зада онро аз сари савор 
баргирифт. Гесувони сиёњи Гурдофарид бар пушташ ёзид. 
Суњроб дар њайрат монд, донист, ки бо духтаре набард карда- 
аст. Гурдофарид њамоно гурезон буд, Суњроб каманд аз фитрок 
кушода ба сўяш андохт ва ўро ба банд овард. 

Тањамтанзоди номљўй духтарони зеборо бисёр дида буд, 
аммо духтареро, ки дар вай зебоии париёна бо диловарии бањо- 
дурона љуфт шуда бошад, бори аввал медид. Мењре бар вай дар 
дилаш нишаст. 

Гурдофарид гуфт: 

                                                        
1. Мањмиз – аспро пошна зада тозондан. 

– Эй пањлавон, чашми ду лашкар ба сўйи мост, дар майдон 
дер истодани мо шоиста нест. Ба ту хоњанд хандид, ки бо 
духтаре ин ќадар андармон шудї. Бо њам пинњонї созиш кунем, 
бењтар аст. Агар ту хоњони диж бошї, ман коре мекунам, ки 
онро ба ту гузоранду лашкари диж њам ба ту таслим шавад. 
Дигар маро нигоњ надор. 

Суњроб ќабул кард ва аммо духтари љанговарро огоњї дод, 
ки: 

– Хабардор бош, паймонатро нашикан, ки дижро зеру 
забар мекунам. Неруи маро озмудї. 

Инро гуфта асираи нозанинро рањо кард. Гурдофарид рў ба 
диж нињод ва Суњроб аз паяш равон шуд.  

Чун ба дарвозаи диж расиданд, Гурдофарид худро зуд ба 
дарун гирифт ва дарвоза баста шуд. Суњроб дар берун монд. 

Гурдофарид ба болои девори ќалъа баромада Суњробро дар 
поён дид ва ќоњ-ќоњ хандида овоз дод, ки: 

– Эй пањлавони Тўронзамин, ба чї умед истодаї? Баргард 
ва ранљи бењуда макаш! 

Суњроб донист, ки фиреб хўрдааст. Ба гўянда бонг зад: 
– Эй бути паймоншикан, магар гуфтаи маро ба ин зудї 

фаромўш кардї? Ба хуршеду моњ савганд, ки ин дижро бо хок 
яксон мекунам ! Аз он рўзе, ки дармондаву печон шавї, андеша 
кун! Он гоњ пушаймонї суд надорад!  

Гурдофарид посух дод, ки: 
– Эй далер, ѓами бењуда махўр. Тўрониён ба эрониён даст 

намеёбанд, њарчанд ки ту ба тўронї монанд нестї ва бо ин зўри 
бозу ва китфу ёл аз пањлавонон њамбоз надорї. Чандон ба зўри 
бозуят ѓарра машав, ки шоњаншоњ чун аз омадани ту огоњ 
шаваду Рустам аз љой љунбад, аз лашкари ту як тан зинда нахо-
њад монд. Шумо тоби љанги Тањамтан надоред. Дареѓ аз ин 
бурзу болои ту, ки барбод хоњї дод. Бењтар он аст, ки даѓда- 
ѓаро кўтоњ кунї ва ба Тўрони худ баргардї. 

Ин суханони нешдори духтар алами Суњробро дучанд кар- 
данд, лекин ў ба худ тасаллї медод, ки: – «Ањдшикании ў ба 
коми ман аст, охир, барои ман нанг мебуд, ки фаќат ба воситаи 
зафар ёфтан бар духтаре ин дижро бигирам». 

Ба Гурдофарид гуфт:  

– Имрўз бегоњ шуд, љавоби суханатро сањар аз гурзу синони 
ман мегирї. 

Ў хашмгин инон печида ба лашкаргоњи худ равон шуд. 
  

НОМАИ ГУЖДАЊАМ БА КОВУС 
 
Пас аз рафтани Суњроб дижбони пир Гуждањам бо гурдону 

пањлавонони диж ба машварат нишастанд.  
Њама аз асир афтодани Њаљир ѓамгин буданд ва чун 

донистанд, ки ёрои љангидан бо Суњроб надоранд, ѓамгинтар 
шуданд. 

Пас Гуждањам нависандаро нишонда ба номи шоњ Ковус 
нома нависонд.  

«Шоњаншоњо, аз Тўрон сипоње далеру љангљўй ба ќасди 
Эрон омад. Солори сипоњ нављавони хуршедталъатест, ки замо- 
на чун ў шерафкану лашкаршиканеро ба ёд надорад. 

  
Чу овози ў раъд ѓурранда нест, 
Чу бозуи ў теѓ бурранда нест.  
Ба ном аст Суњроб, гурди далер, 
На аз дев печад, на аз пилу шер,  
Ту гўї магар бегумон Рустам аст,  
Ва ё гурде аз тухмаи Найрам аст. 

 
Њаљири диловар камар баста ба разми ў баромад, лекин 

Суњроб ўро фурсати мижа ба њам задан надода, аз пушти зин 
гирифту бар замин зад. Акнун Њаљир бо дили пурдарду тани 
пурозор дар зинњори Суњроб аст. Мо бо чунин пањлавон тобу 
тавони љангидан надорем, ки њамовардаш1 гар кўњи хоро 
бошад, нолон мешавад. Агар шоњаншоњ ба зудї лашкар наёва- 
раду чора насозад, ин пањлавон Эронзаминро харобазор ва 
гурдони Эронро нагунсор хоњад кард. Дижи Сапед тоби њуљуми 
ўро надорад. Имшаб мо бору бунаро аз диж бардошта рў ба 
пойтахт менињем». 

Сањар офтоб сар аз паси кўњ бароварда буд, ки Суњроб бо 
як гурўњи сипоњи худ ба Дижи Сапед њамла овард. Чун 

                                                        
1. Њамовард – њарифи љанг, њамнабард. 

дарвозаи дижро кушоданд, аз сардорон касеро надиданд. 
Гуждањам бо духтараш Гурдофарид ва дигар номдорони диж 
бо роњи зеризаминї, ки тўрониён аз вай огоњї надоштанд, 
фирор карда буданд. Љанговарони фирорнокарда њама ба 
Суњроб таслим шуданд ва ба љон зинњор хостанд. Суњроб дар 
њама љойи диж Гурдофаридро љуст, аз вай нишоне наёфт, дар 
њасрат монд, зеро ошиќаш шуда буд, ба дилаш мегуфт: – «Э 
дареѓ, турфа ѓизоле ба камандам омада буд, аз банд љасту 
худамро банд кард». 

 
ПАЁМИ КОВУС БА РУСТАМ 

  
Шоњ номаи Гуждањамро хонда ба хавотир афтод. Бузур- 

гони даргоњ ва лашкаркашонаш Тўс, Гударз, Гев, Гургин 
Бањром ва Фарњодро пеш хонда номаро ба онњо нишон дод ва 
гуфт: 

– Кишвар дучори хатар аст. Дижи Сапед дар дасти душман 
ва Њаљир дар банд. Чора чист? 

Бузургон андеша ронданд ва саранљом ба ин ќарор 
омаданд, ки пањлавон Гевро ба Зобулистон назди Рустам бифи-
ристанд ва ўро ба разми љавонпањлавони тўронї бихонанд.  

Он гоњ Ковус ба номи Тањамтан нома навишт, ки: – 
«Љањонпањлавоно, дуруди Яздон ба ту бод, пайваста бедордил 
ва равшанравон бошї. Бидон, ки ба Эрон ва шањаншоњи мо 
хатари бузурге рўй овард. Лашкаркаше ба неру чун Сом аз 
Тўронзамин сар бардошта, ба сарњадди мо тохта, Дижи Сапед- 
ро кушода ва акнун ба Эрон њуљум оварданист: 

 
Яке пањлавонест гурду далер, 
Ба тан жандапилу ба дил наррашер. 
Аз Эрон надорад касе тоби ўй, 
Магар ту, ки тира кунї оби ўй. 
Чунин дон, ки андар љањон љуз ту кас  
Набошад ба њар кор фарёдрас. 
Дилу пушти гурдони Эрон туї, 
Ба чанголу нерўи шерон туї, 
Чу гарди паи Рахши ту нил нест, 
Њамоварди ту дар љањон пил нест. 

Туї дар њама бад ба Эрон паноњ,  
Зи ту барфарозанд гурдон кулоњ. 

 
Бузургон ва номдорони даргоњ чораи ин душвориро ба 

дасти ту мебинанд, умедворанд, ки Тањамтан кори ин љањон- 
пањлавони тўрониро бисозад ва хатарро аз сари Эрон дафъ 
кунад. Геви номвар нома ва паёми моро назди ту меоварад. 
Њамин ки номаро хондї, оне њам диранг накарда савор шав ва 
бо љанговарони Зобул ба даргоњ бишитоб». 

Ковус номаро ба Гев супурда, таъкид кард, ки: 
– Аспи бодпойро то Зобул чорнаъл битоз. Нома ва паёмро 

ба Рустам бирасону зуд баргард. Агар рўз расидї, шаб баргард 
ва агар шаб расидї, сањар баргард. Як нафас диранг накун! 

 
ГЕВ ДАР ЗОБУЛ 

 
Гев рўзро рўз нагуфт ва шабро шаб, на фикри об кард, на 

парвои нон, беист роњ паймуд ва чун бод ба Зобул расида 
номаи шоњро ба Тањамтан супурд.  

Рустам номаро хонда хандиду гуфт: 
– Шањрёр он лашкаркаши љавони тўрониро ба Соми 

Наримон монанд кардааст. Гумон намекунам, ки аз Тўрон чун 
Сом диловаре барояд. Њељ кас чунин пањлавонеро аз тўрониён 
ба ёд надорад. Ин Суњроб аз нажоди кї бошад? – Тањамтан 
андак таамул карду суханашро давом дод: – Ман дар Тўрон- 
замин аз духтари шоњи Самангон писаре дорам, аммо он писар 
њанўз хеле љавон аст. Ба модараш зару гавњар фиристода будам, 
ба њамин ќарибї паём омад, ки бача бо њамсолонаш ба асп-
саворї ва шикор машѓул асту бо лаби ширбўй гоњо шароб њам 
менўшад ва баъди андак ваќт пањлавони шерафкане хоњад шуд. 
Ту, Геви далер, мегўї, ки гурди тўронї Њаљирро афканд ва 
Дижи Сапедро гирифт? Чунин кор, албатта, аз дасти он шер-
бачаи хурдсол намеояд. Њоло ту биё, ба Кохи ман биравем, ба 
шодї биншинему бибинем чораи ин кор чист ва он пањлавони 
турки навбаромад кист. 

Њар ду ба Кох даромада ба шодї сари дастархон нишас- 
танд. Баъди як дам Гев беќарор шуда гуфт:  

– Шоњ нигарон аст. Маро фармуда буд, ки дар ин љо як 
нафас дер намонад, агар рўз назди Тањамтан бирасам, шаб 
бозгардам. Тањамтан њам бояд шитоб кунад, ки хатар бузург ва 
чашми сипоњи Эрон ба роњи ў чор аст. 

Аммо Рустам моили дилхушї ва таъбаш чоќ буд.  
– Боке нест, Гев, – гуфт ў, – биё имрўзро ба дилхушиву 

айшу нўш гузаронем ва аз шоњаншоњу сипоњаш ёд накунем, ки 
охир саранљоми мо љуз хок нест. Фардо ба роњ мебароем. Агар 
бахт аз мо рў натофта бошад, кори тўронсипоњ душвор нест. 
Оташ њар ќадар бузург њам бошад, кай ба дарёи хурўшон тоб 
меоварад. Душман дирафши маро аз дур бубинад, тўяш ба азо 
мегардад. 

Гев ночор гардан фаровард; ду пањлавон бода нўшиданд, 
базми шодиву тараб соз карданд. 

Рўзи дигар Рустам боз созандаву сарояндагонро талабида 
базми нав орост. 

Рўзи сеюм њам бо амри ў хони зиёфат густурда, маљлиси 
савту самоъ ороста ва бодаи гулгун ба соѓарњои заррин рехта 
шуд. Геви бечора дилтанг мешуд, аз бетоќатї ба худ мепечид, 
аммо Рустам дар кайфи бода ва нашъаи чангу рубоб ёде аз 
Ковус намекард. 

Рўзи чањорум Гев косаи сабраш лабрез шуда ба по хест ва 
гуфт: 

– Эй диловар, тундхўї ва бадхашмии Ковусро худат 
медонї. Аз кори пањлавони тўронї хеле парешонхотир буд ва 
хобу ором надошт. Агар дер монем, бар мо хоњад шўрид. 

– Ѓам махўр, – посух дод, Рустам, – дар љањон касе ба мо 
намешўрад. Њамин рўз равон мешавем. 

Њам фармуд, Рахшро зин карданд, дар карнайњои рўин 
дамиданд ва таблњоро кўфтанд, то саворони Зобул гирд ома- 
данд. 

Билохира Тањамтан бо сипоње гарон, ки онро бародараш 
Завора саровонї мекард, сўйи Эроншањр рў нињод. 

 
ХАШМИ КОВУС 

 
 Чун овозаи омад-омади Рустам ба пойтахт расид, бузургон 

ва пањлавонони Эрон ба якрўза роњ омада ўро пешвоз гириф-

танд, табрик карданд ва њамроњ ба назди шоњаншоњ равон 
шуданд. 

Аммо бузургон дар хавотир буданд. 
Ковус дар боргоњаш чини хашм бар абру зада дар интизори 

Рустам нишаста буд. Чун Тањамтан, Гев ва бузургон вориди 
боргоњ шуда салом ва таъзим ба љо оварданд, шоњ љавоби 
саломашонро надода, яке барошуфт, аввал сўйи Гев бонг зад ва 
сипас шарм аз дидагонаш шуста ба тундї гуфт: 

– Рустам кист, ки сухани маро ба замин партояду аз 
фармонам сар бипечад?! Њоло агар теѓ ба даст медоштам, 
сарашро чун турунљ аз танаш људо мекардам. – Сипас ба Гев 
рўй оварда фармуд: – Ўро бигиру зинда ба дор овез!  

Гев, ки бе ин њам аз дуруштии Ковус озурда шуда буд, аз љо 
наљунбид. Киро дилу гурдаи он буд, ки ба Рустам даст ёзад? 
Ковус аз бењаракатии Гев оташин шуда ба сарвари пањлаво- 
нони лашкар Тўси далер фармон дод, ки Рустам ва Гев – њар 
дуро бараду зинда ба дор кашад.  

 
ЌАЊРИ РУСТАМ 

 
Пањлавонон њайрон шуданд. Тўс пеш рафта дасти Рустамро 

гирифт, ки ўро берун барад, то магар ѓазаби шоњ нишинад. 
Рустам яке даст бар дасти Тўс зад, Тўс ѓалтида дар замин наќш 
баст, љањонпањлавон ѓазабнок шуда ба Ковус рост нигоњ карду 
гуфт:  

– Бењуда тез машав! Њама кори ту аз хирад дур ва аз 
якдигар батар аст. Бо ин тундхўї ва кўтоњандешї ту шоистаи 
подшоњї нестї. Агар зинда ба дор овехтан метавонї, он 
пањлавони тўрониро овез, то аз душманат халос шавї. Ман он 
Рустами Золи номоварам, ки аз чун ту шоњ боке надорам. 
Саросари љањон то Мозандарон аз Мисру Њомоварон то Чин 
бандаи теѓи мананд, худатро ман ду бор аз банду зиндони 
душманонат халос карда, ба тахти шоњї бозовардам. Барои ту 
дар биёбону кўњу љангалњо бо шеру аждањо гирифтугир кардам, 
девони Мозандаронро ба банд овардам, гурдони Њомоваронро 
дарњам шикастам, то ки ту бар тахти шоњаншоњї устувор монї. 
Агар ман падарат Кайќубодро аз Албурзкўњ намеовардаму бар 
тахти Эрон наменишондам, имрўз ту шоњ намебудї, ки ба 

набераи Сом тундї кунї! Дареѓ аз тољи шоњаншоњї, ки бар 
сари чун ту носипоси ќадрношиносест! 

Тањамтан ин гуфту бо ситез аз боргоњ бадар рафт. Бузургон 
њама аз ќафои ў баромаданд. Ў дар берун Рахшро савор шуду 
ба бузургон рў оварда гуфт: 

– Нерумандї ва пирўзии ман атои Яздонист. Рустами 
Дастон аз касе бок надорад. Чун хашм бигирам, Ковусу лаш- 
караш дар чашмам пари коње беш нест. Ў маро биёзурд, ман 
меравам, шумо маро дигар њаргиз дар Эрон нахоњед дид. 
Суњроб гуфтааст, ки дар Эроншањр касеро зинда нахоњад 
гузошт, пас шумо дар фикри халосии љони худ бошед. 

Ў Рахшро мањмиз зад. 
 

ОШТЇ 
 
Пањлавонон дар дил ба Тањаматан офарин мехонданд, бо 

вай мефахриданд, он чї онњо љуръат намекарданд ба рўйи шоњ 
гўянд, аз дилу забони онњо гуфт! 

Аммо дар айни њол ѓамгин њам буданд аз он ки ў рафт. 
Охир, бе Рустам лашкари Эрон ба сони рамаи бешубон аст. 

Гев, Гударз, Бањром, Руњњом, Гургин ва дигар номдорон бо 
њам нишаста сари шикваро боз карданд, ки: 

 «Ковуси бадхўйи носипос пањлавонони сипоњро меран-
љонад. Агар Тањамтан, ки бар тахт нишонандаи Ковус, пушту 
паноњи лашкар ва балогардони Эронзамин аст, сазовори дор 
бошад, дигаронро подоши хидмат чист ва аз Ковус чї умеди 
ќадршиносист? Агар њуљуми душман ва бими табоњии кишвар 
намебуд, аз ин даргоњ мегурехтем, лекин њоло Эрон намета-
вонад бо душман пойдорї кунад».  

Билохира, пањлавонон аз сипоњдор Гударзи Кишвод хоњиш 
намуданд, ки Рустамро бо шоњ оштї дињад. Гуфтанд, агар 
Ковуси суханношунави пандногирро ба ифоќа овардан мумкин 
бошад, ин кор фаќат аз дасти Гударз меояд, ки аз њамаи ёронаш 
солхўрдатар ва хирадмандтар аст. Солори диловар назди шоњ 
биравад ва бигўяд, ки пањлавонони лашкар ба љуз Рустам 
касеро њамоварди бањодури тўронї намебинанд. 

Гударз хоњиши ёронашро пазируфт ва назди шоњ рафт. 

– Шањрёр Рустамро бе гуноњ ранљонид, – гуфт ў ба Ковус, – 
ва Эронро ба рўзи хатар бе пушту паноњ гузошт. 

Аз шоњон сухани газоф1 шоиста нест: 
 

Хирад бояд андар сари шањрёр, 
Ки тезию тундї наёяд ба кор. 

 
Дижи Сапед дар дасти Суњроб, роњ сўйи пойтахт ба вай боз 

аст. Агар Суњроб пањлавони шерафкане чун Њаљирро ба он 
осонї дар банд оварда бошад, дигар аз пањлавонон кї ёрои 
набарди ўро дорад? Њамоварди ў танњо љањонпањлавон Рустам 
аст. 

– Рустам њар ќадар неруманд њам бошад, фаќат як тан аст, – 
посух дод Ковус, – зафар дар љанг вобаста ба як тан нест. 

– Аммо ин як тан ќуввати дили лашкар ва номаш дањшати 
душман аст, – гуфт Гударз, – ту, шањрёр, ќуввати дили лашка- 
ратро рабудї ва душманатро аз дањшат рањонидї. Аз шањрёр 
хатое гузашт, ки Худо накунад, оќибати ин хато табоњии киш- 
вар, сарнагунии шањрёр, вожгунии тахту тољи шоњаншоњї 
бошад. 

Ковус тарсид. 
– Пас чора чист? 
– Чораи ягона – бо Рустам оштї кардани туст, – посух дод 

Гударз. 
Шоњ андешиду аз рафтори худ бо Рустам пушаймон шуд. 
– Оре, – гуфт, – панд аз пирон накуст. Рост гуфтї. Ту бо 

бузургони даргоњ назди Рустам биравед, бо суханони нарм 
тундии маро аз дилаш бароред ва ба даргоњ бозоваредаш. 

Гударз бо њамроњи сипањдорону пањлавонон зуд аз паси 
Рустам рафтанд ва дар роњ ба вай расида гуфтугузор карданд: 
 

Ситоиш гирифтанд бар пањлавон, 
Ки љовид бошию равшанравон. 
Ту донї, ки Ковусро маѓз нест, 
Ба тезї сухан гуфтанаш наѓз нест. 

                                                        
1. Газоф – бењуда, сафсата. 

Бигўяд, њамон гањ пушаймон шавад,  
Ба хубї зи сар боз паймон шавад. 
Тањамтан гар озурда гардад зи шоњ, 
Мар эрониёнро набошад гуноњ. 
Ки бугзорад ин шањри Эрон њаме,  
Кунад рўйи фархунда пинњон њаме. 
Њам ў з-ин суханњо пушаймон шудаст, 
Зи тундї бихояд њаме пушти даст. 

 
Аммо Рустам сари оштї надошт. 
– Ман, – гуфт, – аз Кайковус бениёзам. Агар ў шоњ бошад, 

маро њам зини Рахш тахт аст ва тарги1 рўин – тољ. Аз хашми ў 
чаро тарсам? Чї ранљу сахтињое, ки барои Ковус накашидам. 
Дилам аз ў монд, дигар бо ў коре надорам… Бо Суњроб худаш 
биљангад. 

Гударз ва ёронаш тасаввур мекарданд, ки дар натиљаи 
ќањри Рустам чї балову офате мумкин аст ба сари Эрон ояд. 
Сипоњдори пир ба худ љазм кард, ки то Тањамтанро ба оштї 
моил накунад, ба даргоњ барнамегардад. Гуфт: 

 – Љањонпањлавон! Ту аз Ковус озурда шудї, лекин агар аз 
Эрон равї, Ковус њам, пањлавонон њам гумон хоњанд кард, ки 
Тањамтан аз Суњроб тарсид, нерумандиву диловарии бањодури 
тўрониро шунида дилаш вањм гирифт ва хашми Ковусро 
бањона карда аз љанг рўй тофт. Аз он баъд љанговарони Эрон 
бо андешаи ин ки Рустам тарсидааст, дар майдони љанг пой-
дорї нахоњанд кард. Дар натиља кишвари мо бо хок яксон 
хоњад шуд. Оё ту инро мехоњї? Розї њастї, ки нанги шикаст 
насиби сипоњи Эрон шавад? Њамаи ранљу машаќќате, ки худат 
барои устувории тахти шоњаншоњии Эрон кашидї, барбод 
равад? Агар инро хоњї, бирав ба Зобул. 

Рустам аз ин суханони Гударз дар андеша рафт. Сипас 
гуфт: – Эй номвар, ту медонї ки тарсу бим ба дили Рустам 
бегона аст. Агар рўзе тарс ба дилам роњ ёбад, теѓ бар дил меза- 
наму љон аз тан рањо мекунам. Аммо дидї, ки шоњ бо ман 
суханони бељо мегўяд, маро хор медорад, вагарна ман барои 

                                                        
1. Тарг – кулоњи љангї. 

Эрон љону танамро фидо мекунам ва аз њељ гуна љанг наме- 
тарсам. 

Гуфтугўи дароз ба поён омаду Рустам аз ситеза фаромад ва 
ба оштї бо шоњ розї шуда, њамроњи бузургон рў ба шањр 
нињод. 

Дар боргоњ чун аз дур намудор шуд, шоњ бархоста ба 
узрхоњї пеш рафт ва гуфт: 

– Љањонпањлавон, суханони маро бар дил магир. Чї кунам, 
ки Худованд мизољи маро тунд сириштааст, бо сиришти худ 
ситез наметавон кард. Аз пањлавони навбаромади тўронї дил- 
танг будам, туро ба мадад хостам, чун дер омадї, тезу тунд 
шудам, хокам ба дањан, туро ранљонидам, аммо баъд пушаймон 
шудам. 

Рустам љавоб дод, ки: 
– Шоњо, ман ба фармони туям. Инак, ба хидматат камар 

баста омадам. 
Кудурат аз миён бардошта шуд, Ковус хушњол гардид ва 

гуфт: 
– Имрўз базм, фардо разм. 
Пас фармуд то базми шоњона оростанд ва ба шодмонии 

оштї бода нўшиданд.  
  

ЛАШКАР КАШИДАНИ КОВУС БО РУСТАМ 
  
Чун хуршед чодари шабро дарида берун омад, бо фармони 

шоњ Гев ва Тўс лашкарро ба лашкаргоњ хонданд. Сад њазор 
савору пиёдаи љавшандор њозир шуданд. Ба овози дуњул аз њар 
љониб гурўњ-гурўњ лашкар сўи дашт ба њаракат омаданд, аз 
гарду ѓубори бархоста њаво тира гашт. 

Манзил ба манзил пеш рафтанд ва чун ба наздикии Дижи 
Сапед расиданд, дидбони диж хурўшида Суњробро огоњ кард. 
Суњроб бо Њумон зуд ба болои диж баромада нигоњ кард, саро-
сари даштро пур аз лашкар дид. Њумонро вањм гирифт. Суњроб 
хандиду гуфт: 

– Чї љойи тарс? Дар ин лашкари бекарона як тан 
њамоварди ман нест. Ба бахти Афросиёб ман имрўз ин даштро 
дарёи хун мегардонам. 

Ў шоду хуррам аз бора фуруд омад ва љоми май хост, 
нўшид ва њељ аз пешомади љанг дилашро ранља накард. 

Аз он сў саропардаи Ковусро дар дашт рост карданд: 
лашкари Эрон бар рўбарўи Дижи Сапед чодир зад. 

  
КУШТА ШУДАНИ ЖАНДАРАЗМ 

 
Чун хуршед нопадид гашт ва шаби тира бар љањон доман 

ёзонд, Тањамтан миён ба разм баста назди шоњ омад ва гуфт: 
– Агар фармон бошад, ман бекулоњу камар ба лашкаргоњи 

тўрониён биравам ва бубинам он лашкаркаши нав чї касест, 
бузургону пањлавонони эшон кистанд. 

– Ихтиёр ба туст, – посух дод шоњ. – Яздон нигањдори ту 
бод. 

Рустам љомаи туркона пўшида равон гашту чун як нафар 
љанговари тўронї вориди ќалъа шуд ва ба кирдори паланге, ки 
ба ќасди шикор ба наздики оњу мехазад, худро ба дари 
саропардаи Суњроб расонд. Ба дарун нигоњ кард љавонпањ- 
лавонеро дид, ки чун сарви шодоб, ду бозуяш чун ду рони асп 
бо як салобати шерона бар тахт нишаста, ду гурди тўронї, ки 
Њумон ва Жандаразм – бародари Тањмина буданд, дар ду 
пањлуяш љо гирифта, сад гурди дигар дар гирдаш ба по 
истодаанд. Тањамтан њамчун касе, ки аз дидори шоњидаш сер 
намешуда бошад, замоне ба Суњроб чашм дўхт, чењраи ў ба 
Тањамтан гарм менамуд, вай дар дилаш ба љавонпањлавони 
тўронї мењре њис кард. 

Дар њамин ваќт Жандаразм дар пайи коре аз саропарда 
берун омад. Хонанда ба ёд дорад, ки Тањмина ин бародари 
худро њамроњи Суњроб фиристода буд, то вай Рустамро ба 
фарзандаш шиносонад. Жандаразм дар берун мардеро дид, ки 
пайкаре азим ва рише чун думи асп дошт ва дар як канор 
истода буд. Дар торикї чењраи ўро ба хубї нашинохт. Дилаш 
хавф бурда бонг зад, ки: 

– Ту кистї? Чаро дар ин љо истодаї? Наздик биё, то ба 
рўшної рўятро бубинам! 

Тањамтан наздик омада муште бар гарданаш кўфт, Жанда-
разм аз по афтода дар замин наќш баст ва љон дод.  

Чун замоне гузашт ва Жандаразм ба саропарда барнагашт, 
Суњроб як нафарро аз пайи ў фиристод, он кас баромада дид, 
ки таѓои сипањсолор аз базму разм њамешагї осуда, дар як 
канор мурда хоб рафтааст. Рустам ѓоиб гашта буд. 

Суњробро аз рўйдод огоњ карданд, вай саросема баромада 
ба сари мурдаи Жандаразм рафт ва ўро дар он њол дида бонг 
зад, ки: 

– Њой диловарон, имшаб хобро фаромўш кунед, њама шаб 
силоњ аз даст нагузоред ва њушёр бошед, ки гург ба миёни рама 
даромадаасту саги чўпонро дар ѓафлат ёфта, гўсфандеро рабу- 
дааст. Бо мадади Яздон фардо ман аз эрониён интиќоми 
Жандаразмро меситонам. 

Дар ин миён Рустам ба лашкаргоњи худ баргашта, он чиро, 
ки дар Дижи Сапед гузашт, ба шоњ ва бузургон наќл кард. 

 
ПУРСИШИ СУЊРОБ АЗ ЊАЉИР 

  
Чун хуршед сипари заррин барафрошт ва љањон равшан 

гашт, Суњроб зирењ бар тан пўшида аспи кўњпайкарашро савор 
шуд, каманд ба фитрок ва теѓи њиндї бар миён баст ва бар 
фарози тале баромада ба лашкаргоњи Ковус назар андохт.  

Њамаи хаёлу андешааш ёфтани Рустам буд. Акнун, баъд аз 
кушта шудани Жандаразм, дар лашкари тўрониён касе набуд, 
ки Рустамро шиносаду ба Суњроб нишон дињад. 

Ба хотири вай Њаљир расид, ки дар Дижи Сапед бандї буд. 
Фармуд, то ўро ба наздаш оварданд. 

– Эй пањлавон, – гуфт Суњроб ба ў, – аз ту њар чї бипурсам, 
љавоби рост бидењ, каљї макун ва њељ чизро пинњон мадор. 
Чунон ки тир њаргиз каљ намеравад, сухани мард њам бояд 
њамеша рост бошад. Он гоњ туро озод хоњам кард, сарафрозї 
хоњам дод, ганљ ва хилъат хоњам бахшид. Аммо агар аз ту 
норостї бубинам, њамчунон дар зиндон хоњї монд.  

– Шоњ аз ман љуз сухани рост нахоњад шунид, – гуфт Њаљир. 
– Дар љањон пешае бењ аз ростї нест. Њар чї дар бораи сипоњи 
Эрон аз ман бипурсиву ман донам, њамаро ба ростї мегўям. 

Суњроб гуфт: 
– Пас нигоњ кун. Дар миёнаи лашкаргоњи эрониён саропар- 

дае аз дебои рангоранг мебинам, ки дар пешаш жандапилон 

истодаанд. Дар даруни саропарда марде бо њашамату шукўњ 
бар тахти пирўза нишаста ва дар пањлуи тахт дирафше бо 
наќши хуршед барпост. Он саропарда аз они кист? 

– Азони шоњаншоњи Эрон Кайковус, – посух дод Њаљир. 
– Он саропардаи сиёњ, дар тарафи рости сипоњ, бар дараш 

як саф љанговарон истода, дар гирдогирдаш чодирњои бисъёр 
ва дирафше бо наќши пил бар сари он афрошта, – аз они кист? 

– Аз они сипањдор Тўси Нўзар . 
– Он саропардаи сурх, ки дирафшаш наќши шер дорад ва 

бо дурру гавњарњои рахшон оростааст, дар пешаш гурўње аз 
найзадорону љавшандорон истодаанд, аз они кист? 

– Азони падарам Гударзи Кашвод, солори номдори Эрон, 
ки њаштод нафар фарзанди пањлавони шерафкан дорад. 

– Он саропардаи сабзранг аз они кист, ки дирафши коваёнї 
бар он афрошта, лашкари размљўе дар пешаш истода ва дар 
миёнљояш тахти гароне дорад, пањлавоне чун кўњ бар он тахт 
нишаста ва њар замон чун дарёи дамон мехурўшад, бар дираф- 
шаш аждањор ва дар найзааш сари шерро ба зарњал наќш 
карда, дар наздикаш аспи пилпайкаре истодааст? Дар байни 
эрониён мардеро ба ќаду басти ў намебинам ва аспаш низ дар 
зўрию чобукї њамто надорад, ў кист? 

Ў Рустам буд. Њаљир ќариб буд, ки номи ўро ба забон 
гирад, аммо лаб фурў баст ва андешид, ки: – «Агар ин шермард 
Рустамро бишиносад, мумкин аст ногоњ ба болои ў тозаду 
гардашро ба осмон барорад ва лашкари Эронро бепаноњ созад. 
Он бењ, ки номашро пинњон кунам». Пас ба Суњроб чунин гуфт:  

– Аз Чин солоре ба њаводории шоњаншоњи Эрон ба даргоњи 
вай омада буд, саропарда аз они ўст. 

– Номаш чист?  
– Номашро намедонам. Ваќте ки ў ба Эроншањр омад, ман 

дар Дижи Сапед будам. 
Сарнавишташ чунин буд, ки Рустамро медиду намедонист, 

ки ў Рустам аст. Ба умеди дарёфтани Рустам боз пурсишро аз 
сар гирифт: 

– Он саропарда, ки бар канор аст, дар мобайнаш пањлавоне 
бар тахт нишаста ва дар пеши ў ѓуломон саф кашидаанду 
саворон ва пилони бисёре њам истодаанд, дирафши бараф- 
роштааш наќши гург дорад, аз они кист? 

– Аз они пањлавон Гев, посух дод Њаљир. – Гев фарзанди 
Гударз, бародари ман ва домоди Рустам, калони авлоди мо ва 
солори ду њиссаи лашкари Эрон аст. 

– Дар тарафи офтоббаро саропардаи сафеде аз дебои румї 
мебинам, дар пеши он беш аз њазор нафар саворон ва сипоње аз 
пиёдањои сипардору найзадор саф кашидаанду сипоњдор бар 
тахти ољ нишастааст, он саропарда аз они кист? 

– Аз они шоњзода Фаробурз, писари Ковус.  
Ба њамин тарз Суњроб сипоњдорону пањлавонони номии 

Эронро шинохт, аммо дар миёни ин њама номдорон номи 
падарашро нашунид. Боз ба саропардаи сабз нигарист ва ба 
пањлавоне, ки дар он бар тахт нишаста буду њар замон 
мехурўшид, чашм дўхт. Модараш нишонањои падарро ба вай 
гуфта буд, љавонпањлавон падарашро медиду ба дидагони худ 
бовар намекард. Њаљир соњиби саропардаи сабзро солори чинї 
гуфт. 

– Номи сардори чиниро нагуфтї, – хотиррасон кард ба ў 
Суњроб. 

– Номашро намедонам, – такрор кард Њаљир. 
– Њамаи пањлавонон ва лашкаркашони Ковусро номбар 

кардї, лекин аз Рустам ном набурдї; худат мегуфтї, ки мењтару 
сарвари сипоњи Эрон ўст ва шоњ агар лашкар бикашад, Рустам 
пешопеши лашкари ў меравад, пас чаро вай дар лашкаргоњи 
эрониён нест? 

Гумони Њаљир ин ки Суњроб дар ќасди љони Рустам асту 
мехоњад ногоњ бар вай тохта, он такягоњи сипоњи Эронро 
барандозад, ќавитар шуд. Гуфт: 

– Рустам шояд ба Зобулистон баргашта бошад, то аз 
бањори хуррами диёраш бањра барад, бода нўшад, ба бўйи боѓу 
гул дилашро хуш кунад. Охир, фасли бањор аст, боѓу чаманњо 
сабз, гулњо шукуфон. Тањамтан хуррамињову айшу нўши 
бањоронро дўст медорад. 

Суњроб хандиду гуфт: 
– Аљаб сухане аз ту мешунавам. Магар љањонпањлавоне чун 

Рустам аз љанг дурї мељўяд? Шоњ лашкар кашад, аз њар љониб 
далерону пањлавонон камари размљўї баста наздаш биёянду 
Тањамтан дар Зобул базм орояд ва бода нўшад? Ба ин сухан 
пиру љавон механданд. Ту рост бигў. Агар чизе аз ман пинњон 

кунї, саратро мебурам, аммо агар Рустамро ба ман бинамої, 
чандон зару гавњар медињамат, ки дар љањон бениёз ва ба њар 
анљуман сарафроз бошї. Акнун нињонро ошкор бикун. 

Магар нашунидаї, ки хирадмандон гуфтаанд: сухани рост 
агар ногуфта монад, чун гавњари пинњонест дар ќаъри кон, 
аммо чун аз кон бароварда шуд, бебањост.  

Њаљир гуфт: 
– Агар ту аз тахту тољ безору аз љонат сер нашуда бошї, 

љўёи набарди Рустамро машав, ки ў пили дамонро аз по меаф-
тонад, гурзи сандоншиканаш бо як зарб дусад љанговарро сар-
нагун мекунад, рўзи набард чун хашм бигирад, ба љангаш чи 
шеру чи пилу чи мард. Куљост пањлавоне, ки њамоварди Рустам 
бошад?! Суњроб аз ин сухан барошуфту гуфт: 

– Сиёњбахт Гударзи Кашводагон, ки чун ту ѓофили бедо- 
нишеро фарзанди худ мехонад. Ту љанги мардонро куљо дидаї 
ва набарди далеронро чї медонї? Садои суми аспонро шуни- 
даию бас. Чанд ёва месарої ва аз Рустам сухан мегўйї? Ман ба 
майдон ки баромадам, Рустам кист? Тезии оташ то ваќтест, ки 
даре туѓён кунад. Хуршед теѓ, ки баркашид, тирагии шаб мањв 
мешавад. 

Њаљир ба дил гузаронд, ки: – «Ин пањлавони оташдам 
яќинан ќасди љони Рустам дорад ва ба ин зўр, бо ин китфу бозу 
Рустамро дар набард маѓлуб кунад њам, аљаб нест. Агар 
Рустамро ба ў бинамоям, Эрону сипоњи Эронро дар хатар 
меандозам. На, наменамоям. Бигузор ман бимирам, лекин Эрон 
пойдор монад. Мурдан ба ном бењ аз зистан дар асорати 
душманон. Агар маро кушад, Гударз боз њамчун Руњњому 
Бањрому Шидўш њафтоду шаш писари диловар дорад, ки хуни 
маро аз ў хоњанд гирифт. Пас бонг барзад, ки:  

– Ба ман чї меошўбї? Чї ин ќадар аз Рустам мепурсї? 
Гуфтам, ки аз вай огоњ нестам. Агар хуни маро рехтан мехоњї, 
туро њољати бањонаљўйї ва рангомезї нест! Аммо бидон, ки ту 
ба Рустам даст намеёбї ва агар бо вай набард кунї, гарди туро 
ба осмон мебарорад!». 

ЊУЉУМИ СУЊРОБ 
 
Аз суханони дурушти Њаљир табъи Суњроб хира шуд. Ба 

тундї бо пушти дасташ ўро якто зада ѓалтонду аз баландї 
фуромада ба андешаи дарозе рафт. Хунаш ба љўш омад, ба 
азми љанг камону синону найза бардошт, кулањхўди румиро ба 
сар гузошт, теѓ бар каф гирифт ва аспи тезтакро савор шуду чун 
бабри пурхашм бар лашкари Кайковус тохт. Дар роњаш љанго- 
варони шоњ, чун гўрхарњо аз њамлаи шер гурезон мешуданд. 

Пањлавон сўйи саропардаи Ковус асп ронд ва бонг зад: 
– Эй шоњи озодмард! Дар дашти набард корат чї гуна аст? 

Тоби љанги шеронро надорї, чаро номатро Кайковус кардаї? 
Агар ман ин синону найзаву камандро ба кор андозам, тамоми 
сипоњи туро торумор мекунам. Шаби кушта шудани Жанда- 
разм савганд хўрда будам, ки як тан аз сипоњи Эронро зинда 
намегузорам ва Ковусро ба дор мекашам. Аз пањлавононат кї 
ба љанги ман мебарояд?  

Аз эрониён касе љавоб надод, њама аз њайбати шеронаи ў 
рамида буданд. Суњроб яке ба саропардаи шоњ найза зад, 
њафтод мехи саропарда канда шуда нисфи он фурў ѓалтид.  

Ковус тарсид ва овоз дод, ки: 
Њой љанговарон, ба Рустам хабар дињед, зуд биёяд, ки 

гурдони сипоњ аз дафъи ин турк ољиз омаданд, бо вай фаќат 
Рустам метавонад набард кунад!  

Тўс шитобон назди Рустам рафта фармони Ковусро ба ў 
расонд ва дањшати Суњробу зарби найзаи ўро, ки дар 
лашкаргоњ дида буд, наќл кард. 

Тањамтан Рахшро зин кард ва саворонро мусаллањ шудан 
фармуд ва худ ба Тўс гуфт: 

– Шањрёрони дигар маро гоњ ба разм ва гоњ ба базм мета- 
лабиданд, аммо Ковус фаќат ба разм металабад. 

Он гоњ љомаи љанг пўшид, хафтону каманд баст, савор 
шуда камону найза бардошт, гурз ба даст гирифту Рахшро 
мањмиз зад. Дар дашт љое Гевро, љойи дигар Гургину Руњњомро 
дид, ки якдигарро «зудтар, зудтар!» гўён ба шитоб андохта бо 
найзаву гурзу каманд саросема ба сўйи саропардаи Ковус асп 
метохтанд. 

Инак, Тањамтан ба Суњроб расид, нигоњ кард, кўње дид бар 
аспи пилпайкаре нишаста. Ба ў гуфт:  

Эй пањлавон, биё аз сипоњ дуртар, ба љойи кушодтар 
биравему бо њам зўрозмо шавем. 

– Оре, – посух дод Суњроб, – меравем. Дар овардгоњ аз 
Тўрону Эрон дуи мо бошем бас аст, аз сипоњ касеро ба ёрї 
намехоњем. – Сипас маѓрурона лабханде зада илова кард: – Дар 
овардгоњ ман бо як зарби мушт кори туро тамом мекунам. 
Агарчи ба кифту бозу пањлавони пурзўре менамої, аммо синну 
солат гузаштааст, ба набарди љавонон тоб намеоварї.  

– Оњиста, эй љавонмард, – гуфт Рустам њангоме ки дуяшон 
равон шуданд, – њавобаланд мабош, ки њаво агарчи гарм њам 
шавад, нарм аст, аммо замин сард њам бошад, сахт. Ман 
њарчанд пирам, лекин миёни чун ту љавононро бисёр шикас- 
таам. То кунун майдоне набуд, ки ман даромада бошаму аз вай 
пирўз набаромада бошам. Ба солам манигар, маро дар љанг 
бибин. Кўњњо ва дарёњо гувоњанд, ки ман бо душманон чї 
кардам. Дар набардњо аз гурдони номии душман њељ яке аз 
чангам рањо наёфт. Аммо дилам ба ту месўзад, намехостам 
риштаи умратро бибуррам, ки љавонї, диловарї ва њанўз аз 
умр бањра набурдаї. 

Ин суханон дар дили Суњроб мењри падарашро ба љунбиш 
оварданд ва ў гуфт:  

– Эй пањлавон, аз ту як чиз мепурсам, хоњишмандам ба 
ростї посух бидењ ва маро шод бикун. Ту кистї? Аз кадом 
нажодї? Ба гумонам, ту Рустамї, ки нажод аз Соми Наримон 
дорї. 

Рустам рў ба дигар сў гардонду посух дод, ки:  
– На, ман Рустам нестам. Рустам пањлавони бузургест ва 

ман як нафар љанговари хурд. 
Суњроб аз умедаш ноумед шуд. 

 
РАЗМ 

 
Њар ду пањлавон ба водии фарохе ворид шуда ќарор 

гирифтанд. Оѓози набард ба найза шуд. Ба андак замоне банди 
синону найзањо гусаст ва фурў рехт. Њар ду савор шамшерњои 
њиндї аз ниём кашиданд. Аз дами шамшерњо оташ рехт. Баъди 

як дам ин силоњи дуяшон њам шикаст. Њарифон гурзњои 
гаронсарро дар даст гирифтанд ва ба якдигар кўфтанд. Аммо 
гурзњо њам ба зўру зарби дасти пањлавонон тоб наёварданд, хам 
хўрданд, ќат шуданд. 

Аспњо аз мадор монданд, љавшанњо бар тан дариданд. 
Падару писари ба њам ношинос, дили њар ду пурдарду ранљ, 
дањон пурхок, тан аз араќу хун пуроб ва забонњо аз ташнагї 
чок, аз њам дуртар рафта истоданд, то аспњо даме биёсоянд. 

Душманї ва бадхоњї дилу дидаи писарро кўр карда буд; 
кина дар љўшу мењр нопадид, хирад хуфтаву љањл бедор буд. 
Рустам бо алам ба худ мегуфт: – «Њаргиз бо чунин пањлавоне 
набард накарда будам. Љанги девони сапеду сиёњ дар чашмам 
хор шуд. Нављавоне дармони маро хушконд». 

Аспњо каме дам гирифта боз ба тохту тоз даромаданд. Њар 
ду савор камонњоро зењ карданду ба њамдигар тирандозї оѓоз 
намуданд. Тирњо чун жола мебориданд, аммо сипару хафтон 
њар ду размоварро аз захми тирњо муњофизат мекард. Чун ин 
силоњи охирин њам ба кор нарафт, њарифон ночор ба њам 
овехтанду камари якдигарро баргирифтанд.  

Тањамтан агар даст ба кўњ мебурд, кўњро аз љой меканд, 
аммо чун Суњробро аз камаргоњаш гирифта ѓалтонданї шуд, ў 
дар болои зин њатто наљунбид. Суњроб низ Рустамро ѓалтонда 
натавонист. Аз ин мубориза њам ба љуз хастагию дармондагї 
натиљае њосил нашуд. Он гоњ Суњроб бори дигар гурзи хамхўр- 
даро аз замин бардошта сахт бар китфи Рустам кўфт. Тањамтан 
аз дард як тоб хўрду аз набард сар печид. Суњроб хандида гуфт: 

– Эй савор, тоби гурзи далеронро надорї, чаро дар пирї 
оњанги љавонї кардї ва бо пањлавонон ба набард бархостї? 
Ростї, ки аспат њам ба кирдори хари њангист, на аспи љангї!  

Тањамтан аламзадаву ошуфта ба болои сипоњи Тўрон тохт. 
Суњроб ба сипоњи Эрон њамла бурд. Дар њар ду сипоњ каси 
бисёре аз теѓи хунрези пањлавонон ба хоки њалок афтоданд. 

Ногоњ ба дили Рустам гузашт, ки мабодо Суњроб боз ба 
саропардаи Ковус битозаду ўро бикушад ё захмдор кунад. 
Хавотир кашида зуд баргашт ва бо Суњроб рўбарў шуда бонг 
зад:  

– Эй турки хунхор, аз сипоњи Эрон кї бо ту љангид, ки чун 
гург ба миёни рама рафтиву чандин бегуноњро даридї? 

– Нахуст ту бар тўрониён тохтї, – посух дод Суњроб, – 
Сипоњи ман аз ин овардгоњ дур истода буд ва аз вай касе бо ту 
разм наљуст. 

«Рост, аввал худам сар кардам ва ў аз ман ибрат гирифт», – 
бо пушаймонї ба дил гузаронд Рустам. Ба Суњроб гуфт:  

– Рўз бегоњ шуд, фардо ба овардгоњ бармегардем ва 
набардро аз сар мегирем, то маълум шавад, ки толеъ ба кї ёр 
аст. 

Суњроб ќабул кард, њар ду ба саропардањои худ баргаш-
танд. 

Суњроб дар лашкаргоњаш аз Њумон пурсид: 
Ваќте он пилзўри шерчангол ба лашкари мо њамла овард, 

ин љо чї рўй дод?  
– Лашкари мо, – посух дод Њумон, – чунон ки фармуда 

будї, барљо истода буд, он савори яккатоз хурўшону дамон чун 
пили маст худро ба мо зад ва бо зарби шамшер бисёре аз 
љанговарони моро кушт, сипас якбора баргашту сўйи 
лашкаргоњи эрониён рафт.  

– Боз њам, – гуфт Суњроб, – хайрият аст, ки аз пањлавонони 
лашкар њељ якеро накуштааст. Ѓам махўред, фардо ман ба сари 
сипоњи Ковус аз абр хун меборонам. Бо мадади Љањонофарин 
аз душманон якеро зинда намегузорам. Акнун хон бигустаред 
ва май биёред, то ѓам аз дил бишўем. 

Аз он сў Рустам дар лашкаргоњ ба Гев бархўрд ва пурсид:  
– Суњроб бар лашкари мо тохт, чї кард? 
– Мапурс, ки мо чунин пањлавони дањшатангезро њаргиз 

надидаем, – гуфт Гев. – Тўфоне барпо кард ба Тўс дарафтид, бо 
гурзи хамхўрда ба сараш зад, кулањхўди Тўс пачаќ шуда аз 
сараш ѓалтид. Тўс дид, ки бо вай баробар шудан наметавонад, 
аз набард рўй тофт. Мо ойини пањлавононро риоя карда, ба 
пањлавони якка бо сипоњ њамла набурдем. Барќвор ба њар сў 
метохт, хурўшону ѓуррон найза мезаду гурз мекўфт, касеро бо ў 
ёрои набард набуд. 

Рустам аз гуфтори вай дилаш пурандуњ шуда ба саропардаи 
Ковус рафт. Шоњ ўро дар пањлуи худ нишонда аз мољарои разм 
пурсон шуд. 

– Пањлавони нављавонест, чанорњайкал ва рўинтан, – гуфт 
Рустам дар бораи Суњроб, – бозувонаш чун ронњои асп. Якди- 

гарро ба шамшеру гурзу найза озмудем, ба њамааш тоб овард. 
Саранљом ба худ гуфтам, ки ман бисёр гурдонро аз зин 
бардошта ба замин афкандаам, ўро низ чунин хоњам кард. Ба 
камаргоњаш даст андохтам, аммо агар кўњ аз бод мељунбид, ў 
низ аз зин људо мешуд. Шом даромад, набардро ба фардо 
гузоштем. Ман мекўшам, аммо Худо медонад, пирўзї насиби 
кї мешуда бошад.  

Тањамтан аз пеши Ковус баромада ба хиргоњи худ рафт. 
Бародараш Завора хавотиркашон чашм ба роњи ў буд. Пањла- 
вон нахуст хўроку пўшок хост, сипас бо Завора дар хилват 
нишаста разми рўзонаро ба вай наќл кард ва дар охир чунин 
гуфт:  

– Фардо ки ман ба овардгоњ рафтам, ту дирафши маро 
барафроз, сипоњро омода бидор ва натиљаи набардро нигарон 
бош. Агар ба Суњроб пирўзї ёфтам, зуд бармегардам, аммо 
агар кор дигаргуна шуд, шумо ѓамгин нашавед. Ба овардгоњ 
њељ кас наёяд, њама ба Зобулистон назди падарамон баргардед. 
Ту модарамро дилбардорї кун, бигў ки аз ман дил канад, 
ѓамгин нашавад, ки одамизод дар ин љањон љовид намемонад ва 
њар ќадар дер монад њам, саранљом бояд биравад. Басо деву 
шеру нањангон ба дасти ман табоњ шуданд, чї бисёр ќалъањоро 
кушодам ва чи миќдор лашкарњои гаронро шикастам. Њар кї 
саворї карду љанговар шуд, дари маргро кўфт. Аљал ки расид, 
чора ба љуз таслим нест. Дар љањон ба фарру шукўњи Љамшед, ё 
ба шавкату азамати Тањмураси девбанд подшоње набуд. Чун 
замони рафтанашон расид, як он дер намонданд ва рафтанд. Ба 
падарам бигў, ки аз шоњ рў натобад, агар шоњ љанг ихтиёр 
кунад, камар ба љанг бубандад, ки оќибат мо њама пиру љавон 
туъмаи маргем. 

Аз он сў Суњроб њама шаб бо саркардагони сипоњи худ дар 
базм нишаста буду май менўшид, суруду наѓма мешунид ва 
аммо хотираш осуда набуд, дар бораи Рустам фикр мекард. Ба 
Њумон мегуфт:  

Ў ба ќаду баст аз ман кам нест, ба андому китфу бозу 
монанди ман аст, ман айёми солхўрдагии худро дар ў мебинам. 
Чун ба ў менигарам, мењре дар ман тавлид мешавад ва шармам 
меояд. Нишонањои падарамро, ки модар гуфта буд, дар ў 

мебинаму дилам тоб мехўрад. Гумон мебарам, ки ў Рустам аст. 
Мабод, ки бо падари худ биљангаму бадном ва рўсиёњ шавам. 

Њумон ўро мефиребиду мегуфт:  
– Ман Рустамро чандин бор дар майдони љанг дидаам, ин 

пањлавон Рустам нест, аспаш њам агарчи ба Рахши Рустам 
монандї дорад, лекин чорхезаш ва пой пахш карданњош мисли 
вай нест. 

Дар сапедадами бомдод Суњроб хафтони љанг пўшид, силоњ 
бардошт ва савор шуда ба размгоњ равон гардид. 

Аз он сў Рустам низ бабри баёни1 худро пўшиду Рахшро 
савор шуда ба он сў ронд. 

Суњроб чун Тањамтанро дид, боз дар дилаш гармии мењри 
ўро њис кард. Хандон шуда бо нармию мењрубонї ва њалимї 
гуфт:  

– Эй пањлавон, шаб ба ту чї тавр гузашт ва сањар чї гуна 
бархостї? Њанўз азми љанг дорї? Чаро? Биё њар ду пиёда 
шавему силоњ аз даст биафканем, кинаро аз дилњо бишўем, бо 
њам биншинему бинўшем, ёр шавем. Намедонам аз чист, ки 
дилам ба ту мењр гирифтааст. Ту бешак аз нажоди гурдони 
номдорї, набояд зоту насабат ва номатро аз ман пинњон дорї. 
Ба гумонам, ту љањонпањлавон Рустами Дастонї.  

Тањамтан гуфт: 
– Эй љавонмард, дирўз гуфтугўямон њама аз љанг буд, аз 

силоњ афкандану ёр шудан дам назадем. Бењуда макўш, ки 
фиреби туро намехўрам. Агар ту љавонї, ман кўдак нестам; 
басо дар фарозу нишеби љањон гаштаам, макру њила ба ман 
дарнамегирад. Ба разми ту камар бастаам. Бикўшем, то сарна- 
вишти мо чї бошад. 

– Эй пањлавони пир, – гуфт Суњроб, – ман мехостам, ки ту 
дар поёни умрат бар бистари худ бимирї. Вале модоме худат 
љўёи марги нобањангом бошиву аљалат ба дасти ман бошад, аз 
ќазову ќадар чора нест. Пиёда шав, то зўрозмої кунем. 

Аз зин фуруд омаданд, аспонро бар тахтасанг бастанд ва ба 
гўштин гирифтан даромаданд. Чун ду аждањо ба њам даровех- 
танд. 

                                                        
1 Бабри баён – номи пўшоки Рустам аз пўсти бабр ё паланг. 

Аз бомдод то бегоњрўзї ин бар он ва он бар ин зўр кард, на 
ин аз по афтод ва на он суст омад. Аз сару рўю тани њар ду хуни 
омехта ба араќ мечакид.  

Нињоят Суњроб чун бабри дамон ба як бор љаста наърае 
кашид ва аз камарбанди Рустам мањкам гирифту ўро аз љой 
даррабуда бар замин зад ва зер карда ханљарашро кашид, то 
сари ўро бибуррад. 

Тањамтан намехост ба њалоки худ тан дињад, бо забони 
нарм гуфт: 

– Эй љавонмард, ойини мо дигар аст. Дар гўштингирї чун 
пушти яке ба замин расид, дигаре бори аввал ханљар намека- 
шад. Аммо агар њарифро бори дуюм ѓалтонад, сари ўро бури-
данаш равост. 

Рустам бо њамин чора хост худро аз чанги марг бирањонад. 
Љавон сухани пирро гирифта ханљарашро ба ѓилоф андохт. 
Бегоњирўзї њарифон давоми набардро ба фардо гузошта 

овардгоњро тарк карданд. 
Суњроб њангоми бозгашт ба лашкаргоњ дар дашт чашмаш 

аз дур ба оњуе ѓалтид, тир дар камон нињода аз паяш тохт, то 
сайд кунад. Ногоњ Њумон ба ў расид, ки аз дер мондани 
сипањсолор хавотир кашида ба суроѓаш омада буд. Вай аз 
чигунагии набарди имрўза пурсон шуд. Суњроб он чи гузашта 
буд, бозгуфт. Њумон надомат кард, ки: 

– Э дареѓ! Ту чї кор кардї? Магар аз љонат сер шудї, ки 
шери ба дом афтодаро рањо кардї? Мабодо ин рафтори бењуда 
балое ба сари худат оварад. Њељ як љанговар њаргиз чунин 
душмане зўрманд ва пурхатарро бо ин хомї аз чангаш рањо 
накардааст! 

– Ѓам махўр, – гуфт Суњроб, – вай аз чанги ман халос наме-
шавад, фардо ба набард бозояд, мебинї ман чї гуна ба гар-
данаш полњанг меандозам. 

Аз он сў Рустам, чун аз чанги Суњроб рањо ёфт, ба сари 
чашмае рафт, фаровон об нўшида ташнагиашро шикаст, сару 
рўй ва танашро шуст ва ба ниёиш1 истод. 

Гўянд, Рустам дар оѓози кор чунон зўрманд буд, ки агар 
бар санг ќадам менињод, пояш дар санг меѓўтид, аз ин рў ба роњ 

                                                        
1. Ниёиш – мадад хостан аз Худо. 

рафтан душворї мекашид ва пайваста ранљур буд, ба Худо 
менолид, ки зўраш бикоњад, то ба замин бемалол ќадам монда 
тавонад. Худо нолиши ўро шунид – зўраш коста шуд. Акнун, ки 
Суњроб ѓалтонидаш, ў ба Худо ниёиш кард, ки зўри пеши- 
нашро ба вай бозгардонад. Худо њамон зўри нахустинро ба ў 
боздод.  

Тањамтан бо неруи афзуда, аммо дили пурандешаву хавоси 
парешон дар размгоњ њозир шуд. Суњроб њам камон ба даст ва 
каманд бар бозу омад. Ба Рустам гуфт: 

– Якбор, ки аз чанги шер растї, боз чаро ба љанг омадї? Бо 
ин далерї чаро сўйи ростї рў намеоварї ва ному нажодатро 
намегўї? 

Тањамтан дам назад. 
Њар ду пиёда шуданд, аспонро ба тахтасанг бастанд ва 

камари якдигарро гирифтанд. 
Бахти бадхоњ чун мурѓи нањсу нагбат бар сари ду љангљў 

болафшон буд. Суњроб зўр овард. Рустам дошт дод, наљунбид. 
Ин бор амри толеъ дигаргуна буд. Рустам чун аждањои дамон 
чанг андохт ва гардани Суњробро дар њалќаи бозуи пўлодини 
худ фушурда танашро ба ёнбош оварду гардонда бар замин 
кўфт. Аммо донист, ки Суњроб бар замин намемонад, аз зери 
вай мељањад. Сабук теѓи обгунро аз камар кашиду љигаргоњи 
фарзандашро дарид. 

Суњроб ба худ печид ва оње кашиду аз љунбиш бозмонд. Аз 
андешаи неку бади дунё биёсуд. Чашм ба рўйи Рустам боз 
карду гуфт:  

– Оќибат хунамро рехтї. Гуноњи ту нест, замона чунин 
мехост. Сипењри кўзпушт маро чунин зуд барафрохт ва нагун 
сохт. Њамсолонам ба бозї хоњанд гуфт: – «Бурзу болои Суњроб 
ба хок рафт». Дареѓо, ки падарро наёфта аз љањон рафтам. 
Модарам нишонањои падарамро гуфта буд. Ўро мељустам, дар 
орзуи дидори падар умрам ба сар омад. Акнун ин орзуро ба хок 
мебарам. Аммо ту аз дасти падарам амон нахоњї ёфт. Агарчи 
моњї шавї ва дар об равї, ё чун шаб дар сиёњї пинњон гардї, ё 
ки ситора шавї ва ба сипењр барої, падарам туро меёбад ва 
кини маро аз ту меситонад. Охир аз ин номдорон касе хабар ба 
Рустам хоњад бурд, ки Суњроб туро мељуст ва аммо хирасаре ба 
ханљар синаи ўро дарид ва писарат ба хорї дар хок хуфтааст. 

Рустам сараш чарх зад, љањон пеши чашмаш тира гашт, 
ѓалтид ва аз њуш рафт. Чун ба њуш омад, фарзандро дар канори 
худ оѓушта ба хун дид. Фарёд аз љигар кашид, сари Суњробро 
ба зону гирифт, дод зад, ки: – «Номи Рустам аз миёни љангова- 
рон гум бод! Бигў, аз вай чї нишон дорї, ки Рустам манам, 
дастам бурида бод, ки ба теѓ хуни фарзандамро рехтам». Хан- 
љарашро бар санг зад, њам санг пора-пора ва њам ханљар ду ним 
шуд. 

Суњроб њанўз љон надода буд, чашм кушод ва бо дард ба 
рўйи Рустам нигарист, нолон шуд ва гуфт:  

– Пас чаро номи худро аз ман пинњон доштї, падар? 
Гаштаву баргашта ному нажодатро пурсидам, як зарра мењри 
падарї дар дилат наљунбид. Акнун банди љавшанамро бикушой 
ва танамро барањна бибин. Њангоме ки азми сафари Эрон 
кардам, модарам бо дидагони ашкбор муњрае ба бозуям баст ва 
гуфт: – «Ин аз падарат Рустам ёдгор аст, бо худ бидор, ки шояд 
ба кор ояд». Дареѓо, ки пас аз бекор шудан ба кор омад. 

Рустам банди љавшани Суњробро кушода дар бозуи ў 
нишони худро дид, чун шери захмхўрда хурўшид, дар хок ѓел 
зад, гиребон чок кард, фиѓон андохт:  

– «Эй фарзанди диловарам, нављавон писарам, ѓунчаи нав–
бањории рухсорат нашукуфта хазон шуд, рўйи хуршед сер 
надида ба тирашаби марг рафтї!». 

– Гиря макун, падар – гуфт Суњроби хуншор, – акнун аз 
гиристану сўхтан чї суд? Таќдир ин будааст, аз таќдир гурез 
нест. Модарам, бечора модарам ба доѓи ман хоњад сўхт. Ўро кї 
дилдорї мекунад, кї тасаллї медињад… 

Дар ин миён Ковус ва сипоњаш ба хавотир афтоданд, ки 
офтоб сар ба нишеб оварду чаро аз Рустам дарак нест. Шоњ 
бист саворро барои хабар гирифтан фиристод. Саворон бо 
шитобу љадал ба размгоњ расида, аз дуртар ду аспро баста 
диданд ва саворон ѓоиб. Рустам дар паси пушта Суњроби 
захмиро дар оѓўш гирифта гирён нишаста буд, саворон 
Суњробро Рустам пиндоштанду ўро кушташуда гумон карда 
саросема бозгаштанду ба Ковус хабар бурданд, ки Тањамтан 
њалок шудааст. 

Аз лашкаргоњ хурўше бархост, сарони сипоњ ва пањлавонон 
ошуфтаву парешонњол назди Ковус омаданд. Шоњ фармуд 

саворе ба дашти набард бишитобад ва бидонад Суњроб ба чї 
њол аст? Ба дилаш мегуфт: – «Агар Рустам њаќиќатан кушта 
шуда бошад, кї ёрои набарди Суњробро дорад?» 

Суњроб дар дами љонканї хурўшу ѓалоѓуларо шунида ба 
Рустам гуфт: 

– Ман мемирам, сипоњи Тўрон бе сардор монд, њолаш 
душвор гашт. Хоњиш мекунам, падар, ту восита шав, ки шоњ 
Ковус сипоњи маро наёзорад, ман ба онњо ваъдаи подоши 
хидмат дода ва умедњо бахшида будам. Ниятам буд, ки туро 
ёбам, то падару писар якљињат шуда шањрёрии Эрону Тўронро 
ба даст оварем ва њар ду кишварро ба њам пайвандем. Дареѓ, ки 
амри таќдир дигаргун баромад. Аз Дижи Сапед як нафар 
солори эрониро асир гирифта будам, аз ў нишони туро 
пурсидам, нагуфт пинњон дошт ва рўзи маро чунин сиёњ кард. 
Аммо ман гуноњи ўро мебахшам. Агар тавонї, магузор ки ба ў 
зиёне расад. Нишонањои туро, ки модарам гуфта буд, дар ту 
медидаму бовар намекардам. Амри ќазо чунин будааст. Чун 
барќ омадам ва чун бод рафтам, магар туро дар љањони дигар 
боз бибинам. 

Сухан гуфтан ба Суњроб душвор шуд. Охирин бор бо 
чашмони пуроб ба Рустам нигаристу дам фурў баст ва љон дод. 

 
 

ДОСТОНИ СИЁВУШ 

ЗОДАНИ СИЁВУШ АЗ МОДАР 

Замоне Тўс ва Гев бо ёрони худ ва бо юзу бозњои шикорї 
пайи нахчир ба дашти Даѓу рафтанд. Дар наздикии он дашт 
Тўронзамин сар мешуд. Саворон дар он сў аз дур љангалзоре 
диданд ва ба он тохтанд. Дар љангал ногоњ ба духтаре бархўр- 
данд, ки миёни буттазор пинњон шуда буд. Пурсиданд: 

– Ту кистї? Дар ин љангал чї гуна афтодаї? 
– Аз дасти падарам гурехтам, – посух дод духтар. – 

Падарам бесабаб аз ман бадгумон шуд, шабњангом аз базм 
маст баргашта ба ман теѓ кашид, мехост маро бикушад. 

Пањлавонон аз нажоди ў љўё шуданд, гуфт, ки духтари яке 
аз саркардагони Афросиёб аст ва нажодаш ба Фаридун 
мекашад. 

– Пиёда ба ин љо чї гуна расидї? 
– Савор будам, аспам ѓалтида пояш шикаст. Ба дуздон 

дучор шудам, аз тарс њам асп, њам тољи сарам ва дурљи1 пур аз 
зару гавњарро, ки бо ман буд, гузоштаму аз чангашон љаста ба 
ин љангал паноњ бурдам. – Духтар њаросон буд, илова кард ки: – 
Падарам чун њушёр шавад, аз паям меафтад ва саворонро ба 
љустуљўям мефиристад. 

Духтар хубрў буд, Тўс ва Гев ба ў бо чашми њавас нигарис- 
танд; дар байнашон талош афтод; Тўс гуфт:  

– Инро нахуст ман дидам ва ба наздаш пеш аз ту расидам, 
духтар азони ман аст. 

– На, аз пайи нахчир ба ин сў нахуст ман тохтам, – эътироз 
кард Гев. – Каљ магўй, љавонмардон аз барои канизе пархош 
намекунанд. 

Мољарояшон тунд шуд, то љое, ки духтарро куштанї шу- 
данд. Он гоњ яке аз ёрон ба миёна даромад ва маслињат дод, ки 
асираро назди шоњ баранд ва ў чї њукме ки барорад, ќабул 
кунанд. 

Маслињатро пазируфтанд ва духтарро ба даргоњи Кайковус 
бурданд. 

Ковус чун духтарро дид, мењри ў бар дилаш нишаст. Ба 
пањлавонон гуфт:  

– Чї ѓизоли раъноеро шикор кардаед! Чунин шикор шоис- 
таи подшоњ аст.  

Духтар канизи шоњ шуд. Тўс ва Гевро ба љуз итоат чора 
набуд. 

Ковус шефтаи њусну љамоли каниз шуда буд, ба ў гуфт:  
– Ин рўйи зебо, ин мўи мушкин ва нажоди олї – њар серо 

мехостї ба бод дињї? Туро дар кохи заррин љой медињам, сари 
моњрўёни шабистонам мешавї.  

– Туро дидам ва аз њамаи сарафрозон худатро хостам, – 
посух дод духтар.  

Шоњ ба Тўс ва Гев яктої дуто аспи хушзот ва дигар 
њадяњои гаронбањо фиристод. 

                                                        
1. Дурљ – сандуќчаи зару зевар. 

Духтарро њариру дебо пўшонд, ба ёќуту пирўзаву лољувард 
биёрост ва дар шабистонаш бар тахти ољ нишонд. 

Чун нуњ моњ бар ин баромад, аз шоњбонуи нозанин писаре 
чун парї ва ба рух монанди бути озарї ба дунё омад.  

Падараш номи писарро Сиёвуш гузошт. 
Бо фармони шоњ ситорашиносон аз сипењри гардон толеи 

бачаро љустанд, ба толеаш шўру ошўб баромад. Падару 
модараш ѓамгин шуданд ва аммо ба умеди лутфу мењрубонии 
яздонї ба парвариши фарзандашон пардохтанд. 

Боре Рустам аз Зобулистон ба даргоњи шоњ омад. Сиёвуш 
панљсола шуда буд, Тањамтан дар вай нишонањои пањлавонї 
дид, аз шоњ хоњиш кард, ки бачаро ба тарбияти ў дињад ва гуфт:  

– Парасторонат ба вай њунарњое, ки лозими шоњзода аст, ёд 
дода наметавонанд. Ин њунарњоро ба ў ман ёд медињам. 

Шоњ андешид ва донист, ки ба фарзандаш устоде бењтарин 
аз Рустами Дастон нест. Пас розї шуд ва Сиёвушро ба ў супурд. 
Тањамтан бачаро ба Зобулистон бурда тарбия кард. Ба вай асп- 
саворї, шикор, илми шамшеру синону камон, тартиби лашкар- 
дорї ва лашкаркаширо ёд дод. 

Ба мурури солњо Сиёвуш дар ин њунарњо чандон мањорат 
пайдо кард, ки њељ яке аз пањлавонон ва сипоњдорон ѓайр аз 
худи Рустам бо ў баробар шуда наметавонист. Љавони диловар 
дар худ њунарњои љанговариро бо зиракию њушмандї ва там- 
кину пурандешї љамъ намуда буд. 

Чун ба камоли рушд расид, ёди падару модар кард. Аз 
устодаш хоњиш кард, ки ўро ба Эроншањр барад: 

 
Чунин гуфт бо Рустами сарфароз, 
Ки омад ба дидори шоњам ниёз. 
Басе ранљ бурдиву дил сўхтї, 
Њунарњои шоњонам омўхтї. 
Падар бояд акнун бубинад зи ман  
Њунарњову омўзиши пилтан. 

Рустам хоњиши ўро пазируфт. Худи ў низ дар ин фикр буд, 
ки ваќти он аст, ки шоњзода ба даргоњи падараш баргардад, 
зеро омўзишу тарбияташ ба поён омада буд. 

 Ба зудї лавозимоти сафари Сиёвушро муњайё карданд, ў 
бо њамроњии Рустам ва бо мушояати сипоњи хоса сўйи 
Эроншањр рањсипор гардид. 

Шоњ ва шоњбону ба дидори фарзанди чандин сол надида- 
ашон, ки кўдак рафта љавон омада буд, шодї карданд, ўро дар 
канор гирифта аз сару рўяш бўсиданд. Падару модари хушбахт 
он бурзу боло, он китфу ёл, он фарру шукўњи писарашонро 
медиданд ва дар майдон њунарњояшро тамошо мекарданду аз 
ифтихор сар ба фалак месоиданд, ба парварандааш Рустами 
Дастон офарин мехонданд. 

Шоњ Сиёвушро њафт сол дар машќњои љангї, дар шикор, 
дар базмњо, дар мусоњибати бузургон озмуд ва њар бор аз 
натиљаи озмоишаш хушнуд мебуд. 

Соли њаштум тољ бар сари Сиёвуш нињод, камари тилло ба 
миёнаш баст, тавќи заррин бар гарданаш овехт ва Кўњистон – 
кишвари канори Љайњунро ба ў бахшид. 

 
МУСИБАТИ НАХУСТИН 

Он ваќт буд, ки Сиёвуш нахустин бор донист, ки дар дунё 
ѓам њаст, алам њаст; вай аз модараш људо шуд. Ў модарашро 
нињоят дўст медошт, љањон барояш бо мењри модар равшан буд, 
вафоти ногањонии ў љавонро ба мусибати пурдарде андохт. Вай 
ба тан љомаи хусравиро чок кард, хоки сиёњ бар сар пошид. 
Рўзону шабон навња мекарду менолид. Шодии тољдориву шањ- 
риёрии кишвари Кўњистон ба зањри ѓам омехта шуд. Бузургон 
ва номдорони даргоњ – Тўс, Гев, Гударз, бародараш Фаребурз 
мекўшиданд ўро тасаллї дињанд, ки одамизод мирандааст ва 
њељ кас аз дасти аљал рањо наёфт ва фарёду фиѓон суд надорад, 
аммо дили Сиёвуш њељ таскин намеёфт. 

Лекин њама чиз мегузарад. Азодории пурсўзу гудози 
Сиёвуш њам гузашт. 
 

ИШЌИ СУДОБА 

Аммо дар сари роњи љавон балои дигаре камин гирифта 
буд. Ин бало аз модарандараш Судоба сар зад. 

Судоба њар гоњ, ки ўро медид, дилаш метапид, чун ях дар 
дами оташ об мешуд, дасту по гум мекард. Зан ошиќ шуда буд. 

Билохира шоњбону сабру ќарорро аз даст дода, назди 
Сиёвуш кас фиристод ва фармуд, ки пинњонї ба шоњзода 
бигўяд: – «Боре агар ба шабистони падарат гузарї, айбе 
надорад». 

Фиристода ин паёмро ба Сиёвуш расонид, шоњзода ба доми 
гузоштаи Судоба пай бурд, барошуфт ва гуфт: – «Марди 
шабистон нестам, дигар маро маљўй!».  

Судоба чун аз ин посухи Сиёвуш огоњї ёфт, маъюс шуд, 
аммо аз нияти худ даст накашид. Рўзи дигар ќариби субњидам 
ба хобгоњи Ковус хиромид, шоњро ситоиш кард ва бо забони 
нарму ширин гуфт, ки шоњдухтарон муштоќи дидори барода- 
ранд ва мехоњанд ба ў муњаббати худро изњор кунанду бар 
ќадамаш нисор оваранд, чї мешавад, ки шоњ Сиёвушро 
фармояд, то њар замон ба шабистон барои дидани хоњаронаш 
биёяд. 

– Рост мегўйї, – розї шуд шоњи ѓофил. – Ту ба писарам 
мењри сад модарро дорї. Мефармоямаш, то ба шабистон 
биравад. 

Ў Сиёвушро ба наздаш хонда гуфт:  
– Эй фарзанд, туро Офаридгор чунон офарид, ки њар кї як 

бор бубинад, мењрат дар дилаш менишинад. Яздон туро 
нажоди пок ва сурату сирати зебо додааст, ки њаргиз модаре 
чун ту фарзанд назод. Ту дар паси пардаи ман хоњарони њамхун 
ва чун Судоба модаре дорї, ки мењраш ба ту аз модари худат 
камтар нест. Чї гуна мешавад, ки онњо туро њамеша фаќат аз 
дур бубинанд? Ба шабистонам бирав ва замоне он љо бимон, то 
пайвандњоятро ба дидори худ шод карда бошї. 

Сиёвуш ин гуфтори шоњро шунида ба ў хира нигарист ва ба 
дил гузаронд, ки падараш ўро озмуданї ё тавассути духтарон 
ва занони худ хаёлу андешањояшро фањмиданї бошад. Пас ба 
падар чунин посух дод:  

Ту маро тахту тољ додї, ту чун офтобї, ки ба нури худ 
хокро арљманд мегардонї. Акнун маро сўйи хирадмандон ва 
доноён роњ бинмой, падар, ойини подшоњї ва сипоњдорї, 
ќавоиди љангу сулњ биёмўз. Дар шабистони шоњ, ки фармудї, 
замоне он љо бимонам, ман чї меомўзам? Занон кай ба дониш 
роњ менамоянд? Аммо агар фармони шоњ ин бошад, фармон 
мебарам, аз амри њумоюнї њаргиз сар наметобам. 

МУЛОЌОТ БО СУДОБА 

Рўзи дигар пардадор – нигањбони њарами шоњ назди 
Сиёвуш омада, ўро ба шабистон бурд. Шабистон бо ќолинњои 
гулдору пардањои њарир ороиш ёфта ва аз мушку анбар 
муаттар буд. Њамаи ањли шабистон ба истиќболи шоњзода 
омада, ба дидораш шодї карданд, ба ќадамаш дурру гавњар 
рехтанд. Судоба чун ситораи Суњайл тобон, бар тахти баланди 
заррини мурассаъ ба лаълу фирўзаву ёќут ва ороста бо дебои 
шоњвор нишаста, дар пешу пањлуяш канизони моњлиќо ба 
хидмат истода буданд. Вай бархоста ба пешвози Сиёвуш 
хиромид ва ўро дар баѓал кашида чашму рўяшро гаштаву 
баргашта бўсид. 

Ин мењри саршор ба мењри модарї монанд набуд. Сиёвуш 
зуд аз Судоба дур шуда назди хоњаронаш рафт ва замоне дар 
мусоњабати онњо андармон гардид. Сипас бо ањли шабистон 
хайрбод карда ба кохи худ баргашт. 

Ковус шаб дар шабистон аз Судоба пурсид: 
– Сиёвушро дидї? Писандат омад?  
Судоба камолоти шоњзодаро ситуда1 гуфт:  
– Ў њамто надорад, њаќиќатан арзандаи туст.  
– Чашми бад кўр бод, ба воя расидааст, – гуфт шоњ. – Оё 

ваќти он нест, ки љуфт биљўяд ва кадхудо2 шавад. 
– Ваќт аст, – посух дод Судоба. – Агар пазирад, ман ба вай 

аз хешони худам зан медињам. Хешонам, чунончи Каёрас ё 
Кайпашан, духтароне шоистаи ў доранд. Сиёвушро фарзанд 
мебояд, ки вориси тахту тољаш бошад ва аз ў дар љањон ёдгор 
бимонад. 

– Орзуи ман низ ин аст, – гуфт Кайковус. 
Чун пагоњи дигар Сиёвуш назди падараш омад, падар 

боргоњро аз бегонањо холї карда пеши писар дилашро кушод:  
– Эй сарафроз фарзанд, ман орзуи набера дорам. Аз Офа- 

ридгор мехоњам, ки ту низ чун ман падар шавї ва аз худ дар 
љањон ёдгор гузорї, аз пушти ту монанди худат шањрёре ояд, ки 
чунон, ки ман ба ту менозам, ту низ ба ў бинозї ва аз дидораш 

                                                        
1. Ситудан – ситоиш кардан, мадњ кардан. 
2. Кадхудо – хонадор, оиладор, соњибхона. 

шодмон шавї. Аз гуфтаи мубади ситорашинос ман нишони 
ахтаратро чунин ёфтам, ки фарзанди ту шањрёри Эронзамин 
хоњад шуд. Акнун ту аз хонадони бузургон зане бихоњ. 
Чунончи, метавонї ба паси пардаи Кайпашан ё Каёрас нигоњ 
кунї, ки духтарони моњрў доранд. 

Сиёвуш гуфт:  
– Ман шоњро њам фарзанд ва њам бандаам, сарафкандаи 

фармони ўям, њар духтареро, ки шоњам ва падарам ба ман 
муносиб бинад, мепазирам. – Пас илова кард, ки: – Аммо инро 
Судоба нашунавад. Мабод, ки ў чизи дигар гўяду корро 
дигаргун созад. Шоњ ѓофил «аз оби зери коњ» ба сухани 
охирини ў хандиду гуфт: 

– Занро ту ба дилхоњи худ интихоб мекунї. Аз Судоба 
хавотир макаш, ки вай њар чї ба ту гўяд, аз мењрубонї ва 
ѓамхорї мегўяд. 

Сиёвуш аз гуфтори падараш шод шуд, аммо бо вуљуди ин 
аз Судоба хотираш љамъ набуд; донист, ки ёдоварии шоњ аз 
духтарони Кайпашану Каёрас аз гуфтори Судоба сарчашма 
мегирад. 

 
МУЛОЌОТИ ДУЮМ БО СУДОБА 

 Сањари дигар Судоба афсари ёќутии лаългун ба сар нињода 
бар курсии заррин нишаст ва духтарони барнои њурлиќоро, ки 
хоњарзодаву бародарзодагони худаш буданд, ба наздаш хонд. 
Онњо омада, дар хидматаш ба по истоданд. Вай пардадорро ба 
кохи Сиёвуш фиристод:  

– Бирав ва бигўяш: – «Шањбону туро дидан мехоњад, бояд, 
ки лутфан ба шабистон ќадам ранља кунї». 

Пардадор ба зудї паёми ўро ба Сиёвуш расонд. Шоњзода 
ба шабистон пояш намекашид, бањонаи нарафтан мељуст, лекин 
бањонаи боварибахше наёфт ва равон шуд.  

Судоба бархоста аз љавон бо мењрубонии беш аз пеш 
пазира шуд ва ўро дар пањлуи худ ба курсии дигар нишонда аз 
китфаш оѓўш ва диќќаташро ба духтарони париваш љалб кард:  

– Бингар, ин норасида бутони Тирозро Худованд њама аз 
шарму ноз сириштааст. Ба чењраву андомашон хуб нигоњ кун ва 
бигў, кадоми инњоро хуш мекунї?  

Сиёвуш ба духтарон назари кўтоње афканд, дид, ки њама- 
ашон аз шарму њаё чашмњошонро фурў андохтанд ва њељ кадом 
ба ў нигоњ намекунад, ин ба он ва он ба ин оњиста мегуфт, ки ба 
шоњзодаи хуршедчењра ёрои нигаристан надорад.  

Судоба духтаронро рухсати рафтан дод. Чун онњо аз хона 
берун шуданд, вай ба Сиёвуш гуфт:  

– Њар кас туро боре аз дур њам бубинад, ба љодуи њуснат 
њуш аз даст медињад. Ту ин паричењрагонро шефтаи худ кардї. 
Ба ман бигў, кадоме аз инњо писанди ту омад? Киро шоистаи 
худ мебинї? Сиёвуш сар ба зер андохт ва љавоб надод. Ба дил 
гузаронд ки: – «Бе њамсар аз дунё гузаштанам бењ, ки аз 
душманон зан бигирам. Ќиссаи Њомоваронро шунидаам ва 
медонам ќавми Судоба бо шоњ ва бо пањлавонони Эрон чї 
карданд». 

Ў љанги Њомоваронро, ки аз падараш ва аз пањлавонони 
даргоњи ў шунида буд, ба ёд овард. Судоба духтари шоњи 
Њомоварон буд, замоне ки Кайковус ба Њомоварон лашкар 
кашида буд, љанг ба сулњ анљомида ва шоњи он кишвар 
духтарашро ба зании Ковус дод, аммо баъд паймони худро 
шикаста, шоњи Эрон ва чанде аз пањлавонони ўро ба њила банд 
карду ба зиндон андохт. Агар Рустам ба мадади онњо намера- 
сиду халосашон намекард, њама кушта мешуданд, ё ки дар 
банду зиндон мемурданд. 

Сиёвуш аз Судобаи њомоваронї чашми некї надошт, ўро 
маккора ва бадхоњи хонадони шоњи Эрон медонист. 

Шоњзода дар љавоби пурсиши Судоба сукут кард, шоњбону 
пардаи шарму њаёро аз рўяш бардошту гуфт: 

– Моњ бо он њама тобонии худ назди хуршед хор аст. Агар 
ин дўшизањо1 моњ бошанд, ман хуршедам ва дар канори туям. 
Касе, ки маро бо ин тољи ёќуту пирўза бар тахти ољ мебинад, 
агар ба моњ нанигарад, чї аљаб? Агар ту бо ман паймон кунї ва 
маро ба муродам расонї, ман яке аз ин дўшизагони расидаро 
ба ту мебахшам, ки канизи ту бошад, ту бо вай њар ваќт ва њар 
чї хоњї, мекунї. Акнун ту савганд бихўр, ки аз гуфтори ман сар 
намепечї. Шоњ аз олам гузарад, ту аз вай ба ман ёдгор мемонї, 
намегузорї, ки ба ман газанде расад ва маро њамчун љони худат 

                                                        
1. Дўшиза – духтар 

азиз медорї. Инак, ман дар пеши ту истодаам, танам ва љонам 
аз они туст. Аз ман њар чї хоњї, бихоњ, њамаи коми дилатро 
мебарорам. 

Зан инро гуфта даст бар гардани Сиёвуш њалќа кард: 
 

Сараш танг бигрифту як бўса дод, 
Њамоно, ки аз шарм н-овард ёд. 
Рухони Сиёвуш чу хун шуд зи шарм, 
Биёрост мижгон ба хуноби гарм.  
 

«Худоё, маро аз васвасаи дев нигоњ дор, ман ба падарам 
хиёнат намекунам», – ба дилаш мегуфт Сиёвуш. Ва боз меанде- 
шид, ки: – «Агар ман њоло ба ин шўхчашм сухани сард гўям, 
хашмгин мешавад ва макр сохта, падарамро њам шўронда, 
балое ба сарам меоварад. Он бењ, ки бо забони нарм сухан 
гўяму ўро аз хашму кин боздорам». 

Пас гуфт:  
– Ту ба њусну љамол дар љањон бењамтої, сазовори ту љуз 

шоњ нест. Лекин барои ман духтаре, ки аз хешонат медињї, бас 
аст. Ту инро ба шоњ бигў ва бингар, ки ў чї посух хоњад дод. 
Њар духтареро, ки ту бароям интихоб кунї, ман розиам. Ту 
сари бонувонї ва маро ба љойи модар њастї. 

Инро гуфта Сиёвуш бархост ва бадар рафт. 
Шаб Ковус чун ба шабистон омад, Судоба ўро мужда дод 

ки: – «Сиёвуш омад, ман њамаи духтаронро ба ў нишон додам, ў 
аз байни онњо фалон хешзодаи маро писандид». 

Ковус аз ин дурўѓи шањбону шод шуд. Рўзи дигар ў дари 
ганљро кушода ба Судоба дурру гавњар, дебои зарбофт, камари 
заррин, дастпонаву гарданбанду ангуштарї ва дигар чизњои 
гаронбањо дода, фармуд њамаро то љашни арўсии Сиёвуш нигоњ 
дорад ва ба Сиёвуш бигўяд, ки ин њоло як ќисми њадяњост ва ба 
вай боз дусад баробари ин чизњо ганљ бахшида хоњад шуд.  

Судоба њадяњоро медиду хаёлаш љойи дигар буд. Ба дилаш 
мегуфт: – «Агарчи ба бањои љонам њам бошад, Сиёвушро ба 
фармони худ меорам, агар аз ман рўй гардонад, њама чора- 
њоеро, ки ошкору нињон дар олам месозанд, хоњ бад бошад ва 
хоњ нек, ба кор мебараму ба коми дилам мерасам».  

МУЛОЌОТИ СЕЮМ БО СУДОБА 

Ў бори сеюм Сиёвушро ба наздаш талабид. Ўро аз ганље, ки 
Ковус бахшида будаш, огоњї дод ва муњобот кард, ки дусад пил 
бояд, то њадяи њозираву ояндаи шоњро бикашанд. 

– Духтарро ба ту медињам, аммо ту ба њусну љамоли ман ва 
ба ин њама зебу зеварам нигоњ кун. Чї бањона дорї, ки аз ман 
рўй гардонї?  

 

Ки ман то туро дидаам, мурдаам, 
Хурўшону љўшону озурдаам. 
Њаме рўзи равшан набинам зи дард,  
Бар онам, ки хуршед шуд лољвард. 
Кунун њафт сол аст, то мењри ман  
Њаме хун чаконад бад-ин чењри ман. 
Яке шод кун дар нињонї маро,  
Бубахшой рўзи љавонї маро. 
 

Сиёвуш хиљил шуд ва чунин посух дод:  
– Ман наметавонам аз барои дил динамро барбод дињам. 

Њаргиз ба падарам хиёнат намекунам, аз роњи хирад ва мардї 
намебароям. Охир, ту бонуи шоњї, маликаї, магар аз ту чунин 
гуноњ шоиста аст?  

Судоба хашмгин ба по бархост:  
– Ман рози диламро ба ту кушодам, акнун ту дар њаќќи ман 

бад андешида, ин розро фош ва маро расво хоњї кард. 
Ў инро гуфта либоси танашро дарронд, ба нохун ду рухсо-

раашро харошида хунолуд кард, доду фарёд бардошт. Фарё-
дашро ањли шабистон шунида тозон омаданд, шўру ѓавѓо бар-
хост. Дар кох ќиёмат барпо шуд. Ба Ковус огоњї доданд. Ў 
саросема аз боргоњ ба шабистон омад, Судобаро 
рўйхарошидаву нолон ва кохро пургуфтугў дид. Судоба 
рўканону мўканон хурўшид, ки:  

Сиёвуш омада ба ман даровехт, изњори ишќ кард, хост ба 
номусам таљовуз кунад, чанг зада пероњанамро дарронд. 

Шоњ пурандеш шуд, ба дилаш гуфт, ки: – «Агар ин рост 
бошад, Сиёвушро бояд сар бурид. Э вой, ин чї шармандагист. 
Хирадмандон чї хоњанд гуфт? » 

Фармуд, то занону духтарони њарамаш берун шуданд, ў 
Судоба ва Сиёвушро пеш хонд. Орому ботамкин ба Сиёвуш 
гуфт:  

– Чї рўй дод? Њамаро ба ман рост бигўй.  
Сиёвуш њаќиќатро, чунон ки гузашт, баён кард.  
– Дурўѓ мегўяд! – дод зад Судоба, – ў аз њамаи ањли 

шабистонат танњо маро њавас кард ва тани маро хост. Ман ўро 
аз њадяи ту огоњ кардам ва гуфтам, ки худам низ чандин њадяи 
гаронбањо ба он зам карда духтарро ба вай медињам, аммо вай 
гуфт: – «Ба њадяву ганљ кор надорам ва духтарро намехоњам, 
худатро мехоњаму бас». Дарафтиду хост маро ба худ таслим 
кунад, таслим нашудам, вай пероњан бар танам чок кард, 
мўямро канд, рўямро харошид. Ман обистан њастам, дар ќадам 
аз ту кўдак дорам, метарсам, ки аз дарафтодани ин беномус ба 
кўдакам осеб расида бошад, аз ин хаёл љањон пеши чашмам 
торик аст. 

Шоњ дар шубња монд, надонист кадоми онњо рост мегўяд. 
Ќарор дод, ки дар баровардани њукм шитоб накунад ва нек 
бисанљад. Аз Судоба бўйи атру мушк меомад, Ковус саропои 
Сиёвушро бўид, вале дар ў бўй наёфт: аз суда шудани ў ба 
Судоба нишоне набуд. Ба зан хашм гирифт, ба дилаш гуфт, ки 
сазои ў бо шамшери тез пора-пора кардан аст. Аммо аз падари 
Судоба андеша кард. Шоњи Њомоварон ба хунхоњии духтараш 
хоњад омад, фитнаю ошўб хоњад бархост. Боз чанд мулоњизаи 
дигар њам буд; аввало, дар он њангом ки Ковус дар зиндони 
Њомоварон буд, Судоба ўро на фаќат тарк накард, балки рўзу 
шаб ба парасториаш истод ва шарики дарду ранљаш буд, Ковус 
ин некии занро фаромўш намекунад; сониян, шоњ ин зани 
нозанинашро аз тайи дил дўст медошт, то љое ки њозир буд аз 
њар гуна гуноњи ў даргузарад; сеюм, аз Судоба кўдаки хурдсол 
дошт; ѓами хурдсолонро хурд наметавон шумурд. Писарашро 
вай бегуноњ ёфт. Бошарафї ва мардонагии Сиёвуш ба вай аён 
буд. 

– Ту аз ин кор ѓамгин мабош, – гуфт ў ба Сиёвуш, – ин рўй- 
додро ба фаромўшї биспор ва ба касе магўй. 

МАКРИ СУДОБА 
 

Шоњбону ба маѓлубияти худ тан надод. Бо дили аламзадаву 
пуркин дар он кори зишт дарахти наве аз макр биншонд. 

Дар байни канизони ў зане буд берўй ва чорагар, ки 
обистан буд ва аз гаронии бори шикамаш азоб мекашид. 
Судоба чораи корашро аз ў љуст. Нахуст савгандаш дод, ки 
рози бонуро то абад аз њама кас пинњон хоњад дошт. Сипас 
фармуд дору нўшида бачаашро партояд, то ба василаи кўдаки 
партобшудаи ў гирење, ки бону дар он дармондааст, кушода 
шавад, вагарна бону назди шоњ беобрў ва балки аз љонаш људо 
хоњад шуд. Ба занак зари бисёр ваъда кард. Ў, Судоба, ба шоњ 
хоњад гуфт, ки кўдаки мурда аз вай аст. Занак гуфт: – «Ман 
канизи ту, сарафкандаи фармони туям». 

Шабонгоњ ба занак доруе нўшонда буд, ки ду кўдаки 
тавъам аз ў афканда шуд.  

Судоба кўдакони мурдаро дар ташт андохт, модари 
бадбахти онњоро пинњон ва худаш дар бистар афтида фарёду 
фиѓон оѓоз кард. Ањли шабистон њама ба хобгоњи ў давиданд ва 
ду кўдаки мурдаро дар ташт дида њамчунин доду фарёд бар- 
доштанд. Аз доду фарёди онњо Ковус аз хоб бедор шуда сабаб 
пурсид, рўйдодаро ба ў гуфтанд. Ѓамгин шуд ва њељ нагуфт, 
фаќат наздики сањар назди Судоба даромада, ўро дар бистар ва 
шабистонро ошуфта дид. Кўдакони мурда њамоно дар ташт 
буданд. 

Судоба гирёну нолон гуфт:  
– Нигоњ кун, њаќиќат чун офтоб равшан аст. Ба ту гуфтам, 

Сиёвуш бо ман чї кард, ту бовар накардї ва ба гуфтори дурўѓи 
ў фирефта шудї. Ў ба ман даровехта бачањоямро дар шикамам 
кушт. 

Ковус бо њоли парешону дили бадгумон бадар рафт.  
 

ТАЊЌИЌИ КОРИ КЎДАКОН 

Он чи шоњ дар шабистонаш дид ва шунид, гумони ўро дар 
њаќќи Судоба бартараф накард. Андешид, ки чї бояд кард, 
њаќиќати кўдакони мурдаро чї гуна бояд донист. 

Ќарор дод, ки ба ситорашиносон мурољиат намояд. 

Аз саросари мамлакат ситорашиносони номиро ба даргоњ 
даъват кард. Чун гирд омаданд, ба онњо мурдаи кўдаконро 
нишон дод ва фармуд, ки: – «Ба дониш дарёбед, инњо аз пушти 
мананд ё на». 

Ситорашиносон кушоиши ин муамморо аз зиљњо1 ва аз 
сипењр љустанд ва як њафтаро дар сари ин шуѓл ба поён оварда 
гуфтанд, ки: – «Май дар љом огандаи зањр аст, њар ду кўдак аз 
каси дигаранд, на аз шоњ ва шоњбону». 

Инчунин ба фоли ситорашиносї нишонањои он зани нопок 
– модари кўдаконро њам дарёфта ба шоњ маълум карданд. 

Ковус ба навкаронаш фармон дод, ки шањрро кофтуков ва 
он зани бадкирдорро аз рўйи нишонањояш пайдо карда 
оваранд. Аммо дар паи занак дур рафтан лозим наёмад, вай аз 
кохи Судоба ёфт шуд. Ўро кашон-кашон назди шоњ оварданд. 

Шоњ ўро ба наѓзї пурсиш кард ва ба шарти рост гуфтану 
иќрор шудан ваъдаи чандин некињо дод. Аммо занак иќрор 
намешуд. Фармуд, ки ўро берун бурда ба њар воситае, ки 
бошад, ба иќрори гуноњ маљбур кунанд, вале кину шиканља 
судманд нашуд, занак ба сухани аввалааш истод:  

– Хабар надорам, бегуноњам. 
Он гоњ Ковус Судобаро пеш хонда бо ситорашиносон 

гуфтаи худро такрор карданд, ки њар ду кўдак аз зани дигаранд. 
Судоба эътироз кард ва ба шоњ гуфт: 
– Забони инњоро Сиёвуш бастааст, аз тарси ў њаќиќатро 

пинњон медоранд. Ман низ ба он љавонпањлавон, ки ба илова 
сад њазор лашкари номвар зери фармони ўст, ёрои муќобилат 
кардан надорам, то чи расад ба ин ситорашиносони бепаноњ, ки 
агар ба љуз он ки ў фармудааст, сухан гўянд, рўзашонро табоњ 
хоњад кард. Ту бо ин пайванди љонам њастї, њалоки маро 
мехоњї ва ѓами фарзандони хурдсолатро намехўрї. Агар ин 
корро чунин сањл мегирифта бошї, ман дар он дунё ба ту даъ-
вогарам. 

Ковус аз ин гуфтори ў дилреш шуд ва зану шавњар бо њам 
гиристанд. 

Судоба шоњро дар хаёлу андеша гузошта берун рафт.  

                                                        
1. Зиљњо – љадвали нуљумї (астрономї). 

Ковус ба гуфтори ситорашиносон њам эътимоди ќавї 
надошт, мутараддид буд, гумону шубња дилашро дарднок 
мехарошид. Бар он шуд, ки ин корро то охир тањќиќ кунад, то 
њаќиќати амр ба куллї ошкор ва њар гуна шубња бартараф 
гардад. 

Вай мубадонро талабида аз онњо маслињат пурсид. 
Мубадон њар гуна андешањо ронданд ва саранљом масли- 

њат бар он диданд, ки аз он ду яке – ё Судоба ва ё Сиёвуш аз 
оташ гузаранд. 

Барои он ки њаќиќат ошкор шавад, бояд сангро бар сабў 
зад, – гуфтанд ба Ковус. – Ба фармони Яздон, оташ бегуноњро 
намесўзонад. Шањрёр аз шоњбону ва шоњзода пурандеша 
гаштааст, ки ин ба дили шањрёр зиён мерасонад. Ў бояд худро 
аз њама гуна гумону шубња бирањонад. Зану фарзанд агарчи 
азизанд, саломатии шоњ аз он азизтар аст. 

Шоњ занаш ва писарашро талабида, ба онњо маслињати 
мубадонро эълон кард. 

– Ман рости суханро гуфтам, ба исботи суханам ду кўдаки 
мурдатаваллудамро ба шоњ нишон додам, азоби ман њамин бас 
аст. Сиёвушро аз оташ гузарон, ки бадкирдор аст. 

Шоњ ба Сиёвуш нигарист. 
– Барои он ки аз ин нанг хоњ зинда ва хоњ мурда халос 

шавам, њозирам аз дўзах аз кўњи оташ гузарам, – гуфт Сиёвуш. 
 

ГУЗАШТАНИ СИЁВУШ БАР ОТАШ 
 

Ковус мисли ин ки худаш аз оташ мегузашта бошад, нињоят 
ѓамгин ва парешонњол буд; охир, мумкин аст, ки фарзанди 
азизаш дар оташ бисўзад, аммо вай акнун барои халосї аз 
гумону шубњаи љонкоњ чораи дигар намедид.  

Бо фармони ў сад корвони уштур аз дашт њезум кашонд. 
Њамаи Эроншањр ва лашкар ба тамошо баромаданд. Ду ѓарами 
азими њезум чун ду кўњи баланд ќад барафрохт, ки аз ду 
фарсанг намудор буд. Ба болои њезум нафти сиёњ рехтанд ва 
дусад марди оташафрўз ба вай алов сар доданд. Аз фаввораи 
дуди ѓализ њаво тира гашт ва сипас алангаи оташ забона 
кашида, дашт бирён шуд ва замин гудохт. 

Сиёвуш љомаи сафед пўшид ва бар он љома чун кафан 
кофур пошид, кулањхўди заррин бар сар нињод ва аспи сиёњи 
тезтакро савор шуда бо чењраи хандон назди падар омаду пиёда 
шуда ба вай таъзим кард. Дар чашмони Ковус ашк њалќа мезад 
ва ў аз шарм ба замин менигарист. Мардумон ва сипоњ 
мегиристанд 

– Ѓамгин мабош, падар, – гуфт Сиёвуш, – гардиши рўзгор 
чунин аст. Њоло шарманда манам, ки мавриди бадгумонии 
падар шудаам. Умедворам, ки оташ бегуноњии маро собит 
хоњад кард. 

Судоба ба боми ќаср баромада аз дур менигарист ва ба 
дилаш мегуфт, ки эй кош он кўњи оташ Сиёвушро зудтар ба 
коми худ кашаду сўзонда хокистар кунад. 

Сиёвуш ба даруни оташ асп ронд ва зуд дар байни аланга 
нопадид гашт. Халќ ва сипоњ дар ѓояти њаяљон ва ашк аз 
дидањо резон оќибати корро нигарон буданд; шоњзода аз оташ 
мегузарад ё на? Ў гузашт. Чун самандар аз алангаи оташ баро- 
мад. Лабонаш хандон, чењрааш аз тоби оташ чун гули сурхи 
садбарг шукуфон буд:  

 

        Чу з-он кўњи оташ ба њомун гузашт, 
Хурўшидан омад зи шањру зи дашт. 
Саворони лашкар барангехтанд,  
Њама дашт пешаш дирам рехтанд.  
Яке шодмонї буд андар љањон,  
Миёни мењону миёни кењон, 
Њамедод мужда якеро дигар,  
Ки бахшуд бар бегунањ додгар. 
 

Судоба ду дасти аламу яъс1 бар сар мезад ва аз тарс мелар- 
зид. 

Аз чашмони Ковус ашки шодї мешорид. Ў фарзандро оѓўш 
карда аз сару рўяш мебўсиду ба гумони бадаш, ки аз ў дошт узр 
мехост. 

Ў ба Судоба хашм гирифт. Дар боргоњ ўро ба наздаш 
талабид, зан ба ранги паридаву тани аз тарс ларзон њозир гашт. 
                                                        
1. Яъс – маъюсї, ѓамгинї, ноумедї. 

– Эй бадсиришт, – хитоб кард шоњ, – ту бисёр бадї кардї ва 
дили маро фаровон биёзурдї, фарзанди бегуноњамро дар оташ 
андохтї! Акнун хоњ тавба кунї ва хоњ накунї, суд надорад. Ту 
бояд бимирї, подоши бадиат љуз овехтан нест. 

– Эй шањрёр, – гириста гуфт Судоба, – овез маро, бикуш, 
ман розиам, лекин аз ман бар дилат кина магир. Сиёвуш аз он 
сабаб дар оташ насўхт, ки худро пеши занаки љодугар љоду 
кунонда буд. 

– Њанўз њам найранг мекунї? – бонг зад Ковус. – Маккора! 
Макри ту дигар ба ман дарнамегирад.  

Вай аз бузургони даргоњаш пурсид: 
– Сазои ин бадкирдор чист?  
Бузургон гуфтанд: 
– Куштан. 
Шоњ ба љаллод фармон дод: 
– Ўро бибар ва ба дор овез!  
Љаллод Судобаро бурданї шуда буд, ки њамаи ањли 

шабистони шоњ доду фарёд бардоштанд. Дили Ковус пурдард 
ва рухаш зард гашт. 

Сиёвуш ба худ андешид, ки: – «Шоњ фармонашро дар сари 
ќањру ѓазаб дод, аммо баъд мумкин аст пушаймон шаваду маро 
сабабгори кушта шудани Судоба донад». Пас ба шоњ гуфт:  

– Падар, ба ин кор дилатро ранља мадор, ман гуноњи ўро аз 
ту металабам. Шояд ки панд гираду бењ шавад. 

Шоњ шафоати писарашро пазируфт ва гуноњи занашро 
бахшид. 

Замоне бар ин гузашт, шоњ боз ба Судоба дилгарм гашт ва 
мењраш чунон афзуд, ки як дам ўро набинад, пазмон мешуд. 

Аммо Судоба боз кам-кам аз Сиёвуш бадгўйї оѓоз кард, ба 
гўши Ковус мехонд, ки шафоати Сиёвуш бар ва дар он њангом 
ки шоњ фармони овехтани ўро дода буд, беѓараз набуд; шоњзода 
љўёи мењри ўст. 

Ковус боз аз шоњзода бадгумон шуд. 

ЛАШКАР КАШИДАНИ СИЁВУШ 
 

Дар њамин ваќт буд, ки ба шоњ хабари ба љанг омадани 
Афросиёб расид. Шоњи Тўрон аз нав паймони сулњро вайрон 
карда, бо сад њазор лашкар ба сарњадди Эрон омада буд. 

Ковус сахт ба хавотир афтод ва љўёи бањодуре шуд, ки њам- 
бози лашкаркаше чун Афросиёб бошад ва ба сипоњи ў сардорї 
намуда, роњро бар истилогарон бубандад. 

Ин корро Сиёвуш ба уњда гирифтанї шуд: 
 

Бишуд бо камар пеши Ковусшоњ, 
Бад-ў гуфт: – «Ман дорам ин пойгоњ, 
Ки бо шоњи Тўрон биљўям набард,  
Сари сарварон андарорам ба гард». 
 

Шоњзода аз иѓвогарии Судоба ва бадгумонии падар ба љон 
расида буд ва намедонист ба куљо гурезад. Љанг барояш 
гурезгоњи дилхоњ омад. 

Ковус њарчанд диловарии писарашро медонист, вале чун ў 
њанўз љангнодида ва бетаљриба буд, ба додани сипањсолорї ба 
ў майл надошт, лекин ба исрори шоњзода гузашт карда, ўро 
сарлашкар таъйин намуд ва аммо тарбиягараш Рустамро ба ў 
баргумошт. 

Сарлашкари љавон ва Тањамтан ба иловаи лашкаре, ки зери 
силоњ буд, боз аз далерони Порс, Зобулистон, Балуљистон, 
Гелон дувоздањ њазор савор ва њамин миќдор пиёдаи яккачин 
гирд оварданд. 

Лашкар сўйи сарњад ба њаракат омад. Шоњ ва шоњзода 
њангоми видоъ якдигарро оѓўш карда гиристанд. 

Дилњошон гувоњї медод, ки ин дидори охирин аст ва 
падару писар њамешагї бо њам видоъ мекунанд. Баъд Сиёвуш 
ба сари оромгоњи модараш рафт, ќабрашро оѓўш карда гирист 
ва бо турбати азизи ў видоъ кард. 

Сипањсолори љавон ва Тањамтан лашкарро аз дашти Њирот 
ва Наврўд гузаронда ба наздики Балх оварданд. 

Аз он сў Гарсеваз, бародари Афросиёб ва пањлавон Бормон 
лашкар кашиданд. 

Љанг дар наздики дарвозаи Балх сар шуд. Дар се рўз ду 
муњорибаи шадид ба амал омад. Сиёвуш ќалби сипоњи душ- 
манро рахна ва Рустам майсараи тўрониёнро торумор карданд. 
Гарсевазу Бормон бо баќияи лашкари шикастхўрдаашон ба он 
тарафи Љайњун гурехтанд. Сиёвуш Балхро ишѓол кард. 

Вай ба шоњ Ковус фатњнома навишт: – «Ба бахти шањрёр 
шоду пирўз ба Балх расидам, бо душман се рўз љангидам, рўзи 
љањорум пирўзї ёфтам. Гарсевазу Бормон бо тезии тири аз 
камон љаста сўйи Тирмиз гурехтанд. Афросиёб дар Суѓд аст, 
агар шањрёр фармон дињад, сипоњро аз Љайњун гузаронда, дар 
он сў корзор мекунам». 

Ковус аз хабари пирўзии Сиёвуш шод шуд ва аммо ўро аз 
гузаронидани лашкар ба соњили рост ва рафтан ба Суѓд манъ 
кард, дар посухи фатњномаи Сиёвуш навишт, ки: – «Лашка- 
ратро пароканда макун ва ба љанг љустан шитоб манамой; худи 
Афросиёб ба љанги ту хоњад омад ва чун ба ин тарафи Љайњун 
гузашт, ту ўро ѓарќаи хун хоњї кард». 

Аз он љониб Афросиёб аз шикасти лашкараш дар љанги 
Балх огоњ шуда, чун оташ барафрўхт. Ба Гарсеваз чунон нига- 
рист, ки гўё мехост бо теѓи нигоњаш синаи ўро бишкофад. 
Наъраи пурхашме кашида, бародарашро аз пеши худ ронд. 

 
ОШТЇ ХОСТАНИ АФРОСИЁБ 

 
Шаб хоби Афросиёб ноором буд. Чун посе аз шаб гузашт, ў 

ногоњ фарёде кашида, чун каси табгирифта ларзону њаросон 
бедор шуд. Парастандагонаш низ аз фарёди ў бедор шуданд, 
дар њар сў ѓалоѓула бархост, Гарсеваз ба зудї њозир шуда, 
бародарашро аз бистар ѓелида ва дар замин хобида ёфт. Ўро 
бардошта дар бистараш хобонд, њол пурсид: 

– Њоло, – гуфт Афросиёб, – аз ман њељ чиз мапурс, то њуши 
худро гирд оварам. 

Замоне гузашт, то ў њушёр шуд ва бархоста бар курсї 
нишасту лаб ба сухан боз кард:  

– Хобе, ки ман дидам, њељ кас набинад. Биёбоне дидам пур 
аз морон, замин пур аз гард, осмон пур аз уќобон. Ба канори 
биёбон дар саропарда нишаста будам, ногоњ гирдбоде бархост, 
дирафшам ѓалтид, аз њар сў рўди хун равон гашт, саропарда 

сарнагун шуд. Аз љониби Эрон сипоње чун боди дамон омад, 
дар нўги найзаи њар як савор як сари бурида. Саворони 
сиёњпўш бар тахти ман тохта маро аз вай ѓалтонданд ва дасту 
поямро бастанд. Касе аз хешу пайвандњоям дар наздам набуд. 
Маро кашон-кашон пеши Ковус бурданд, ў ба тахти баланд 
ќарор гирифта ба наздаш кўдаке, ду рухсораш чун ду моњи 
рахшон, нишаста буд, кўдак чун раъди ѓуррон ба сўям љањиду 
бо теѓ аз миёнам бурида маро ду ним кард. Аз дард фарёд 
кашидаму бедор шудам. 

Гарсеваз хоби шоњро ба таври худ ба некї таъбир намуда, 
кўшиш кард ўро тасаллї дињад, аммо боз ба мубадон ва 
ситорашиносон мурољиат кардани ўро лозим донист. 

Афросиёб мубадонро ба даргоњ хонд. Сараввал ба онњо 
таъкид кард, ки он чиро ки њоло аз ў хоњанд шунид, ба касе 
нагўянд ва агар гўянд, њамаашонро сар аз тан људо хоњад кард. 
Пас хобашро наќл кард. Донотарини мубадон наќли ўро 
шунида тарсид ва гуфт:  

– Таъбири хоби шоњро ёрои гуфтан надорем, магар шоњ 
паймон кунад, ки сухани рости моро шунида ѓазаб нахоњад 
кард ва ба љони мо зинњор хоњад дод. 

Афросиёб паймон кард. Он гоњ мубади пурдониш чунин 
гуфт:  

– Таъбири хоби подшоњ ин аст, ки агар вай бо Сиёвуш 
биљангад, љанг ба вай бадбахтї меоварад ва агар Сиёвуш ба 
дасти подшоњ кушта шавад, ба кинхоњии ў љањон пурошўб, 
Тўронзамин хароб мегардад ва подшоњ агарчи мурѓ шаваду 
парад њам, ба љое намерасад ва гирифтор мешавад.  

Афросиёб ин суханони талхро шунида ѓамгин шуд ва дар 
андеша фурў рафт. Мубадон ўро дар њамин њол гузошта 
даргоњашро тарк карданд. 

Рўзи дигар пагоњї вай дар боргоњаш аз бузургон ва сарони 
лашкар анљуман ороста, ба онњо чунин гуфт:  

– Ман дар замона фаќат љанг мебинаму бас. Чї бисёр 
номдорон ба дасти ман табоњ шуданд, чї бисёр шањристонњо 
гўристон ва гулистонњо хористон гаштанд. Агар подшоњ 
бедодгар бошад, њамаи некињо мањв мешаванд, оњу дар дашт 
сари ваќт бача намеорад ва шоњин чўљаи кўр мезояд, шир дар 
пистони љонварњо ва оби чашмањо мехушканд, ростї аз каљї 

гурезон мешавад, аз њар сў костї падид меояд. Ман аз бадию 
љангу хунрезї сер шудам, акнун мехоњам ба роњи эзидї1 равам, 
дониш биљўям, додгустарї кунам, ба љои ѓаму ранљ шодї 
оварам, то ки љањон замоне биёсояд. Ба ман чї намерасад? Ду 
бањра2 љањонро дар зери пой дорам, чандин шоњон ва амирон 
њар сол ба хазинаи ман бољу хирољи фаровон меоваранд. Акнун 
агар шумо бо ман њамраъй шавед, ман ба Сиёвушу Рустам паём 
мефиристам, дари оштї мекўбам. 

Њамаи бузургон нияти шоњро писандиданд ва офаринаш 
хонданд. 

Он гоњ Афросиёб ба Гарсеваз фармон дод, ки барои музо- 
кираи сулњ ба лашкаргоњи Сиёвуш равон шавад. Бо вай ба 
Сиёвуш ва Рустам сад уштур мол, аспони тозї ва дусад ѓулому 
каниз ба њадя фиристод.  

 
ГАРСЕВАЗ ДАР НАЗДИ СИЁВУШ 

 
Бародари шоњ бо њадяњо ва бо дусад савор сўйи Љайњун ба 

роњ афтод ва бо киштињо аз дарё гузашта ба Балх расид. 
Дар боргоњ Сиёвушро аз дур дида, бо рўйи пур аз шарм ва 

дили бимнок замин бўсид. Шоњзода ўро дар пояи тахт нишонда 
аз саломатии шоњи Тўрон пурсон шуд. Бо иљозати ў Гарсеваз 
њадяњоро пешкаш кард. Корвони пурбор ба сарой даромадан 
гирифт: 

Зи дарвозаи шањр то боргоњ  
Дирам буду аспу ѓулому сипоњ, 
Кас андоза нашнохт онро, ки чанд  
Зи динору аз тољу тахти баланд. 
 

Гарсеваз аз сулњ сухан оѓоз кард. Сиёвуш ва Рустам гуф- 
тори ўро хомўшона гўш карданд. Чун сухани ў ба поён омад, 
Тањамтан гуфт:  

– Дар оштї љустани Афросиёб андеша мебояд. Як њафта ба 
шодї бошед, то мо ин корро бисанљем ва посух дињем. 

                                                        
1. Эзид  – дар забони ќадимаи эрониён номи Худо буд. 
2. Ду бањра – аз се ду њисса. 

Он гоњ Гарсевазро ба сарое, ки барояш ороста ва пазандаву 
фаррошу пешхидматњо дар вай таъйин шуда буданд, 
гуселонида, Сиёвуш ва Рустам паи машварат ба хилват 
нишастанд. 

Њар ду аз ин гуна бо шитобу љадал омадани фиристодаи 
шоњи Тўрон гумони бад бурданд, ки мабодо њилае бошад, 
Рустам ба њар љониб дастањои сипоњ фиристод ва дигар чора- 
њои эњтиётро дид. Дуяшон то сањар бедор нишаста машварат 
карданд. 

Сиёвуш ба Рустам гуфт:  
– Чаро Афросиёб якбора љўёи оштї шудааст? Барои чї? Ба 

гумонам, ин шакар омехтаи зањр аст. Ў бо ин њадяњо ва гуфту- 
гўи сулњ аќли маро дуздида, худ дар зери гилем табл мекўбад. 
Бигузор, вай аз хешон ва наздикони худ сад касро назди мо 
гаравгон бифиристад. Ин сад касро ту номгўй бикун. Сипас аз 
ин кор ба шоњаншоњ огоњї медињем, то чї фармояд; магар ба 
оштї кардан розї шавад.  

Рустам ин фикри Сиёвушро маъќул ёфт.  
Чун сањар Гарсеваз ба салом омад, Сиёвуш шарти худро ба 

вай эълон кард ва гуфт, ки сад нафар гаравгонро Рустам 
номгўй хоњад кард. Сипањсолор боз шарти дуюмро пешнињод 
кард, ки сипоњи Афросиёб пешакї њамаи шањрњои дар Эрон-
замин ишѓол кардаашро холї карда, ба Тўрон баргардад. Пас 
аз иљрои ин ду шарт Сиёвуш ба шоњаншоњ Ковус нома навиш-
та, барои паймони оштї иљозати ўро дархост хоњад кард. 

Гарсеваз дарњол як нафар одами худро бар аспи тезтак 
нишонда, назди Афросиёб равона кард, то шартњои Сиёвушро 
ба ў маълум намояд. 

Фиристода шартњои Сиёвушро ба Афросиёб арз дошт ва 
номгўйи сад нафар гаравгонро, ки њама хешони наздики тўрон-
шоњ – саркорон ва сипоњдорони номї буданду он номгўйро 
Рустам тартиб дода буд, пешнињод кард. Афросиёб њайрон шуд, 
ба танг омад, ба худ печид. Ба дил андешид, ки агар ин сад 
нафар саркорон ва сарони сипоњи ў назди Сиёвуш гаравгон 
бимонанду мабодо кор њам ба оштї наанљомад, ў дар љанг 
шикаст мехўрад ва агар ў аз фиристодани гаравгон сар бипе-
чад, оштї хостанаш дурўѓ мебарояд. Аммо чора нест, шартро 
бояд ќабул кард.  

Гаравгонњо ба ќароргоњи Сиёвуш фиристода шуданд. 
Сипоњи тўрониён шањрњои дар Эронзамин забт кардаашро 
холї кард. Он гоњ Рустам ба Сиёвуш гуфт, ки акнун Гарсеваз ба 
ватанаш баргардад њам мешавад. 

Фиристодаи Афросиёбро хилъату њадяњои фаровон дода, 
бар аспи зарринситом1 нишонда гуселониданд. 

 
РАФТАНИ РУСТАМ БА НАЗДИ КОВУС 

 
Акнун њарчи зудтар шоњаншоњро аз вазъият огоњ карда, 

барои бастани паймони сулњ бо шоњи Тўрон иљозати ўро 
дархост намудан лозим буд. Сиёвуш нависандаро дар наздаш 
нишонда ба номи Ковус нома нависонд: 

– «Афросиёб чун донист, ки кораш душвор ва бахташ хор 
гашт, љўёи оштї шуд. Бародараш Гарсеваз бо њадяњои фаровон 
ва ѓулому канизони хубрў назди ман омад. Шоњи Тўрон аз 
шоњаншоњ зинњор мехоњад. Гуфтааст, ки мулкаш барояш 
басандааст ва ў аз кинаву љанг дил шуста, дигар ба Эронзамин 
ќадам намегузорад. Ман бо Тањамтан аз хешони ў сад касро 
гаравгон хостем, фиристод. Шарти дигари маро низ пазируфта, 
шањрњоеро, ки дар Эронзамин забт карда буд, холї кард». 

Пас шоњзода андешид, ки бо ин нома ба назди шоњ киро 
фиристад? Фиристода бояд бо Ковуси тундмизољ созгор ва 
суханаш гузаро бошад. Рустам хостгори рафтан шуд:  

 

Чунин гуфт бо ў гави пилтан, 
К-аз ин дар кї ёрад кушодан сухан? 
Њамон аст Ковус, к-аз пеш буд, 
Зи тезї накоњад, бихоњад фузуд. 
Магар ман шавам назди шоњи љањон, 
Кунам ошкоро бар ў-бар нињон. 
Бибуррам замин, гар ту фармон дињї,  
Зи рафтан набинам њама љуз бењї. 
 

                                                        
1. Аспи зарринситом – аспи зину лаљомаш тиллої. 

Сиёвуш пазируфт ва Рустам бо нома ва бо дирафшу сипоњ 
сўйи Эроншањр шуд. 

Шоњ ба дидори Тањамтан ва ба паёме, ки вай аз шоњзода, аз 
пањлавонони лашкар, аз оѓозу анљоми љанг оварда буд, шод 
гардид. Аммо номаи Сиёвушро хонда табъаш хира шуд; ба сулњ 
розї шудани писарашро написандид. 

– Гирам, ки Сиёвуш љавон аст ва гарму сарди рўзгор 
начашида, лекин ту, ки марди љањондида ва њар гуна неку бад 
озмудаї! Магар чигунагии Афросиёбро намедонї? Чї бадињое, 
ки ў ба мо накард! Чї басо маро аз орому хўру хоб мањрум 
кард! Ба љанги ў мебоист худам мерафтам. Шумо ба њамон 
њадяњои мурдареги1 ў дил бохтед, ба он молу сарват, ки Афро- 
сиёб ба ситам аз мардумон ситонидааст, фирефта шудед. 
Хешонашро ба гаравгон фиристод? Афросиёб андешаи хешу 
таборро намекунад, онњо дар чашмаш ба ќадри оби љўй ќадр 
надоранд. Ту ва Сиёвуш хирадро ба кор набастаед, лекин ман 
љангро давом медињам. Назди Сиёвуш як марди бо донишу 
њунарро мефиристам ва мефармоям, ки аз њадяњои Афросиёб ба 
чизе даст назада, њамаро ба оташ супорад, он сад гаравгонро ба 
ман фиристад, то ман њамаашонро бикушам, зуд ба Тўрон- 
замин лашкар кашад, сипоњаш чун гург ба рама даромада, 
њамаро бидарад, ѓорат кунад ва оташ занад. Он гоњ Афросиёб 
ќарору оромро аз даст дода ба љанг хоњад омад. 

Рустам аз ин суханони Ковус дилтанг шуд ва гуфт: 
– Эй шањрёр, ту ба ин кор ѓамгин мабош, нахуст аз ман 

сухан бишнав ва он гоњ њар чї хоњї, бикун, ки соњибихтиёрї. 
Ту ба Сиёвуш фармуда будї, ки шитоб накунад ва ба он тарафи 
рўд лашкар нагузаронад, то худи Афросиёб ба љанг ояд. Аммо 
Афросиёб ба љанг наёмада, дари оштиро боз кард. Бо касе, ки 
оштї мељўяд, љангидан шоиста нест. Дигар ин ки паймон 
шикастан аз сарлашкар писандида намебошад. Ту њама чиз 
дорї, тахту тољ, хазинаву дафина дорї, дар Эронзамин осоишу 
амонї барќарор мешавад, боз чї? Душманат аз ту зинњор 
мехоњад, ту бењуда љанг маљўй ва дили равшанатро тира макун. 
Аммо агар ба давом додани љанг маљбур шавем, ман гуноњро 
ба худ мегирам, то ки Сиёвуш ба паймоншиканї нангин 

                                                        
1. Мурдарег – мероси аз мурдагон монда. 

нашавад, – ман баъдан аз Зобул ба Тўрон сипоњ меронаму бо 
гурзи хорошикан тобиши офтобро ба Афросиёб тира мегар- 
донам. Ту бо Сиёвуш шоду хуррам бар тахти заррин биншин. 
Бидон, ки Сиёвуш ба њељ ваљњ паймони худро нахоњад шикаст 
ва агар ту маљбураш кунї, ўро ба шўру ошўб меандозї. Бахти 
фарзандатро сиёњ макун. 

Аммо ин гуфтори Рустам шоњи ситезкори суханношунавро 
на фаќат нарм накард, балки беш аз пеш ба хашм овард. Ў 
Тањамтанро гунањгор кард, ки:  

– Ин савдоро ту ба сари Сиёвуш андохтаї, ту бехи кинаро 
аз дили ў баркандаї! Ту осоиши тану љони худро љустаї, на 
афрўзиши тољу тахти маро! Ба љойи ту ман акнун Тўсро мефи- 
ристам. Сиёвуш агар аз фармони ман сар бипечад, лашкарро ба 
Тўси диловар супорад. Ман мукофоти худсарии ўро хоњам дод. 
Аз ин баъд ман туро ёри худ намехонам ва намехоњам, ки ту 
барои ман корзор кунї. 

Рустам озурдахотир гашт ва бо овози баланд: 
– Агар Тўс аз Рустам љангитар бошад, бифирист ўро! – гуфт 

ва хашмгину оташин бадар рафт.  
Ў бо сипоњи худ ба Зобулистон рў нињод. 
Шоњ Тўсро пеш хонда фармон дод, ки зуд бо лашкар сўйи 

Хуросон ба роњ афтад. 
 

ПОСУХИ НОМАИ СИЁВУШ 
 

Баъд вай нависандаро талабида ба вай посухи номаи 
Сиёвушро имло кард. Посухи Ковус аз офарини Худованд ва 
дуои љони фарзанд шурўъ шуда, бо чунин суханони талхи 
пурхашм хотима меёфт: 

«Магар нашунидаї, ки Афросиёб, ки дар љанг пирўз шуда 
буд, ба сари Эрон чињо овард? Ту бењуда рањми ўро махўр ва 
обрўйи маро нарезон. Агар аз чархи гардон ба сарат бало 
нахоњї, аз љавонї сар ба фиребу найранг манењ. Хешони 
Афросиёбро, ки гаравгон гирифтаї, дасту по баста ба даргоњи 
ман бифрист. Ту бо канизони хубрўй ба бозї омехтї ва аз љанг 
гурехтї, њол он ки мебоист бахти худро аз дами шамшер 
мељустї, зеро шоњ ба кишваркушої обрў меёбад. Ту кина биљўй 
ва љангро бисоз, лашкар ба он сўйи Љайњун бикаш, хоби 

Афросиёбро гурезон, ки зудтар ба љанги ту ояд, аммо агар ба 
душман мењр дошта бошї ва нахоњї, ки вай туро паймоншикан 
хонад, сипоњро ба Тўс биспор ва худ баргард, ки марди нангу 
номус ва разму набард нестї»… 

Чун фиристодаи Ковус номаро ба Сиёвуш расонд, Сиёвуш 
онро хонда сахт ѓамгин шуд. Ваќте фиристода муомилаи шоњро 
бо Рустам ва ба Зобул рафтани пањлавонро наќл кард, ѓам бар 
ѓами шоњзода афзуд. Ба худ мегуфт, ки: – «Сад марди тўронии 
шоњнажод ва номдорро чї гуна ба куштан мефиристам? Хуни 
ин бегуноњон ба гардани ман мемонад, ба Яздон чї узр мегўям? 
Њам агар ба душмани оштихоњ теѓ кашам, Худованд ин кори 
зиштро аз ман нахоњад писандид, мардумон бар мани ањдши- 
кан лаънат хоњанд хонд. Аммо агар лашкарро ба Тўс супораму 
ба даргоњи шоњ баргардам, аз шоњ низ бадї хоњам дид. Судоба 
аз нав дандони душманиро бар ман тез хоњад кард. Аз њар сў, аз 
чапу рост, аз пасу пеш фаќат бадї мебинаму бас. Чї бояд кард? 
Эй кош модарам маро намезод, ё чї хуш буд, агар дар љанг 
шањид мешудам». 

Дар дили шоњзода фармони падар бо ќарзи виљдон 
мубориза мекард. Саранљом ќарзи виљдон ѓалаба кард. Сиёвуш 
аз сарони лашкар Бањроми Гударз ва Зангаи Шоваронро, ки 
дўстони наздикаш буданд, ба хилват хонда онњоро бо мазмуни 
номаи шоњ шинос карду рози худро дар миён гузошт ва гуфт: 

– Ман меравам ва дар љањон гўшае меёбаму худро дар он 
пинњон мекунам, то Ковус аз ман ному нишоне наёбад.  

Ба Зангаи Шоварон фармуд: 
– Ту ин сад марди гаравгонро бо худ бигиру ба даргоњи 

Афросиёб бирав, њадяњои Афросиёбро њам бардор ва њамаро ба 
ў бисупор. Моро чї пеш омад, ба ў бигўй.  

Ба Бањроми Гударз гуфт: 
– Лашкар ва ин кишвар, ин саропарда ва тахту кулоњро ба 

ту супурдам. Тўс, ки омад, њамаро ба ў медињї. 
Занга ва Бањром андуњгин шуданд. Бањром ба шоњзода 

гуфт: 
– Ин кори ту маслињат нест. Ба шоњ нома навис ва 

Рустамро аз ў талаб бикун. Узр бихоњ, ки аз падар узр хостан 

нанг нест. Ба ў хоста1 бифиристу дилашро шод, љони тори- 
кашро равшан бикун. Агар боз фармон дињад, ки биљангед, – 
чора нест, мељангем ва мегўем, ки фармон аз шоњаншоњ аст, 
гуноњи ту нест. 

Аммо Сиёвуш маслињти дўстонашро нагирифт ва гуфт, ки 
фармони шоњ агарчи муќаддас аст, лекин фармони Худованд аз 
он муќаддасттар. 

Занга ва Бањромро љуз аз фармонбарї чора набуд. 
Сиёвуш ба номи Афросиёб нома навишта баёни њол кард ва 

хоњиш намуд ба вай роњ дињад, ки аз хоки Тўрон гузарад, зеро ў 
мехоњад ба ягон кишвари дигар паноњ барад. 

Зангаи Шоварон ин номаро гирифта, бо тўрониёни гаравї, 
бо хоста ва ѓулому канизњо роњи Суѓдро пеш гирифт. 

 
МАШВАРАТИ АФРОСИЁБ БО БУЗУРГОН 

 
Корвони Зангаро номдорони даргоњи тўроншоњ пешвоз 

гирифта, худашро ба назди Афросиёб бурданд.  
Шоњи Тўрон ўро киромї дошта, дар пањлўяш нишонд ва 

суханашро шунид. Занга он чиро, ки ба Сиёвуш пеш омада буд, 
наќл кард ва номаи Сиёвушро ба ў дод.  

Афросиёб аз он нома њайрон монд. Зангаро ба љойгоње, ки 
барояш тањия карда буданд, гуселонида, дарбориён ва сарони 
сипоњашро ба даргоњ талабид, онњо зуд њозир шуданд; шоњ 
ѓамгин ва парешонхотир, номаи Сиёвушро ба онњо хонд ва он 
чиро ки аз Занга шунид, наќл кард, маслињат андохт, ки чї бояд 
кард ва чун Сиёвуш иљозати аз Тўронзамин гузаштан мепур- 
сад, ба ў чї љавоб бояд дод. Њар кас њар чї гуфт, хирадманд 
Пирони солхўрда чунин суханњо ронд:  

– Шањрёр аз мо донотар ва ба мардию некукорї машњури 
љањон аст, ў молу сарват, ѓуломон ва канизонро набояд аз 
Сиёвуш бозгирад. Ман шунидам, ки шоњзода бузургвор 
мардест ва на танњо ба болову дидор, балки ба хираду фарњанг, 
тамкин ва шоистагї низ дар байни бузургон камназир аст; ў аз 
барои халосии љони сад номвари тўронї ба падараш баро- 
шуфта ва аз тахту тољ даргузаштааст, агар вай ба масал, ѓайр аз 

                                                        
1. Хоста – мол, чиз, сарват. 

ин дигар њељ некукорї ва фазилате њам намедошт, бо њамин як 
рафтораш дар кишвари мо сазовори маќоми мењтарист. Хирад-
мандї намешавад агар бигузорем, ки он номвар дар кишвари 
мо намонаду љои дигар равад. Дигар ин ки Ковус пир шудааст, 
шоњаншоњї ба писараш мемонад. Шањрёр бо андешаи баланди 
худ ба шоњзода чун падар ба фарзанд яке номаи мењромез 
нависад ва барояш дар кишвари худ љойгоњи сазоворе тањия 
кунад, сипас ба расму ойин яке аз духтаронашро ба ў бидињад. 
Баъдан, агар Сиёвуш ба Эрон баргардад њам, боз сипосгузори 
шањрёр хоњад буд. Шояд ба шарофати ин кор ду кишвари 
њамсоя аз љангу љидол биёсоянд ва бо њам дўст шаванд.  

Афросиёб суханони Пиронро писандид ва ба ў гуфт: 
– Ин суханњо дилпазиранд. Аз мењон чун ту марди бохи-

ради корозмудае нест, лекин масале њаст, ки бачаи шерро њар 
ќадар парвариш кунї, чун дандон баровард, парварандаашро 
медарад. 

Пирон гуфт: 
– Аммо кас агар аз падар каљдилї ва бадхўйї наомўхта 

бошад, каљдилу бадхўй намешавад.  
Афросиёб сукут кард ва сукуташ аломати ризо буд. 

 
 НОМАИ АФРОСИЁБ БА СИЁВУШ 

 
«Шунидам паём аз карон то карон  
Зи бедордил Зангаи Шоварон. 
Ѓамї шуд дилам з-он, ки шоњи љањон 
Чунин тира шуд бо ту андар нињон. 
Маро худ ба мењри ту омад ниёз, 
Њама шањри Тўрон барандат намоз1. 
Ту фарзанд бошию ман чун падар, 
Падар пеши фарзанд баста камар. 
Чунон дон, ки Ковус бар ту ба мењр, 
Бар ин гуна накшод як рўз чењр. 
Куљо ман кушоям дилу ганљу даст, 
Супорам ба ту љойгоњи нишаст. 
 

                                                        
1. Намоз бурдан – таъзим ва эњтиром ба љо овардан.  

Бидорам-т беранљ фарзандвор, 
Ба гетї ту монї зи ман ёдгор. 
Сипоњу зару ганљу шањр они туст, 
Ба рафтан бањона набояд-т љуст. 
Чу рой оядат оштї бо падар,  
Бисозам туро тољу тахту камар. 
Намонад туро бо падар љанг дер, 
Куњан шуд, магар гардад аз љанг сер. 
Туро монад Эрону ганљу сипоњ, 
Зи кишвар ба кишвар ба шоњї кулоњ, 
Пазируфтам аз пок Яздон, ки ман 
Бикўшам ба хубї ба љону ба тан». 

 
 *** 

Чу нома ба муњр андаровард шоњ, 
Бифармуд, то Зангаи некхоњ 
Ба зудї ба рафтан бибандад камар, 
Басе хилъат орост бо симу зар. 
Чу наздики тахти Сиёвуш расид, 
Бигуфт, он чи гуфтанду диду шунид. 
Сиёвуш ба як рўй аз он шод гашт, 
Ба як рўй пурдарду фарёд гашт, 
Ки душман њаме дўст боист кард, 
Зи оташ куљо бардамад боди сард? 
Зи душман наёяд ба љуз душманї 
Ба фарљом, њарчанд некў кунї. 

 
 

СИЁВУШ ДАР ТЎРОНЗАМИН 
 

Шоњзода номаи Афросиёбро хонда, лашкарашро бо пилону 
аспон ва аслињаву хазина ба Бањром супурд. 

Бо дили пурдарду дидаи гирён ба падараш нома навишт, ки 
ман аз бозе, ки худро шинохтам, аз бадї ва каљињо дурї љустам, 
диламро бо нури хиради падарам ва шоњам равшан кардам, 
лекин шабистони шоњ дарду балои ман шуд, маро њатто ба 
гузаштан аз кўњи оташ водошт. Аз он нангу хорї гурезон ба 
љанг омадам. Чун ду кишвари њамсоя аз осоишу амонї навид 

ёфтанду шод гаштанд, шоњ бар он шуд, ки бо теѓи хунин бехи 
ин шодї ва ин навидро барканад. Намедонам чархи гардон дар 
ин мењру кина чї рози нуњуфта дорад. Агар ман дар гирдоби 
ѓам афтодам, Яздони пок дили шоњро як дам аз шодї рањо 
накунад. 

Сиёвуш пеши сипоњ ба рафтани худ чунин бањона овард, ки 
Пирон бо чї пайѓоме аз љониби Афросиёб омада, аз Љайњун 
гузаштааст ва ў, Сиёвуш, бояд он фиристодаро пешвоз гирифта 
пайѓомашро шунавад. Сипас видоъ карда, бо сесад савори хоса 
ба роњ афтод. 

Бањор даромада буд, чун аз рўд гузашта ба Тирмиз омад, 
шањрро чун арўс ороста ва пур аз рангу бўй дид. Аз он љо то 
шањри Чоч, ки мерафт, дар саросари роњаш дењањо, киштзорњо, 
боѓу бўстонњо њама сабзу хуррам ва гулпўш буданд. Ў дар 
наздикии Чоч ба Ќочорбошї фуруд омад ва чанде дар он љо 
таваќќуф кард. 

Дар ин миёна хабар расид, ки Тўс ба Балх омад ва дар он 
љо зиёд наистода бо лашкар ба Эрон баргашт; шоњ аз рафтани 
Сиёвуш ба Тўрон огоњ шуда, ѓамгину парешонхотир, аз љанг 
даст кашида ва ба Тўс фармони бозгаштан додааст.  

Сиёвуш аз Ќочорбошї яке аз мулозимони худро ба даргоњи 
Афросиёб фиристода, ўро аз омадани худ огоњ кард. Бо 
фармони Афросиёб вазири ў Пирон дар сари њазор нафар аз 
бузургон ва сарони сипоњ бо њадяњои фаровон ба пазироии 
шоњзода омад. Шоњзода ду манзил ба роњ рафта, Пиронро 
истиќбол кард. Вазир бо вай аз номи шоњи худ хайра маќдам 
гуфт ва њадяњоро пешкаш кард. Ў шоњзодаи љавонро беш аз он 
ки шунида буду тасаввур мекард, хушдидор ёфт, пирамард 
њаргиз љавонеро ба ин салобат ва ба ин бурзу болои фаррух 
надида буд, – аз чашмони дурахшанда ва чењраи мардонаи 
шоњзода њушу хиради волои1 ў њувайдо буд, мењраш дар дили 
Пирон нишаст, вазир дар њаќќи вай бо ѓояти мењрубонї шарти 
мењмоннавозиро баљо овард. Гарм пурсу пос кард ва гуфт, ки 
агар шоњзода пазирад, вай, Пирон, њамеша дар хидмати ў хоњад 
буд. 

                                                        
1. Воло – баланд. 

Бо њам ба Ќочорбошї равон шуданд. Дар дењањои сари роњ 
зану мард, пиру љавон бо дафу дойра ва чангу рубоб баромада, 
Сиёвушро табрик мекарданд ва ба роњаш гул мепошиданд. 
Онњо аз хотима ёфтани љанг шодон буданд. Халќ дар шахси 
Сиёвуш марди бошараферо медид, ки барои хотима додан ба 
ин љанги хонумонсўз њатто бо падараш пархош карда ва аз 
тахту тољ даргузаштааст. Дар чашми халќ вай ќањрамони 
даврон буд. 

Аммо Сиёвуш аз он њама эњтиромот ва табрикот шод 
набуд, њар дам аз Пирон рўй гардонида оби чашмашро пок 
мекард. Ў ёди ватан мекард, ки онро шояд њамешагї тарк карда 
буд, ёди тарбиятгараш ва дўсташ Рустамро, ёди ёрони азизаш 
Бањром, Занга, Гев, Шопурро мекард, ки дар Балх бо чашми 
гирён монда буданд. Бо вуљуди пазироии гарм ва мењрубонии 
тўрониён худро дар ин сарзамин бегона ва ѓариб њис мекард. 
Кї медонад, балки вай ояндаи пурфољиаи худро њис мекард… 
Пирони њушманд ба эњсосот ва хаёлоти мењмонаш пай бурда ба 
ў гуфт:  

– Эй сарафроз, хаёлоти ѓамангезро аз хотири муборак 
бадар кун. Коре, ки ту кардї, ба шарофату шуњрат ва бузургиат 
меафзояд. Ту дар кишвари мо арљманд хоњї буд ва фарохури 
бузургиат маќоми баланд хоњї ёфт. 

– Агар, – гуфт Сиёвуш, – ту дар ин кишвар мондани маро 
неку донї ва бо ман паймони дўстї бандї, ба мењру вафои ту 
мемонам, вагарна ба кишвари дигаре паноњ барам. 

– Дар ин бора њељ маяндеш, – посух дод Пирон, – дил аз 
мењри Афросиёб магардон, ки њарчанд номаш дар љањон ба 
бадї овоза шудааст, лекин марди худотарсест ва њушу ройи 
баланд дорад, бењуда ба роњи бадї наметозад. Ман бо вай њам 
хеш, њам сипоњдор ва њам роњнамояш њастам, љоњи баланд ва 
ганљу сипоњи фаровон дорам, њар чї дорам, фидои ту бод, аз 
дилу љон парастишат мекунам ва намегузорам, ки ба ту газанде 
расад.  

Аз ин суханон хотири Сиёвуш як ќадар осуда гардид. 

ДАР БОРГОЊИ АФРОСИЁБ 
 

Пирон ўро ба шањри Ганг – пойтахти Афросиёб бурд. 
Шоњи Тўрон аз камтар касе чунин пазирої карда буд, ки аз 
Сиёвуш кард, – вай ба истиќболи шоњзода ва лашкаркаши 
љавони эронї њатто аз боргоњаш пиёда ба кўй баромад ва ўро 
дар канораш гирифта, аз сару чашмаш бўсид, пас чунин гуфт: 

– Акнун бадї дар љањон хуфта ва некї бедор, љангу ошўб 
тамом, меш ва паланг бо њам ба обхўра меоянд. Аз замони Тур 
то ин дам Тўрону Эрон бо њам дар љангу љидол буданд, акнун 
њар ду кишвар аз љанг сер шуданд. Ба шарофати ту замона 
ором мегирад. 

Ў яке аз кохњои худро ба Сиёвуш дод. Кох бисёр бошукўњ, 
бо тахти заррин ва зарбофту дебои чинї ороста буд, шоњзода 
дар вай ба зиндагї сар кард. Афросиёб ба вай боз ѓуломону 
канизон, аспони хушзоти зарринситом бахшид, сарлашкарон 
њар яке ба ў чизњои гаронбањо, бадрањои зару гавњар нисор 
карданд. Пирон ўро чун падар мењрубон ва њамдаму 
њамнишинаш буд. 

Рўзњо машќи тирандозї, найзабозї, чавгонбозї мекарданд 
ё ба шикор мерафтанд. Шогирди Рустам бо њунарварии худ дар 
ин машќу бозињои љангї Афросиёб ва сипоњиёни ўро ба њайрат 
меандохт. Шабњо аксар ба зиёфату базму боданўшї мегузаш- 
танд. Сиёвуш њамдаму њамроњи доимии Афросиёб буд. Шоњи 
Тўрон ба дидори њељ кас он ќадар шод намешуд, ки ба дидори 
Сиёвуш мешуд, дар хушњолї њам, дар хафагї њам бо Сиёвуш 
мебуд ва ба ў рози дил мегуфт; дигар ба суњбати надимони хоси 
худ аз ќабили Гарсеваз ва Љањн њам чандон майл намекард. 
Бад-ин ваљњ онњо, хусусан Гарсеваз аз Сиёвуш рашк мебурданд. 

 
ЗАНГИРЇ 

 
Рўзе Пирон ва Сиёвуш бо њам нишаста суњбат мекарданд. 

Пирон суханро ба сари зангирии шоњзода овард. Гуфт: Мењру- 
бонї ва дилбастагии Афросиёб ба Сиёвуш чунон аст, ки ў 
шоњзодаро ба љойи фарзанд медонад ва бешак баъд аз сари худ 
подшоњиро ба ў мегузорад; аз тарафи дигар Сиёвуш вориси 
падараш Кайковус аст, аммо шоњи ояндаи Эрону Тўрон њоло 

танњост, на бародару хоњар дорад ва на зан; ў чун шохи гулест 
дар канори чаман афтода. Чун вай акнун аз ватани худаш дур 
афтодааст, бояд аз ватани наваш, ки Тўрон аст, зан интихоб 
кунад. Бингарад ва бибинад, ки сазовори ў кист? Шоњ се 
духтари моњрўй дорад, дигар се духтари зебо дар шабистони 
Гарсевазанд, ки нажодашон ба Фаридун мекашад. Худи Пирон 
њам чањор духтари хурдсол дорад, калониашон Љарира аст, ки 
агар шоњзода ихтиёр кунад, канизи ў хоњад шуд.  

– Сипос мегузорам, – посух дод Сиёвуш. – Маро фарзанди 
худ бидон. Аз духтаронат Љарираро лоиќи худ медонам. Ба 
хонадони ту пайвандам, бењтар аст. Ту миннат бар ман нињодї, 
подоши некии туро то охири умрам адо карда наметавонам.  

Пирон аз пеши Сиёвуш баромада ба назди занаш Гулшањр 
шитофт ва ба ў гуфт: 

– Ба бахти Сиёвуш арўсии Љарираро бисоз. Шодї кун, ки 
набераи Кайќубод домоди мо мешавад. 

Ба зудї љашни арўсї сар шуд. Гулшањр духтарашро чун 
бањори хуррам ороста назди Сиёвуш бурд ва дар пањлуи ў тахти 
заррини гавњарнигор нишонд. 

Сиёвуш ба Љарира рўз ба рўз мењраш меафзуд, бо вай шод 
ва хуррам буд. 

 
ИЗДИВОЉ БО ФАРАНГИС 

 
Замоне бар ин гузашт. Пирон хост, ки домодаш домоди 

подшоњ њам шавад. Рўзе ў Сиёвушро ба издивољ бо шоњдухтар 
Фарангис ташвиќ намуда, ин бор њам аз мењр ва иродати 
Афросиёб нисбат ба шоњзода сухан оѓоз кард: 

 
             Шабу рўз равшанравонаш туї, 

 Дили љону њушу тавонаш туї. 
 Чу бо ў ту пайвастаи хун шавї, 
 Аз ин поя њар дам ба афзун шавї. 
 Агарчанд фарзанди ман пеши туст, 
 Маро ѓам зи бањри каму беши туст. 
 Агарчи Љарираст пероста, 
 Аз ин анљуман мар туро хоста,  

 Валекин туро он сазовортар, 
 Ки аз домани шоњ љўйї гуњар. 
 Фарангис бењтар зи хубони ўй, 
 Набинї ба гетї чунон рўю мўй. 
 Њунарњову дониш зи андоза беш, 
 Хирадро парастор дорад ба пеш. 
 Зи Афросиёб ар бихоњї, равост, 
 Чунон бут ба Кашмиру Кобул куљост! 

Сиёвуш замоне андешиду ба Пирон чунин посух дод: 
– Агар ман аз ин баъд Эронро, рўйи падарамро, парваран- 

даам ва дўсти бебањоям Рустамро, ёрони арљмандам Бањроми 
Гударз, Зангаи Шоварон, Гев, Шопурро намедида бошам, 
бигузор дар Тўронзамин реша давонам. Агар амри Яздон ин 
бошад, аз амри Яздон гурез нест. 

Шоњзода гумон кард, ки издивољашро бо Фарангис шояд 
худи шоњ, хонадони шоњ хоста бошанд, дар ин њол агар вай 
Фарангисро рад кунад, шоњ ва хонадонаш инро албатта 
тањќире ба шаъни худ хоњанд донист. Алњазар аз чунин њол, ки 
оќибаташ барои ў љуз балою офат нахоњад буд. 

Вай оњи сарде кашид ва дар чашмонаш ашки њасрат њалќа 
зад. Сипас боз гуфт: 

– Аммо ман Љарираро дўст медорам, њамаи мењру муњаб-
батам, бо ўст, намехостам, ки ба сари ў палонљ оварам, агарчи 
палонљаш духтари шоњ њам бошад. 

Пирон такроран гуфт, ки пайвастани Сиёвуш бо хонадони 
шоњ барои ояндаи ў, фузунии љоњу љалол ва дурахшонии фарру 
шукўњи ў зарур аст. 

Ў бо ризояти Сиёвуш ба боргоњи Афросиёб рафт. Замоне 
назди шоњ хомўш истод, намедонист суханро аз чї сар кунад. 
Афросиёб пурсид: 

– Чї андеша кардї, хирадманд? Магар аз ман талаб дорї? 
Њар чї хоњї, сипоњу силоњ, тахту кулоњ хоњї, бихоњ, медињамат.  

– Шањрёро, љањон аз ту бениёз мабод, – посух дод Пирон – 
Ман ба бахти ту ганљ њам дорам, сипоњу силоњ њам дорам, аз 
њељ чиз камї надорам. Мехоњам ба роз1 аз Сиёвуш ба ту паём 
расонам. Ў хоњиш кард: – «Аз забони ман ба подшоњ бигў: маро 

                                                        
1. Ба роз – сирри махфї 



 212

чун падар дар канорат парваридї, бахти ман шодї бор овард, 
акнун тамано дорам, ки маро ба хешии худ сарафроз кунї. Ту 
дар паси парда лоиќи бахти ман духтаре дорї. Муроди ман 
Фарангис аст. Агар маро ба худ муносиб бинад, шод мешавам».  

Афросиёб гуфт: 
– Дар ин бора ман бо модараш гуфтугў карда будам, он 

њушманд ќабул накард, ба ман гуфт: – «Ту бачаи шери нарро 
мепарварї, вай неру1, ки ёфт ва чангол, ки баровард, нахуст ба 
парварандааш чанг мезанад». Чанде пеш ситорашиносон њам 
ба ман аз тафаъули2 толеъ гуфта буданд, ки подшоњии ман, 
кишварам ва авлодам ба дасти набераам табоњ мешавад. Пас 
чаро ман бо дасти худам дарахте нишонам, ки мевааш зањр ва 
баргаш њанзал3 хоњад буд? Ў маро ба љои бародар аст, ман ўро 
дар ин љо то он ваќте ки ба Эрон бозгаштан ихтиёр кунад, 
нигоњ медорам ва агар рафтанї шуд, сафарашро ороста карда 
назди падараш мефиристонам.  

– Эй шањрёр, – гуфт Пирон, – ту аз оянда хавотир макаш, 
дилатро ранља мадор, фарзанди Сиёвуш хирадманд, бедордил 
ва некукор хоњад буд. Ба гуфтори ситорашиносон эътибор 
макун, ки дурўѓ бисёр мегўянд, кори Сиёвушро бисоз. Набераат 
шањрёри Эрону Тўрон хоњад шуд ва ба њар ду кишвар амонию 
осудагї хоњад овард.  

Афросиёб андешиду гуфт: 
– Ройи4 ту ба бад намебарад, ман ройи туро намегардонам. 

Бирав, њар чї хоњї ба хубї бисоз. 
Солори пир бегоњї ба кохи Сиёвуш рафт, ба вай аз ризояти 

Афросиёб мужда дод. Шаб дуяшон хурраму дилшод нишаста 
бода нўшиданд. 

Рўзи дигар Пирон бо њамроњии занаш Гулшањр шоњзодаро 
ба мењмонии Фарангис бурданд. Сиёвуш аз шарм ба рўйи 
падарарўсу модарарўсаш нигоњ кардан наметавонист; охир кї 
дидааст, ки падару модари зани зинда домоди худро ба 
хостгории арўси нав баранд? Онњо ба Фарангис шаст уштур 

                                                        
1. Неру – ќувват. 
2. Тафаъули толеъ – фол дидан. 
3. Ханзал – кадуи биёбонии талх. 
4. Рой – хоњиш, андеша. 

хоста, канизон ва ѓуломони зарринкулоњ, сад табаќ мушку 
заъфарон, сад њазор динор тилло туњфа бурда, арўсиашро 
муборакбод карданд. 

Афросиёб ба расму ойини кишвар духтарашро ба никоњи 
Сиёвуш даровард. Тўю тамошо як њафта давом кард. 

  
 Ба як њафта мурѓону моњї нахуфт, 
 Наёмад сари як тан андар нуњуфт.  
 Замин боѓ гашт аз карон то карон 
 Зи шодиву овози ромишгарон. 

  
КИШВАР ДОДАН БА СИЁВУШ. ШАЊРСОЗЇ 

 
Афросиёб дар шарќи мамлакаташ вилоятеро то дарёи Чин 

ба Сиёвуш дода, ўро дар он сарзамин подшоњ кард. Фармуд 
подшоњи љавон кишвари худро бигардад, бибинад ва аз 
шањрњои он њар шањреро, ки писандаш ояд, пойтахт кунад.  

Сиёвуш бо њамроњии дўсташ, падарарўсу падархондаш, 
мушовири хирадмандаш Пирон ва бо сипоњу силоњу ганљ ба 
роњ афтод. Аз паси ў Фарангис ва Љарираро бо парасторону 
канизон дар тахтњои равон нишонда мебурданд. 

Кишвари подшоњи нав аз як сар то сари дигараш сад 
фарсанг буд. Сиёвуш ба як љойи хушобу њавое расид, ки як 
тарафаш бањр, як тарафаш кўњ, тарафи сеюмаш дашти кушод 
ва фарохе буд. Дар кўњ ва дашт нахчир фаровон буд. Дилкушо 
маъвое буд, дарахтони бисёр ва обњои равон дошт. Сиёвуш ба 
Пирон гуфт: 

– Ман дар ин љо макони фаррухе месозам. Шањристоне 
бино мекунам, кохњо ва боѓу бўстонњои хуррам бунёд менињам.  

– Эй бахтиёр, – гуфт Пирон, – дарахти бузургиатро ба бор 
меоварї. Ганљи ман аз они туст. Шањре месозем, ки аз шукўњу 
азаматаш мардумони рўйи олам дар њайрат мемонанд.  

Њам ба зудї аз гуфтор ба кирдор гузаштанд. Аз њар љо 
гилкорон, сангтарошон, наќќошон ва меъморон гирд оварда 
шуданд. Бунёди шањри нав оѓоз ёфт. Сиёвуш дар он кор 
фаровон ранљњо бурд. 

Саранљом шањристоне ба вуљуд омад, ки бо девори баланди 
сангин ињота шуда буд ва кохњои зебо, майдонњои фарох, 

љўйборњо, гармобањо, боѓу гулзорњои босафо дошт. Сиёвуш 
номи шањри навбунёдро Гангдиж гузошт. 

Аммо вай бо оилааш ва сипоњу дарбориёнаш нав акнун ба 
шодї дар он шањр ба зиндагї сар карда буд, ки аз он љо 
кўчидан лозим омад. 

Таќдир Гангдижи зеборо ба пойтахти шоњи љавон нана- 
вишта будааст, Афросиёб ўро табдили макон кардан фармуд ва 
ба ў нома навишт, ки: – «Аз бозе ки ту рафтї, ман шод нестам, 
аз дурии ту пайваста ѓамгинам, бароят дар наздикии худам љои 
дигаре ёфтам, ки писанди ту хоњад буд». Сиёвуш бо фармони 
тўроншоњ рахти сафар баста ба вилояти наве, ки шоњ барояш 
таъйин карда буд, кўчид. 

Ў боз ба бинокорї њиммат баст ва басо ранљ бурд, то дар 
он вилояти нав њам шањре бас аъло ва бошукўњтар аз Гангдиж 
бунёд кард. Бо фармони ў наќќошони моњир дар кохи подшоњї 
бар девори боргоњ ду наќши калони рангин нигоштанд; дар як 
наќши шоњ Ковус, дар наќши дуюм Афросиёб бо шавкату 
њашамат бар тахт нишаста, дар ду пањлуи Ковус Рустами 
Дастон, Золи Зар, Гударз ва пањлавонони дигар, бари тахти 
Афросиёб номдорони даргоњаш Пирон, Гарсеваз ва дигарон 
истода буданд. Дар Шањристон пас аз кохи шоњ, барњавотарин 
ва зеботарини кохњо аз они Фарангис буд:  

Биёрост шањре ба сони бињишт, 
Ба њомун гулу сунбулу лола кишт. 
Ба Эрону Тўрон бари ростон, 
Шуд он шањри хуррам яке достон. 
Ба њар гўшае гунбаде сохта, 
Сарашро ба абр-андар афрохта. 
Нишаста сароянда ромишгарон, 
Њама љо ситода гавону1 сарон. 

Номи ин шањри нав Сиёвушгирд гузошта шуд. 
 
 
 
 

                                                        
1. Гавон – пањлавонон. 

ОМАДАНИ ГАРСЕВАЗ НАЗДИ СИЁВУШ 
 

Афросиёб шукўњу зебоии пойтахти Сиёвушро шунида, 
бародараш Гарсевазро фармуд, ки ба он шањр биравад ва 
бубинад чї љоест, оё рост аст он чї дар бораи он мегўянд. 

Гарсеваз бо њазор савор ва бо њадяњо барои Сиёвушу 
Фарангис ба пойтахти шоњи љавон омад.  

Сиёвуш ўро дар шањр гардонда њамаи кўю гузару мањал- 
лањои онро як-як нишон дод. Мењмон Сиёвушгирдро аз 
шунидаш њам зеботар ёфт. 

Чун ба кохи подшоњї баргаштанд, саворе тозон омад ва 
мужда дод, ки Љарира писар зоид.  

Падари хушбахт ба савор чандин бадра1 дираму динор 
муждагонї дод. Њама шодикунон Сиёвушро муборакбод 
гуфтанд. Гарсеваз њам зоњиран ўро табрик гуфт, аммо ботинан 
нохушнуд буд, аз ин ки нахустфарзандро духтари Пирон зоида- 
аст, на шоњдухтар Фарангис. 

Сиёвуш бо њамроњии Гарсеваз ба кохи Фарангис рафта, ба 
вай њам аз писар ёфтани Љарира мужда зад, Фарангис ба 
шавњараш муборакбод гўён худро хушњол нишон доданї 
мешуд, лекин дилашро њасаду алам мефишурд. 

Гарсеваз, ки дер боз оташи рашку бахилї аз Сиёвуш дар 
дилаш кањдуд мекард, акнун он оташ ба забона задан даромад. 
Ў ба худ мегуфт, ки: – «Сиёвуш худ подшоњ аст, пойтахт дорад, 
ганљ ва сипоњ дорад, акнун ворисаш њам њаст; пас аз чанде вай 
њељ касро ба кас нахоњад шумурд ва аз Афросиёб фармон 
нахоњад бурд». 

 
БОЗИЊОИ ЉАНГЇ 

 
Дар натиљаи чавгонбозї ва найзабозї, ки Сиёвуш барои 

мењмононаш барпо кард, Гарсеваз ўро боз бештар бад дид. 
Сараввал Сиёвуш ва Гарсеваз бо њам савора дар майдон гўй 
заданд. Гарсеваз гўй андохт. Сиёвуш яке чавгон зада буд, ки 
гўй ба фазои баланд љањида нопадид гашт, кас надонист куљо 
ѓалтид, гўё осмон онро ба ќаъраш фурў кашид. Ба њарифи 

                                                        
1. Бадра – њамён. 

њайрону аламзада хоки майдон монду бас. Бозии дуяшон бо 
њамин як зарби Сиёвуш тамом шуд. Сиёвуш майдонро ба 
сипоњиёни Гарсеваз ва саворони худаш, њамон љангисаворони 
эронї, ки њамроњи вай аз Балх омада буданд, вогузошта канор 
рафт. Саворони ў ба тундї гўйро аз тўрониён даррабуданд. Ин 
њол як алами Гарсевазро ду кард.  

Сипас навбати найзабозї расид. Бозигарон ба сипарњои 
гузошташуда зўбин – найзањои кўтоњ мезаданд. Сиёвуш ва 
мењмони олиљоњи ў дар як канор бар тахтњои заррин нишаста 
бозиро тамошо мекарданд. Савор, агар неруманд ва њунарвар 
бошад, сипарро найза зада сўрох мекард. Гарсеваз Сиёвушро ба 
найзазанї ташвиќ кард: 

 – Шањрёро, нажоду насаби ту њар ќадар олї бошад, 
њунарат низ њамон ќадар олист. Сазовор аст, ки боре ба туркон 
њунари найзакўбиатро нишон дињї.  

Сиёвуш дар Зобул назди устодаш Рустам ин њунари худро 
њам ба камол расонда буд. Аспашро оварданд, ў бархост ва 
савор шуд. Панљ сипарро ќабат ба ќабат ба њам баста дар 
майдон гузоштанд. Сиёвуш найзаи шоњворро, ки ёдгории 
падараш буда, дар љанги Мозандарон љигари басо душманон ва 
шеру палангонро шикофта буд, ба даст гирифта инон печиду 
чун пили маст ба майдон даромад. Найзаро чунон зад, ки нўги 
он њамаи панљ сипарро сўрох карда аз он сў баромад. Сипарњо 
чун кабоб дар сих бар найзаи ў њалќа шуданд.  

Сипас, Гарсеваз низ савор шуда ба майдон даромад ва 
найза андохт, найзааш аз ду сипар гузашта дар сеюмаш 
дармонд. 

Сиёвуш боз чањор сипари сафолин ва ду љавшан хост, њар 
шашро ба њам баста дар майдон нињоданд, ў аз камони 
рустамона паси њам дањ тири хаданг андохт, њар дањ тир аз 
сафолу љавшанњо гузар кард. Њуш аз сари сипоњиёни тамошо- 
гар париду њар кас номи Яздонро вирди забон овард. 

Гарсеваз бисёр мехост, ки лоаќал дар як бозї аз Сиёвуш 
сабќат барад, бинобар ин вайро ба кашмакаши савора даъват 
кард. Дар ин њунар камтар касе аз саворони тўронї бо вай 
баробар меомад.  

– Агар, – гуфт, – ман туро аз зин бардошта ба замин занам, 
эътироф кун, ки аз ту зўртарам ва агар ту маро аз зин ѓалтонї, 
ман то абад аз пањлавонию љанговарї даст мекашам.  

– Чунин магўй, – посух дод ба ў Сиёвуш. – ту мењтарї, зоти 
олимаќомї, бо ту кашмакаш кардани ман шоиста нест, ба 
чунин набард бо ман аз тўрониён каси дигарро номзад кун. 

– Чї зарар дорад, ин бозист, аз бозї обрўйи кас намекоњад, 
– гуфт Гарсеваз. 

– На, набарди ду тан дар майдон, гарчанде чењрањо хандон 
њам бошанд, љанги пурхашму кин аст, – гуфт Сиёвуш, – ту 
бародари подшоњї, ки аспаш моњро зери наъл меоварад ва ман 
фармонбари туям, маро чунин набард бо ту раво нест. Аз 
ёронат яке марди љангисаворро бихон. Аммо агар майли ту ба 
набарди ман аст, пас охир ман њам номи пањлавонї дорам ва 
кўшиш хоњам кард, ки ба ту зафар ёбам, то назди подшоњ 
шармсор нашавам.  

Гуфтори Сиёвуш ба бародари шоњ хуш омад ва ў хандиду 
сўйи сипоњаш бонг зад, ки: 

– Эй гарданкашон, аз шумо кї бо Сиёвуш набард карда 
ном баровардан мехоњад?  

Њама хомўш буданд, он гоњ Гурўйи Зирењ ном љанговар 
пеш баромада гуфт: – «Манам шоистаи набарди ў». Сиёвуш аз 
гуфтори худписандонаи он љанговари одї чењрааш хира ва 
љабинаш пурчин гашт. Гарсеваз ба ў гуфт: 

– Аз гурдони лашкар касе њамтои Гурўй нест.  
– Аз ту гузашт, набарди бузургон хор шуд, – гуфт Сиёвуш. – 

Акнун аз сипоњи ту лоаќал ду мард ба майдон барояд. 
Дар сипоњи туркон Дамур ном гурде аз зўртарин пањлаво- 

нони Тўрон буд, вай сухани Сиёвушро шунида, зуд пеш омад. 
Сиёвуш бо дуи онњо набард кард. Нахуст Гурўйи Зирењро ба 
камарбандаш чанг зада, тоб дода аз пушти зин гирифта ба 
майдон афканд, сипас ба Дамур дарафтида, бо як даст аз гарда- 
наш ва бо дасти дигар аз миёнаш гирифта бардошту ба замин 
зад. Дар ин дам агар устодаш Рустами Дастон набарди ўро 
медид, дасташро мебўсид. Аз лашкар нидоњои њайрату офарин 
баланд шуд. Сиёвуш ба ин равиш аз њар ду њариф фориѓ шуда, 
хандон ба пањлуи Гарсеваз омаду дасти ўро фушурд ва ба тахт 
нишаст. Гарсеваз тофта шуд, ѓамгин шуд, рухсораш зард гашт. 

Аммо ў кўшиш мекард, ки ин кайфияти худро ошкор накунад. 
Дуяшон ба кох баргаштанд. 

Гарсеваз як њафта мењмони Сиёвуш буд, рўзи њаштум ба 
роњи бозгашт рў нињод. Сиёвуш ба мењмони олиљоњи худ 
њадяњои фаровон дод ва инчунин бо вай номае шомили сидќу 
ихлосу некхоњї ба Афросиёб фиристод. 

Дар роњ Гарсеваз ба њамроњонаш мегуфт: 
– Моро аз Эрон бад омад. Подшоњ марди эрониеро 

мепарварад, ки моро шарманда кард. Ду шери жаёни мо чун 
Гурўй ва Дамур аз чанголи он нопокдил хору забун гаштанд. 
Њайронам, ки чаро подшоњ ўро ин ќадар бо мењр менавозад.  

 
ИЃВОГАРЇ 

Гарсеваз ба даргоњи Афросиёб расида, номаи Сиёвушро ба 
ў супурд ва њар чї дар Сиёвушгирд дида буд, наќл кард. Шоњ 
номаро хонда бисёр шод шуд. Гарсеваз њарчанд дилаш пур аз 
кину дард буд, лекин шодии шоњро дида, дар мулоќоти аввал аз 
бадгўї дар њаќќи Сиёвуш худдорї кард. Аммо шаб њама шаб аз 
алам ба худ мепечиду хобаш намебурд.  

Пагоњї боз назди Афросиёб омад ва ба ў ду ба ду нишаста 
сари гуфтугўйро боз карду чунин суханони фитнаангез ронд: 

– Шањрёро, ман ойину рафтори Сиёвушро дигаргун дидам. 
Ба наздаш пинњонї фиристодаи Кайковус омад, инчунин аз 
Руму Чин њам ба вай паём расидааст. Ў мисли он ки Тур аз 
Манучењру Эраљ ба дил кина гирифта буд, нињонї ба ту кина 
меварзад. Охир, шоњони Эрону Тўрон њар як аз гавњари дигар 
ва бо њам чун обу оташанд. Ўро ба худ ёр гирифтани ту 
монанди он аст, ки кас бодро нањуфта ба хона оварад. Ман 
бадном ва зишткирдор мебудам, магар ин розро аз ту пинњон 
медоштам.  

Дарду ѓаме ба дили Афросиёб роњ ёфт. Ба Гарсеваз гуфт: 
– Медонам, ки ту ин суханонро аз дилсўзї мегўйї. Мењри 

бародариат љунбиду туро рањнамун шуд. Ба ман се рўз муњлат 
бидењ, то дар ин боб андеша биронам ва сипас сарриштаи 
корро биљўям.  

Гарсеваз се рўз худро нишон надод ва чун рўзи чањорум ба 
даргоњ омад, Афросиёб ба ў гуфт:  

– Ба ту њамаи рози диламро мекушоям, ту жарф1 бингар ва 
маслињат бидењ, чї кор бояд кард. Ман дар асари њамон хоби 
њавлнок, ки дида будам, аз љанги Сиёвуш даст кашидам. 
Сиёвуш низ аз роњи сулњу сафо пеш омад. Чун барои халосии 
хешони ман њатто аз тољ даргузашт, хиради ў тор гашт ва њуши 
ман пуд. Омад, аз фармонам сар натофт, ман њам некї кардам, 
ба ў духтар додам ва бо пайванди хунї ба худ пайвастамаш. Бо 
Эрон тарки душманї кардам. Пас аз ин ќадар некию 
мењрубонї, агар ман њоло ба ў бадї кунам, дар љањон гуфтугўй 
бисёр хоњад бархост. Бањонаи бадї кардан надорам; агар аз 
ман ба вай андаке бадї расад, бузургон бар ман забони таъну 
маломат боз хоњанд кард. Ковус њам ба кинаи фарзандаш ќиём 
хоњад кард. Шери хашмгин на аз шамшер метарсад ва на аз 
оташ, агар ба бачааш захме расад, марѓзоре табоњ мекунад. Бар 
бегуноњ шўридани моро Офаридгор намеписандад. Ман чорае 
намебинам, љуз ин ки ўро ба даргоњ оварда нигоњ дорам ва 
баъдан назди падараш бифиристам. Ў вориси падараш, ки шуд, 
аз даъвои тољу тахт дар Тўронзамин дармегузарад.  

– Эй шањрёр, ту ин корро сањл магир, – эрод расонд 
Гарсеваз. – Агар Сиёвуш ба Эрон равад, кишвари мо дучори 
хатари бузурге мегардад. Њар гоњ ки хешат сирру асрори туро 
дониста аз ту бегона шуд, балои љони ту мешавад.  

Афросиёб сухани бародарашро маъќул дониста, аз гуфтори 
худ пушаймон шуд. Ба Гарсеваз чунин посух дод: 

– Рост. На дар сари ин кор некї аст ва на дар поёнаш. Сабр 
кунему бибинем, ки кушоиши ин гирењ аз чархи гардон чї гуна 
хоњад омад. Ба њар кор диранг аз шитоб бењтар аст. Магар ўро 
ба даргоњ даъват кунаму аз гуфтораш рози дилашро биљўям. 
Агар аз ў каљї ошкор шавад, ночор шитоб хоњем кард. Он гоњ 
касе маломат нахоњад кард, зеро мукофоти бадї љуз бадї нест. 

Гарсеваз ба ин гуфтори шоњ низ эрод гирифт, зеро 
метарсид, ки агар Сиёвуш биёяду бо шоњ дар гуфтугў шавад, 
буњтони вай ошкор хоњад шуд. 

– Эй шоњи бинодил, – гуфт ў, – Сиёвуш бо он шавкату 
њашамате, ки дорад, ба даргоњи ту бе сипоњ намеояд ва чун бо 
сипоњ омад, хуршеду моњро ба ту тира мегардонад. Акнун 

                                                        
1. Жарф – чуќур  

Сиёвуш он гуна нест, ки дида будї, ў сар ба осмон барафрох- 
тааст. Фарангис њам акнун аз љањон бениёз гашта ва дигаргун 
менамояд. Лашкариёни ту шоњи љавонеро њамчун Сиёвуш бо он 
чењраи тобону њуши расову дасти фарох бинанд, њама ба вай рў 
меоваранду туро дигар ба шоњї намехоњанд, ту мисли чўпони 
берама хоњї монд, Сиёвуш дар само ва ту дар самак1 хоњед буд. 
Дигар ин ки ту ўро аз он шањри ободу кишвари фаррухбунёдаш 
чї гуна берун меоварї, ки биё дар банди ман бош ва ба хории 
бандагї тан бидењ? Шер бо пил намезияд ва дарё бо оташ 
намесозад.  

 
Агар баччаи шери нохўрдашир,  
Бипўшад касе дар миёни њарир, 
Дињад нўш ўро зи шањду шакар, 
Њамеша варо парваронад ба бар, 
Ба гавњар шавад боз чун шуд бузург, 
Натарсад зи оњанги пили сутург. 
 

Гарсевази фитнаљў бо ин гуфтораш хотири Афросиёбро 
мушавваш карда, ўро ба андешањои ѓамнок андохт. Бо вуљуди 
ин шоњ дар њукм баровардан шитоб накард. Пирўзї ба марду- 
мони сангин даст медињад. Сари бодї ситуда2 нест. Марди 
сабуксор воло нест, агарчи сар ба фалак сояд. 

Аз он баъд Гарсеваз њар замон назди Афросиёб омада њар 
гуна рангомезї мекарду ўро бармеангехт. Саранљом он бадан- 
деш маѓзи шоњро зањролуд ва дилашро пурдарду кин сохт. 

 
 

САФАРИ ДУЮМИ ГАРСЕВАЗ 
 

Рўзе шоњ ба Гарсеваз гуфт:  
– Ту ба даргоњи Сиёвуш бирав, паём ва дуруди маро ба ў ва 

Фарангис бирасон, ба Сиёвуш аз забони ман чунин бигў: – «Бо 
Фарангис бархезу биё, ки маро ба дидори ту, ба пурњунар љони 
бедори ту ниёз аст. Дар кўњсори мо њам нахчир њаст, љомњои 

                                                        
1. Самак – моҳї, ин љо зери замин, таги бањру дарё дар назар аст.  
2. Ситуда – писандида, лоиќи таъриф. 

забарљад ва шароби ноб њаст, то чанде бо њам гузорему шод 
бошем».  

Гарсеваз бо дили пуркинаву сари пур аз роз ба Сиёвушгирд 
равон шуд. Чун расид, ба Сиёвуш суханони шоњро бозгуфт, 
лекин ба дили худ мегуфт, ки: – «Эй кош, ў бањонае овараду ба 
даргоњи шоњ наравад». Аммо Сиёвуш хоњиши Афросиёбро зуд 
пазируфт: 

– Ман ба рафтан њозирам. Њамроњи ту меравам. Аммо ту 
ду-се рўз аз хастагии роњ биосой, бо њам бода нўшему ѓубори 
дил бизудоем, ки дар ин панљрўза дунёи пурташвишу ѓавѓо дам 
ѓанимат аст.  

Гарсевази кинахоњ ба дил печид ва андешид, ки: – «Ман 
бояд чорае бисозам, то вай аз шоњ бадгумон шавад». Пас 
замоне ба рўйи Сиёвуш нигоњ карда хомўш монд ва аз чашмо- 
наш чанд ќатра ашк фурў резонд. Сиёвуш ба нармї пурсид: 

– Чї шуд, бародар? Оё ѓаме дар дил дорї нагуфтанї? Агар 
мабодо аз шоњ ба ту озоре расида бошад, инак, ман њамроњат 
меравам ва бо вай пархош мекунам, ки ба чї ваљњ туро озор 
медињад. Ва агар душмане падид омадааст, ѓам махўр, ки ман 
инак, ёри туям ва бо душманат мељангам. Ё магар дурўѓгўе аз 
ту назди шоњ бадгўйї карда обрўятро резонду болотар аз ту 
љой гирифт? Рози дилатро бигў, ман чора месозам. Мераваму 
дар њаќќи ту њар гуна кудуратро аз дили шоњ бадар мекунам:  

Гарсеваз гуфт: 
– Эй дўст, маро бо шоњ кудурате дар миён нест ва ман аз 

душмане њам ба ранљ нестам. Дар дилам аз сиришти неку бади 
одамиён андеша бархост. Ту медонї, ки бадї нахуст аз Тур 
омад. Бањонаи ба Эраљ кина варзидани ўро њам шунидаї. Аз 
душмании Манучењру Афросиёб Эрону Тўрон хароб шуд. 
Афросиёб марди камхирад ва бадхўест. Ту њанўз ўро дуруст 
намешиносї. Аѓрерасро ба ёд ор; бо ин ки њар ду бародарони 
њамтан буданд, Афросиёб ўро бе гуноњ кушт. Боз бисёр ном- 
дорони бегуноњ ба дасти ў табоњ шуданд. Аз ин сухан маќсудам 
ќисмати туст; ман ѓами туро мехўрам. Ту, аз бозе ки ба Тўрон 
омадї, ба њељ кас бадї накардї, ростї ва одамиятро пеша 
кардї. Акнун Ањримани фитнаљў дили шоњро ба ту бад карда- 
аст. Боис чист, намедонам, лекин Афросиёб аз ту сахт кинавар 
аст. Медонї, ки ман дўсти ту, некхоњи туям, набояд фардо 
гумон барї, ки ман воќифи кинаи шоњ будам ва туро аз хатар 
огоњ накардам.  

Сиёвуш бовар накард ва гуфт: 
– Эй мењтари некдил, хавотир макаш, Љањонофарин ёри 

ман аст ва шоњ бо ман мењрубон:  
 

Гар озор будиш дар дил зи ман,  
Сарам барнаяфрохтї з-анљуман. 
Надодї ба ман кишвару тољу гоњ, 
Бару буму1 фарзанду ганљу сипоњ. 
Кунун бо ту оям ба даргоњи ўй, 
Дурахшон кунам тирагун моњи ўй. 
Њар он љо, ки равшан шавад ростї, 
Фурўѓи дурўѓ оварад костї. 
Намоям диламро бар Афросиёб – 
Дурахшонтар аз бар сипењр офтоб. 
 

Аммо Гарсевази бадхоњ исрор кард, ки: 
– Эй пањлавон, ту ба зоњири Афросиёб фирефта машав, ки 

ботини ў дигар аст. Фалаки каљрафтор бозињои аљиб дорад. 
Њар гоњ ки ќазо тунд шуду чин ба абру кашид, њатто доноён ва 
хирадмандон њам аз чанбари вай роњи халосї намеёбанд. Ту бо 
ин њама донишу хираду њуш, агар ѓафлат кунї, дер мемонї. 
Бояд пеши роњи бадбахтиро бибандї. Њар он чи Афросиёб 
барои ту кард, њама њилаву афсун буд: мехост, ки ту маѓрур 
шавї ва аз сари маѓрурї ба ў густох шавї, то бо ин бањона вай, 
бе он ки аз мардумон маломате шунавад, туро барандозад. 
Ошкори вай он буд ва нињонаш ин. Хешии ту бо вай аз Аѓрерас 
бештар нест. Аз ин шањрёри тирадили хунхор ба љони худат 
эмин бош.  

Маккор чунин ба гўши Сиёвуш афсун мехонд ва ба оби 
дида мижгон тар мекард, то он ки парешонї бар хотири шоњи 
љавон роњ ёфт. Ў замоне ба андеша рафту гуфт: 

– Њарчанд менигарам, худро сазовори кинаи шоњ наме- 
бинам. Чи ба гуфтор ва чи ба кирдор бањонае барои кинхоњии ў 
надодаам. Њар балое њам ба сарам ояд, аз фармони шоњ сар 
намепечам, њамроњи ту бе сипоњ меравам. Ку бубинам, сабаби 
озурдагии вай аз ман чї бошад? 

Азми Сиёвуш ин буд, аммо Гарсеваз тавонист азми ўро 
гардонад. Боз хеле афсун хонд, ки мард бояд аз мављи дарё 

                                                        
 1. Бару бум – сарзамин, кишвар. 

эмин набошад ё дидаву дониста пой дар оташ нанињад. Гуфт, 
ки Сиёвуш бо ин шитоб бахти бедорашро ба хоб меоварад; агар 
вай маслињати дўсти ѓамхораш Гарсевазро бигирад, дўсташ 
кўшиш хоњад кард, ки ба оташи ѓазаби шоњ оби сард занад. 
Сиёвуш бояд ба Афросиёб нома навишта ба нарафтани худ ба 
даргоњи ў бањонае оварад. Масалан, бемории Фарангис. Зан – 
бемор ва шавњари ѓамгин бастаи болини ўст. Бањонаи наѓз. 
Гарсеваз мебарад ва агар дар он љо кинаи Афросиёбро аз дили 
ў берун карда тавонад, пайке назди Сиёвуш мефиристад ва агар 
натавонад, боз њам тавассути пайк ба вай огоњї медињад, ки 
Сиёвуш бе таъхиру диранг чораи наљоти худро бибинад. Аз ин 
љо то кишварњои њамсоя дур нест: то Чин фаќат саду бист 
фарсанг роњ аст, то Эронзамин – чињил фарсанг. Дар он 
тарафњо њама дўстдори Сиёвуш, њама ёру ёвари ўянд. Дар Эрон 
падараш орзуманди дидори ў, чашми ёру дўст ба роњаш чор аст 
ва лашкар њама ба фармони вай.  

Шоњи љавон ба ѓафлат дар ин доми фиреб дармонд.  
Ў нависандаро пеш хонда номае ба номи Афросиёб имло 

кард: 
«Ту дили худро ба мењру вафо ороста, маро бо Фарангис ба 

назди худ хостаї. Фарангис ин замон бемори нољунбон аст ва 
ман баста дар сари болини ў. Тану љонам фидои подшоњам бод, 
дилам дар иштиёќи дидорат тапон ва равонам ба ёди гуфторат 
фурўзон аст, њамин ки њоли Фарангис бењтар шуд, ба хидматат 
мешитобам». 

Гарсеваз бо ин нома шитобон ба роњ афтод. 
Сиёвуш ларз-ларзон бо ранги парида ба шабистони худ 

даромад. Фарангис панљмоња обистан буд. Хавотир кашида аз 
шавњараш њол пурсид:  

– Чї рўй дод?  
Сиёвуш он чиро, ки аз Гарсеваз шунида буд, наќл кард ва 

гуфт: 
– Дар Тўрон рўзи ман сиёњ шуд. Њайронам ва намедонам чї 

кор кунам? Агар гуфтори амакат рост бошад, аз дасти падарат 
дар њар ду дунё љон ба саломат намебарам.  

Фарангис, ки берањмї аз хунхории падарашро медонист, 
дасти њасрат ба сар зад, бо нохунњои њиної бар рўйи чун гули 
арѓувонаш ханљол кашид, фиѓон кард: 

Пур аз хун шуд он сунбули мушкбўй, 
Дилаш шуд пуроташ, пур аз об рўй. 
Њаме канд мўю њаме рехт об 
Зи гуфтору кирдори Афросиёб. 
 

Ба шавњар гуфт: 
 – Акнун чї кор мекунї? Ба Эрон равї, дар банди Ковус 

меафтї, ки аз ту дар ѓазаб аст; Рустам дур, ба Чин рафтан нанг. 
Дар љањон кї туро паноњ медињад? Паноњат акнун ба Худованд 
асту бас.  

– Гарсеваз дўст ва хайрхоњи ман аст, – бо умедворї гуфт 
Сиёвуш, – ваъда дод, ки кинаро аз дили шоњ мебарорад ва муж- 
даи бахшоиши ўро ба ман мерасонад, шояд муваффаќ шавад. 

 
 

ГАРСЕВАЗ ДАР БОРГОЊИ АФРОСИЁБ 
 

Гарсеваз бо аспи таковар роњи сахту дароз ва пурнишебу 
фарозро беист дар се рўз тай карда, рўзи чањорум ба даргоњи 
Афросиёб њозир шуд. Басо ранљбурдаву шитобзада буд, шоњ 
ўро дар ин њол дида пурсид: 

– Чї хабар? Чаро бо шитоб баргаштї? 
Гарсеваз, љон пургуноњ ва забон пурдурўѓ, чунин посух дод: 
– Кас дар љое, ки рўзаш тира шуд, набояд дер истад. 

Сиёвуш на ба ман нигоњ кард, на аз ман сухан шунид ва на 
номаи туро хонд. Маро дар сояи тахташ ба зону нишонд. Аз 
Эрон пайваста номањо мегирад, шањраш ба рўйи мо баста, аз 
Руму Чин сипоње сўйи ў равон аст. Агар ту ба кори ў диранг 
кунї, бод ба каф мемонї: 

 
Агар дер созї ту, љанг оварад, 
Ду кишвар ба мардї ба чанг оварад.  
В-агар сўйи Эрон биронад сипоњ, 
Кї ёрад шудан сўйи ў кинахоњ? 
Туро кардам огањ зи кирдори ўй, 
Набояд, ки печї ту аз кори ўй. 
 
 
 
 



 225

 
АФРОСИЁБ БА ЉАНГ МЕРАВАД 

 
Зањр кор кард. Афросиёб дигаргун шуд. Боди душмании 

куњан бар сараш вазид. Аз хашм ба Гарсеваз посух надода 
фармуд, ки карнайњоро бидаманд ва табли љангро кўбанд. 

Бо сипоње љангљўй аз пойтахташ берун рафт. 
Пайки Гарсеваз ба назди Сиёвуш омада, аз забони ў чунин 

гуфт: – «Гуфтори ман ба Афросиёб судманд наяфтод, оташ 
шуъла гирифт, акнун ту чораи халосии љони худ биљўй. Бингар, 
сипоњи худро ба кадом сў метавонї бикашї».  

Сиёвуш сўйи Ганг – пойтахти Афросиёб талоя фиристод, 
талоя наздики сањар баргашта хабар овард, ки лашкари шоњи 
Тўрон аз дур падидор гашт.  

Сиёвуш зуд сипоњи худро ба по хезонд ва омодаи муњориба 
шуд. Аммо Фарангис ба ў зорї кард, ки: 

– Эмин мабош ва сари худро ба тарафе бигир!  
Њар тавре ки бошад, ту бояд зинда бимонї! 
Аммо дили Сиёвуш гувоњї медод, ки ў зинда намемонад. 

Хост ба Фарангис васият кунад. Њар ду нишастанд, Сиёвуш 
чунин суханњо бар забон ронд: 

– Азизам, зиндагонии ман ба сар омад. Пас аз чањор моњ ту 
нахустин фарзандамонро ба љањон меоварї. Дилам мегўяд, ки ў 
писар хоњад буд. Номашро Кайхусрав гузор. Ў шањрёри бузург 
ва тавоное хоњад шуд ва хуни маро аз душманонам хоњад 
ситонд. Ман ба ноњаќ кушта мешавам, лекин ба кини ман аз 
Эрон лашкари гароне меояд, замоне пурошўб мегардад. Рустам 
ба Рахши худ замин месипарад ва теѓи интиќом бармекашад. 
Он гоњ вой ба њоли Тўрону тўрониён! Дареѓо, ки Афросиёби 
камхирад оќибати корашро намеандешад. Њамсари бовафоям, 
нозанинам, ман рафтаниам, мехоњам бо ту видоъ кунам.  

Фарангис навња андохт, рўю мўй канд. Дуяшон бо дидањои 
хунбор якдигарро сахт дар оѓўш гирифта, алвидоъ гуфтанд. 

Ба Сиёвуш шабранги бодпояшро оварданд. Ў даст бар сару 
ёли асп молида ба гўшаш роз ва орзуњои нињонии худро 
мегуфт: – «Ман аз љањон меравам, лекин ту бимон. Њасрати 
људоиямонро махўр: Кайхусрави ман меояд, туро савор меша- 
вад, дуятон хуни маро аз кушандагонам меситонед. Замин 
бикўб ва бо наъли пўлодинат кишварро аз душманон бирўб». 

КУШТА ШУДАНИ СИЁВУШ 

 
Ў бо як дастаи сипоњи эронии худ ба роњ афтод, мехост ба 

марзи Эрон гузарад, лекин ним фарсанг њам нарафта ба 
Афросиёб бархўрд. 

Саворони тўроншоњ зуд аз њар љониб сари роњњоро гирифта 
шамшер барањна карданд. 

Эрониён омодаи љанг шуданд, лекин Сиёвуш онњоро аз 
љангидан боздошт ва гуфт, ки ў њаргиз ба валинеъмати худ теѓ 
нахоњад кашид: 

Ба гавњар бар он рўз нанг оварам, 
Ки ман пеши шањ њадя љанг оварам. 
Ба мардї маро зўру оњанг нест, 
Ки бо Кирдгори љањон љанг нест. 

Афросиёб гуфтори ўро шунида овоз дод: 
– Пас чаро бо сипоњи љангљўй омадї? Ќасди љони ман дорї 

ва мехоњї байни ду кишвар љангу љидол хезонї? Чаро?  
Пеш аз он ки Сиёвуш ба шоњ посух дињад, Гарсеваз ниќоб 

аз рўй барканду бонг зад, ки:  
– Ба пешвози шоњ омадї? Магар ба пешвоз бо камону 

зирењу шамшер меоянд? Бо суханони риёкорона киро мехоњї 
фиреб дињї? 

Сиёвуш фаќат акнун донист, ки ба доми макри ў ѓалтида 
будааст. Гуфт: 

– Эй нокаси зишткирдор! Маро ту гумроњ кардї! Магар 
нагуфтї, ки шоњ аз ман озурда шудааст?! Бо иѓвогарии ту хуни 
њазорон мардуми бегуноњ рехта мешавад! Аммо бидон, ки ту он 
чї киштї, медаравї, саранљом ба мукофоти амали зишти худ 
мерасї.  

Сипас ба Афросиёб рў оварда хитоб кард: 
– Шањрёро, тезї макун. Хуни маро рехтан бозї нест. Ба 

дурўѓи Гарсевази бадкирдор фирефта машав ва худро, 
кишварат ва давлататро дар хатар маяндоз.  

Гарсеваз барошуфту ба шоњ гуфт: 
– Эй шањрёр, чї љойи гуфту шунид? Бо душман бо забони 

теѓ гуфтугў мекунанд.  
Ин гуфтори ў шоњро тез кард. Ў ба саворони худ фармон 

дод, ки њуљум оваранд ва њамаи сипоњи Сиёвушро ба дами теѓ 
супоранд. Онњо якбора аз чањор тараф бо камонњои кашидаву 



 227

шамшерњои барањна ба сари бахтбаргаштагон рехтанд. Дар як 
дам сипоњи њазораи Сиёвуш, њама мардони размовари номдор, 
ки бо фармони сардори худ аз муќобилат худдорї мекарданд, 
кушта шуданд. Дашт аз хуни бегуноњон лолагун гашт. Аммо аз 
сипоњиёни Афросиёб њељ яке ба Сиёвуш љуръати даст ёзидан 
накард. Шоњзодаи њуш аз сар паридаву дил аз љой љастаро 
Гурўй ва Дамур, – њамон ду пањлавони љангисавор, ки чанде 
пеш дар набардбозї аз вай ба як тарзи нангин маѓлуб шуда 
буданд, бо њамроњии шарикони худ даст бар пушт баста ва ба 
гарданаш полањанг зада, ба пешгоњи Афросиёб кашиданд. Бо 
фармони шоњ лашкараш аз паси ў бандии пиёдаро кашон- 
кашон сўйи Сиёвушгирд ба роњ афтоданд.  

Чун ба он љо расиданд, Афросиёб фармон дод, ки шоњ-
зодаро ба дашт бароварда сарашро бибуранд. Сиёвуш дар арзи 
роњ ва дар ин љо њарчанд мегуфт, ки ў ќурбони иѓвогарист ва 
исрор мекард, ки шоњ сухани охирини ўро шунавад, лекин 
Гарсеваз бо гуфтори маккоронаи худ шоњро аз шунидани 
сухани ў бозмедошт. Сипоњиёни Афросиёб, ѓайр аз Гурўй ва 
Дамур, бо вуљуди берањмию хунрезии худ, аз куштани 
шоњзодаи бегуноњ ибо мекарданд ва аз шоњ пурсиданд, ки: 
«Шањрёро, охир аз шоњзода чї гуноњ дидї? Ў ба ту чї бадї 
кард? Чаро ба мо намегўйї?» Лекин дар ин љо боз Гарсевази 
бадандеш ба миёна даромад. Рўйи бешармашро турш карда ба 
шоњ гуфт:  

– Эй шањрёр, ту чаро ба гуфтори ин мардуми хомандеш гўш 
медињї? Сипоњи Сиёвушро куштї, бидон ки акнун агар 
худашро зинда гузорї, ў ба кинхоњї аз Руму Чин лашкар 
оварда, рўзгори туро табоњ мегардонад! Агар ту ба љони вай 
зинњор дињї, ман назди ту намеистам, мераваму дар љое гўша 
мегирам. 

Гурўй ва Дамур ба пойи Афросиёб афтода талаби Гарсе- 
вазро њаводорї карданд.  

Дар њамин ваќт Фарангис бо мўйи парешону рўи харошида 
хуншор, побарањна, миён ба зуннори хунин баста, дар он љо 
њозир шуд. Хурўшон пеши падар омада тани зор ба замин 
афканду хок бар сар рехт ва дод зад, ки:  

– Эй падар, чаро рўзи духтаратро сиёњ мекунї? Аз Худо 
битарс, сари тољдори бегуноњро мабур. Сиёвуш барои ту тарки 
ватан кард, аз тољу тахт даргузашт, падарашро озурд. Бо иѓвои 
Гарсевази нокас худро ангуштнамои љањониён магардон! Шоњ 

Ковус њам зинда, Золи Дастон ва Рустами пилтан зиндаанд, аз 
кинхоњии онон бияндеш!  

Пас вай ба Сиёвуш рў оварда навња андохт: 
– Эй диловар, эй сарвар, эй шерзоди сарафроз! Ба паноњи 

Афросиёб омадї, ўро падар пиндоштї ва акнун дастбаста ба 
хоки мазаллат афканда шудї. Лаънат ба Гарсеваз, лаънат ба 
Дамуру Гурўйи бадгавњар! Њар кас, ки дасти бадї ба ту ёзид, 
дасташ бурида бод! Эй кош чашмони ман кўр мешуданду чунин 
хории туро намедидам!  

Нолањои сўзони Фарангис дили сангини падарашро њам об 
карданд. Аммо Афросиёб сир бой надод. Охир, ў подшоњ буд, 
њукмдор буд, намехост сустии худро нишон дињад. Агар 
Сиёвуш душман аст, зани вай њам дўст нест, њарчанд духтари 
худаш бошад. Чин бар абру ба Фарангис гуфт: 

– Ба хонаат баргард! Ту чї донї, ки дар ин кор раъйи ман 
чист?  

Фармуд то навкаронаш Фарангисро кашон-кашон ба кох 
бурда, дар як хонаи торик андохтанд ва дари хонаро мањкам 
карданд. 

Он гоњ Гарсеваз ба Гурўй ва Дамур имо кард, онњо саре 
такон доданду назди Сиёвуш омаданд ва ўро аз ришаш гирифта 
сўи дашт кашиданд. 

Пилсам бародари Пирон аз ќафои ў гирёну нолон мерафт. 
Сиёвуш ба вай овоз дод, ки: 

– Њой, Пилсам, дуруди маро ба Пирон бирасон. Чаро ў дар 
Хутан ин ќадар дер монд? Дареѓо, ки ў дар ин маърака њозир 
нест, вагарна маро халос мекард. Гуфта буд, ки агар ман 
дучори бадї шавам, бо сад њазор савори шамшерзану зирењ- 
пўши худ ба мадад мерасад. 

Гурўй ва Дамур асири худро дар дашт ба љое, ки чанде пеш 
Сиёвуш ва Гарсеваз бо њам чавгонбозї ва найзазанї карда 
буданд, бурданд ва ўро хобонда ташти зарринро зери гулўяш 
нињоданд. Гурўй бо ханљари тез сари ўро бурид. 

Љое, ки хуни ўро аз ташт1 ба хок рехтанд, яке гиёњи сурх 
рўид, он гиёњро имрўз њам хуни Сиёвуш меноманд…Шањрёр 

 
 
 

                                                        
1. Ташт – лаган. 

ДАР СИТОИШИ ХИРАД ВА ДОНИШ 
 

Хирад афсари шањрёрон бувад, 
Хирад зевари номдорон бувад. 
Хирад зиндаи љовидонї шинос, 
Хирад мояи зиндагонї шинос. 
Хирад рањнамою хирад дилкушой, 
Хирад даст гирад ба њар ду сарой.  
Аз ў шодмонию з-ў мардумист, 
Аз ўят фузунию з-ў камист. 
Хирад тираву марди равшанравон, 
Набошад њаме шодмон як замон. 
Чї гуфт он њунарманд марди хирад, 
Ки доно зи гуфтори ў бар хўрад: 
Касе к-ў хирадро надорад зи пеш, 
Дилаш гардад аз кардаи хеш реш, 
Њушивор девона хонад варо, 
Њамон хеш бегона донад варо. 
Нахуст офариниш хирадро шинос, 
Нигањбони љон асту њам он се пос,1 
Се поси ту гўш асту чашму забон, 
К-аз ин се расад неку бад бегумон. 
Њамеша хирадро ту дастур дор, 
Бад-ў љонат аз носазо дур дор. 

                                 *** 
Ба гуфтори донандагон роњ љўй, 
Ба гетї бипўю ба њар кас бигўй: 
Тавоно бувад њар кї доно бувад, 
Зи дониш дили пир барно бувад. 
Нигањ кун, саранљоми худро бибин, 
Чу коре биёбї, бењї баргузин, 
Ба ранљ-андар орї танатро, равост, 
Ки худ ранљ бурдан ба дониш сазост. 
Зи њар донише чун сухан бишнавї, 
Аз омўхтан як замон наѓнавї.2 
Чу дидор ёбї ба шохи сухун, 
Бидонї, ки дониш наёяд ба бун.1 

                                                        
1. Пос – посбон. 
2 Ѓанавидан (ѓунудан) – хобидан. 

ШИКОЯТИ ФИРДАВСЇ АЗ ПИРИИ ХУД 

 
Чу омад ба наздики сар теѓи шаст, 
Мадењ май, ки аз сол шуд мард маст: 
Ба љойи инонам асо дод сол, 
Пароканда шуд молу баргашт њол, 
Њамон дидбон бар сари кўњсор 
Набинад њаме лашкари бешумор2.  
Гироянда ду тезнойи наванд 
Њамон шасти бадхоњ кардаш ба банд.3  
Сароянда з-овоз баргашт сер, 
Њамаш лањни булбул, њам овои шер. 
Чу бардоштам љои панљоњу њашт, 
Нагирам ба љуз ёди тобуту дашт. 
Дареѓ он гулу мушку хушоби сї, 
Њамон теѓи буррандаи порсї. 
Нагардад њаме гирди насрин 4 тазарв, 
Гули норван хоњаду шохи сарв. 
 
Њаме хоњам аз довари Кирдгор,  
Ки чандон амон ёбам аз рўзгор,  
К-аз ин номвар номаи бостон, 
Бимонам ба гетї яке достон, 
Ки њар кас, ки андар сухан дод дод, 
Зи ман љуз ба некї наорад ба ёд. 

 
 

 
 
 
 
 
 
 

                                                                                                                           
1 Наёяд ба бун – бетаг, беохир. 
2 Киноя аз хира шудани чашм. 
3 Киноя аз вазнин шудани њар ду гўш. 
4 Насрин – (гули насрин) киноя аз сафедии мўй. 

